
 
 

ᓄᓇᕗᑦ   ᑲᓇᑕᒥ 
 
 

ᓄᓇᕗᑦ ᒪᓕᒐᓕᐅᕐᕕᖓ 
 
 
 

ᐱᖓᔪᐊᓐᓂᒃ ᑲᑎᒪᓂᖅ ᐊᐃᑉᐹᓂᒃ ᒪᓕᒐᓕᐅᖅᑏᑦ 
 
 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 
 

ᑎᑎᕋᖅᓯᒪᓂᖏᑦ 
 

ᐅᓪᓗᖅ 44 
 

ᐅᓪᓗᑐᐃᓐᓇᖅ, ᑎᓯᐱᕆ 1, 2006 
 

ᖁᑉᐱᕐᓂᓖᑦ 2660ᒥᑦ 2714ᒧᑦ 
 
 

ᐃᖃᓗᐃᑦ 
 
 

ᐅᖃᖅᑎ: ᐲᑕ ᕿᓚᕝᕙᖅ, ᒪᓕᒐᓕᐅᖅᑎ 



ᐅᖃᖅᑎ 
ᐲᑕ ᕿᓚᕝᕙᖅ  
(ᐸᓐᓂᖅᑑᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 
 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᖅᔪᐊᖏᓐᓄᑦ 
 

ᐊᖓᔪᖅᑳ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ; ᒥᓂᔅᑕ 

ᑲᒪᒋᔭᓕᒃ ᓄᓇᕘᒥ 
ᐃᒡᓗᓕᕆᔨᖅᔪᐊᒃᑯᓐᓂᑦ 

 
ᑕᐃᕕᑎ ᐊᓚᕋᓚᒃ 

(ᐊᕐᕕᐊᑦ) 
 

ᔭᐃᒥᓯ ᐋᕆᐊᒃ 
(ᐅᖅᑯᕐᒥᐅᑦ) 

ᐅᖃᖅᑎᐅᑉ ᑐᓪᓕᐊ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑐᐃᓐᓇᓕᒫᓄᑦ 
 

ᔭᐃᒥᓯ ᐊᕐᕚᕐᓗᒃ 
(ᑐᓄᓂᖅ) 

 
ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᐃᒃᓯᕙᐅᑕᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ; ᑲᑎᒪᔩᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳ ᓚᕖᓐᓂᐊ ᐸᕋᐅᓐ 
(ᑲᖏᖅᖠᓂᐅᑉ ᓂᒋᐊᓂ - ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ  

ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 
 

 
 
 

ᑕᒑᖅ ᑰᓕ 
(ᑲᖏᖅᖠᓂᐅᑉ ᑐᓄᕕᐊᓂ) 

ᑲᑎᒪᔨᕋᓛᓕᐅᖅᑎᒃᑯᑦ; ᐊᐅᓚᑦᑎᓂᕐᒧᑦ 
ᐱᔨᑦᑎᕋᐅᑎᓄᓪᓗ ᑲᑎᒪᔨᕋᓛᑦ; 

ᑲᑎᒪᔩᓐᓇᐃᑦ ᑲᑎᒪᔨᖏᑦ        
 

ᔫ ᐋᓚᓐ ᐃᕝᔭᕈᑕᐃᓚᒃ 
(ᖁᕐᓗᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 
ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐲᑕ ᑲᑦᑐᒃ 
(ᓴᓂᑭᓗᐊᖅ) 

ᑲᑎᒪᔩᓐᓇᐃᑦ ᑲᑎᒪᔨᖏᑦ 
 

ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

ᐃᒃᓯᕙᐅᑕᐅᖃᑕᐅᔪᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ; ᑲᑎᒪᔩᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳ ᐸᑎᖅ ᓇᑦᑎᖅ 
(ᓇᓄᓕᒃ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ ᒐᕙᒪᒃᑯᑦ 

ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

 

ᑮᑦ ᐲᑕᓴᓐ 
(ᐃᖃᓗᑦᑑᑦᑎᐊᖅ) 

ᑲᑎᒪᔨᕋᓛᓕᐅᖅᑎᒃᑯᑦ; ᐊᐅᓚᑦᑎᓂᕐᒧᑦ 
ᐱᔨᑦᑎᕋᐅᑎᓄᓪᓗ ᑲᑎᒪᔨᕋᓛᑦ 

 
ᐊᖓᔪᖅᑳ ᐃᐊᑦ ᐲᑯ 

(ᐃᖃᓗᐃᑦ ᑲᓇᓐᓇᖓᓂ) 
ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒥᒃ 

 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ 

 
ᐊᖓᔪᖅᑳ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᖓᓂ) 

ᑲᑎᒪᔨᕋᓛᓕᐅᖅᑎᒃᑯᑦ; ᐊᐅᓚᑦᑎᓂᕐᒧᑦ 
ᐱᔨᑦᑎᕋᐅᑎᓄᓪᓗ ᑲᑎᒪᔨᕋᓛᑦ 

 
 

 
ᐊᐅᓚᑦᑎᔩᑦ 

ᐊᓪᓚᑦᑎ ᔮᓐ ᑯᐊᒃ 
 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᑲᑎᒪᔨᕋᓛᓄᑦ ᐊᓪᓚᑦᑎ 
ᖂᔪ ᓄᓱᑦᑕᖅ 

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᒪᓕᒐᓕᐅᕐᕕᒃ ᓄᓇᕘᒧᑦ 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



ᐃᓗᓕᖏᑕ ᓇᓕᖅᑲᖏᑦ 

2660

ᐃᖃᓗᐃᑦ, ᓄᓇᕗᑦ 
ᐅᓪᓗᑐᐃᓐᓇᖅ, ᑎᓯᐱᕆ 1, 2006 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᔭᐃᒥᓯ ᐊᕐᕚᕐᓗᒃ, 
ᓖᕙᐃ ᐹᓇᐸᔅ, ᐊᖓᔪᖅᑳ ᓚᕖᓐᓂᐊ ᐸᕋᐅᓐ, ᔫ ᐋᓚᓐ ᐃᕝᔭᕈᑕᐃᓚᒃ, ᐅᖃᖅᑎ ᐲᑕ ᕿᓚᕝᕙᖅ, ᓯᑏᕝ ᒪᑉᓴᓚᒃ, 
ᐊᖓᔪᖅᑳ ᐸᑎᖅ ᓇᑦᑎᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, ᐊᖓᔪᖅᑳ ᑕᐃᕕᑦ ᓯᒪᐃᓚᒃ, ᐊᖓᔪᖅᑳ ᓗᐃ 
ᑕᐹᖅᔪᒃ, Hᐊᓐᑕ ᑐᑐ. 
 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᖁᔭᓐᓇᒦᒃ. ᐊᐱᕆᔪᒪᓪᓗᒍ ᒥᔅᑕ ᐊᓚᕋᓚᒃ ᑐᒃᓯᐊᓂᒃᑯᑦ ᒪᑐᐃᖅᓯᔪᓐᓇᕐᒪᖔᖅ. 
 
>>ᑐᒃᓯᐊᕐᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐊᓚᕋᓚᒃ. ᒥᓂᔅᑕᐃᑦ, ᒪᓕᒐᓕᐅᖅᑏᑦ, ᐊᒻᒪ ᐳᓛᖅᑎᒋᔭᑯᓗᑉᐳᑦ ᑐᓐᖓᓱᑦᑎᐊᕐᕆᑦᓯ. 
ᐅᓛᒃᑰᖅᑲᑦᓯ. ᑲᑎᒪᔾᔪᑎᒃᓴᕗᑦ 2. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 146 - 2(3): ᓯᕗᓕᖅᑎ ᐹᓪ ᐅᑲᓕᖅ ᒪᓕᒐᓕᐅᕐᕕᒻᒦᔾᔮᓐᖏᑦᑐᖅ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐹᓪ ᐅᑲᓕᖅ ᑕᕝᕙᓃᔾᔮᖏᒻᒪᑦ ᑐᓴᖅᑎᑦᓯᒍᒪᔪᖓ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐃᓕᖅᑯᓯᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᑉ ᐅᖃᐅᓯᖓ 147 - 2(3): ᐅᖃᐅᔾᔨᒋᐊᕐᓂᖅ ᐅᖃᐅᓯᓕᕆᓂᕐᒧᑦ ᒪᓕᒐᕐᒥᑦ (ᑕᐹᖅᔪᒃ) 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓄᓇᕗᒻᒥᐅᑦ ᕿᓄᐃᓵᕈᓘᔭᐃᓐᓇᖅᑐᓘᒻᒪᑕᐃᓛᒃ 
ᐅᖃᐅᓯᓕᕆᓂᕐᒧᑦ ᒪᓕᒐᒃᓴᖅ ᐱᑦᔪᑎᒋᓪᓗᒍ. ᑖᓐᓇ ᑕᒫᓂ ᓄᓇᒋᔭᑦᑎᓐᓂ ᐅᖃᐅᓯᖅ. ᐅᖃᐅᓰᑦ ᐊᑐᖃᑦᑕᖅᑕᕗᑦ 
ᐱᑦᔪᑎᒋᓪᓗᒍ. 
 
ᑖᓐᓇ ᐅᖃᐅᓯᓕᕆᓂᕐᒧᑦ ᒪᓕᒐᒃᓴᖅ, ᑖᒃᑯᓂᖓ ᐅᐃᕖᑐᓪᓗ, ᖃᓪᓗᓈᑐᓪᓗ ᐅᖃᐅᓯᖏᓐᓂᒃ 
ᐃᓕᓴᖅᓯᓯᒪᔪᑐᐃᓐᓇᐅᔾᔮᖏᒻᒪᓐ ᑭᓯᐊᓂᑦᑕᐅᖅ ᐅᓇ ᐃᑉᐱᓐᓇᓗᐊᕐᖑᐊᖅᑐᖅ ᐃᓕᓴᖅᓯᓪᓚᕆᓐᓂᐊᕐᓕᕐᒪᓐ 
ᐃᓄᐃᑦ ᐅᖃᐅᓯᖏᑦ ᑕᕝᕙᓂ ᒪᓕᒐᓕᐅᑉ ᐃᓗᐊᓃᑦᑕᕆᐊᖃᕐᓂᖏᓐᓂ ᐊᒻᒪᓗ ᐃᓄᐃᑦ ᐃᓕᖅᑯᓯᖏᑕ, 
ᐱᐅᓯᖏᑦᑕ ᑖᓐᓇ ᑕᕝᕘᓇ ᐊᑕᒻᒪᕆᒻᒪᑦ ᐅᖃᐅᓯᖅ. ᑖᓐᓇ ᐃᓛᒃ ᐱᒃᑯᓕᔾᔪᑎᒋᒐᑦᑎᒍᓐ. 
 
ᐅᖃᖅᑎᑦᓯᔩ, ᑐᓴᖅᑎᑦᑎᔭᕆᐊᔅᓴᖅ ᑖᒃᑯᓂᖓ ᓂᕈᐊᖅᑕᐅᖃᑎᒋᓯᒪᔭᓐᓂᒃ ᖁᕕᐊᓱᒻᒪᕆᑉᐳᖓ ᒫᓐᓇ ᐊᓱᐃᓛᒃ 
ᑖᓐᓇ ᑎᑎᕋᖅᑕᐅᕙᓪᓕᐊᒻᒪᕆᓕᕐᒪᓐ ᐅᖃᐅᓯᕐᓄᑦ ᑕᒫᓂ ᓄᓇᕘᒻᒥ ᐊᑐᖅᑕᐅᖃᑦᑕᓂᐊᖅᑐᓄᑦ ᒪᓕᒐᒃᓴᖅ ᐊᒻᒪᓗ 
ᐱᓗᐊᖅᑐᒥᒃ ᐃᓄᐃᑦ ᐅᖃᐅᓯᖏᑕ ᓴᐳᒻᒥᔭᐅᔾᔪᑎᒃᓴᖓᓄᑦ ᒪᓕᒐᒃᓴᖅ. ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᒫᓐᓇ 
ᑖᒃᑯᓂᖓ ᑐᑭᓯᓇᓱᐊᕐᓕᕐᒪᑕ ᓄᓇᓕᓐᓄᑦ ᐃᓛᒃ ᐱᓗᐊᖅᑐᒥᒃ ᑕᒪᒃᑯᓄᖓ ᐊᒃᑐᖅᑕᓂᖃᕕᔾᔪᐊᕐᓂᐊᖅᑐᓄᑦ 
ᐅᖃᐅᓯᕐᓄᑦ ᐱᔨᑦᑎᕋᕐᓂᐅᕙᑦᑐᓄᓪᓗ, ᐊᓯᖏᓪᓄᓪᓗ ᐊᒻᒪᓗ ᐱᓗᐊᖅᑐᒥᒃ ᑖᒃᑯᐊ ᓄᓇᓕᐅᔪᑦ ᑕᒫᓂ ᓄᓇᕗᒻᒥ 
ᖃᓄᖅ ᐃᓱᒪᒻᒪᖔᑕ ᖃᐅᔨᓴᖅᑕᐅᓂᐊᕐᓕᕐᒪᑕ.  

ᑖᒃᑯᐊ ᖃᐅᔨᔭᐅᓇᓱᐊᖅᑎᓪᓗᒋᑦ, ᑭᓪᓕᓯᓂᐊᖅᑕᐅᑎᓪᓗᒋᑦ ᐃᓄᐃᑦ ᖃᓄᕐᓕ ᐃᓱᒪᒻᒪᖔᑕ ᐅᖃᐅᓯᓕᕆᓂᕐᒧᑦ. 
ᑕᐃᒪ ᓂᕆᐅᒃᑲᓗᐊᖅᐳᒍᑦ ᓄᓇᕗᒻᒥᐅᑦ ᑖᒃᓱᒥᐊ ᐊᒃᓱᕉᑎᖃᕋᓗᐊᕆᐊᒃᓴᖏᓐᓂᒃ. ᑕᒪᑐᒥᖓ ᐸᕐᓇᐸᓪᓕᐊᑎᓪᓗᑕ 
ᐊᓱᐃᓛᓪᓕ ᑐᑭᓯᓇᓱᐊᕐᓂᐊᖅᐳᒍᑦ. ᓇᔭᐃᓇᓱᓐᓂᐊᕐᕋᑦᑕ ᕿᑭᖅᑖᓗᒻᒥᐅᓪᓗ ᑭᕙᓪᓕᕐᒥᐅᓪᓗ, ᖁᕕᐊᓱᒃᕕᒃ 
ᑎᑭᓚᐅᖅᑳᑎᓐᓇᒍ. ᑕᐃᒃᑯᐊᓗ ᓈᔭᖅᑕᐅᓂᐊᕐᕆᓪᓗᑎᒃ ᓄᓇᓖᑦ ᕿᑎᕐᒥᐅᑦ. ᐊᕐᕋᒍ ᓄᑖᖅ ᐱᒋᐊᖅᓯᒪᓕᕐᐸᑦ 
ᐊᒻᒪᓗ ᑎᓕᐅᕆᒻᒪᕆᒃᑲᓗᐊᖅᐳᖓ ᑕᒪᒃᑯᐊ ᐃᓱᒫᓘᑎᖃᖅᑐᓕᒫᑦ ᐅᖃᐅᓯᓕᕆᓂᕐᒧᑦ ᓄᓇᕗᒻᒥᐅᑦ. ᐊᑏ, ᑕᐃᑰᓇ 
ᐅᐸᒃᑕᐅᒍᑎᒃ ᖃᓄᖅ ᐃᓱᒪᒻᒪᖔᑕ ᐃᓱᒪᒋᔭᒥᓂᒃ ᓇᓗᓇᐃᕆᐊᖅᑐᑦᑎᐊᒻᒪᕆᖁᓪᓗᒋᑦ. 
 
ᐅᖃᖅᑎᑦᑎᔩ, ᐃᒪᓐᓇ ᐃᓱᒪᒐᓗᐊᖅᐳᖓ ᑕᕝᕗᖓ ᐃᓪᓘᑉ ᐃᓗᐊᓄᑦ ᓴᖅᑮᓛᕈᒪᓕᖅᖢᖓ ᒪᕐᕈᐃᓐᓂᒃ 
ᒪᓕᒐᐅᓂᐊᖅᑐᓂᑦ ᑕᕝᕙᓂᓗ ᓴᓇᔭᐅᓯᒪᔪᒥᑦ ᐋᖅᑭᒃᓱᖅᑕᐅᓯᒪᔪᒥᑦ ᑕᒫᓂ ᓄᓇᕗᒻᒥ ᐃᒪᓐᓇᐃᑦᑐᒥ 
ᓇᓗᓇᐃᒃᑯᑕᓖᓐᓂ ᒪᕐᕉᓪᓗᑎ. ᓯᕗᓪᓕᖅ ᐃᓄᐃᑦ ᐅᖃᐅᓯᖏᑦᑕ ᓴᐳᒻᒥᔭᐅᓂᖓᓄᑦ ᐱᖁᔭᖅ ᐊᒻᒪᓗ ᐱᖃᑖ 
ᐃᓕᓴᕆᐅᓯᒪᔪᑦ ᐅᖃᐅᓰᑦ ᐱᖁᔭᖓᓐᓄᑦ. ᑖᒃᑯᐊ ᐋᖅᑭᓱᕐᓂᐊᕋᑦᑎᒍᑦ ᓴᖅᑭᓐᓂᐊᕐᐸᕙᓪᓗ.  
 
ᐅᖃᖅᑎᑦᑎᔩ, ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ 
ᐊᒡᓘᒃᑲᖅ. 
 
ᐊᖓᔪᖅᑳᑉ ᐅᖃᐅᓯᖓ 148 - 2(3): ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᓐᓄᑦ ᑎᒃᑯᐊᖅᑕᐅᔪᑦ 

(ᐊᒡᓘᒃᑲᖅ) 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ, ᐅᖃᖅᑏ. ᑕᕝᕙᓂ ᒥᓂᔅᑕᐅᓪᓗᖓ 
ᐊᕐᓇᐃᑦ ᑲᑎᒪᔨᖏᓐᓄᑦ ᑐᓴᖅᑎᑦᑎᔪᒪᔪᖓ ᑖᒃᑯᐊ ᐱᖓᓱᑦ ᑎᒃᑯᐊᖅᑕᐅᓚᐅᕐᒪᑕ ᐊᕐᓇᐃᑦ ᑲᑎᒪᔨᖏᓐᓄᑦ. 
 
ᐊᕐᓇᐅᔪᖅ ᐊᓗᑭ ᑖᓐᓇ ᑎᒃᑯᐊᖅᑕᐅᑲᓐᓂᓚᐅᖅᐳᖅ, ᓕᐅᓂ ᑕᕕ ᓴᓪᓕᕐᒥᐅᑕᖅ, ᖃᒧᓐᖔᖅᑕᐅᖅ ᑖᓐᓇ 
ᖁᓪᓕᒃᑯᑦ ᐃᕐᒃᓇᐃᑦ ᑲᑎᒪᔨᖏᓐᓄᑦ ᑎᒃᑯᐊᖅᑕᐅᓚᐅᕐᒪᑕ ᒪᕐᕉᓐᓄ ᐅᑭᐅᓄᑦ. ᐊᒻᒪᓗ ᖁᔭᓐᓇᒦᕈᒪᔭᒃᑲ ᑖᒃᑯᐊ ᕉᑕ 
ᐅᖓᓛᖅ ᐊᒻᒪᓗ ᐊᓂ ᓇᐸᔪᖅ ᑖᒃᑯᐊ ᐃᑲᔪᖅᐸᓚᐅᕐᒪᑕ ᑲᑎᒪᔨᐅᖃᑕᐅᓪᓗᑎ. 
 
ᐅᖃᖅᑏ, ᑕᐃᒪ ᐊᖏᔪᖅᑳᕆᔭᐅᔪᖅ ᑳᑎ ᕼᐊᓐᓴᓐ ᐃᖃᓗᒻᒥᐅᑕᖅ, ᓯᓖᓇ ᓂᓐᖓᖅ ᑰᒑᕐᔪᒻᒥᐅᑕᖅ ᑯᕆᔅᑏᓐ 
ᐃᑭᓪᓚᖅ ᓴᓂᑭᓗᐊᕐᒥᐅᑕᖅ. 
 
ᐊᒻᒪᓗ ᑖᒃᑯᐊ ᑲᑎᓪᓗᒋᑦ ᐊᕐᓇᐃᑦ ᓲᕐᓗ ᓇᑭᓗᑦᑖᖅ ᓄᓇᓕᖕᓃᖔᖅᓯᒪᒻᒪᑕ. ᖁᓪᓕᒃᑯᑦ ᑖᒃᑯᐊ 
ᐱᓕᕆᐊᖃᕐᓂᐊᕐᒪᑕ ᐊᔾᔨᒌᑦᑎᑕᐅᔪᓐᓇᖁᓪᓗᒋᑦ ᐊᕐᓇᐃᑦ ᓄᓇᕗᒥ ᖃᓄᑐᐃᓐᓇᖅ ᐃᑲᔪᖃᑦᑕᕐᓗᑎ 
ᑐᓴᐅᒪᑎᑦᑎᓗᑎᓪᓗ ᐅᖃᐅᔾᔪᐃᖃᑦᑕᕐᓗᑎᓪᓗ ᒐᕙᒪᒃᑯᓄᑦ.  
 
ᖁᔭᓐᓇᒦᖅᐸᒃᑲ ᑖᒃᑯᐊ ᐊᕐᓇᐃᑦ ᑲᑎᒪᔨᖏᑦ ᐃᑲᔪᒃᓯᐊᖃᑦᑕᕐᒪᑕ ᐊᒻᒪᓗᑦᑕᐅᖅ ᐅᐱᒋᒍᒪᓪᓗᒋ ᑖᒃᑯᐊ ᓄᑖᑦ 
ᑲᑎᒪᔨᓐᖑᓚᐅᖅᑐᑦ ᐱᕚᓪᓕᕈᑎᒃᓴᖏᓐᓂ ᐊᕐᓇᐃᑦ ᓄᓇᕗᒻᒥᐅᑕᐃᑦ.  
 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᑉ ᐅᖃᐅᓯᖓ 149 - 2(3): ᓄᓇᕐᔪᐊᕐᒥᐅᖃᑎᒌᑦ ᑲᑐᔾᔨᖃᑎᒌᖏᑦ ᓯᓚᐅᑉ ᐊᓯᔾᔨᖅᐸᓪᓕᓂᖓᓄᑦ 

ᑲᑎᒪᓂᖅ (ᓇᑦᑎᖅ)  
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᐅᓪᓛᑉᑯᑦ, ᐅᖃᖅᑏ. ᑖᒃᑯᐊ ᒪᕐᕉᒃ ᐱᓕᕆᔨᒃᑲ ᒫᓐᓇᓵᖑᓚᐅᖅᑐᖅ 
ᐅᑎᓵᓚᐅᕐᒪᑎᒃ United Nations-ᑯᓐᓂᑦ ᓲᕐᓗ ᑲᑎᒪᑎᓪᓗᒋᑦ ᓯᓚ ᐊᓯᔾᔨᐸᓪᓕᐊᓂᖓᓄᑦ Nairobi, Kenya-ᒥᑦ. 
 
ᑖᓐᓇ ᐊᓯᔾᔨᕈᑕᐅᓂᐊᕐᒪᑦ ᐅᑭᐅᑕᖅᑐᒥᐅᓄᑦ ᑕᒪᓐᓇ ᓯᓚᐅᑉ ᐊᓯᔾᔨᕐᐸᓪᓕᐊᓂᖓ ᓄᓇᕗᑦ ᒐᕙᒪᒃᑯᖏᑦ ᑖᒃᑯᐊ 
ᓂᓪᓕᐊᒍᑎᖃᕆᐊᖃᖅᐳᑦ ᑲᑎᒪᓂᐅᖃᑦᑕᖅᑐᓂᑦ.  
 
ᐃᖅᑲᓇᐃᔭᖅᑎᒋᔭᒃᑲ ᐱᓕᕆᔪᒻᒪᕆᐅᓚᐅᖅᑎᓪᓗᒋᑦ ᑲᑎᒪᔭᖅᑐᖅᓯᒪᖃᑕᐅᓪᓗᑎ, ᖁᕕᐊᓱᑉᐳᖓ ᑕᐃᒪᓐᓇ 
ᑲᓇᑕᐅᑉ ᒐᕙᒪᒃᑯᖏᓐᓂ ᒥᓂᔅᑕᐅᔪᖅ ᐊᕙᑎᓕᕆᓂᕐᒧᑦ ᑕᐃᒪᓐᓇ ᐅᖃᐅᓯᖃᕆᐊᖅᑐᓚᐅᕐᒪᑦ ᑲᑎᒪᕐᔪᐊᖅᑎᓪᓗᒋᑦ. 
ᐃᖅᑲᓇᐃᔭᖅᑎᒃᑲ ᐃᓚᐅᓚᐅᖅᐳᓪᓗ ᑕᒪᒃᑐᒥᖓ ᐅᖃᐅᓯᖃᖃᑕᐅᓪᓗᑎᒃ ᐅᓂᒃᑳᕆᐊᖅᑐᖃᑕᐅᓯᒪᓪᓗᑎᓪᓗ 
ᖃᓄᓗᐃᓘᕆᐊᖃᕐᒪᖔᑕ ᓄᓇᕗᒥᑦ 
 
ᐅᖃᖅᑏ, ᑕᒪᒃᑯᐊ ᐋᔩᖃᑎᒋᒍᑎᒋᔭᐅᔪᑦ ᐱᐊᓂᓚᐅᖅᐳᓪᓗ ᑕᐃᑲᓂ ᐊᖏᖃᑎᒌᒍᑎᖃᕐᖢᑎᒃ ᐊᕐᕌᒍᓄᑦ 
ᑕᓪᓕᒪᓄᑦ ᖃᓄᐃᓘᕈᑎᖃᕆᐊᖃᕐᒪᖔᑖ. ᓄᓇᕗᑦ ᒐᕙᒪᒃᑯᖏᑦ ᐃᓚᐅᓚᐅᖅᐳᑦ ᑎᓕᐅᕆᓚᐅᖅᐳᓪᓗ 
ᒐᕙᒪᑐᖃᒃᑯᓐᓂ ᐋᔩᖃᑎᖃᕐᖢᑎᒃ. ᑕᐃᒪ ᐱᓕᕆᖃᑎᖃᕆᐊᖃᓕᕐᐳᒍᑦ ᑲᓇᑕᐅᑉ ᒐᕙᒪᒃᑯᖏᓐᓂ 
ᐃᑲᔪᖅᑐᖅᑕᐅᔪᓐᓇᖁᓪᓗᒍ ᑕᒪᓐᓇ ᐱᕙᓪᓕᐊᑎᑕᐅᓂᖓ ᑲᓇᑕᒥ. 
 
ᑕᐃᒪᓐᓇ ᑕᐃᑲᓂ ᑲᑎᒪᑎᓪᓗᒋᑦ, ᑕᐃᒪᓐᓇ 2007-ᒥ real calendar-ᒥᒃ ᐱᑕᖃᓚᐅᖅᐳᖅ 
ᐊᓯᔾᔨᖅᐸᓪᓕᐊᓂᖓᓄᑦ ᓴᖅᑭᑎᑕᐅᓪᓗᓂ ᑕᒪᓐᓇ ᖁᕕᐊᓱᑉᐳᖓᑦᑕᐅᖅ ᐃᓕᓴᐱ ᐃᓱᓪᓗᑕᖅ ᐃᓐᓇᑐᖃᖅ 
ᐸᓐᓂᖅᑑᒥᐅᑕᐅᔪᖅ ᑕᕝᕙᓂ ᐅᓪᓗᖅᓯᐅᑎᓃᒻᒪᑦ ᐊᒻᒪᓗᑦᑕᐅᖅ ᐃᓕᓴᐱ ᐅᖃᐅᓯᖃᓚᐅᖅᐳᖅ ᐊᓯᔾᔨᐸᓪᓕᐊᓂᖓ 
ᓯᓚᐅᑉ ᑕᑯᓯᒪᓂᕆᓕᖅᑕᒥᓂᒃ.  
 
ᐅᐱᒋᕙᕋ ᓄᓇᕗᑦ ᒐᕙᒪᒃᑯᖏᑦ ᑖᒃᑯᐊ ᐃᑯᔪᖅᑐᐃᒻᒪᑕ ᐅᓪᓗᖅᓯᐅᑎᒥᑦ ᑕᐃᒪᓐᓇ ᓯᓚᕐᔪᐊᕐᒥᐅᓄᑦ 
ᖃᐅᔨᕚᓪᓕᕈᑎᐅᓂᐊᕐᒪᑦ ᑕᕝᕙᓂ ᓄᓇᑦᑎᓐᓂ ᖃᓄᐃᑉᐸᓕᐊᒻᒪᖔᑦ ᑖᒃᑯᐊ ᐊᔾᔨᖏᑦ ᑎᑭᓐᓂᐊᖅᐳᑦ ᓄᓇᕗᒥ 
ᕿᑎᐊᓂ ᑎᓯᐱᕆ ᐊᒻᒪᓗᑦᑕᐅᖅ ᑲᑎᒪᔨᐅᖃᑎᒃᑲ ᐱᑎᑕᐅᓂᐊᖅᖢᑎ ᑖᒃᑯᓂᖓ.  
 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. (ᑐᓵᔨ ᓄᖃᖅᐳᖅ) ᒥᓂᔅᑕᐃᑦ ᐅᖃᐅᓯᔅᓴᖏᑦ. ᒥᓂᔅᑕ ᐲᑯ. 
 
ᐊᖓᔪᖅᑳᑉ ᐅᖃᐅᓯᖓ 150 - 2(3): ᓴᖅᑭᑕᐅᓂᐊᕐᓂᖓ ᑎᑎᖅᑲᖅ ᐃᑯᒻᒪᑎᒃᑰᓂᐊᖅᑐᑦ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓛᒃᑯᓪᓗ, ᐅᖃᖅᑎ, ᖁᕕᐊᓱᒃᐳᖓ 
ᑐᓴᖅᑎᑦᓯᒍᓐᓇᖃᒪ ᐱᕙᓪᓕᐊᓂᕆᔭᐅᓂᐊᖅᑐᒥᒃ ᓄᓇᕗᒥ ᒐᕙᒪᒃᑯᖏᑕ ᐸᕐᓇᐅᑎᒋᓯᒪᔭᖓ ᐃᑯᒻᒪᖁᑏᑦ ᒥᒃᓵᓄᑦ 
ᑕᐃᒪᓐᓇ ᐱᕙᓪᓕᐊᑎᑦᓯᓂᖅ ᐃᑲᔪᕐᓂᖃᕐᓂᐊᖅᐳᖅ ᓄᓇᕗᒥ ᑕᒪᒃᑯᐊ ᐅᖅᓱᐊᓗᖕᒥ  

ᐊᑐᖏᓐᓂᖅᓴᐅᔪᓐᓇᖁᓪᓗᒋᑦ. ᐅᓪᓗᒥᒃᑲᓐᓂᖅ ᑖᒃᑯᐊ ᓴᖅᑭᑎᓐᓂᐊᖅᐸᒃᑲ, ᐃᑯᒪᑏᑦ ᒥᒃᓵᓄᑦ ᑎᑎᕋᖅᓯᒪᔪᑦ. 
 
ᐅᖃᖅᑎ, ᐊᔾᔨᐅᖏᑦᑐᒥᒃ ᐊᑐᖅᐸᓪᓕᐊᒋᐊᖃᓕᕋᑦᑕ ᑕᐃᒪᓐᓇ ᐅᖅᓱᐊᓗᒃ ᐊᑭᑦᑐᖅᐸᓪᓕᑐᐃᓐᓇᖅᑎᓪᓗᒍ 
ᓯᓚᕐᔪᐊᒥ. ᑕᐃᒪᓐᓇ ᐅᐃᕆᓗᐊᕋᑦᑕ ᑕᒪᒃᑯᓂᖓ ᐅᖅᓱᐊᓗᖕᓂᑦ ᐊᑭᑐᓗᐊᖅᖢᓂᓗ ᐅᕙᑦᑎᓐᓄᑦ ᐊᒻᒪᓗᑦᑕᐅᖅ 
ᐊᕙᑎᒥᐅᑕᑦᑎᓐᓄᑦ ᐱᐅᖏᔾᔪᑕᐅᔪᓐᓇᖅᖢᓂ. 
 
ᐃᑯᒻᒪᑏᑦ ᑖᒃᑯᐊ ᐊᔾᔨᒌᖏᑦᑐᓂᑦ ᐊᑐᕈᓐᓇᕈᑎᒋᓂᐊᖅᑕᕗᑦ ᖃᐅᒻᒪᖁᑎᓂᑦ ᐊᒻᒪᓗᑦᑕᐅᖅ ᑕᒪᒃᑯᓂᖓ 
ᐊᑐᖔᕐᓗᑕ ᓱᕐᓗ ᑰᒃᑯᑦ ᖃᐅᒻᒪᖁᑎᓕᐅᕐᓂᖅ ᓯᕿᓂᕐᒧᓪᓗ ᐊᒻᒪᓗ ᐊᓄᕆᒧᑦ ᑕᐃᒪᓐᓇ ᐅᖅᓱᐊᓗᖕᒥ 
ᐊᑐᖏᓐᓂᖅᓴᐅᖁᓪᓗᑕ, ᑕᒪᒃᑯᐊ ᑎᑎᕋᖅᓯᒪᓪᓗᑎᑦ ᑖᒃᑯᓇᓂ. 
 
ᑕᒪᒃᑯᐊ ᐱᕐᓇᐅᑎᒋᓯᒪᔭᕗᑦ ᓯᑕᒪᐅᓕᖅᓯᒪᓪᓗᑎᒃ: 
 

1. ᐃᓕᓐᓂᐊᖅᑎᑕᐅᓂᖅ ᖃᓄᑐᐃᓐᓇᖅ ᑭᒃᑯᑐᐃᓐᓇᐃᑦ 
2. ᐊᒻᒪᓗᑦᑕᐅᖅ ᐊᑭᑐᓗᐊᖏᓐᓂᖅᓴᒥᒃ ᖃᐅᒻᒪᖁᑎᓕᐅᕈᑎᑖᕐᓂᖅ  
3. ᐊᒻᒪᓗᑦᑕᐅᖅ ᐊᓯᖏᓐᓂᒃ ᐊᑐᖅᑕᐅᒃᑲᓐᓂᕈᓐᓇᖅᑐᓂᒃ ᐊᑐᖃᑦᑕᕐᓂᖅ  
4. ᐊᒻᒪᓗᑦᑕᐅᖅ ᑖᒃᑯᐊ ᐋᖅᑭᒃᓱᖅᑕᐅᒃᑲᓐᓂᕐᓂᖏᑦ. 

 
ᐱᓇᓱᐊᖅᑕᕗᑦ 2004-09ᖑᔪᒥ ᒐᕙᒪᒃᑯᑦ ᐃᒪᓐᓇ ᐸᐸᑦᓯᒐᓱᐊᕆᐊᖃᕐᒪᑕ ᐊᑐᖏᓐᓂᖅᓴᐅᓗᑎᒃ ᑕᒪᒃᑯᓂᖓ 
ᐆᒻᒪᖅᑯᑎᓂᒃ ᐅᖅᓱᐊᓗᖕᒥ ᐊᑐᖏᓐᓂᖅᓴᐅᕙᓪᓕᐊᓗᑎᒃ. ᐅᒃᐱᕈᓱᒃᐳᒍᑦ ᐅᖃᖅᑎ ᑕᒪᓐᓇ ᐃᑯᒪᑏᑦ ᑎᑎᕋᖅᓯᒪᔪᑦ 
ᑕᐃᒪᓐᓇ ᐱᕙᓪᓕᐊᒍᑎᒋᓂᐊᕋᑦᑎᒍᑦ ᐱᒻᒪᕆᐅᓪᓗᓂᓗ ᑕᒪᓐᓇ ᐸᕐᓇᒃᑕᐅᓯᒪᔪᖅ ᑎᓕᐅᖅᑕᐅᔪᓐᓇᖁᓪᓗᒋᑦ 
ᐊᑐᓗᐊᖏᓐᓂᖅᓴᐅᓂᕐᒧᑦ ᑕᒪᒃᑯᓂᖓ ᑲᒪᑦᓯᐊᕐᓂᕐᒧᓪᓗ ᐆᒻᒪᖁᑎᓂᒃ ᐊᒻᒪᓗ ᓱᕈᖅᐸᓪᓕᐊᔪᓂᒃ 
ᓱᕈᖅᑎᑦᑎᖏᓐᓂᖅᓴᐅᖁᓪᓗᑕ ᐊᑭᓖᖏᓐᓂᖅᓴᐅᖁᓪᓗᑕᓗ. 
 
ᑖᒃᑯᐊ ᐱᓕᕆᖃᑎᒋᓂᐊᖅᑕᕗᑦ ᒐᕙᒪᐅᓪᓗᑕ ᐸᕐᓇᒃᑎᑕᐅᓂᐊᖅᐳᑦ ᑕᒪᒃᑯᓂᖓ ᐃᑯᒪᑎᓂᒃ ᐱᕙᓪᓕᐊᒍᑎᒃᓴᓂ. 
 
ᐅᖃᖅᑎ ᑕᒪᓐᓇ ᐸᕐᓇᐅᑎᒋᔭᕗᑦ ᐱᔾᔪᑎᒋᓪᓗᒍ ᐱᕚᓪᓕᕈᑎᖃᕐᓂᐊᖅᐳᒍᑦ ᐃᑯᒻᒪᖁᑎᓂᒃ ᐊᑐᖅᑕᐅᕙᓪᓕᐊᔪᓂᒃ 
ᐊᓯᖏᓐᓂ ᓄᓇᕗᒥ.  
 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ 
ᐊᒡᓘᒃᑲᖅ. 
 
ᐊᖓᔪᖅᑳᑉ ᐅᖃᐅᓯᖓ 151 - 2(3): ᐃᕐᓂᓴᕋᐃᒐᔭᕐᓂᕐᒧᑦ ᖃᐅᔨᓴᐅᑦ ᓄᓇᕘᒥ (ᐊᒡᓘᒃᑲᖅ) 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᕕᐊᓱᒻᒪᕆᒃᐳᖓ ᐅᓪᓗᒥ ᑐᓴᖅᑎᑦᑎᒍᓐᓇᕋᒪ 
ᐊᕐᕌᒍᓄᑦ ᒪᕐᕉᓐᓄᑦ ᐃᓕᓐᓂᐊᕈᑕᐅᓚᐅᖅᑐᖅ ᐱᐊᓂᓚᐅᕐᒪᑦ ᑕᒪᒃᑯᐊ ᒥᑭᓗᐊᖅᑐᑯᓗᐃᑦ 
ᓄᑕᕋᓛᖅᑕᕆᖃᑦᑕᕈᑕᐅᔪᑦ ᐱᔾᔪᑎᒋᓪᓗᒋᑦ. 
 
ᖃᓪᓗᓈᑦ ᓄᓇᖓᓐᓄᐊᖅᑎᑕᐅᖃᑦᑕᕐᒪᑕ ᑕᒪᒃᑯᐊ ᐱᒻᒪᕆᐅᑎᑕᐅᖃᑦᑕᕐᒪᑕ  

ᐊᖓᔪᖄᕆᔭᐅᔪᓄᑦ ᒥᑭᓗᐊᕌᖓᑕ ᑐᐊᕕᕐᓇᖅᑐᒃᑯᓪᓗ ᐊᐅᓪᓚᖅᑎᑕᐅᒋᐊᖃᖅᐸᒃᖢᑎᒃ. 
 
ᐃᑲᔪᕋᓱᐊᖃᑦᑕᖅᑑᒐᓗᐊᑦ ᑕᒪᒃᑯᐊ ᒥᑭᔪᑯᓗᖕᓂ ᓄᑕᕋᓛᑯᓗᖕᓂᑦ ᐃᓅᔪᖃᕌᖓᑦ ᓄᓇᕗᒥ ᑭᓯᐊᓂ ᖃᐅᔨᒪᔪᓂᒃ 
ᐱᑕᖃᖅᐸᓪᓕᐊᒋᐊᖃᕐᓂᐊᓕᕐᒪᑦ ᑕᒫᓂ ᓄᓇᕗᒥ ᑕᒪᒃᑯᐊ ᓄᑖᒥᒃ ᐱᑕᖃᓕᕐᒪᑦ ᑲᒪᒋᔭᐅᑦᓯᐊᕈᓐᓇᖁᓪᓗᒋᑦ ᑕᒫᓂ 
ᐅᑭᐅᖅᑕᖅᑐᒥ ᖃᐅᔨᔪᓐᓇᕐᓂᐊᓕᕐᒪᑕ ᓯᖓᐃᒋᔭᐅᓗᑎᒃ ᓱᓕ. 
 
ᐅᖃᖅᑎ ᑕᒪᓐᓇ ᖃᐅᔨᓴᕈᑕᐅᓂᐊᖅᑐᖅ ᐊᖏᖅᑕᐅᓯᒪᓪᓗᓂ ᑲᓇᑕᒥ ᐊᑐᖅᑕᐅᔪᓐᓇᕐᓂᖓᓄᑦ ᕿᑭᖅᑖᓗᖕᒥ 
ᔪᓚᐃᖑᑎᓪᓗᒍ ᐊᑐᖅᑕᐅᓕᓚᐅᖅᓯᒪᕗᑦ 2004ᒥ 75-ᖏᖅᑕᕐᖢᓂᓗ ᐊᑐᖅᑕᐅᓯᒪᓪᓗᓂ ᐃᖢᐊᖅᓴᐃᔨᓄᑦ 
ᓇᔭᖑᐊᓄᓪᓗ. 
 
ᑖᓐᓇ doctor ᔮᓂ ᒥᒃᑖᓄᑦ ᐋᓐᓂᐊᖅᑐᓕᕆᔨᒃᑯᓐᓂ ᐃᖢᐊᖅᓴᐃᔨᐅᔪᖅ ᖃᐅᔨᓴᑎᑦᓯᓚᐅᖅᐳᖅ ᐃᒻᒪᖄ 45-ᓂᒃ 
ᑖᒃᑯᐊ 45-ᖑᔪᑦ ᐊᐅᓪᓚᖅᑎᑕᐅᒋᐊᖃᓚᐅᖏᒻᒪᑕ ᖃᐅᔨᔭᐅᑲᐅᑎᒋᓂᖏᓐᓄᑦ ᓯᖓᐃᑎᓪᓗᒋᑦ ᑕᒪᒃᑯᐊ ᐊᕐᓇᐃᑦ. 
 
400 ᑕᐃᓴᓐᑖᓚᓂᒡᓗ ᐊᑐᖏᓐᓂᖅᓴᐅᔪᓐᓇᓚᐅᕐᒪᑕ, ᐅᖃᖅᑎ, ᑖᒃᑯᐊ ᓯᖓᐃᔪᑦ ᑕᐃᒪᓐᓇ ᒥᑭᔪᑯᓗᖕᓂᑦ ᐃᒪᓐᓇ 
ᐃᓚᒥᓃᒍᓐᓇᖃᑦᑕᓕᓚᐅᖅᐳᑦ. 
 
ᑕᒪᓐᓇ ᐆᒃᑑᑎᒋᔭᐅᔪᖅ ᖃᐅᔨᓴᕈᑕᐅᔪᖅ ᖃᐅᔨᔭᐅᓚᐅᕐᓂᖓ ᐱᔾᔪᑎᒋᓪᓗᒍ ᐊᒻᒪᓗ ᐋᓐᓂᐊᕐᕕᓗᒃᑖᓂ ᑕᒪᓐᓇ 
ᖃᐅᔨᓴᕈᑕᐅᔪᖅ ᐃᓕᔭᐅᓂᐊᓕᖅᖢᑎᒃ. 
 
ᑖᒃᑯᐊ ᖃᐅᔨᓴᕈᑕᐅᖃᑦᑕᖅᑐᑦ ᐱᕚᓪᓕᕈᑕᐅᖃᑦᑕᖅᓯᒪᕗᑦ ᑕᐃᒪᓐᓇ ᓄᓇᕗᒥᐅᑯᓗᐃᑦ ᑖᒃᑯᐊ ᓄᑕᕋᓛᑯᓗᐃᑦ 
ᖃᐅᔨᔭᐅᑲᐅᑎᒋᖃᑦᑕᓕᖅᖢᑎᒃ ᐊᒻᒪᓗ ᑐᐊᕕᕐᓇᖅᑐᒃᑯᑦ ᐊᐅᓪᓚᖅᑎᑕᐅᒋᐊᖃᖃᑦᑕᕈᓐᓃᖅᖢᑎᒃ ᑕᒪᓐᓇ 
ᐱᕚᓪᓕᕈᑎᒋᓯᒪᕙᕗᑦ. 
 
ᖁᔭᓐᓇᒦᕈᒪᔭᕋ ᑖᒃᑕ ᒥᒃᑖᓄᑦ ᑕᒪᑐᒥᖓ ᒥᒃᓵᓄᑦ ᐱᓕᕆᓯᒪᖕᒪᑦ.  
 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃ ᐅᖃᐅᓯᒃᓴᖏᑦ. ᖁᔭᓐᓇᒦᒃ. ᑲᑎᒪᔾᔪᑎᒃᓴᕗᑦ 3. ᒪᓕᒐᓕᐅᖅᑏᑦ 
ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖁᕐᓗᖅᑑᒧᑦ, ᒥᔅᑕ ᐃᕝᔭᕈᑕᐃᓚᒃ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 344 - 2(3): ᖁᕐᓗᖅᑑᒥ ᖁᕕᐊᓱᕝᕕᒻᒥ ᑲᑎᒪᔨᕋᓛᑦ (ᐃᕝᔭᕈᑕᐃᓚᒃ) 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᐅᓪᓛᒃᑯᑦ, ᐅᖃᖅᑏ. ᐲᑕ ᑲᑦᑐᒃ ᑖᓐᓇ ᑕᕝᕙᓃᔾᔮᖏᒻᒪᑦ ᐅᓪᓗᒥ.  

ᑲᑎᒪᔨᐅᓪᓗᖓ ᐅᖃᐅᓯᒃᑯᑦ, ᖁᕕᐊᓱᒃᕕᐅᓂᐊᓕᕐᒪᑦ ᐅᓪᓗᒥ ᓂᑯᕕᑦᑐᖓ ᑕᒪᒃᑯᐊ ᐋᖅᑭᒃᓱᖅᓯᒪᕈᓘᔭᖅᑐᑦ 
ᖁᕐᓗᖅᑑᒥ ᖁᕕᐊᓱᒃᕕᖕᒥ ᑲᑎᒪᔨᕋᓛᓄᑦ ᐱᓕᕆᐊᕆᔭᐅᓂᐊᖅᑐᑦ ᐱᔾᔪᑎᒋᓪᓗᒋᑦ.  
 
ᐅᖃᖅᑏ, ᑲᑎᒪᔨᕋᓛᑦ ᑖᒃᑯᐊ ᐱᓕᕆᔪᒻᒪᕆᐅᓯᒪᖕᒪᑕ ᐅᑭᐅᓂᑦ ᐊᒥᓱᓂᒃ ᑕᒪᒃᑯᐊ 2003ᒥ 
ᐱᓕᕆᐊᖃᖅᓯᒪᓪᓗᑎᒃ: 
 

• 100 ᓲᕐᓗ ᓂᕿᓂᒃ ᑐᓂᐅᖅᑲᖅᑕᐅᔪᒃᓴᓂᒃ; 
• ᑲᑎᖅᓱᐃᓯᒪᒃᓗᑎᒃ ᑐᓂᕐᕈᓯᐊᒃᓴᓂᒃᓗ ᓵᓚᒃᓴᐅᑎᒃᓴᓂᒃᓗ; ᐊᒻᒪᓗ 
• ᕿᑎᒍᑎᒃᓴᓂᒃᓗ.  

 
2004ᖑᓕᖅᑐᒥ ᑲᑎᒪᔨᕋᓛᑦ ᐊᕐᕌᒍ ᓄᑖᖑᓕᖅᑐᒥ ᐃᒪᓐᓇ ᑎᑎᖅᑎᑦᓯᓚᐅᕐᒪᑕ ᑕᕝᕙᓂ ᐃᐅᓪᕕᔅ-
ᖑᐊᖃᓚᐅᖅᐳᑦ ᖁᕕᐊᒋᔭᐅᑦᓯᐊᖃᑦᑕᓚᐅᖅᖢᑎᒃᓗ ᑕᒪᐃᓐᓄᑦ.  
 
ᐅᖃᖅᑏ, ᐊᕐᕌᒍᒥ ᐊᑐᖅᑐᒥ ᖁᕐᓗᖅᑑᖅ ᑲᑎᒪᔨᕋᓛᒃᑯᖏᑦ ᐊᑭᓕᖅᓱᒐᐅᖏᖢᑎᒃᓗ ᐱᓕᕆᔨᐅᖃᑦᑕᖅᑐᑦ 
ᓯᑕᒪᖓᓐᓂᒃ ᐊᕐᕌᒍᒥ, ᓈᓚᐅᑎᒃᑯᑦ ᑮᓇᐅᔭᓂᒃ ᑲᑎᖅᓱᐃᓚᐅᖅᐳᑦ ᑲᑎᖢᒋᑦ $14,591.87-ᓂᒃ. ᑕᓪᓕᒪᑦ 
ᐃᑲᕐᕋᐃᑦ ᐊᓂᒍᖅᓯᒪᓕᖅᑎᓪᓗᒋᑦ ᑐᒃᓯᐊᖃᑦᑕᖅᖢᑎᒃ ᐃᒡᓚᖃᑦᑕᖅᖢᑎᒃ ᐃᓐᖏᖃᑦᑕᖅᖢᑎᒃᓗ ᑮᓇᐅᔭᓂᒃ 
ᑕᐃᒪᓐᓇ ᑲᑎᑦᓯᒍᓐᓇᓚᐅᕐᒪᑕ ᓄᑕᖅᑲᓄᑦ ᐱᓐᖑᐊᒃᓴᐅᒐᔭᖅᑐᓂᒃ ᐱᑎᑕᐅᔪᓐᓇᖁᓪᓗᒋᑦ ᑕᒪᒃᑯᐊ ᐊᔾᔨᒌᖏᑦᑐᓂᒃ 
ᐅᑭᐅᖃᖅᑐᑦ ᑐᓂᐅᖅᑲᖅᑕᐅᒍᓐᓇᖁᓪᓗᒋᑦ ᐊᕐᕌᒍ ᓄᑖᒥᓗ ᐊᒻᒪᓗ ᐱᓗᐊᖅᑐᒥᒃ ᓂᕿᑖᕈᓐᓇᖁᓪᓗᒋᑦ 
ᐊᔪᖅᓴᑕᕐᓂᖅᓴᐃᑦ. 
 
ᐅᖃᖅᑏ, ᑮᓇᐅᔭᕋᓛᓂᒃᑕᐅᖅ ᑕᐃᒪᓐᓇ ᐅᐊᓐᓇᔅᓂᒃ ᑲᑎᑦᑎᓚᐅᖅᐳᑦ ᐅᖁᒪᐃᓐᓂᖃᓕᓚᐅᖅᖢᓂᓗ ᑲᑎᑕᖏᑦ 
90 ᐸᐅᓐᔅᓂᒃ.  
 
ᐅᖃᖅᑏ, ᑕᐃᒪ ᐅᐱᒋᔭᐅᖁᕙᒃᑲ ᑖᒃᑯᐊ ᑲᑎᒪᔨᕋᓛᑦ ᐊᑭᓕᖅᑐᒐᐅᖏᖢᑎᒃᓗ ᐃᑲᔪᖃᑦᑕᖅᑐᑦ 
ᖁᕕᐊᓱᖕᓇᐅᓂᐊᖅᑐᒥ, ᖁᕕᐊᓱᒃᑎᑕᐅᔪᓐᓇᖁᓪᓗᒋᑦ ᑭᓱᓗᒃᑖᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. (ᑐᓵᔨᒃᑯᑦ ᓄᖅᑲᖅᑐᖅ) ᒥᔅᑕ ᐊᕐᕚᕐᓗᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 345 - 2(3): ᓇᑦᑎᓂᑦ ᐆᒪᔪᕐᓂᓪᓗ ᓯᕐᓈᖅᑏᑦ (ᐊᕐᕚᕐᓗᒃ) 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᓛᓐᓂᒃᑯᑦ ᐅᑭᐅᖅᑕᖅᑐᒥ ᐱᓗᐊᖅᑐᒥᒃ ᑕᐃᒃᑯᐊ ᐃᓛᒃ ᓄᓇᒥᒃ 
ᑕᒫᓐᖓᑦ ᓂᕿᓂᒃ ᓂᕿᖅᓴᖅᓯᐅᖅᑎᐅᔪᑦ ᐃᓄᐃᑦ ᓂᕿᖏᓐᓂᑦ ᓲᕐᓗ ᐃᓕᓴᕆᔭᐅᓂᕐᓗᖃᑦᑕᕐᒪᑕ ᓯᕐᓈᑎᓄᑦ. 
ᐅᐱᕐᖔᖅ, ᓲᕐᓗ ᓇᑦᑎᖅᓯᐅᖅᑏᑦ ᑕᐃᒃᑯᐊ Paul McCartney ᑕᐃᒪᐃᑎᑦᑎᓚᐅᕐᒪᑦ. 
ᑐᑭᓯᓂᕐᓗᒃᑕᐅᖃᑦᑕᖅᓯᒪᖕᒪᑕ ᑕᒪᓐᓇ.  
 
ᑐᓴᒐᒃᓴᓕᕆᔨᒃᑯᑦ ᐱᕙᓪᓕᐊᔪᓕᕆᔨᒃᑯᑦ 12ᒧᐊᖅᑎᓪᓗᒍ ᐃᓕᓐᓂᐊᖅᑐᑯᐃᑦ ᐊᐃᓪᓗᒋᑦ ᐃᕐᓂᒃᑲ, ᐊᐱᖅᓱᖅᖢᑎᒃ 
ᓯᐱᓯ ᐊᐱᕆᓪᓗᓂᒃ ᐊᑲᖅᓴᖏᑦᑐᓂᒃ, “ᑭᓱᒥᒃ ᓂᖅᔪᑎᓂᒃ ᐱᐅᒃᓴᕐᓂᖅᐹᖑᕕᑦ? ᐅᖃᖅᖢᓂ, “ᓇᑦᑎᕉᖅ” 
ᐊᐱᕆᓪᓗᓂ ᖃᓄᐃᒻᒪᑦ ᓇᑦᑎᕐᒥᒃ ᐱᐅᒃᓴᕐᓂᖅᐹᖑᕕᑦ?” “ᐃᓂᖁᒋᓗᐊᕋᒃᑭᑦ ᐹᕐᖑᓕᐊᑯᓗᐃᑦ ᐃᔨᖏᑦ.” ᐃᕐᓂᕋ 
7ᓂᒃ ᐅᑭᐅᓕᒃ ᓈᓚᒃᑐᕕᓂᐅᓪᓗᓂ ᐅᖃᖅᖢᓂ, ”ᐅᕙᖓᑦᑕᐅᖅ.” ᒪᒪᕆᓪᓗᓂᒋᑦ.  
 
>>ᐃᓪᓚᖅᑐᑦ 
 



ᐅᓪᓗᑐᐃᓐᓇᖅ, ᑎᓯᐱᕆ 1, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2666

>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. (ᑐᓵᔨᒃᑯᑦ ᓄᖅᑲᖅᑐᖅ) ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᑲᖏᖅᖠᓂᕐᒧᑦ ᒪᓕᒐᓕᐅᖅᑎ, ᒥᔅ ᐸᕋᐅᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 346 - 2(3): ᓄᓇᓕᓐᓄᑦ ᑐᓴᖅᑎᑎᑦᔪᑏᑦ (ᐸᕋᐅᓐ) 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᑉᓛᒃ ᐅᖃᐅᓯᕆᔪᒪᔭᒃᑲᒃ, ᑐᓴᒐᒃᓵᓴᐃᓐᓇᐅᒐᓗᐃᑦ 
ᒪᕐᕉᒃ ᑭᓯᐊᓂ ᓯᕗᓪᓕᖅᐹᒥ ᐅᖃᕈᒪᔪᖓ, ᑕᐃᒃᑯᐊ ᑕᐅᑐᖃᑦᑕᕐᓂᕋᖅᑕᐅᓕᕐᒪᑕ ᓄᓇᓕᖕᓂᑦ ᑎᕖᒃᑯᑦ 
ᑕᐅᑐᒃᑎᑦᑎᖃᑦᑕᖅᑐᓂᒃᑯᐊ ᖁᕕᐊᒋᑦᑕᖅᐸᒃᑲ.  
 
ᖁᔭᓐᓇᒦᒻᒪᕆᐊᓗᒃ ᑎᑭᕋᖅᔪᐊᕐᒥᐅᑦ ᑕᐅᑐᒃᑲᑉᓯ, ᑕᐅᑐᖕᓂᕈᔅᓯ ᑕᒪᑉᓯᑦᑎᐊᖅ ᐊᒥᐊᒃᑯᖃᖏᓗᓯ ᐃᓚᑦᓯᓐᓈᖅᐸᑦᓯ 
ᐊᒻᒪᓗ ᑲᖏᖅᖠᓂᕐᒥᐅᑦ ᑐᓵᓐᓂᕈᑉᓯ ᑕᐅᑐᖏᓂᕈᑉᓯ ᐊᒃᓱᐊᓗᒃ ᑕᐅᕝᕙᐅᕗᑏᖅᐸᔅᓯ ᑕᑯᑲᑦᓈᕐᓂᐊᓕᕐᒥᔭᑉᑲ 
ᑕᐃᒃᑯᐊ ᑲᖕᖅᖠᓂᐅᕐᒥᐅᓪᓗ ᑎᑭᕋᖅᔪᐊᕐᒥᐅᓪᓗ ᐊᒻᒪ ᐊᓐᖓᕋ ᑕᐅᑐᖕᓂᕈᕕᑦ ᑐᓵᓐᓂᕈᕕᑦ ᓇᓕ ᑯᓱᒑᖅ 
ᖁᔭᓐᓇᒦᓪᓚᕆᒃᐸᒃᑭᑦ. ᑖᓐᓇ ᐊᑐᖅᑕᕋ ᐅᓪᓗᒥ ᐊᑎᒋ ᓴᓇᓚᐅᕐᒪᒍ ᒥᖅᓱᓚᐅᕐᒪᒍᐃᓛᒃ, ᖁᔭᒋᑦᑎᐊᕐᐸᑦᑎᒋᑦ ᐊᒻᒪ 
ᐅᑯᐊ ᑕᐅᑐᓐᓂᕈᑦᓯᐅᒃ ᐅᕙᓃᑦᑐᓐᔭ 
 
ᖁᔭᓐᓇᒦᓚᐅᖅᓯᒪᖏᓇᒃᑯ ᑕᐃᓐᓇ ᑲᑎᒪᔨᐅᖃᑎᒐ ᓕᕙᐃ ᐹᓇᐸᔅ, ᐊᒃᓱᐊᓗᒃ ᖁᔭᓐᓇᒦᖅᐸᕋ ᑕᑉᐹᓂ 
ᐃᒃᐱᐊᔪᒻᒦᑎᓪᓗᖓ ᑖᒃᑯᐊ ᖃᐃᓚᐅᖅᓯᒪᒻᒪᒋᓐ ᐊᑐᖅᐸᒃᑲ ᒫᓐᓇ. ᖁᔭᓐᓇᒦᒃ, ᓕᕙᐃ. 
 
ᐊᒃᑑᕙᐅᓚᐅᖅᑐᒦᓛᒃ, ᐊᒃᑑᕙ 8-ᒥ, ᐃᓚᑖᒃᑲᓐᓂᓚᐅᕐᒥᒐᑦᑕ, ᑕᐃᓐᓇ ᐸᓂᒐ ᒫᓂ ᐃᕐᓂᓚᐅᕐᒪᓐ, ᐃᕐᓂᑖᖅᑐᓂ. 
ᐃᕐᓂᖓ 9 ᐸᐅᒻᒥᒃ ᐅᖁᒪᐃᓐᓂᖃᓚᐅᖅᑐᖅ, ᐊᑖᑕᓐᓂᓪᓗ ᐊᑦᓯᐅᔭᑲᓪᓚᒃᑐᓂᐅᒃ. ᐅᖃᑦᑎᒥᒃ ᐊᑎᖃᓕᕐᒪᓐ. 
ᐅᖃᖅᑎ ᑖᓂᐅᓪ ᓘᑎ. ᑖᒃᓱᒥᖓ ᑐᓴᖅᑎᑦᓯᔪᒪᑐᐃᓐᓇᖅᑐᖓ. 
 
ᐊᒻᒪ ᐱᖃᑖᓂᒃ ᐸᓂᕋᓛᖃᕋᒪ ᓄᑲᑦᑎᖅᐹᓂ. ᑕᕝᕙᓂ ᓴᓇᖃᑦᑕᓚᐅᖅᑐᒥ ᐅᕙᓂ ᐃᓪᓘᑉ ᐃᓗᐊᓂ ᖁᓛᓂ. 
ᑖᒃᑯᐊ ᓈᓐᓯᒃᑯᑦ ᑐᓴᖁᓗᐊᒧᑦ ᑖᓐᓇ ᐅᖃᐅᓯᕆᔪᒪᕙᕋ ᐊᒻᒪ ᐊᐱᕆᔭᐅᒐᔪᒃᑲᒪ ᐸᓂᕋᓛᕋ ᐃᕐᓂᓚᐅᕐᕋᓗᐊᕐᒪᖔᖅ. 
ᐃᕐᓂᓚᐅᖅᑐᖅ ᑕᕝᕙᓂ ᑕᖅᑭᐅᓚᐅᖅᑐᒥ, ᓄᕕᕙ 23ᖑᑎᓪᓗᒍ. ᑕᐃᓐᓇ ᕿᓕᖅᑎ ᒫᒍᕋᑦ ᐸᐃ ᐳᕋᐅᓐ, 
ᐃᕐᓂᓚᐅᕐᒪᑦ ᐃᕐᓂᑖᖅᖢᓂ. ᐃᕐᓂᖓᓕ ᑕᒫᓂ 8 ᐸᐅᓐᔅ 9 ᐊᐅᔅᖑᓚᐅᖅᑐᖅ. 
 
ᐊᒻᒪ ᐊᒃᑎᖅᓯᔭᕆᐅᖅᐳᖓ ᐃᓱᒪᕗᖓᓘᓐᓃᑦ ᐅᕙᖓ ᐃᓐᓇᑐᖃᑯᓘᓕᖅᑰᖅᑐᖓ ᐊᑦᓯᓯᔭᕆᐅᑦᑕᕋᒪ. 
ᐊᐱᕆᔭᐅᓚᐅᖅᓯᒪᒐᒪᐃᓛᒃ ᐃᓐᓇᑐᖃᒻᒧᑦ ᐊᕐᕕᐊᕐᒥᐅᑕᕐᒧᑦ ᐃᓚᒋᒻᒫᖅᑐᑎᒍ. ᑕᐃᓐᓇ ᐃᓄᒃᐸᐅᔭᐅᓚᐅᖅᓯᒪᔪᖅ. 
ᐅᕙᓐᓄᑦ ᐊᐱᕆᓚᐅᖅᓯᒪᒻᒪᓐ ᐊᒃᓯᖅᑕᐅᔪᒪᓪᓗ ᐅᕙᒃᑯᑦ. ᐊᖑᑕᐅᓕᕐᓗᓂᒎᖅ ᐊᑦᓯᓛᖅᐸᕋ.  
 
ᐊᓱᐃᓛᒃ ᐊᑦᓯᖅᐸᕋ ᑖᓐᓇ, ᒫᒍᕋᑦ ᐃᕐᓂᑯᓗᐊ ᐊᒻᒪ ᑕᐃᓐᓇ ᐃᓄᒃᐸᐅᔭᖅ ᐊᒃᓱᐊᓗᒃ ᐅᐱᒋᔭᐅᓯᒪᔪᖅ. 
ᐃᓚᖃᐅᑦᓱᓂ ᐊᒥᓱᒻᒪᕆᐊᓗᓐᓂᒃ, ᓈᓴᒐᒃᓴᐅᒍᓐᓃᖅᑐᑦ ᑕᐃᒃᑯᐊ ᑭᖑᕚᑯᓗᖏᑦ. ᑕᐃᑲᓘᓐᓃᑦ ᐃᕐᓂᖓ ᑕᕝᕙᓂ 
ᐃᒃᓯᕙᖃᑎᒋᔭᖅᐳᓐ. ᑕᐃᓐᓇ ᐊᓂᒐ ᑕᐃᕕᑦ ᐊᓚᕋᓚᒃ, ᐃᕐᓂᕆᕚ. ᑕᒫᓂᓗ ᐃᖃᓗᓐᓂ ᐃᓚᖃᐅᑦᓱᓂ, ᓴᓪᓕᒥᓗ, 
ᐊᕐᕕᐊᓂᓗ. ᓇᒥᑐᐃᓐᓇᑦᓯᐊᖅ ᑖᓐᓇ ᐃᓚᖃᐅᒻᒪᑦ. ᑕᐃᓐᓇᓕ ᖃᓪᓗᓈᑦᑐᑦ ᐊᑎᖓ ᑖᓐᐅᓪ ᓘᑎ, ᐃᓄᒃᐸᐅᔭᖅ.  
 
ᓴᓗᒪᒋᒻᒪᕆᑉᐸᒃᑯ ᑖᒃᑯᐊ ᐊᖑᑎᑯᓘᒃ ᐃᓚᑖᒃᑲᓐᓂᓚᐅᕐᕋᒪ ᐊᒥᓱᓐᖑᑲᓐᓂᐊᕐᔪᒃᐳᒍᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᐱᔭᕇᓐᓂᕆᔭᐃᓐ ᐃᓕᓴᕆᔪᒪᖔᓕᖅᑐᒍ, ᑲᔪᓯᒍᕕᑦ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᕐᕕᐊᓄᑦ ᒪᓕᒐᓕᐅᖅᑎ, ᒥᔅᑕ ᐊᓚᕋᓚᒃ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 347 - 2(3): ᖁᕕᐊᓱᒃᕕᓯᐅᑦᑎᐊᖁᔨᓂᖅ (ᐊᓚᕋᓚᒃ) 
 
ᐊᓚᕋᓚᒃ: ᐄ, ᒪᓕᒐᓕᐅᖅᑏ. ᑐᓐᖓᓱᒋᑦᓯ ᑕᕝᕗᖓ.  
 
ᐃᓛᒃ ᖁᕕᐊᓱᓐᓇᕐᒥ ᑖᓐᓇ ᑕᖅᑭᒋᓚᖓᓕᖅᑕᕗᑦ ᐊᑐᓕᖅᑕᕗᑦ ᐃᓱᒪᒋᓪᓗᒍ ᐊᒻᒪᓗ ᐅᑭᐅᖑᓚᖓᔪᐊᐱᒃ ᑕᐃᓐᓇ 
ᓄᑖᖅ ᐊᒃᓱᐊᓗᒃ ᖁᕕᐊᓱᓐᓇᕐᒪᓐ. ᑕᐃᒪᓐᓇ ᐊᑯᓂᐅᑎᒋᔪᒥᒃ ᐱᓱᒃᑎᑕᐅᒻᒥᒐᑦᑕ. ᑭᓯᐊᓂ ᖁᔭᓐᓇᒦᒃ, 
ᐃᒃᓯᕙᐅᑖᖅ, ᐅᖃᖅᑎᑦᑎᔩ, ᑕᒪᒃᑯᐊ ᓂᕆᐅᒋᔭᐅᑦᑎᐊᕐᓲᕌᓘᒻᒪᑕ ᖁᕕᐊᓱᓐᓃᓪᓗ ᐊᒻᒪᓗ ᐅᑭᐅᖅᑖᓂᐊᖅᑐᓄᑦ 
ᓄᑖᖅ ᐊᒥᓱᓄᑦ ᓄᓇᕗᒻᒥᐅᓗᒃᑖᓄᑦ. ᐃᓄᓐᓄᓗᐊᕌᓘᔮᓲᖑᒻᒪᓐ. ᐅᑯᐊᓕ ᖃᓪᓗᓈᑦ ᑕᐃᒪᓐᓇᐃᑦᑐᒥᒃ 
ᐃᓱᒪᓗᐊᖅᑑᔮᓐᖏᓂᓴᐅᓲᖑᒻᒪᑕ ᐅᕙᑦᑎᓐᓂᒃ. ᐱᓕᓂᐅᒐᒥᓪᓕ ᑕᐃᒪᓐᓇᐃᑦᑐᒥᒃ.  
 
ᑭᓯᐊᓂ ᑕᒪᒃᑯᐊ ᖃᐅᔨᒪᓪᓗᒋᑦ ᐃᓄᑐᐃᓐᓇᐃᓪᓗ ᐊᒻᒪᓗ ᐊᔪᖅᓴᖅᑐᓐ ᖁᕕᐊᓱᒃᕕᒃ ᑎᑭᓐᓂᐊᕐᓕᕌᖓᓐ 
ᐃᓱᒫᓗᒋᔭᒃᓴᖃᕐᓂᖅᓴᐅᓲᒍᒻᒪᑕ ᐅᕙᑦᑎᓐᓂᒃ ᐱᐅᔪᒥᒃ. ᐱᐅᖏᒃᑐᖅ ᐃᓱᒪᒋᔪᒪᖏᒃᑲᓗᐊᖅᑐᒍ ᐊᒃᓱᒻᒪᕆᐊᓗᒃ 
ᐊᔭᖅᑐᖅᓯᕆᐊᖃᑦᑕᖏᒻᒪᑦ. ᓇᓗᓇᖏᒻᒪᑦ ᑕᐃᒃᑯᐊ ᐊᕐᕌᒍᑕᒫᓐ ᑕᑯᒃᓯᐊᖅᑎᑕᐅᖏᑦᑐᑦ ᖁᕕᐊᓱᓐᓇᒥᒃ.  
 
ᐊᒃᓱᕈᖅᑎᑕᐅᔪᓐ ᖁᕕᐊᓱᓐᓇᐅᓕᕌᖓᓐ. ᐊᒃᓱᕈᖅᑎᑕᐅᔪᑦ New Years-ᖑᓕᕌᖓᓐ. ᓂᕆᐅᒋᔪᒪᓐᖏᒃᑲᓗᐊᖅᖢᒍ 
ᐱᕋᓪᓚᓐᓂᐊᓗᒃ ᐊᔪᓕᑦᑎᐊᖃᑦᑕᖅᑐᓐ. ᖁᕕᐊᓲᑎᓴᓂᓪᓘᓐᓃᑦ ᓂᐅᕕᕈᓘᔭᕈᒪᒐᓗᐊᖅᖢᑎᒃ, 
ᖃᓄᐃᑦᑕᓛᓕᕋᓗᐊᕐᕆᕕᑕᓕᑭᐊᖅ ᑕᐃᒪ ᖁᕕᐊᓱᓐᓇᐅᓕᖅᐸᑦ ᐅᑭᐅᖅᑖᓕᕈᑦᑕᓗ ᓄᑖᒥᒃ 
ᖃᓄᐃᑦᑕᕈᒫᓕᕋᓗᐊᕐᕆᕕᑕᓕᑭᐊᖅ ᐃᓪᓗᑎᓐᓂ.  
 
ᑭᓯᐊᓂ ᑕᐃᒪᓐᓇᐃᑦᑑᑎᓪᓗᒍ ᐃᓱᒪᖃᑎᒋᑦᓯᐊᕈᒪᔭᑦᓯ ᓈᒻᒪᓚᖓᔪᓯᓕ ᖁᕕᐊᓱᓐᓇᒥ, ᖁᕕᐊᓱᓚᖓᔪᓯᓕ 
ᖁᕕᐊᓱᓐᓇᕐᒥ, ᐃᓱᒫᓗᔾᔮᖏᑦᑐᓯᓕ ᖁᕕᐊᓱᓐᓇᕐᒥ, ᐃᓛᒌᓯᒍᑦ ᖁᕕᐊᓱᒃᑎᐊᕐᓂᐊᖅᑐᑎᓯ.  
 
ᑕᐃᒃᑯᓂᖓ ᑕᐃᒪᓐᓇᐃᑦᑐᓂᒃ ᑐᓴᓚᖓᒻᒥᔪᓯ ᐱᓕᕆᐊᒃᓴᖃᒻᒥᔪᓯᑦᑕᐅᖅ ᑕᐃᒪᓐᓇᐃᑐᖅᑕᖃᑦᑎᓪᓗᒍ ᐊᒻᒪᓗ 
ᐊᕐᕌᒎᔪᒫᖅᑐᖃᐃ ᖁᕕᐊᓱᓐᓂᐊᓕᖅᐳᒎᓚᓯᒪᖃᑦᑕᖅᑐᑦ ᑕᐃᒃᑯᐊ ᐊᒃᓱᒻᒪᕆᐊᓗᒃ ᐃᓚᒋᖃᑦᑕᕋᒃᑭᑦ 
ᑕᐃᒪᓐᓇᐃᑦᑐᖅᑕᖃᕌᖓᑦ ᓱᕐᓗ ᓂᕆᐅᒋᔭᖅᓴᖅᑕᖃᖏᑦᑐᑦ ᐱᐅᔪᒥᒃ. ᐊᒻᒪᓗ ᐅᖃᕈᒪᔪᖓ ᓄᓇᕗᒥᐅᑕᓄᑦ 
ᑕᒪᐃᓐᓄᑦ ᐊᖓᔪᖄᕆᔭᐅᔪᓄᑦ ᐃᒡᓗᓕᖕᓂ ᓄᑕᖅᑲᓯᓕ ᓄᓕᐊᓯᓗ ᐃᓱᒪᒋᑦᑎᐊᓚᐅᑕᐃᓐᓇᕐᓂᐊᖅᐸᓯ ᑕᒪᓐᓇ 
ᓂᕆᐅᖏᔭᐅᖕᒪᑦ ᐃᓚᑦᓯᓐᓄᑦ ᐊᑯᓂᐊᓗᒃ, ᐊᕐᕌᒍ ᐃᓅᑦᑎᐊᕐᓂᖅᓴᐅᔪᒫᓕᖅᑐᒃᓴᐅᕗᒎᖃᑦᑕᖅᑐᑦ ᑕᐃᒃᑯᐊ 
ᐱᖃᑎᒋᑦᑎᐊᓚᐅᑕᐃᓐᓇᒃᑭᓪᓕ ᖁᕕᐊᓱᖃᑎᒋᑦᓯᐊᕐᓗᒋᓪᓗ ᓄᑕᕋᑎᑦ ᓯᕗᓂᒃᓴᖃᕐᒪᑕᑦᑕᐅᖅ 
ᑕᐅᑐᒐᒃᓴᑦᑎᐊᖑᓂᕐᒥᒃ.  
 
ᖁᔭᓐᓇᒦᒃ, ᐅᖃᖅᑎᑦᓯᔨ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᐅᖃᐅᓯᑦᑎᐊᕚᓗᒃ, ᐅᖃᑦᑎᐊᕙᒃᑖᓗᐃᑦ. (ᑐᓵᔨ ᓄᖃᖅᐳᖅ) 
ᐃᖃᓗᒃᑑᑦᑎᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 348 - 2(3): ᒪᒃᑯᒃᑐᑦ ᐱᖁᔭᓕᐅᖅᑎᖅᔪᐊᓐᖑᐊᖑᔪᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᓂᑯᕕᑦᑐᖓ ᐅᓪᓗᒥ ᖁᔭᓐᓇᒦᕈᒪᓪᓗᖓ ᔭᒃᓕᓐ ᐃᒪᕈᐃᑦᑐᖅ ᓚᕗᕋᓐᔅ 
ᐃᓚᐅᑦᑎᐊᓚᐅᕐᒪᑦ ᒪᒃᑯᒃᑐᑦ ᐱᖁᔭᓕᐅᖅᑎᕐᔪᐊᖑᐊᖑᑎᓪᓗᒋᑦ ᑕᕝᕙᓂ ᐃᖃᓗᖕᓂ. 

ᐅᖃᖅᑎ ᑖᓐᓇ ᐱᕈᖅᑐᑯᓗᒃ ᑕᐅᑐᓚᐅᕋᒃᑯ ᐃᓱᒪᖃᑦᑎᐊᖅᑐᖅ ᓈᖅᑭᒍᓱᑦᑎᐊᖅᑐᖅ ᐃᓅᖃᑎᒥᓂᒃ 
ᒥᖕᓂᑐᖏᑦᑐᕐᓘᓐᓃᑦ ᒪᓕᒐᓕᐅᖅᑎᖑᐊᖑᔪᒪᓚᐅᕐᒪᑦ ᐱᓇᓱᐊᕈᓯᓕᒫᕐᒥ ᓂᐱᒋᔭᐅᔪᒪᓪᓗᓂᓗ ᒪᓕᒐᓕᐅᖅᑎᑦ 
ᑲᑎᒪᔨᖏᓐᓂ ᓄᓇᕗᒥ. 
 
ᐅᖃᖅᑎ, ᓄᓇᕗᑦ 50-ᐳᓴᓐᓗᐊᖏᑦ 22 ᑐᖔᓂ ᐊᕐᕌᒍᖃᕐᒪᑕ ᑖᒃᑯᐊ ᐊᔾᔨᐅᖏᑦᑑᓪᓗᓂ ᓄᓇᒋᔭᑦᑎᓐᓂ 
ᑲᓇᑕᐅᑉ ᐊᒡᒍᖅᑐᖅᓯᒪᓂᖏᓐᓂ ᐅᑭᐅᖅᑕᖅᑐᒥᓪᓗ ᑲᓇᑕᒥ, ᓂᕈᐊᖅᑕᐅᓯᒪᓪᓗᑕ ᐱᒻᒪᕆᐊᓗᖕᓂᑦ 
ᐃᓱᒪᓕᐅᖃᑦᑕᕋᑦᑕ ᖃᐅᑕᒫᑦ ᐊᒃᑐᐃᖃᑦᑕᕐᓂᐊᖅᑐᓂᒃ ᓯᕗᓂᒃᓴᑦᑎᓐᓄᑦ ᒪᒃᑯᒃᑐᑦᑎᓐᓄᑦ ᐊᒻᒪᓗ ᓄᓇᕗᑦᑎᓐᓄᑦ 
ᑭᓯᐊᓂ ᒪᒃᑯᒃᑐᑦ ᓂᓪᓕᕐᕕᒃᓴᖃᑦᑎᐊᖁᐃᔨᒐᑎᒃ. 
 
ᐅᖃᖅᑎ, ᑕᒪᒃᑯᐊ ᐊᐅᓚᔾᔭᒃᑕᐅᒋᐊᖅᓯᒪᔪᑦ ᓱᕐᓗ ᓄᓇᕗᑦ ᐱᖁᔭᓕᐅᖅᑎᖑᐊᖑᑎᓪᓗᒋᑦ ᐊᒡᒍᖅᑐᖅᓯᒪᓂᖏᓐᓂᓗ 
ᐃᓄᐃᑦ ᒪᒃᑯᒃᑐᑦ ᑲᑐᔾᔨᖃᑎᒌᖏᑦ ᒪᒃᑯᒃᑐᓪᓗ ᓄᓇᓕᖕᓂ ᑎᒥᐅᔪᑦ ᑕᒪᒃᑯᐊ ᐱᒻᒪᕆᐊᓗᖕᒥ ᓂᓪᓕᖃᑦᑕᕐᒪᑕ 
ᓂᕈᐊᖅᑕᐅᓯᒪᔪᓄᑦ ᐱᒻᒪᕆᐊᓗᖕᒪᑦ ᓱᕐᓗ ᑭᐅᓂᖅ ᑕᒪᒃᑯᓂᖓ ᐊᖓᔮᕐᓇᖅᑐᓂᒃ ᐃᒥᐊᓗᖕᓄᓪᓗ 
ᐊᑐᕐᓂᕐᓗᖕᓂᕐᒥᒃ ᐃᒻᒥᓃᕐᓂᕐᒥᒃ ᒪᒃᑯᒃᑐᓪᓗ ᓯᐴᖅᑐᕐᓂᖏᑦ ᑮᓇᐅᔭᖃᖅᑎᑕᐅᓂᖏᑦ ᑭᐱᖑᐃᔭᕐᕕᖏᑦ 
ᐃᓕᓐᓂᐊᖅᑐᓕᕆᓂᖅ ᐱᙳᐊᖅᑐᓕᕆᓂᖅ ᓴᖏᒃᑎᑦᑎᑉᐹᓪᓕᖅᑎᑦᑎᓂᖅ ᐅᖃᐅᓯᖏᓐᓂ ᐃᓕᖅᑯᓯᖏᓐᓂᒡᓗ 
ᐱᒻᒪᕆᐅᖕᒪᑕ ᑕᒪᒃᑯᐊ. 
 
ᐅᖃᖅᑎ ᖁᔭᓐᓇᒦᕈᒪᔪᖓ ᐅᐱᒋᔪᒪᓪᓗᒋᓪᓗ ᒪᒃᑯᒃᑐᑦ ᑕᐃᒃᑯᐊ ᐱᖁᔭᓕᐅᖅᑎᖑᐊᖑᓚᐅᖅᑐᑦ ᓄᓇᕗᒥ 
ᓄᓇᕗᒥᐅᑕᓕᒫᑦᑎᐊᑦ ᐃᖅᑲᓇᐃᔭᖅᑐᑦ ᐱᐅᓯᒋᐊᖅᑎᑦᑎᔪᒪᓪᓗᑎᒃ ᓄᓇᕗᑦ ᓄᓇᖏᓐᓂᒃ ᐃᓚᖏᓐᓂ 
ᐱᐅᓂᖅᓴᐅᓕᕐᓂᐊᕐᒪᑕ ᓄᓇᒋᔭᕆᐊᒃᓴᖅ.  
 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒪᓕᒐᓕᐅᖅᑎᑦ ᐅᖃᐅᓯᔅᓴᖏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ 
ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 349 - 2(3): ᐅᐱᒍᓱᓐᓂᖅ ᔪᐊᑕᓐ ᑐᑐ (ᑐᑐ)  
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᔪᐃᓐᓇᐅᒐᑦᑕ ᐅᓪᓗᒥ ᐅᓪᓗᑐᐃᓐᓇᐅᖕᒪᑦ ᐃᒡᓚᕐᓇᖅᑐᓂᒃ 
ᐅᖃᐅᓯᖃᖃᑦᑕᕋᑦᑕ ᒫᓐᓇᐅᓂᖓᓂ ᐱᕕᒃᓴᖃᕐᓂᖓᓂ ᓂᓪᓕᕈᒪᔪᖓ, ᐅᐱᒋᔪᒪᓪᓗᒋᑦ ᑕᐃᓐᓇ ᐅᐱᒋᑦᑎᐊᖅᑕᕋ 
ᓄᓇᕗᒥᐅᑦ ᐅᐱᒍᓱᑦᑎᐊᖅᑰᖅᑐᑦ ᔪᐊᑕᓐ ᑐᑐ, ᐊᖑᑎᖃᑎᒐ, ᐅᓐᓄᒃ ᓯᕗᓪᓕᖅᐹᒥ ᐴᖅᓯᓚᐅᕐᒪᑦ ᐱᓇᓱᐊᕈᓰᒃ 
ᒪᕐᕉᒃ ᐴᖅᓯᓚᐅᖅᑑᒐᓗᐊᖅ ᐲᖅᑕᐅᓚᐅᕐᒪᑦ. 
 
ᓴᐃᓐ ᓘᕕᔅᒥ ᐱᙳᐊᖃᑎᖃᖅᑎᓪᓗᒋᑦ ᑖᓐᓇ ᐊᒃᓱᕈᑦᑎᐊᖅᖢᓂ ᐃᖅᑲᓇᐃᔭᖃᑦᑕᕐᒪᑦ ᑲᑐᔾᔨᖃᑎᒌᒋᐊᖃᑦᑕᕐᒪᑕ 
ᑕᐃᒃᑯᐊ ᐱᙳᐊᖃᑎᒌᑦ ᑕᐃᒪᓐᓇ ᓇᓗᓇᐃᖅᓯᑦᑎᐊᓚᐅᖅᑐᖅ ᐃᒪᓐᓇ ᐱᔪᒪᓪᓚᑦᑖᑐᐊᕈᕕᑦ ᑭᓱᑐᐃᓐᓇᖅ 
ᐱᔪᓐᓇᕋᕕᐅᒃ ᐊᒃᓱᕉᑎᒌᓐᓇᕈᕕᐅᒃ. 
 
ᐅᐱᒋᔪᒪᓪᓗᒍᓗ ᐅᓐᓄᒃ ᐴᖅᓯᔪᐃᓐᓅᓚᐅᕐᒪᑦ ᐊᒻᒪᓗ ᐃᓚᒌᑦ ᑕᐃᒃᑯᐊ ᑕᐱᕆᔭᖏᑦ ᓯᕗᓪᓕᐅᖕᒪᑕ, ᓯᑳᒍᒥᐅᑦ 
ᐊᓯᖏᓪᓗ ᐱᙳᐊᖅᑎᖃᑦᑕᕐᑐᑦ ᐊᒃᐸᓯᖕᓂᖅᓴᐅᖕᒪᑕ ᓵᓚᒃᓴᕐᓂᕆᖃᑦᑕᖅᑕᖏᑦ ᕼᐊᑭᖅᑎᐅᔪᑦ,  

ᐆᒃᑑᑎᐅᖕᒪᑕ ᐃᒻᒪᖃ, ᓵᓚᒃᓴᖃᑦᑕᒃᑲᓐᓂᖁᓇᐅᒍᓗᐊᖅ. 
 
ᐅᐱᒋᔪᒪᓪᓗᒍᓗ ᔪᐊᑕᓐ ᓯᕗᓪᓕᖅᐹᒥ ᐅᓐᓄᒃ ᐴᖅᓯᓚᐅᕐᒪᑦ ᕼᐊᑭᖅᑎᓪᓗᒋᑦ ᑕᐃᒪᐃᓕᐅᒃᑲᓐᓂᖃᑦᑕᖁᓇᖅ.  
 
ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᑐᑐ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᓴᓪᓕᕐᒧᑦ ᒪᓕᒐᓕᐅᖅᑎ, ᒥᔅᑕ ᓇᑦᓱ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 350 - 2(3): ᐅᓂᖅᓯᐅᕈᑎᖃᓂᖅ ᐊᐃᒥᓂᒃ (ᓇᑦᑎᖅ) 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑎ. ᐅᑉᓛᖑᔪᖅ ᖁᔭᓐᓇᒦᕈᒪᓪᓗᖑ ᐊᐃᒐ ᑕᕝᕙᓃᒻᒪᑦ ᐊᒻᒪ 
ᐅᓐᓂᖅᓯᐅᕈᒪᓪᓗᖓ ᑖᓐᓇᐅᓚᐅᖏᑉᐸᑦ ᓄᓕᐊᕋᓗ ᐊᕕᓯᒪᔪᑐᖃᐅᒐᔭᕋᓐᓄᑦ ᑕᒪᓐᓇ ᐃᓄᐃᑦ ᐃᓕᖅᑯᓯᕆᖕᒪᒍ 
ᐊᒃᓱᕈᕐᓇᖅᑐᒃᑰᓕᕌᖓᑦᑕ ᐃᑲᔪᖅᑕᐅᒋᐊᓲᖑᒐᑦᑕ ᐊᖓᔪᒃᓯᓄᑦ. 
 
ᖁᔭᓐᓇᒦᓗᐊᕈᒪᔭᕋ ᒫᓐᓇ ᐊᐃᒐᓪᓗᒍᓗ ᐊᒻᒪᓗ ᐃᑲᔪᖅᑎᒋᓪᓚᕆᖃᑦᑕᖅᓯᒪᒐᑦᑎᒍᑦ ᓄᓕᐊᕋᓗ ᑖᓐᓇᓗ ᐊᒻᒪ 
ᐊᖏᔪᖓ, ᐊᓈᓇᒐᓗ. ᑖᒃᑯᐊᖑᓚᐅᖏᑉᐸᑎᒃ ᒫᓂ ᓇᖏᕐᓂᖅ ᓇᖏᕋᔭᓐᖏᑦᑐᖓ ᖃᐅᔨᒪᒐᒪ.  
 
ᐊᒻᒪ ᐅᐱᒋᓪᓚᑦᖢᖑ ᑕᕝᕗᖓ ᑎᒃᑯᐊᖅᑕᐅᓚᐅᕐᒪᓐ, Inuit Status of Women. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᓇᑦᑎᖅ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᕿᑭᖅᑖᓘᑉ ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑕ ᐊᑭᓱᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 351 - 2(3): ᒪᑐᐃᖅᓯᓂᖅ ᒪᒃᑯᑐᒃᑯᕕᒻᒥᑦ (ᐊᑭᓱᒃ) 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᓯᔩ, ᓯᕗᓪᓕᖅᐹᒥ ᐃᒻᒪᖄ ᑕᐃᒃᑯᐊ ᑭᒡᒐᑐᖅᑕᒃᑲ ᓄᓇᓖᑦ, 
ᑭᓐᖓᐃᑦ ᐊᒻᒪ ᑭᒻᒥᕈᑦ. ᖁᔭᓐᓇᒦᖅᓱᒋᑦ ᐅᖄᓚᕋᑦᓯᑎᓯᓪᓗᖓ ᑕᐃᒃᑯᓇ ᓄᓇᓕᓐᓂ ᑲᔪᓯᓂᖃᑦᓯᐊᓚᐅᕐᒪᑕ.  
 
ᑖᒃᑯᐊ ᑕᕝᕙᓂ ᐋᒌᓯᒥ ᑕᐃᑲᓂ ᑭᓐᖓᕐᓂ ᐱᓕᕆᓚᐅᖅᑕ. ᑕᐃᓐᓇ ᐅᕕᒃᑲᓐᓄᑦ ᐅᐸᖃᑦᑖᕆᔭᐅᓂᐊᖅᑐᖅ, Youth 
Centre-ᔫᓂᕋᖅᑕᐅᔪᐃᓐ ᒪᑐᐃᓚᐅᕐᕋᑦᑎᒍ ᑕᐃᑲᓂ ᑭᓐᖓᓃᑦᑐᖅ. ᑕᐃᓐᓇ ᐊᑑᑎᖃᑦᓯᐊᕐᓂᐊᖅᑐᖅ 
ᓇᓗᓇᖏᑦᑐᖅ ᑖᒃᑯᓄᖓ ᐅᕕᒃᑲᓄᑦ, ᑕᒪᓐᓇ ᐊᑯᓂᒃ ᐱᓕᕆᐊᕆᔭᐅᓚᐅᖅᓱᓂ. 
 
ᑖᒃᑯᐊ ᑕᐃᑲᓃᖃᑎᒋᓚᐅᖅᑖᒃᑲ ᓇᑯᕐᒦᒍᒪᑦᓱᒋᒃ, ᑲᒥᓴᓇᕆᔭᕗᓐ ᐋᓐ ᒥᑭᑦᔪᒃ ᕼᐋᓐᓴᓐ, ᐃᓚᒥᓂᓪᓕ ᑕᐃᑲᓂ 
ᑕᑯᑦᓯᐊᕐᓚᐅᖅᑐᓂ. ᑕᐃᓐᓇ ᖁᔭᓐᓇᒦᓪᓚᕆᒍᒪᕙᕋ ᐊᒻᒪ ᑖᓐᓇ ᒥᓂᔅᑑᔪᖅ ᐃᓕᖅᑯᓯᑐᖃᓕᕆᓂᕐᒧᑦ ᒥᓂᔅᑕ 
ᑕᐹᕐᔪᒃ, ᒪᑐᐃᖅᓯᒋᐊᖅᑐᖃᑕᐅᓚᐅᕐᒪᑦ ᐊᒻᒪᓗ ᑕᐃᒃᑯᐊ ᐃᖅᑲᓇᐃᔭᖅᑎᒋᔭᖏᑦ ᑕᐃᑲᓂ ᑭᓐᖓᕐᓂ 
ᕼᐋᒻᓚᒃᑯᓐᓂᑦ. ᑕᒪᑦᓱᒪᓐᖓᑦ ᑲᔪᓯᑎᑦᓯᓂᖃᑦᓯᐊᕐᓚᐅᕐᒪᑕ. 

ᐊᒻᒪᓗ ᑕᐃᓐᓇ ᒪᐃᔭᒋᔭᖓ ᕗᕆᐊᑦ ᓯᐅᓪ ᐅᕙᑦᑐᓐᓂᒃ ᑐᓐᖓᓱᒃᑎᑦᓯᑦᑎᐊᕐᓚᐅᖅᑐᓂ. ᐃᓛᒃ ᑕᐃᒃᑯᐊ ᓄᓇᓖᑦ, 
ᓄᓇᓖᓪᓛᑦ ᐅᕙᑦᑎᓐᓂᒃ ᑐᓐᖓᓱᒃᑎᑎᑦᓯᐊᕐᓚᐅᕐᒪᓐ, ᐱᓕᕆᐊᕆᔭᐅᑯᑖᓚᐅᕐᒪᓐ ᑖᓐᓇ ᐅᕕᒃᑲᓐᓄᑦ 
ᐅᐸᑦᑕᐅᖃᑦᑕᓂᐊᖅᑐᖅ. 
 
ᐃᒻᒪᖄ ᐊᕐᕌᒎᓐᓂᒃ ᒪᕐᕉᓐᓂᒃ ᐅᖓᑖᓄᒐᓛᓗᑭᐊᖅ. ᑭᓯᐊᓂ ᒫᓐᓇ ᐊᐅᓚᓂᖃᑦᓯᐊᓕᕐᒪᑦ, ᖁᕕᐊᒋᓪᓚᕆᑦᑕᕗᑦ 
ᐊᒻᒪ ᓇᓗᓇᓐᖏᑦᑐᖅ ᑕᐃᒃᑯᓄᖓ ᐅᕕᒃᑲᓐᓄᑦ ᑕᐃᑲᓂ ᓄᓇᓕᑦᑎᓐᓂᒃ ᐊᑑᑎᖃᓪᓚᕆᓐᓂᐊᕐᒪᑦ. ᑕᒪᓐᓇ 
ᐊᒃᓱᕉᑕᐅᓪᓚᕆᑦᑎᓪᓗᒍ ᑖᒃᑯᓄᖓ ᓄᓇᓕᓐᓄᑦ ᐱᓕᕆᐊᕐᕆᔭᐅᓚᐅᕐᒪᓐ. ᑕᐃᒃᑯᐊ ᖁᔭᓐᓇᒦᓪᓚᕆᑉᐸᒃᑲ 
ᑖᒃᓱᒪᓐᖓᑦ ᐊᒃᓱᕉᑎᖃᓚᐅᖅᑐᐃᓐ ᐋᖅᑮᕙᓪᓕᐊᓇᓱᐊᖅᑎᓪᓗᒋᑦ ᐊᒻᒪ ᒪᑐᐃᖅᑕᐅᕋᑕᓕᕐᒪᓐ ᑕᐃᑲᓂ ᐋᒌᓯᒥ.  
 
ᑖᓐᓇ ᒥᓂᔅᑕ ᑕᐹᖅᔪᒃ ᐊᒻᒪ ᐹᓐ ᒥᑭᑦᔪᒃ ᕼᐋᓐᓴᓐ ᐊᒻᒪ ᑭᓐᖓᕐᒥᐅᑦ ᐃᓄᖏᑦ ᖁᔭᓐᓇᒦᓪᓚᕆᑉᐸᒃᑲ ᑕᒪᑦᓱᒪᓐᖓ 
ᑲᔪᓯᑎᑦᓯᒍᓐᓇᓚᐅᕐᒪᖓ.  
 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 352 - 2(3): ᒪᓕᒐᓕᐅᖅᑎᐅᖃᑕᐅᔪᑦ ᐊᕿᔨᖏᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᑐᐃᓐᓇᐅᒻᒪᑦ ᑕᒪᑐᒪᓂ ᐱᓇᓱᐊᕐᕈᓯᐅᔪᒥ ᐱᕕᔾᔪᐊᑐᓪᓚᕆᐊᓘᓪᓗᑕ 
ᐅᖃᓪᓚᖃᑦᑕᕋᑖᕋᑦᑕ, ᖁᖓᓚᐅᖅᐸᓪᓗᑕ ᐱᖃᑦᑕᕆᐊᖃᕋᑦᑕ. ᓱᖃᐃᒻᒪ ᑲᑎᒪᓂᖅ ᐱᕕᔾᔪᐊᖏᓐᓈᓗᓪᓗᓂ 
ᐱᔭᕆᐊᖃᓲᖑᖏᒻᒪᓐ. 
 
ᑕᐃᒪᓕ, ᐅᖃᖅᑎᑦᑎᔩ, ᖃᐅᑉᐸᑦ Hurricane MLAs ᐊᕿᓂᐊᖅᑐᐊᓘᒻᒪᑕ. ᐊᕿᕕᔾᔪᐊᕐᓂᐊᕐᕋᑦᑕ ᖃᐅᑉᐸᑦ 
ᖃᐅᔨᒪᓂᐊᖅᑯᓯ. ᑖᒃᑯᐊ ᐅᖃᖅᓯᒪᔪᑦ ᐅᕙᓂ ᐱᓇᓱᕕᔾᔪᐊᕐᓂᐊᕐᕋᓗᐊᖅᑐᒍᑦ ᖃᐅᔨᒪᓕᑦ, ᐅᖃᖅᑏ. ᐅᕙᖓᓗ, 
ᓕᕙᐃ ᐹᓇᐸᔅ, ᑮᑦ ᐲᑕᓴᓐ, ᔫ ᐋᓚᓐ, ᐅᓛᔪᒃ ᐊᑭᓱᒃ, ᐹᓪ ᐅᑲᓕᖅ, ᐲᑕ ᑲᑦᑐᒃ.  
 
ᑖᒃᑯᑎᒍᑦ ᐱᓐᖑᐊᕐᓂᐊᕋᑦᑕ, ᑭᓯᐊᓂᓕ ᐃᓐᓇᐅᓗᐊᕐᓕᕐᒧᓪᓗ, ᐊᒻᒪᓗ ᐃᒃᓯᕚᓐᓂᑯᒧᑦ ᓇᒡᒍᐊᓗᒃᑑᑎᕈᓘᓕᕋᑦᑕ 
ᓂᑲᒋᔭᐅᔾᔫᒥᓂᐊᖅᐳᒍᑦ. ᑖᓐᓇ ᐄᐊᑦ ᐲᑯ, ᓇᒡᒍᐊᓗᕐᓗᐊᒧᑦᑕᐅᖅ ᐃᓚᐅᔪᓐᓇᖏᒻᒪᑦ. ᐊᐃᑦᑖᖑᒐᓗᐊᖅ.  
 
ᑕᐃᒪ ᐱᓐᖑᐊᖃᑎᖃᕐᓂᐊᕋᑦᑕ ᑖᒃᑯᓂᖓ 17 ᐊᕐᕌᒍᓂᑦ ᑕᒫᓃᑦᑐᓂᒃ ᐊᕐᓇᑯᓗᓐᓂᒃ ᑖᒃᑯᓂᖓ ᐃᓄᒃᓱᒃ 
ᐃᓕᓐᓂᐊᕐᕕᐊᓗᒻᒦᑦᑐᓂᒃ. ᑖᓐᓇ ᐱᓐᖑᐊᕐᓂᕆᓂᐊᖅᑕᕗᓐ ᑕᒪᒃᑯᓄᖓ ᑮᓇᐅᔾᔭᔅᓴᒐᓱᓐᓂᐊᕐᕋᑦᑕ ᑕᒪᒃᑯᓂᖓ 
ᓲᕐᓗ ᖃᓄᐃᓕᐅᕈᑕᐅᓂᐊᖅᑐᓄᑦ ᐅᐱᓐᖔᖑᓂᐊᖅᑐᒥ ᑖᒃᑯᐊ ᑮᓇᐅᔾᔭᒐᓱᒻᒪᑕ ᐃᑲᔪᕋᓱᒃᑲᑦᑎᒍ. ᐃᖃᓗᒻᒥᐅᑦ 
ᑐᓐᖓᓱᑦᑎᐊᕐᓂᐊᖅᑯᑦ ᐊᒻᒪ ᑲᓐᖑᓇᕐᔪᐊᓂᐊᖅᑐᔅᓴᐅᒐᓗᐊᖅᐳᓐ ᐅᕙᑦᑎᓐᓄᑦ ᓄᖃᕆᔭᑦᑎᓐᓄᑦ ᓵᓚᕈᓘᒍᑦᑕ.  
 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒥᔅᑕ ᐲᑯ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 353 - 2(3): ᓄᓇᓕᓐᓄᑦ ᑐᓴᖅᑎᑎᑦᔪᑏᑦ (ᐲᑯ)  
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᐅᓪᓚᕆᒃᑲᔭᖅᑑᒐᓗᐊᖅ ᔪᐊᕐᑕᓐ ᑐᑐᑎᑐᑦ 
ᐱᔪᓐᓇᖅᑎᒋᓐᓂᕈᑦᑕ ᐊᕿᓗᑕ ᑭᓯᐊᓂ ᓰᖅᑯᓗᑦᑐᕈᓘᒐᒪ ᐃᓪᓗᐃᓐᓇᐅᒐᓗᐊᒥᒃ. ᐃᓚᖏᓐᓂᖃᐃ 
ᐱᒃᑲᐅᓂᖅᓴᐅᒐᔭᕐᒥᔪᖓᐃ.  
 
ᐱᓇᓱᐊᕈᓯᐅᑉ ᓄᓐᖑᐊᓂ ᐱᔭᒃᓴᓕᒻᒪᕆᐊᓘᓐᓂᐊᕐᕋᑦᑕ ᑕᕝᕙᓂ ᐃᖃᓗᓐᓂ. ᑐᓴᖅᑎᒍᒪᔭᒃᑲ ᒪᓕᒐᓕᐅᖅᑏᓐ, 
ᑕᖅᑲᒃᑯᐊᓗ.  
 
ᖃᐅᑉᐸᑦ ᐅᓪᓛᒃᑯᑦ 11-ᒨᖅᑲᑦ ᑐᒃᓯᐊᕐᕕᒻᒧᑦ ᑮᓇᐅᔭᓕᐅᕋᓱᑦᑏᑦ ᓴᓇᐅᒐᕐᓂᑦ ᓂᐅᕕᖃᖅᑎᑦᑎᓛᕐᖓᑕ, ᑕᐃᒃᑯᐊ 
ᑐᒃᓯᐊᕐᕕᔅᓴᒧᑦ ᑐᕌᖓᓛᖅᑐᑦ.  
 
ᐱᓇᓱᐊᕈᓯᐅᓚᐅᖅᑐᒥᑦ ᓂᕆᔭᖅᑐᖅᓯᒪᑎᓪᓗᑕ $8-ᑕᐅᓴᓐᖑᓗᐊᖅᑐᓂᒃ ᑮᓇᐅᔭᓂᒃ ᓴᖅᑮᓚᐅᖅᑐᒍᑦ 
ᓂᕆᑎᑦᑎᑎᓪᓗᑕ.  
 
>>ᐸᑦᑕᑐᖅᑐᑦ 
 
ᐅᖃᖅᑏ, ᒥᔅᑕ ᐹᓇᐸᔅ ᐅᖃᕋᑖᕐᖓᑦ ᑕᐃᒃᑯᐊ 17 ᑐᖔᓂ ᐊᕐᕌᒍᓖᑦ ᒪᓕᒐᓕᐅᖅᑎᓂᑦ ᐊᕿᖃᑎᖃᕈᒪᒻᒪᑕ 1-
ᒨᖅᑲᑦ ᐃᓕᓐᓂᐊᕐᕕᐊᓗᒻᒥ. 
 
ᐸᓂᒐᑦᑕᐅᖅ ᑕᐃᓐᓇ ᐊᕿᖃᑕᐅᕙᒥᒻᒪᑦ ᑕᑉᐱᑲᓂ. ᓰᖅᑯᓪᓗᖃᑦᑕᖅᓯᒪᔪᕈᓘᒐᒪᐃᓛᒃ ᐋᓐᓂᑲᓴᓐᓂᕐᒪᑦ, ᑭᓯᐊᓂ 
ᓄᓕᐊᕋ, ᐅᕙᓐᓂᒡᒎᖅ ᐃᓇᖐᔪᓐᓇᕋᒪ. ᖃᐃᖁᔨᑦᑎᐊᖅᑯᖓ ᐃᖃᓗᒻᒥᐅᓂᑦ, ᑭᒃᑯᑐᐃᓐᓇᕐᓂᓂᓛᒃ ᑕᑉᐱᑯᖓ 
ᑕᑯᓐᓈᕆᐊᖅᑐᕐᓗᑎᒃ. 
 
2-ᒨᖅᑲᑦ ᐅᓐᓄᓴᒃᑯᑦ ᒪᑐᐃᖅᓯᓛᕐᖓᑕ ᐊᖏᕐᕋᖃᓐᖏᑦᑐᓄᑦ ᐊᖏᕐᕋᕆᔭᐅᖃᑦᑕᕐᓂᐊᖅᑐᓂᒃ, ᐅᐸᒍᓐᓇᕈᔅᓯ 
ᖃᐃᖁᑐᐃᓐᓇᑦᑎᐊᕋᓗᐊᕆᕙᓯ.  
 
ᑲᒥᓴᓇᒋᔭᖓᑦ, ᐊᖓᔪᖅᑳᕆᔭᖓᑦ ᑕᒪᒃᑯᓄᖓ ᐊᔪᖅᓴᓂᖅᓴᓄᑦ ᓄᓇᕗᒻᒥ ᒪᑐᐃᖅᓯᔪᖃᓛᕐᖓᑦ ᐊᒻᒪᓗ 
ᓂᔾᔭᐅᓯᔭᖅᑎᖏᑦ ᐱᐅᓐᖑᐊᒻᒪᕆᓪᓗᑎᒃ. 
 
ᑕᐃᒃᑯᐊ ᕘᔅ ᑎᐅ ᖃᐅᑉᐸᑦ ᒧᒥᕐᓂᖃᓛᕐᒥᒻᒪᑕ, ᐊᕐᕌᒍᑕᒫᑦ ᑕᐃᒪᐃᓕᐅᖃᑦᑕᕐᖓᑕ. 
 
ᕘᔅ ᑎᐅᒃᑯᑎᒍᑦ ᑮᓇᐅᔭᑦ ᑕᕝᕙᓐᖔᖅᑐᑦ ᑐᓂᔭᐅᕙᑦᑐᑦ ᐊᔾᔨᒌᓐᖏᑦᑐᓄᑦ ᑕᒫᓂ ᓄᓇᕗᒻᒥ ᑕᐃᒃᑯᐊ 
ᐅᖄᓚᕕᐅᖃᑦᑕᖅᑐᑦ ᐅᕝᕙᓗ ᐊᕐᓇᓄᑦ ᕿᒫᕕᐅᔪᖅ ᑕᒪᒃᑯᓄᖓ ᐱᖃᑦᑕᖅᓯᒪᓲᖑᒻᒪᑕ. 
ᖃᐃᖁᔭᐃᓐᓇᕆᒐᓗᐊᕆᕙᓯ. ᖁᔭᓐᓇᒦᒃ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑯ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᑲᑎᒪᔾᔪᑎᔅᓴᕗᑦ 4. ᑭᐅᔾᔪᑏᑦ ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᔅᓴᕗᑦ 5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᒪᓕᒐᓕᐅᖅᑎ 
ᐃᖃᓗᐃᑦ ᕿᑎᐊᓄᑦ, ᒥᔅᑕ ᑐᑐ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᒥᐊᒃᑲᓗᐊᖅᑐᖓ ᑖᒃᑯᓄᖓ ᓯᕗᓪᓕᐅᑎᓐᖏᓇᒃᑭᑦ ᐊᕐᓇᐃᑦ, ᑭᓯᐊᓂ 
ᑖᒃᑯᐊ ᐃᓕᓐᓂᐊᖅᑎᑯᓗᓐᓂᑦ ᐃᓕᓴᖅᓯᒍᒪᒐᓗᐊᕋᒪ ᐅᑕᖅᑭᔭᐅᓪᓗᑎᓪᓗ ᕙᓯᒧᑦ.  
 
ᐅᖃᖅᑏ, ᐊᒃᓱᐊᓗᒃ ᐅᐱᒍᓱᑉᐳᖓ ᐃᓕᓴᖅᓯᒋᐊᔅᓴ ᐃᓕᓐᓂᐊᖅᑎᑯᓗᓐᓂᑦ ᒍᕋᐃᑦ 1, 2, 3 ᐅᐃᕖᒃᑯᑦ 
ᐃᓕᓐᓂᐊᕐᕕᖓᓂᑦ ᑖᒃᑯᐊ ᖁᕕᐊᓱᕝᕕᔅᓯᐅᑕᐅᔪᒥᑦ ᓇᐹᖅᑐᓐᖑᐊᒥᖏᓛᒃ ᓂᕕᓐᖓᖅᑎᕆᔭᖅᑐᖅᑲᐅᔪᑦ. 
 
ᐃᓕᓴᕆᔭᐃᓐᓇᕆᔪᒪᕙᒃᑲ ᐅᐃᕖᑎᑐᑦ ᐅᖃᕈᓐᓇᓗᐊᓐᖏᓐᓇᒪ ᐊᑎᖏᓐᓂᑦ ᐅᖃᑦᑎᐊᔾᔮᓐᖏᑦᑐᖓ. 
ᑐᓐᖓᓱᑦᑎᒍᒪᔭᒃᑲ ᓇᐃᑕᓐ ᐱᑖ, ᐊᐃᓕᐊ ᔪᒑᑦ, ᓲᐱ ᑎᐴ, ᑖᓂᐅ ᔫᓴᕝ-ᔮᓐᓴᓐ, ᑕᐃᔮᓐ ᒑᓴᓐ, ᐊᑦᓂ ᐋᑦᓱ-ᕋᓯᐊᓪ, 
ᓖᕕ ᐹᓕᔅᑐ-ᕗᐊᒑᑦ, ᑕᑖᓕᐊᔅ ᕗᕆᐅᓪ ᑖᓐᓇ ᖃᐅᔨᒪᔭᐅᔪᖅ ᑕᐅ ᐅᕙᓃᒻᒥᔪᖅ, ᔭᐃᕕᐊᐃ ᐋᓚᒃ-ᑑᑎᐊᐃ, 
ᑕᑖᓕᐊ ᑎᐊᔮᓐᑯᐊᑦ, ᐃᕐᓂᕋ ᐊᕙᓂ ᐃᔨᖅᓯᒪᒻᒪᑦ, ᕼᐋᓕ ᑯᐊᓕ, ᐋᓕᒃᔅ ᒪᒃᑑᒪᑦ, ᑖᓂᐊᓐ ᑳᑕᐃ, ᐃᓕᓴᐃᔨᖓᓗ 
ᒫᓚ ᒪᑮᐅ.  
 
ᑐᓐᖓᓱᑦᑎᒍᒪᔭᒃᑲ ᑕᕝᕗᖓ ᒪᓕᒐᓕᐅᕐᕕᒻᒧᑦ, ᖁᔭᒋᔪᒪᓪᓗᒍᓗ ᓯᓐᑎ ᕋᓂ ᐃᑲᔪᖃᑦᑕᕐᖓᑦ ᑕᒪᒃᑯᓂᖓ 
ᐊᐅᓚᑦᑎᖃᑦᑕᕐᖓᑕ ᑕᐃᓐᓇᓗ ᕙᓯᒥ ᐊᖁᑎᒋᔭᖓ ᐅᑕᖅᑭᓐᖑᕈᓐᓇᓐᖏᑐᐃᓐᓇᓕᕐᖓᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐊᒻᒪᓗ ᑐᓐᖓᓱᑯᓗᓪᓕᑦ ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᑎᔅᓴᕗᑦ 5. ᐃᓕᓴᖅᓯᓂᖅ 
ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᓂᑦ. ᒥᓂᔅᑕ ᐊᒡᓘᒃᑲᖅ.  
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓕᓴᖅᓯᔪᒪᔪᖓ ᒪᓕᒐᓕᐅᕐᕕᒦᑦᑐᒥᑦ ᑖᒃᑯᐊ 
ᖁᓪᓖᑦ ᐊᕐᓇᐃᑦ ᑲᑎᒪᔨᖏᓐᓄᑦ.  
 
ᐱᒋᐊᕐᓗᒍ ᑳᑎ ᕼᐊᓐᓴᓐ ᐊᖏᔪᖅᑳᕆᔭᐅᔪᖅ ᑲᑎᒪᔨᓂᑦ ᐃᖃᓗᒻᒥᐅᖅ. ᐃᓚᒋᔭᐅᔪᖅ ᑲᑎᒪᔨᐅᖃᑕᐅᔪᖅ ᓯᓖᓐ 
ᓂᓐᖓᖅ ᑰᒑᕐᔪᒻᒥᑦ, ᑯᕇᔅᑎᓐ ᐃᕿᓪᓗᖅ ᓴᓂᑭᓗᐊᕐᒥᐅᖅ, ᑳᑐᕋᓐ ᐱᓚᑲᑉᓯ. ᐋᓐ ᐊᐃᔅᓄ ᐃᖃᓗᒃᑑᑦᓯᕐᐊᒥᐅᑕᖅ, 
ᐊᒻᒪᓗᑦᑕᐅᖅ ᑭᒐᑐᖅᑕᕋ ᐊᕐᓇᐅᔪᖅ ᐊᓗᑭ ᑕᓗᕐᔪᐊᒥᑦ, ᓕᐅᓂ ᑕᕕ ᓴᓪᓕᓂᑦ, ᑖᓇ ᐆᓪᓴᓐ ᕼᐊᑯᖓᖅ 
ᐃᖃᓗᑦᑑᑦᑎᐊᒥ. (ᑐᓵᔨᑎᒎᕈᓐᓃᖅᑐᖅ) ᑕᒫᓃᒍᓐᓇᖏᑦᑐᖅᑕᐅᖅ ᐸᓐᓂᕐᑑᕐᒥᐅᑕᖅ ᒦᑲ ᒥᐅᕐᓐ.  

ᐅᑯᐊ ᐃᖅᑲᓇᐃᔭᖅᑎᑯᓪᓗ ᐃᓕᓴᕆᔪᒪᒐᒃᑭᑦ ᓯᑕᐸᓂ ᐅᐃᓕᐊᒻᔅ ᑕᐃᓐᓇ ᐃᖅᑲᓇᐃᔭᖅᑎᕗᑦ 
ᐊᐅᓚᑦᑎᔨᐅᑲᐃᓐᓇᖅᑐᖅ, ᕉᑕ ᐊᑦᓚ ᐃᓕᓐᓂᐊᖅᑐᖅ ᐊᐅᓚᑦᑎᔨᐅᓂᕐᒧᑦ. 
 
ᐊᒻᒪᓗ ᐃᓕᓴᕆᔪᒪᒻᒥᔭᕋ ᐅᑭᐅᑕᖅᑐᒦᓕᖅᑐᖅ ᐊᑯᓂᐊᓗᑦ ᐊᐅᓪᓚᓛᓕᖅᑐᖅ ᐊᔾᔨᒌᖏᑦᑐᓂᑦᒐᕙᒪᒃᑯᓐᓂ ᒧᐊᕇᓐ 
ᑑᕼᐅᕐᑎ, ᑖᒃᑯᓄᖓ ᒐᕙᒪᒃᑯᓐᓄᑦ ᐃᖅᑲᓇᐃᔭᕐᒥᔪᖅ. 
 
ᑖᒃᑯᐊ ᐅᕙᓃᓐᓇᖅ ᑎᓯᐱᕆ 3-ᖑᕋᓱᐊᕐᓂᖓᓂ ᑲᑎᒪᓂᐊᖅᑐᒍᑦ ᐱᓇᓱᐊᕈᓯᐅᑉ ᓄᓐᖑᐊᓂ. ᑐᓐᖓᓱᒋᑦ 
ᒪᓕᒐᓕᐅᕐᕕᒻᒧᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᒃᓯ ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ. ᐊᑯᓪᓕᕐᒧᑦ ᒪᓕᒐᓕᐅᖅᑎ, 
ᒥᔅᑕ ᒪᑉᓴᓛ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓕᑕᕆᔭᐅᕌᓂᑦᑑᒐᓗᐊᖅ ᐃᓕᑕᖅᓯᓗᐊᕈᓐᓇᖏᒻᒥᒐᒪ 
ᑭᒡᒐᖅᑐᖅᑕᓃᖔᖅᑐᓂ ᓯᓖᓐ ᓂᓐᖓᖅ ᑕᐃᓐᓇ ᓵᓐ ᓂᓐᖓᐅᑉ ᓄᓕᐊᖓ ᐊᒻᒪ ᐸᓂᖓ ᑎᑎᕋᖅᑎᒋᒋᓪᓗᒍ 
ᑕᐃᑲᓂ ᑰᒑᕐᔪᒻᒥᑦ ᑐᓐᖓᓱᖁᕙᕋ ᑕᒫᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᑉᓴᓛᒃ. ᑐᓐᖓᓱᒋᑦᓯ. ᒥᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᐃᓕᑕᕆᔭᐅᕌᓂᖅᑲᐅᔪᑦᑕᐅᖅ ᐃᓕᑕᕆᔪᒪᓪᓗᒋᑦ 
ᑭᒡᒐᖅᑐᖅᑕᕋ ᓕᐅᓂ ᑕᕕ ᐊᒻᒪ ᓇᔭᒋᑐᐃᓐᓇᖃᑦᑕᖅᓱᒍ ᑲᖏᕐᖠᓂᕐᒥᐅᑕᖅ ᑳᑐᕋᓐ ᐱᓚᑲᑉᓯ. (ᑐᓵᔨᑎᒍᑦ) 
ᐅᖃᖅᑏ, ᑐᓐᖓᓱᑦᑎᓗᐊᕈᒪᒻᒥᔭᕋ ᐅᕙᖓ ᑎᖑᖓᓂᑦ ᐊᐅᓚᔾᔭᐃᓲᖅ. 
 
>>ᐃᓪᓚᖅᑐᑦ 
 
ᐊᒻᒪᓗ ᑖᓐᓇ ᓇᑦᑎᖅ ᓄᓕᐊᕆᓕᖅᑕᕋ ᐅᑭᐅᓂᑦ 25-ᓂ 18-ᑐᐃᓐᓇᕐᓂᑦ ᓱᓕ ᐅᑭᐅᖃᖅᑐᒍᑦ. 
 
>>ᐃᓪᓚᖅᑐᑦ 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. (ᑐᓵᔨᑎᒍᕈᓐᓃᖅᑐᖅ) ᖁᔭᓐᓇᒦᒃ. ᐃᓕᓴᖅᓯᓂᖅ 
ᐳᓛᕆᐊᖅᓯᒪᔪᓂᑦ. ᐃᖃᓗᑦᑑᑦᑎᐊᒧᑦ ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓪᓇᒦᒃ, ᐅᖃᖅᑏ. ᑕᐃᒪ ᐅᖃᕋᑖᕐᖓᑦ ᒥᔅᑕ ᒪᑉᓴᓚᒃ ᐃᓕᓴᖅᓯᒐᔪᖏᑦᑐᐊᓘᕙᒃᑲᑦᑕ 
ᐊᕙᓂ ᕿᑎᕐᒥᐅᑕᕈᔫᔫᑎᒍᑦ ᒪᐅᖓᖅᑐᖃᒐᔪᖏᒻᒪᑦ. ᐄ, ᐃᓴᓕᕆᔭᐅᓯᒪᒐᓗᐊᖅᑎᓪᓗᒋᑦ 
ᐃᓕᓴᕆᒃᑲᓐᓂᕈᒪᒻᒥᔭᕋᑦᑕᐅᖅ ᒪᕐᕉᒃ ᐃᖃᓗᑦᑑᑦᑎᐊᕐᒥᐅᑦ ᐋᓐ ᐊᐃᔅᓄ ᐊᒻᒪᓗ ᐋᓇ ᐆᓪᓯᓐ-ᕼᐊᑯᖓᒃ. 

ᑖᒃᑯᐊ ᐊᕐᓇᓄᑦ ᐃᑲᔪᖅᑐᒻᒪᕆᐊᓘᕙᒻᒪᑎ ᐃᖃᓗᑦᑑᑦᑎᐊᒥ ᐊᒻᒪᓗ ᐃᑲᔪᖅᐹᓕᕐᓂᐊᕐᒥᔪᑦ ᓄᓇᕗᒻᒥᐅᓄᑦ. 
ᑐᓐᖓᓱᓪᓕ ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᑐᓐᖓᓱᒃᑲᓐᓂᕆᒃᓯ ᒪᓕᒐᓕᐅᕐᕕᒻᒧᑦ. ᐊᒻᒪ ᑕᐃᔭᐅᔪᖅᑕᑲᓂᖏᑉᐸᑦ 
ᑐᓐᖓᓱᒋᑦᓯ ᑕᒪᑦᓯ. ᑲᑎᒪᔾᔪᑎᒃᓴᕗᑦ 5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ. ᖁᔭᓐᓇᒦᒃ. ᑲᑎᒪᔾᔪᑎᒃᓴᕗᑦ 6. 
ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ ᑐᑐ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 399 - 2(3): ᓄᖅᑲᖓᑲᐃᓐᓇᕆᐊᖃᕐᓂᖅ ᐊᑭᓕᖅᓱᖅᑕᐅᓐᖏᓪᓗᑎᑦ (ᑐᑐ) 
 
ᑐᑐ (ᑐᓵᔨᑎᐅᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᔪᖓ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᒥᓂᔅᑕᒧᑦ. 
ᓱᖅᑯᐃᓱᑦᑐᓴᐅᒻᒪᑕ ᒪᓕᒐᓕᐅᖅᑏᑦ, ᐊᑭᓕᒃᓴᑎᓐᓂ ᓄᖑᑦᑎᕙᓪᓕᐊᓇᓱᓚᐅᕋᑦᑕ ᓄᓇᕗᑦ ᐱᓚᐅᖅᑎᓐᓇᒍ 
ᑕᐃᔅᓱᒪᓂ Donny Days-ᖑᓂᕋᖅᑕᐅᑎᓪᓗᒋᑦ.  
 
ᐃᒫᒃ, ᕿᑲᕐᓇᐅᓕᕋᐃᒻᒪᑦ ᐊᑭᓕᖅᓱᖅᑕᐅᕙᑦᑐᑎ ᑕᒫᓂ ᓄᓇᕗᒻᒥᑦᑕᐅᖅ ᐅᓪᓗᓄᑦ ᐱᖓᓱᓄᑦ 
ᐃᖅᑲᓇᐃᔭᖏᖁᔭᐅᓚᐅᖅᓯᒪᖕᒪᑕ ᐊᑭᓕᖅᑕᐅᖏᓪᓗᑎᒃ ᒐᕙᒪᒃᑯᑦ ᑕᐃᑦᓱᒪᓂᓕ ᐊᖏᓚᐅᖅᓯᒪᒻᒪᑕ ᐃᒫᒃ 
ᖁᕕᐊᓱᕝᕕᕈᔪᒻᒥᐅᖏᓪᓗᓂ ᐃᖅᑲᓇᐃᔭᖅᑎᒧᑦ ᐃᓱᒪᐃᓐᓇᕿᑎᖃᕐᓗᓂ. 
 
ᑕᐃᒪᓕ ᒫᓐᓇᐅᔪᖅ ᑕᐃᒪᐃᓕᖓᕈᔪᑦᑐᓂᑦ ᐱᒋᐊᕈᒫᕐᓂᐊᖅᐸᑦ ᓱᕐᓗ ᐊᑭᓕᒃᓴᕆᔭᑦᑎᓐᓂᒃ 
ᖃᑦᑏᓐᓇᕈᖅᐹᓪᓕᖅᑎᑦᑎᓂᕐᒧᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐃᖅᑲᓇᐃᔭᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑖᒃᑯᐊ ᐊᐱᖅᑯᑎᒋᓵᖅᑕᖓ ᒫᓐᓇ ᐱᓯᒪᖏᖢᒍ 
ᖃᓄᐃᓕᖓᓪᓚᑦᑖᕐᒪᖔᑕ ᑭᓯᐊᓂ ᐅᑎᕐᕕᒋᓂᐊᖅᐸᕋ ᑖᓐᓇ ᐊᐱᖅᑯᑎᒋᔭᖓ, ᒫᓐᓇᐅᖏᑦᑐᖅ, ᑭᐅᔪᓐᓇᖏᖢᒍ 
ᐅᑎᕐᕕᒋᔭᕆᐊᖃᕐᓂᐊᖅᑕᕋ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑐᑐ, ᑖᓐᓇ ᐊᐱᖅᑯᑎᒋᕋᑖᖅᑕᐃᑦ ᖃᐅᔨᒋᐊᖅᑕᐅᖄᕐᓂᐊᕐᖓᑦ 
ᐅᑎᕐᕕᒋᓛᕐᖓᒍ. (ᑐᓵᔨ ᓄᖃᖅᐳᖅ) ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᒃᑑᑦᑎᐊᒧᑦ ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 
 
ᐊᐱᖅᑯᑦ 400 - 2(3): ᐃᓕᖅᑯᓯᓕᕆᔨᒃᑯᑦ ᑭᐅᔾᔪᑎᖓᑦ ᐃᓐᓇᑐᖃᕐᓂᑦ ᐱᓂᕐᓗᖃᑦᑕᕐᓂᕐᒧᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᔭᕋ ᒥᓂᔅᑕ ᐃᓕᖅᑯᓯᓕᕆᔨᒃᑯᓐᓄᑦ. ᐅᖃᖅᑎ ᑕᒪᒃᑯᐊ 
ᐃᓐᓇᑐᖃᕆᔭᕗᑦ ᐱᓂᕐᓗᒃᑕᐅᖃᑦᑕᕐᓂᖏᑦ ᑲᑎᒪᕕᔾᔪᐊᖅᑐᖃᖅᑎᓪᓗᒍ. 
 
ᐅᖃᐅᓯᕆᔭᐅᓚᐅᕐᒪᑕ ᑖᒃᑯᐊ ᐱᓕᕆᕕᒋᔭᖏᑦ ᖃᓄᐃᓕᐅᖅᐸᓪᓕᐊᒻᒪᖔᑕ ᐃᓐᓇᕐᓄᑦ ᐱᓂᕐᓗᐃᖃᑦᑕᖅᑐᓄᑦ 
ᑕᐃᒪᓕ ᒥᓂᔅᑕ ᑐᓴᖅᑎᑦᑎᒍᓐᓇᖃᑦ  

ᔫᓂᒥᑦ ᖃᓄᐃᓕᐅᖅᓯᒪᓕᕐᒪᖔᑕ ᖃᓄᑎᒋ ᑕᒪᓐᓇ ᓯᐊᒻᒪᖅᓯᒪᑎᒋᒻᒪᖔᑦ ᐱᓂᕐᓗᖃᑦᑕᕐᓂᖅ ᐃᓐᓇᑐᖃᐅᔪᓂᒃ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑐ ᐲᑕᓴᓐ. ᐃᓕᖅᑯᓯᓕᕆᓂᕐᒧᑦ ᐱᓕᕆᐊᓕᒃ, ᒥᔅᑐ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑕᒍᕈᓘᔪᖓᓕ, ᐃᓛᒃ ᑐᑭᓯᑦᑎᐊᕈᒃᑯ ᑖᓐᓇ ᐊᐱᖅᑯᑎᒋᔭᖓ ᖃᓄᑎᒋ ᑕᒪᒃᑯᐊ 
ᐃᓐᓇᐅᔪᑦ ᑕᒫᓂ ᖃᔅᓯᐸᓘᖕᒪᖔᑕ ᐱᑦᑎᐊᖅᑕᐅᖃᑦᑕᖏᑦᑐᑦ ᐅᕝᕙᓗ ᖃᓄᑎᒋ ᓈᒻᒪᖏᑎᒋᖕᒪᖔᑦ, ᑖᒃᑯᐊ 
ᐱᓯᒪᖏᑦᑎᐊᒻᒪᕆᒃᑲᒃᑭ ᒫᓐᓇ ᑖᓐᓇ ᐊᐱᖅᑯᑎᒋᔭᖓ ᐊᒻᒪ ᑐᓴᓚᐅᐱᓪᓚᑐᐃᓐᓇᕆᐊᖃᕆᕙᕋ 
ᐅᑎᕐᕕᒋᔭᕆᐊᖃᕐᓂᐊᕋᒃᑯ ᒫᓐᓇ ᑖᒃᑯᓂᖓ ᐱᓯᒪᖏᓐᓇᒪ ᐅᖃᖅᑎᑦᑎᔩ, ᒪᒥᐊᓇᐅᒍᓗᐊᖅ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐲᑕᓴᓐ ᑖᓐᓇ ᐊᐱᖅᑯᑏᑦ ᖃᐅᔨᒋᐊᖅᑕᐅᓚᐅᖄᕐᓗᓂ 
ᑐᑭᓯᑎᑕᐅᓂᐊᖅᑐᑎᑦ ᑭᖑᓂᐊᒍᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑯᓪᓕᕐᒧᑦ ᒪᓕᒐᓕᐅᖅᑎ, ᒥᔅᑕ ᒪᑉᓴᓛ. 
 
ᐊᐱᖅᑯᑦ 401 - 2(3): ᐊᕙᑎᓕᕆᔨᒃᑯᓐᓂᑦ ᐃᑲᔫᑎᑦ ᐆᒪᔪᕐᓂᐊᖅᑎᓄᑦ ᐊᓯᐅᔨᓯᒪᔪᓂᑦ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓐᓂᐊᖅᑕᕋ ᒥᓂᔅᑑᔪᒧᑦ ᐊᕙᑎᓕᕆᓂᕐᒧᑦ. 
ᐊᐱᖅᓱᓚᐅᖅᓯᒪᒐᒃᑯ ᑕᐃᒪ ᐃᑲᔪᖅᑕᐅᔾᔪᑎᖃᕈᓐᓇᕐᒪᖔᑕ ᑕᒪᒃᑯᓄᖓ ᓇᓄᕐᓄᑦ ᓇᓄᕐᓄᑐᐃᓐᓇᐅᖏᑦᑐᕐᓘᓐᓃᑦ 
ᑕᒪᒃᑯᐊ ᐊᖑᓇᓱᒃᑏᑦ ᔭᒐᐃᒑᖓᒥᒃ ᐱᖁᑎᓂᒃ ᑮᓇᐅᔭᖃᖏᓐᓂᕋᐃᖅᑰᓚᐅᕐᒪᑦ.  
 
ᒪᓕᒐᓕᐅᖅᑎᐅᖃᑎᓐᓄᑦ ᐅᖃᐅᔾᔭᐅᓚᐅᕋᒪ ᕿᑎᕐᒥᐅᑕᓂᓪᓗ ᐊᒻᒪ ᕿᑭᖅᑖᓗᖕᒥᐅᑕᓂᒃ ᐃᑲᔫᓯᐊᕈᓐᓇᖃᑦᑕᕐᒪᒎᖅ 
ᓇᓄᖅᑕᐅᑦᑕᐃᓕᒪᔾᔪᑎᓂᒃ ᑖᒃᑯᓄᖓᑦ ᐊᕙᓗᒃᓴᓄᑦ, ᑕᐃᒃᑯᐊ ᑕᐃᒪᐃᑦᑐᓂᒃ ᖃᐅᔨᒪᔪᑦ ᓇᑭᓪᓕᑭᐊᖅ ᑕᐃᒃᑯᐊ 
ᐱᔪᓐᓇᖅᑎᑕᐅᖃᑦᑕᖅᐸᑦ ᐃᑲᔫᓯᐊᕐᓂᖅ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑎ. ᑕᒪᒃᑯᓄᖓ ᓇᓄᕐᓄᑦ ᐱᔭᐅᖃᑦᑕᖅᑐᓄᑦ ᐱᖁᑏᑦ 
ᓯᖁᑦᑎᖅᑕᐅᖃᑦᑕᖅᑐᓄᑦ ᐊᖑᓇᓱᒃᑎᓄᑦ ᑮᓇᐅᔭᖃᖏᑦᑎᐊᖅᑐᒍᑦ ᑕᐃᒃᑯᐊᓗ ᓇᑭᑦ ᑐᓴᓚᐅᕐᒪᖔᑕ 
ᑐᓴᕈᒪᑦᑎᐊᕆᕈᒪᑦᑎᐊᕋᓗᐊᕐᒥᔪᖓ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᒥᓂᔅᑕᖃᐃ ᖃᐅᔨᒋᐊᓚᐅᖄᕐᓗᓂ ᐅᑎᕈᓐᓇᕐᓂᐊᖅᐳᖅ ᑕᒪᑐᒥᖓ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᑉᓴᓚᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒋᐊᕐᓚᐅᕐᓗᖓ ᑕᒪᑐᒪ ᒥᒃᓵᓄᑦ, ᑭᓯᐊᓂ 
ᐅᖃᕈᓐᓇᖅᑐᖓ ᑮᓇᐅᔭᖃᔮᖏᑦᑐᒍᑦ ᑕᒪᒃᑯᓄᖓ ᐊᖑᓇᓱᒃᑎᓄᑦ ᒥᑭᒋᐊᕐᓂᐊᖅᑎᓄᓪᓘᓐᓃᑦ ᐊᑐᕋᔭᖅᑐᓂᒃ 
ᓯᖁᑦᑎᖅᑕᐅᓂᖅᐸᑕ ᐱᖁᑎᖏᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑦᔨᕈᓱᒃᓯᒪᐅᓚᐅᔭᕋᒪ ᐃᓛᒃ ᑕᒪᒃᑯᐊ Disaster Compensation-ᒥᒃ 
ᐱᑕᖃᑉᐸᓚᐅᖅᓯᒪᓂᖓᓂᒃ. ᑭᓯᐊᓂ ᑖᓐᓇᑕᐃᓐᓇᐅᖂᑦᑑᒐᓗᐊᖅ ᒥᓂᔅᑑᔪᖅ ᐊᐱᕆᔭᕆᐊᖃᖔᖅᑯᖓᖃᐃ 
ᐊᓯᖔᖓᒍᑦ ᑖᓐᓇᑕᐃᓐᓇᐅᒐᓗᐊᖅᑎᓪᓗᒍ WCB. ᑕᐃᑲᓐᖓᑦ ᐋᖅᑭᐅᒪᔪᖃᑦᑐᖃᑉᐳᖃᐃ ᑖᒃᓱᒥᖓ 
ᐊᐱᕆᔾᔪᑎᖃᕈᓐᓇᕈᒪ ᑭᓯᐊᓂ ᒥᓂᔅᑕ ᑖᓐᓇᑕᐃᓐᓇᐅᒐᓗᐊᖅᑎᓪᓗᒍ ᐊᔪᓐᓇᖏᑉᐸᓐ.  
 
ᑖᓐᓇᖃᐃ ᑭᐅᒍᓐᓇᕋᔭᕆᕙᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᑉᓴᓛᒃ. ᑖᓐᓇ ᑲᔪᓯᑎᓐᓂᐊᖅᑲᕋ ᑖᒃᓱᒧᖓ ᒥᓂᔅᑕᒧᓐ. ᐊᐱᖅᑯᑎᒋᔭᖓᓄᑦ 
ᐅᐃᒍᓕᐅᑎᓯᒪᒻᒪᓐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. (ᑐᓵᔨᒃᑰᕈᓐᓃᖅᐳᖅ) ᑕᐃᓐᓇ ᐅᖃᐅᓯᕆᔭᖓ 
Workers’ Compensation-ᑯᓐᓄᑦ ᒪᑯᐊ ᐊᖑᓇᓱᒃᑏᓐ ᐋᓐᓂᖅᑐᒥᓂᐅᒻᒪᖔᑕᓘᓐᓃᑦ ᐱᓂᕐᓗᓂᕐᒧᓐ 
ᐊᑭᓕᖅᑕᐅᖃᑦᑕᖅᑐᑦ ᑕᕝᕘᓇ ᐱᓕᕆᕕᑦᑎᒍᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᓇᑦᑎᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᑦᑐᒧᓐ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 
ᐊᐱᖅᑯᑦ 402 - 2(3): ᖃᐅᓱᐃᑦᑐᒧᑦ ᖃᖓᑦᑕᐅᑏᑦ ᐊᑭᑦᑐᕆᐊᖅᑕᐅᓂᖏᑦ ᕘᔅ ᑎᐊᒃᑯᓐᓄᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᓐᓇ ᐱᕙᓪᓕᐊᔪᑎᒍᑦ ᑐᓵᖅᑲᐅᔭᕗᓐ ᐅᖃᐅᓯᐅᓚᐅᕐᒥᒻᒪᓐ ᐅᕙᓐᓄᑦ. ᑖᓐᓇ 
ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓᓐ ᐊᐱᕆᓂᐊᖅᑕᕋ. ᑖᓐᓇ $50 fee, ᐊᑭᑦᑐᕆᐊᕈᑕᐅᒻᒪᑦ, ᓂᐊᕐᒪᓂᓛᒃ Call Out 
Fee-ᖑᓂᐊᖅᑐᖅ ᑕᑉᐱᑲᓂ ᖁᑦᑎᑦᑐᒥᐊᓄᑦ. ᑕᒪᓐᓇ ᖃᖓᑦᑕᐅᑎᑦ ᒥᒃᓵᓅᖓᔪᑦ .  
 
ᑖᓐᓇᓕ ᖃᓄᐃᓕᖓᑎᓐᓂᐊᖅᐸᐅᕐ ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓᑕ. ᓲᕐᓗ ᕼᐋᒻᓚᒃᑯᑦ ᑖᒃᓱᒥᖓ 
ᐊᑭᓖᑎᑕᐅᑐᐃᓐᓇᓕᒑᒻᒪᑕ. ᖃᖓᑦᑕᐅᑎ ᑖᓐᓇ ᐊᑭᑦᑐᕆᐊᖅᑕᐅᓂᐊᖅᐸᓐ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᐹᓇᐸᔅ. ᐃᖏᕐᕋᔪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇ ᐃᖅᑲᓇᐃᔭᖅᑎᑦᑕ ᑕᐃᒃᑯᐊ ᑐᓴᖅᓯᒪᒻᒪᑕ 
ᑕᒪᑦᓱᒪᓐᖓ ᑲᒪᒋᐊᖁᓯᒪᑦᓱᒋᑦ ᖃᓄᖅ ᑕᒪᓐᓇ ᐱᓕᕆᐊᕐᕆᒍᓐᓇᕐᒪᖔᑦᑎᒍ ᑕᐃᒃᑯᐊ ᓄᓇᓖᑦ 
ᐃᖅᑲᓇᐃᔭᖃᑎᒋᒐᔭᕈᑦᑎᒍ ᐱᐅᒐᔭᕐᒪᓐ ᐊᒻᒪᓗ ᐃᒻᒪᖄ ᑕᐃᒃᑯᐊ ᖃᖓᑕᓲᓕᕆᔨᐅᔪᐃᓐ ᑕᑉᐸᐅᖓᖅᐸᑦᑐᐃᑦ 
ᑖᒃᓱᒪᓐᖓᑦ ᐃᖅᑲᓇᐃᔭᖃᑎᒋᓚᕆᒋᐊᓕᕗᑦ. ᑕᐃᒃᑯᐊᑕᐅᖅ ᐅᓪᓛᖅ ᑐᓵᖅᑲᐅᒐᒃᑭᓐ ᑕᒪᑦᓱᒪᓐᖓ 
ᐅᖃᓕᒪᐅᑎᖃᑦᑎᓪᓗᒋᑦ CBC-ᑯᑦ. ᑕᒪᓐᓇ ᐃᖅᑲᓇᐃᔭᖅᑎᓐᓄᑦ ᐅᕙᖓ ᐅᖃᐅᓯᕆᒋᐊᖅᑲᐅᒋᓪᓗᒍ ᖃᓄᖅ 
ᑕᒪᓐᓇ ᐱᓕᕆᐊᕆᑦᓯᐊᕈᓐᓇᕐᒪᖔᑦᑎᒍ ᐱᓕᕆᐊᕆᔭᐅᕙᓪᓕᐊᒐᓱᐊᖅᑐᖅ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᐊᑭᓱᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᓄᓇᓕᓐᓂ ᑐᓴᕋᓲᑕᐅᓚᐅᖏᑎᐊᖅᑐᓂ ᑕᕝᕙᓯᑲᐅᑎᒋ ᐋᖅᑭᒃᓯᒪᓕᕐᒪᓐ. 
ᖃᓄᑭᐊᖑᓇ ᐋᖅᑭᒃᑕᐅᔪᒥᓂᖅ ᑖᓐᓇ ᐊᑭᓕᐅᑕᐅᒃᑲᓐᓂᕆᐊᓕᒃ ᖃᖓᑕᓲᓕᕆᔨᐅᔪᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᐹᓇᐸᔅ. ᐃᖏᕐᕋᔪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑖᒃᑯᐊ ᑲᑎᒻᒪᔨᐅᔪᐃᓐ ᖃᓄᖅ ᑖᒃᓱᒪᓐᖓᑦ ᐊᓚᒃᑲᐃᓂᕐᒪᖔᑕ 
ᐊᐱᕆᒋᐊᖃᕋᔭᕋᑦᑎᒍ ᑕᑉᐱᑲᓂ ᖃᐅᓱᐃᑦᑐᒥ. ᑖᒃᓱᒪ ᐊᑭᓖᒃᑲᓐᓂᐅᑎᐅᒐᓱᐊᖅᑑᑉ ᒥᒃᓵᓅᖓᔪᖅ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᐊᑭᓱᒃ. ᐊᐃᑉᐹᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒃᑯᐊ ᑭᖑᓪᓕᕐᒥᒃ ᑳᑦᑐᓛᖃᓚᐅᖅᑐᓐ ᑕᒪᑐᒥᖓ ᑕᐃᒪᓐᓇᐃᓕᖓᔪᒥᒃ 
ᐋᖅᑭᒃᓯᒪᔪᖃᓚᐅᖏᑎᓪᓗᒍ ᖃᓄᐃᒻᒪᓪᓕ ᑖᒃᑯᐊ ᑭᖑᓪᓕᕐᒥᒃ ᑳᑦᑐᓛᖃᑦᑐᑦ ᕼᐋᒻᓚᒃᑯᑦ ᑕᐃᒪᓐᓇᐃᑦᑐᒥᒃ 
ᐊᑭᓖᔭᕆᐊᖃᓯᑳᓪᓚᑉᐸᓐ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᐹᓇᐸᔅ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑖᓐᓇ ᓇᒻᒥᓂᖅ ᑐᑭᓯᐅᒪᓗᐊᖏᓇᒃᑯ. ᖃᓄᐃᒻᒪᒑᖅ, ᑭᓯᐊᓂ ᑖᒃᑯᐊ 
ᑐᓴᒐᓚᖅᑲᐅᒐᒃᑯᑦ ᑖᒃᑯᐊ ᖃᖓᑕᔫᑦ ᑕᕝᕙᓂ ᐃᑲᕐᕋᒥᑦ ᐃᖅᑲᓇᐃᔭᕐᕕᐅᖃᑦᑕᖏᑦᑐᒥᑦ ᑎᑭᖃᑦᑕᕆᐊᖏᑦ. ᑕᒪᓐᓇ 
ᖃᓄᖅ ᐋᖅᑭᒋᐊᒃᑲᓐᓂᕈᓐᓇᕐᒪᖔᖅ ᕿᒥᕐᕈᒋᐊᖁᓯᒪᒐᒃᑮᓛᒃ ᐃᖅᑲᓇᐃᔭᖅᑎᒋᔭᒃᑲ ᑕᒪᔅᓱᒪ ᒥᑦᓵᓄᑦ ᐊᒻᒪᓗ 
ᐃᒻᒪᖃ ᑕᐃᒃᑯᐊ ᕼᐋᒻᒪᓚᒃᑯᑦ ᐃᖅᑲᓇᐃᔭᖃᑎᒋᒋᐊᖃᓪᓚᕆᓐᓂᐊᖅᑕᕗᑦ ᑕᒪᓐᓇ ᖃᓄᖅ 
ᐋᖅᑭᒋᐊᒃᑲᓐᓂᕈᓐᓇᕐᓂᐊᕐᒪᖔᑦᑎᒍᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᐊᑭᓱᒃ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᐃᓄᒋᐊᑦ ᐸᓯᔭᔅᓴᐅᖅᑰᕋᓗᐊᓐᖏᒻᒪᑕ ᑕᐃᒪᓐᓇᐃᑦᑐᒧᑦ, ᓲᕐᓗ 
ᖃᖓᑕᓲᖅ ᑭᖑᕙᐃᓐᓇᖅᐸᒻᒪᑦ ᐃᓛᓐᓂᒃᑯᑦ, ᑭᖑᕙᕆᐊᖅᑕᐅᖏᓐᓇᓲᖑᓪᓗᓂᓗ ᓯᓚ ᐱᔾᔪᑎᒋᓪᓗᒍ ᐅᕝᕙᓘᓐᓃᑦ 
ᐊᓯᖏᓐᓄᑦ. ᖃᓄᐃᓕᖓᑎᑦᑎᓂᐊᖅᐸᓕ ᑖᓐᓇ ᒥᓂᔅᑕ ᑕᒪᑐᒪ ᒥᒃᓵᓄᑦ, ᓲᕐᓗ ᐊᑭᑦᑐᕆᐊᓕᒑᒻᒪᑦ ᑖᒃᑯᓄᖓ 
ᑭᒡᒐᖅᑐᖅᑐᓄᑦ ᑕᐃᒪᓐᓇ ᐊᑭᑦᑐᕆᐊᖅᓯᒪᖃᑦᑕᕐᓂᐊᖅᑎᓪᓗᒍ ᑭᖑᕙᓯᑦᑐᓂ ᑎᑭᖃᑦᑕᕆᐊᖃᖅᑎᓪᓗᒍ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᐹᓇᐸᔅ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᐄ, ᑕᒪᓐᓇ ᑕᐅᑐᒐᓱᐊᑦᑎᐊᖅᑲᕗᑦ ᑖᒃᑯᐊ ᐃᓱᒫᓘᑎᒋᔭᖏᑦ 
ᑖᔅᓱᒪ ᒪᓕᒐᓕᐅᖅᑎᐅᑉ ᐊᒻᒪ ᑕᐃᒃᑯᐊ ᓄᓇᓖᑦ ᑕᒪᓐᓇ ᖃᓄᖅ ᐊᑭᑦᑐᕆᐊᖅᑎᓯᑦᑕᐃᓕᒪᓂᐅᔪᖅ ᖃᖓᑦᑕᐅᑎᓂᒃ 
ᐊᑭᑦᑐᐸᓪᓕᐊᑐᐃᓐᓇᑎᓪᓗᒍ ᖃᓄᐃᓕᐅᖃᑎᒌᒃᑲᓐᓂᕈᓐᓇᕐᒪᖔᑕ ᑖᓐᓇ ᑕᑯᒋᐊᑦᓯᐊᕐᓂᐊᖅᑲᕗᑦ. ᐊᒻᒪᓗ ᑕᐃᒃᑯᐊ 
ᓄᓇᓖᑦ ᐃᖅᑲᓇᐃᔭᖃᑎᒋᒍᒪᑦᑎᐊᓂᐊᖅᑲᕗᑦ ᑕᒪᓐᓇ ᐱᓕᕆᐊᕆᕙᓪᓕᐊᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᐊᑭᓱᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᒥᔅᑕ ᐋᕆᐊᒃ. 
 
ᐊᐱᖅᑯᑦ 403 - 2(3): ᐋᓐᓂᐊᕕᓐᓂ ᓘᑦᑖᓂᑦ ᑕᑯᔭᐅᕕᒃᓴᐃᑦ (ᐋᕆᐊᒃ) 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᕆᔪᒪᔪᖓ ᑖᒃᓱᒥᖓ ᒥᓂᔅᑕᐅᔪᒥᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᑕᐃᒪ 
ᖃᖓᒃᑯᑐᐃᓐᓇᖅ ᐊᕐᕌᒍᑕᒫᓪᓗᑭᐊᖅ ᑕᒪᐅᖓ ᓘᑦᑖᓂᑦ ᑕᒪᐅᖓ ᑎᑭᑦᑐᖃᑲᐃᓐᓇᖃᑦᑕᕐᒪᑦ ᐃᖃᓗᓐᓄᑦ 
specialist-ᖑᓂᕋᖅᑕᐅᔪᓂᑦ ᑭᓱᑐᐃᓐᓇᕐᓂᑦ ᑕᒪᒃᑯᓂᖓ ᐱᓕᕆᐊᖃᓪᓗᐊᑕᖅᑐᓂᒃ ᐊᒻᒪᓗᑦᑕᐅᖅ 
ᓄᓇᓕᓐᓃᓐᖔᖅᑐᑦ ᐊᑕᐅᑦᑎᒃᑯᑦ ᑕᒪᐅᖓᖅᑎᑕᐅᓪᓗᑎᒃ ᑎᑭᑦᑐᖃᕌᖓ ᑕᐃᒪᐃᑦᑐᒥᑦ ᓘᑦᑖᒥᑦ.  

ᑕᐃᒪ ᐃᓛᓐᓂᑦ ᑕᐃᒃᑯᐊ ᐋᓐᓂᐊᖃᕐᓂᕋᖅᑕᐅᔪᑦ ᑕᒪᐅᖓ, ᐃᓛᒃ ᖃᐅᔨᓴᖅᑕᐅᔭᕆᐊᓖᑦ 
ᑕᒪᐅᓐᖓᕆᐊᖃᕋᓗᐊᖅᑐᑎᒃ ᑕᒪᐅᓐᖓᓐᖏᓚᐅᖅᐸᒻᒪᑕ ᓯᓚ ᐱᔾᔪᑎᒋᓪᓗᒍ ᐊᒻᒪᓗᑦᑕᐅᖅ ᑕᒪᐅᓐᖓᕇᖅᑕᕌᖓᑕ 
ᑭᓯᐊᓂ ᑕᒪᐅᓐᖓᖅᑐᖃᓕᕐᒥᑉᐸᑦ ᑕᒪᐅᓐᖓᕆᐊᖁᔭᐃᑦ. ᑕᒪᓐᓇ ᑕᐃᒫᒃ ᒪᓕᒐᕆᔭᐅᒻᒪᑦ ᑖᒃᑯᓂᖓ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ, ᑕᐃᒪᐃᓕᖓᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᐋᕆᐊᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒥᑦ ᐱᓕᕆᐊᓕᒃ, ᒥᓂᔅᑕ ᐊᓪᓘᒃᑲᖅ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑕᒪᐅᖓ 
ᓘᑦᑖᓪᓚᕆᓐᓂᑦ ᑕᒪᐅᓐᖓᖅᑎᑦᑎᖃᑦᑕᖅᑐᑦ ᐃᖃᓗᓐᓅᖅᓯᑎᑦᑎᓪᓗᑎᒃ ᐅᕝᕙᓘᓐᓃᑦ ᑕᒪᒃᑯᐊ ᓘᑦᑖᓪᓚᕇᑦ 
ᑎᑭᓐᓂᐊᕌᖓᑕ ᑕᐅᓄᖓᖔᖅ ᑕᑯᔭᖅᑐᖅᑕᐅᖔᖃᑦᑕᖅᑐᑎᒃ ᖃᓪᓗᓈᑦ ᓄᓇᖏᓐᓄᑦ.  
 
ᑕᐃᒃᑯᐊ ᑕᑯᔭᕆᐊᓕᐅᒐᓗᐊᑦ ᓘᑦᑖᓪᓚᕆᓐᓂᑦ ᐅᐸᒍᓐᓇᓐᖏᑦᑕᕌᖓᑕ ᑭᖑᓪᓕᕐᒧᑦ ᑎᑭᓐᓂᐊᕐᓂᖏᓐᓄᑦ 
ᐋᖅᑭᑦᑕᐅᓲᑦ ᐅᕝᕙᓘᓐᓃᑦ ᑐᐊᕕᕐᓇᕐᓂᖅᓴᐅᔭᕌᖓ ᐋᑐᕚᒨᖅᑎᑕᐅᓲᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᒡᓘᑲᖅ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, ᒥᓂᔅᑕ. ᑕᐃᒪᐃᑎᓪᓗᒍᐃᓛᒃ ᒫᓐᓇ ᐊᑐᖅᑕᐅᖃᑦᑕᖅᑐᖅ 
ᑐᑭᓯᔭᐅᓯᒪᓐᖏᒻᒪᓪᓗᑭᐊᖅ. ᑕᐃᒪ ᐊᐅᓪᓚᕐᓂᓐᖏᒃᑳᖓᑕ ᐋᓐᓂᐊᕕᓕᐊᖅᑐᑦ ᖃᐅᔨᓴᖅᑕᐅᔭᖅᑐᖅᑐᑦ ᐃᓛᓐᓂᒃ 
ᐋᓐᓂᐊᖃᓗᐊᓕᕌᖓᑕ ᐱᓚᑦᑐᖅᑕᐅᔭᕆᐊᖃᓕᖃᑦᑕᕐᒪᑕ, ᐃᓚᓐᖓᖅᑕᐅᓪᓗᑎᒃ ᑕᒪᓐᓇ ᑎᒥᖓ 
ᐱᔪᓐᓇᓚᐅᕋᓗᐊᖅᑎᓪᓗᒍ ᑕᒪᓐᓇ ᓄᓇᓕᓐᓄᑦ, ᐃᓛᒃ ᑕᒪᒃᑯᓄᖓ ᐋᓐᓂᐊᕕᓕᓐᓄᑦ. 
 
ᑐᑭᓯᑎᑕᐅᒋᐊᒃᑲᓐᓂᐅᑕᐅᔪᓐᓇᖅᐹ, ᑕᐃᒪ ᐋᓐᓂᐊᖃᓪᓚᕆᑦᑑᔮᕌᖓᑕ ᖃᖓᑕᓲᒃᑯᑦ 
ᐊᐅᓪᓚᖅᑎᑕᐅᔪᓐᓇᖃᑦᑕᖅᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᓇᑐᐃᓐᓇᑦᑎᐊᖅ ᐋᓐᓂᐊᕕᓕᐊᕈᓐᓇᖅᑐᖅ 
ᖃᓄᑐᐃᓐᓇᑦᑎᐊᖅ ᑲᒪᒋᔭᐅᓗᑎᓪᓗ, ᐊᒻᒪᓗ ᓘᑦᑖᒥᑦ ᑕᑯᓂᐊᕐᓂᖓ ᐋᖅᑭᑦᑕᐅᒃᑲᓐᓂᕆᐊᖃᕌᖓᑦ 
ᐊᔪᕐᓇᕈᓐᓃᑐᐊᖅᐸᑦ ᓘᒃᑖᓕᐊᖅᑎᑕᐅᓲᑦ ᐃᖃᓗᖕᓄᑦ ᐅᕝᕙᓘᓐᓃᒃ ᑕᐅᓄᖓ ᐊᑐᕚᓕᐊᕈᔾᔭᐅᖃᑦᑕᖅᖢᑎᒃ 
ᓘᒃᑖᒥᒃ ᒪᓕᒃᑕᐅᓪᓗᑎᒃ.  
 
ᑐᓴᐅᒪᑎᑕᐅᑦᑎᐊᕆᐊᓖᑦ, ᐄ, ᐊᖏᑦᑎᐊᖅᐳᖓ ᑐᓴᐅᒪᑎᑕᐅᑦᑎᐊᖃᑦᑕᕐᓂᐊᕐᓂᖏᑦ. ᖁᔭᓐᓇᒦᒃ. 
 
ᐅᖃᖅᑎ: ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᑦᑕᐅᖅ ᒥᓂᔅᑕ, ᖁᔭᓐᓇᒦᒃ. ᑕᒪᓐᓇ ᑐᑭᓯᔭᐅᓯᒪᖃᑦᑕᖏᒻᒪᑦ ᐊᒥᓱᓄᑦ 
ᐊᒻᒪᑦᑕᐅᖅ ᑕᐃᒪ ᑐᑭᓯᔭᐅᓯᒪᖃᑦᑕᖏᒻᒥᔪᖅ ᑕᒪᒃᑯᐊ ᐋᓐᓂᐊᓂᕋᖅᑐᑦ ᐋᓐᓂᐊᕕᓕᐊᕌᖓᑕ 
ᐋᓐᓂᐊᖏᑦᑐᑏᖅᑕᐅᖃᑦᑕᖅᑐᑦ ᐊᒻᒪ ᐃᒃᑯᓄᖓ ᖃᐅᔨᓴᖅᑕᐅᑎᒃᑲᓐᓂᕈᓐᓇᖅᑐᑏᖅᑕᐅᓯᒪᓗᑎᒃ. 
 
ᑕᒪᓐᓇ ᑐᑭᓯᔭᐅᓯᒪᒃᑲᓐᓂᖅᓯᒪᑎᑕᐅᔭᕆᐊᖃᕐᒥᔫᒐᓗᐊᖅ ᐃᓄᖕᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᒻᒥᒃ ᑐᓴᖏᒃᑲᓗᐊᖅᖢᖓ ᑭᓯᐊᓂ 
ᑐᓴᐅᒪᑎᑕᐅᑦᑎᐊᕆᐊᖃᕐᓂᖏᑦ ᑕᐃᒃᑯᐊ ᐋᓐᓂᐊᕕᓕᐊᖅᐸᒃᑐᑦ ᐅᖃᐅᓯᖓ ᑐᓴᖃᐅᒐᒃᑯ ᑕᐃᒫᑦᑎᐊᖅ ᐊᖏᖅᑕᕋ. 
ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᓄᑦ ᒪᓕᒐᓕᐅᖅᑎ, ᒥᔅᑕ ᐊᓚᕋᓚᒃ. 
 
ᐊᐱᖅᑯᑦ 404 - 2(3): ᓄᓇᕗᑦ ᐃᓚᐅᖃᑕᐅᓂᖓ ᐱᕈᖅᓯᐊᓕᕆᓂᕐᒧᑦ ᒥᓂᔅᑕᐅᔪᑦ ᑲᑎᒪᓂᖏᓐᓂᑦ 

(ᐊᓚᕋᓚᒃ) 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᐱᖅᑯᓯᕆᓚᖓᔭᕋ ᑖᑉᓱᒧᖓ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑑᔪᒧᑦ. ᒪᑯᐊ ᑲᑎᒪᔭᖅᑐᕐᓂᐅᖃᑦᑕᖅᑐᑦ ᑕᐅᓄᖓ ᖃᓪᓗᓈᑦ ᓄᓇᖓᓄᑦ 
ᒐᕙᒪᑐᖃᒃᑯᓐᓄᑦ ᐃᑲᔫᓯᐊᖅᐸᒃᑐᓄᑦ ᖃᓄᑐᐃᓐᓇᖅ ᑖᒃᑯᐊ ᓄᓇᕗᒻᒥ ᒥᓂᔅᑕᒋᔭᕗᑦ ᐃᓚᐅᔭᖅᑐᖅᑎᑕᐅᖃᑦᑕᕐᒪᑕ 
ᐱᐅᔪᒻᒪᕆᐊᓘᖃᑦᑕᕋᓗᐊᕐᒪᑦ ᐊᒻᒪᓗ ᐃᑲᔪᖅᑐᕐᓇᖃᑦᑕᖅᖢᑎᒃ ᓂᑉᓕᕈᑎᒋᓗᒍ ᓄᓇᕗᑦ 
ᓂᕆᐅᖕᓇᖅᓯᖃᑦᑕᖅᖢᓂᐅᖕᒪᑦ. 
 
ᑕᐃᒪᓕ ᔫᓐᒥ ᒪᐃᒥᓗᑭᐊᕐᖏᒃᑯᐊ ᔫᓐᒥ ᑕᐃᒃᑯᐊ ᐊᐃᐱᐃᐊᕝ-ᖑᓂᕋᖅᑕᐅᔪᑦ ᐱᕈᖅᓰᕝᕕᓕᕆᓂᕐᒧᑦ 
ᐱᔾᔪᑎᖃᖅᖢᑎᒃ ᑲᑎᒪᔨᕐᔪᐊᖑᔪᑦ ᒐᕙᒪᑐᖃᒃᑯᓐᓄᑦ ᐅᓂᒃᑳᖃᑦᑕᖅᖢᑎᒡᓗ ᐅᖃᖅᐸᒃᖢᑎᒡᓗ ᓱᓇ 
ᐊᑲᐅᖏᓕᐅᕈᑎᐅᓗᐊᕐᒪᖔᑦ ᖃᓄᕐᓗ ᑮᓇᐅᔭᖅ ᐃᑲᔫᑕᐅᔭᕆᐊᓕᒃ ᖃᓄᖅ ᐊᐅᓪᓚᔾᔭᒋᐊᖃᕐᒪᖔᑦ ᑕᐃᒃᑯᐊ 
ᓂᓪᓕᐊᔨᐅᔪᑦ ᓂᐱᖃᖅᑎᐅᔪᑦ ᐱᕈᕐᓰᕝᕕᓕᕆᔩᑦ ᓂᕿᒃᓴᓂᒃ ᖃᓄᖅ ᐃᖢᐊᖏᓕᐅᕈᑎᖃᕐᒪᖔᑕ 
ᑭᒡᒐᖅᑐᖅᑎᐅᓪᓗᑎᒃ. ᑕᐃᒪᓕ ᑖᓐᓇ ᐃᓚᐅᖃᑦᑕᕐᕕᒋᓕᕐᒥᖕᒪᒍ ᓇᓗᓇᖏᒻᒪᑦ ᓄᓇᕗᑦ ᒐᕙᒪᒃᑯᑦ ᒥᓂᔅᑕᒋᔭᖓᑦᑕ 
ᑕᐃᒪᖓ ᑲᑎᒪᓚᐅᖅᓯᒪᓪᓗᑎᒃ ᑕᐃᑉᓱᒪᓂ. 
 
ᐊᒻᒪᓗ ᓅᕙᒻᒪᐅᖃᐅᔪᒥ ᑲᑎᒪᕕᒃᓴᖃᓚᐅᖅᓯᒪᖕᒪᑕ ᑲᑎᒪᓪᓚᑦᑖᓚᐅᕐᒪᖔᑕ ᖃᐅᔨᒪᖏᒃᑲᓗᐊᖅᑐᖓ ᑭᓯᐊᓂ 
ᐊᐱᕆᔪᒪᓪᓗᒍ ᒥᓂᔅᑑᔪᖅ ᑕᐃᑲᓂ ᐱᖃᑕᐅᓚᐅᕐᒪᖔᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕆᐊᒃ. ᐃᖏᕐᕋᔪᓕᕆᓂᕐᒧᑦ, ᒪᒥᐊᓇᖅ, ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 
ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑖᒃᑯᐊ, ᑕᐃᑲᓂ ᓅᕙᒻᒪᒥ ᐅᐸᖃᑕᐅᓚᐅᖏᑦᑐᖓ ᑕᑲᓇᓂ ᑭᒡᒐᑐᖅᑕᒪ 
ᓄᓇᓖᑦ ᐊᐃᑉᐸᖓᓃᑲᐃᓐᓇᓚᐅᕋᒪ ᑭᓯᐊᓂ ᑕᐃᒃᑯᐊ ᐱᓕᕆᐊᕆᕙᓪᓗᐊᔭᕗᑦ ᑕᐃᒃᑯᓄᖓ Agriculture 
Minister's-ᖑᓂᕋᖅᑕᐅᔪᓄᑦ ᑕᐃᑲᖓᑦ ᑮᓇᐅᔭᓂᒃ ᑐᓂᔭᐅᒐᓛᑉᐸᒐᑦᑕ ᑕᒪᒃᑯᓄᖓ 
ᐊᐅᓚᒍᓐᓇᐅᑎᒋᒐᔭᖅᑕᑎᓐᓄᑦ ᓂᕿᓕᕆᕕᖁᑎᒋᔭᑦᑎᓐᓄᑦ ᑕᒪᓐᓇ ᐊᑦᓱᕉᑎᒌᓐᓇᖅᓱᒍ ᒫᓐᓇᒧᓄᑦ ᑮᓇᐅᔭᓂᓪᓗ 
ᐊᓚᒃᑲᕐᕕᐅᒃᑲᓐᓂᕈᒪᖏᓐᓇᖅᓱᑕ ᑕᒪᓐᓇ ᑲᔪᓯᑦᓯᐊᖏᓐᓇᖁᓪᓗᒍ ᓂᕿᓂᒃ ᑲᒪᒋᓂᕆᕙᑦᑕᕗᑦ ᑕᒫᓂ ᓄᓇᕗᒥ. 
ᖁᔭᓐᓇᒦᒃ. 
 

ᐅᖃᖅᑎ: ᖁᔭᓐᓇᒦᒃ ᒥᓂᔅᑐ. ᓯᕗᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐊᓚᕋᓚᒃ. 
 

ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐋᕆᐊᖑᖏᓐᓇᒪ ᖃᐅᔨᒪᒋᑦᓯ. ᑕᐃᒪᓕ ᑮᓇᐅᔭᑲᓪᓚᕐᔪᐊᕌᓗᖕᓂ 
ᒥᓕᐊᖏᓐᓂᑦᑐᓂᒃ ᐃᑲᔫᓯᐊᖃᑦᑕᕐᒪᑕ ᑲᓇᑕᒥ, ᐊᒻᒪ ᓱᕐᓗ ᑕᒫᓂ ᑕᒃᓯᐅᑎᖏᑦᑐᒥᓪᓘᓐᓃᑦ 
ᐃᑲᔪᖅᑕᐅᒐᓛᖃᑦᑕᖅᖢᑕ ᐱᒐᑦᑕ, ᑕᐃᒪᓕᑭᐊᖅ ᑐᓵᖃᑦᑕᖅᓯᒪᔪᒃᓴᐅᒐᕕᑦ ᐃᑲᔫᑎ ᑖᓐᓇ ᒐᕙᒪᑐᖃᒃᑯᓐᓂᑦ 
ᐃᓚᒋᑎᑕᐅᖃᑦᑕᖅᑐᑦ ᖃᓄᖅ ᐊᒃᑎᒋᓲᖑᕙ, ᑕᐅᕗᖓᓘᓐᓃᑦ ᖃᓂᓛᕐᓗᒍ ᐅᖃᕈᓐᓇᕈᕕᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐊᑭᓱᒃ. 
 

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑖᒃᑯᐊ ᒐᕙᒪᑐᖃᒃᑯᑦ ᑮᓇᐅᔭᖁᑎᖏᑦ ᐊᔾᔨᒌᖏᑦᑐᓂᒃ 
ᐅᖃᐅᓯᖃᖃᑦᑕᕐᒪᑕ ᖃᑦᓯᓂᒃ ᑕᕝᕙᓂ ᐊᕐᕌᒍᑦᑎᓐᓂ ᐱᓂᐊᕐᒪᖔᑦᑕ ᑕᒪᓐᓇ ᒫᓐᓇᒧᓄᑦ ᐅᕙᑦᑎᓐᓅᖓᔪᓂᓪᓕ 
ᑐᑭᓯᐅᒪᓂᖅᓴᐅᑦᓱᖓ,  



ᐅᓪᓗᑐᐃᓐᓇᖅ, ᑎᓯᐱᕆ 1, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑭᓯᐊᓂ ᑕᐃᒃᑯᐊ ᖃᑦᓯᓂᒃ ᑮᓇᐅᔭᓂᒃ ᐊᑐᐃᓐᓇᖃᖅᑎᑦᓯᓚᐅᕐᒪᖔᑕ ᐊᕐᕌᒍᑦ, ᑖᓐᓇ ᑐᑭᓯᒋᐊᑦᑎᐊᕈᓐᓇᖅᓱᒍ 
ᑕᒪᐅᖓ ᐅᕙᖑᑦᑕᐅᖅ ᑮᓇᐅᔭᓂᒃ ᑕᐃᑲᓐᖓᑦ ᑐᓂᔭᐅᒐᓛᖃᑦᑕᖅᓯᒪᑦᓱᑕ. ᐊᒥᓱᖅᔪᐊᓂᒃ ᐊᓚᒃᑲᐃᕙᒃᑑᒐᓗᐊᑦ 
ᑕᒪᐅᖓ ᑲᓇᑕᒧᑦ ᑕᐃᑦᓱᒪ ᖃᑦᓯᓚᕆᐅᓯᖕᒪᖔᑕ ᒫᓐᓇ ᐅᖃᕈᓐᓇᖏᑦᑐᖓ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐃᓚᒃ ᑕᒪᓐᓇ ᑕᐃᒪᐃᑦᑑᖃᑦᑕᖅᑎᓪᓗᒋᑦ ᑕᒪᒃᑯᐊ 
ᐱᐅᖏᑦᑐᒻᒪᕆᐊᓘᖕᒪᓇᐃᑦ ᖃᐅᔨᔭᐅᑦᓯᐊᕐᓗᑕᓗ ᑐᓵᔭᐅᑦᓯᐊᕐᓗᑕᓗ ᑕᐅᑐᒃᑕᐅᑦᓯᐊᕐᓗᑕᓗ, ᑖᓐᓇ ᒐᕙᒪᕗᑦ ᐃᒫᒃ 
ᐃᒐᓛᖅᑎᑐᑦ ᑕᐅᑦᑐᖃᕐᓗᓂ ᑐᓴᐅᒪᓇᑦᓯᐊᖅᑑᔭᕆᐊᖃᖅᑎᓪᓗᒍ ᒪᑯᐊ ᐃᖃᓗᓕᕆᕝᕕᒐᓚᐃᑦ ᓱᓇᒐᓚᐃᑦ 
ᐃᖃᓪᓕᐊᕈᒪᔪᓪᓗ ᑐᒃᑐᓕᐊᕈᒪᔪᓪᓗ ᐃᖃᓗᒃᓯᐅᕐᓂᕐᒧᓪᓗ ᑮᓇᐅᔭᓕᐅᕐᕕᖃᕈᒪᔪᑦ ᐊᒃᓱᒻᒪᕆᐊᓗᒃ ᓈᓚᓕᖃᑦᑕᕐᒪᑕ 
ᑕᒪᒃᑯᐊ ᐱᓕᕆᐊᖑᓕᖅᑎᓪᓗᒋᑦ. 
 
ᐅᖃᖅᑎᑦᓯᔩ, ᑕᐃᒪᖃᐃ ᑲᑎᒪᒃᑲᓐᓂᕐᓂᐊᕐᒥᒻᒪᑕ ᐅᑭᐅᖅ, ᐅᑭᐅᑉ ᕿᑎᒐᓚᖓᓂᑦ ᐅᐱᕐᖓᖅᓵᕐᓘᓐᓃᑦ 
ᑲᑎᒪᒃᑲᓐᓂᕐᓂᐊᕐᒥᖕᒪᑕ ᑖᒃᑯᐊ ᐃ. ᐱ. ᐃᐊ.-ᒃᑯᑦ ᐊᒃᓱᒻᒪᕆᐊᓗᒃᓗ ᖁᔭᓇᖅᑑᓕᖅᖢᓂ ᓄᓇᕗᑦ ᐃᒃᐱᒋᔭᐅᓕᕐᒪᑦ. 
ᐃᓚᒋᔭᐅᒋᔅᓯ ᖃᐃᒋᑦᓯ ᑕᒃᑯᕌᓗᒋᑦ ᑮᓇᐅᔮᓗᐃᑦ ᐃᓚᒋᔭᐅᓕᖅᑎᓪᓗᒋᑦ. Proposal-ᒥᒃᓘᓐᓃᑦ ᐃᒪᓐᓇ 
ᑎᑎᕋᖅᓯᒪᒐᓚᒃᑐᒥᒃ ᐅᖃᐅᓯᒃᓴᒥᒃ ᐱᕚᓪᓕᕈᑎᒃᓴᑦᑎᓐᓂᑦ ᓄᓇᕗᒻᒥ ᐸᕐᓇᒃᓯᒪᒐᓚᒃᐳᖅ? ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᐊᓚᕋᓚᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐊᑭᓱᒃ ᐅᓛᔪᒃ: ᖁᔭᓐᓇᒦᒃ, ᐄ ᑖᒃᑯᐊ ᑎᑎᕋᖅᓯᒪᑦᓱᑎᒍᑦ ᐊᒻᒪᓗ ᑖᒃᑯᐊ ᑮᓇᐅᔭᓂᒃ ᐊᕐᕌᒍᓂᑦ 
ᐱᖓᓱᓂᒃ ᐅᕙᑦᑎᓐᓄᑦ ᑐᕌᖓᔪᓂᒃ ᐱᓯᒪᒋᓪᓗᑎᒃ ᑕᕝᕙᓂ 900 ᑕᐅᓴᓐ ᑖᓚᔅ-ᖑᑦᓱᑎᒃ ᑖᒃᑯᐊ ᐅᕙᑦᑎᓐᓄᑦ 
ᑕᒪᐅᖓ ᓄᓇᕘᒧᑦ ᑐᕌᖓᑦᓱᑎᒃ.  
 
ᑕᒪᒃᑯᐊ ᓂᕿᖁᑎᑦᑕ ᒥᒃᓴᓅᖓᔪᐃᑦ ᑖᓐᓇ ᐊᒡᒍᖅᑐᖅᑕᐅᓯᒪᒋᓪᓗᓂ. ᓇᓪᓕᐊ ᐱᒐᔭᕐᒪᖔᑕ ᑖᒃᑯᐊ ᑮᓇᐅᔭᓂᒃ 
ᑎᒍᓯᓯᒪᕕᒋᓂᐊᖅᑕᕗᑦ ᐊᕐᕌᒍᓄᑦ ᐱᖓᓱᓄᑦ. ᑭᓯᐊᓂ ᓇᓗᓇᖏᑦᑐᖅ ᐊᖏᓂᖅᓴᓂᒃ ᐊᐅᓚᔾᔪᑎᒃᓴᓂᒃ 
ᐱᒍᒪᒋᐊᖃᕐᓂᐊᖅᑐᒍᑦ ᓯᕗᓂᒃᓴᑦᑎᓐᓂᑦ ᑕᒪᓐᓇ ᑲᔪᓯᒍᓐᓇᑦᑎᐊᖁᓪᓗᒍ ᑕᒪᓐᓇ ᓂᕿᓕᕆᓂᕆᕙᒃᑕᕗᑦ ᑕᒫᓂ 
ᓄᓇᕗᒻᒥ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᐊᑭᓱᒃ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᓕᐊᓇᐃᑦ ᑭᓯᐊᓂ, ᑕᐃᓐᓇ ᖃᑯᒎᓂᐊᕐᒪᖔᖃᐃ ᑕᐃᓐᓇ 
ᑲᑎᒪᕕᐅᒃᑲᓐᓂᕐᓂᐊᖅᑐᖅ ᖃᐅᔨᒪᒐᓚᒃᐲᑦ ᐊᒻᒪᓗ ᐃᓄᐃᑦ, ᑖᓐᓇ ᐱᔾᔪᑎᒋᓪᓗᒍ, ᑐᓴᖅᑎᒋᐊᓪᓚᒃᓯᒪᕕᒌᑦ ᓲᕐᓗ 
ᖁᕕᐊᓵᕈᑕᐅᓗᓂᓗ ᐱᓕᕆᖃᑕᐅᔪᐊᓘᓕᕋᑦᑕ ᒐᕙᒪᑐᖃᒃᑯᑦ ᑮᓇᐅᔭᖏᓐᓂᑦ ᑎᒍᓯᒐᓛᒍᑎᒋᖃᑕᐅᔪᓐᓇᕐᓗᒍᓗ. 
 
ᑐᓴᕈᑎᒐᓚᖕᓂᖃᐃᑦ ᑕᒫᓂ ᓄᓇᕗᒻᒥ ᓯᐊᒻᒪᖅᑎᕆᖃᑦᑕᖅᑐᑦ ᓄᓇᓕᖕᓄᑦ ᑕᒪᓐᓇ ᐱᓕᕆᐊᖑᓂᖓᓂ 
ᐃᓚᐅᖃᑕᐅᓂᖓᓂᒃᓗ ᒐᕙᒪᕗᑦ ᑖᒃᑯᓇᓂ ᐃ. ᐱ. ᐃᐊᒻ.-ᑯᓐᓂᑦ? ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᐊᓚᕋᓚᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐊᑭᓱᒃ ᐅᓛᔪᒃ: ᖁᔭᓐᓇᒦᒃ. ᐄ, ᑕᐃᓐᓇ ᑐᑭᓯᑦᓯᐊᕈᒪ, ᑕᒪᐅᖓ ᓄᓇᕘᒧᑦ ᑐᓴᖅᑕᐅᑎᑦᓯᐊᕈᒪᕙᕗᑦ 
ᑕᒪᒃᑯᐊ ᐊᖏᖃᑎᒌᒍᑎᕗᑦ ᑕᕝᕙᓐᖓᑦ ᒐᕙᒪᑐᖃᒃᑯᓐᓃᓐᖔᖅᑐᓂᑦ ᐊᓚᒃᑲᐅᒪᑎᑦᓯᐊᕈᒪᒐᑦᑎᒍᑦ ᑕᒪᓐᓇ 
ᑕᑯᒋᐊᑦᓯᐊᕐᓂᐊᕆᕙᕋ ᑐᓴᐅᒪᑎᑦᓯᑦᑎᐊᕋᓗᐊᕐᒪᖔᑦᑕ ᑕᒫᓐᖓᑦ ᓄᓇᕗᒻᒧᑦ ᐋᖅᑭᑎᒃᐸᓪᓕᐊᔪᐃᑦ 
ᓱᒃᑲᐃᒐᓗᐊᖅᑎᓪᓗᒋᑦ. 
 
ᑕᒪᒃᑯᐊ ᐱᐅᔪᑏᑦ ᑐᓴᖅᓴᐅᓐᖏᓗᐊᖃᑦᑕᖅᐸᓪᓚᐃᖕᒪᑕ ᑕᒪᐅᖓ ᓄᓇᕗᒻᒥᐅᑕᓄᑦ ᐋᖅᑭᒃᐸᓪᓕᐊᒍᑎᒋᔭᕗᑦ 
ᐃᒻᒪᖄᓗ ᑕᒪᓐᓇ ᓱᒃᑲᐃᓐᓂᕆᔭᕗᑦ ᑕᑯᒃᓴᐅᑎᑕᐅᓗᐊᖅᓱᓂ ᑭᓯᐊᓂ ᐱᕙᓪᓕᐊᓂᖃᑦᓯᐊᕋᓗᐊᖅᑎᓪᓗᑕ. ᑕᒪᓐᓇ 
ᐅᖃᐅᓯᕆᔭᖓ ᑖᑦᓱᒪ ᒪᓕᒐᓕᐅᖅᑎᐅᖃᑎᒋᔭᒪ ᑐᑭᓯᓇᔅᓯᐊᖅᑯᖅ ᐊᒻᒪᓗ ᑕᒪᓐᓇ ᐃᓱᒪᒋᒋᐊᑦᓯᐊᕐᓂᐊᖅᑲᕋ 
ᖃᓄᖅ ᐊᓚᒃᑲᐅᒪᑎᑦᓯᒃᑲᓐᓂᕆᐊᕈᓐᓇᕐᒪᖔᑦᑕ  

ᐱᕙᓪᓕᐊᓂᕆᔭᑦᑎᓐᓂᑦ ᑕᒫᓂ ᓄᓇᕗᒻᒥ. ᖁᔭᓐᓇᒦᒃ, ᐅᖃᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ, ᐃᖃᓗᐃᑦ ᕿᑎᐊᓄᑦ ᒥᔅᑕ ᑐᑐ. 
 
ᐊᐱᖅᑯᑦ 405 - 2(3): ᐅᒥᐊᖅᔪᐊᓂᑦ ᓂᐅᕋᐃᓂᕐᒥ ᑐᖁᔪᖃᕐᓂᖓ ᐊᒻᒪ ᐱᖁᑎᓂᑦ ᐊᓯᐅᔪᖃᕐᓂᖓ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᓄᓇᓕᖕᓂᑦ ᒐᕙᒪᒃᑯᑦ ᐱᔨᑦᓯᕋᖅᑎᒃᑯᓐᓄᓪᓗ. 
 
ᑖᓐᓇ ᒥᓂᔅᑕ ᐃᑉᐸᒃᓴᖅ ᐊᐱᖅᓱᓚᐅᕋᒃᑯᑦ ᐅᒥᐊᖅᔪᐊᓕᕆᓂᐅᑉ ᒥᒃᓵᓄᑦ. ᒥᓂᔅᑕ ᐅᖃᓚᐅᕐᒪᑦ ᑐᖁᔪᖃᓚᐅᕐᒪᑦ 
ᑕᒫᓂ ᖃᓚᔭᐅᓪᓗᓂ ᐃᒫᖅᖢᓂᓗ ᖃᓚᔭᐅᓪᓗᓂᓗ ᐅᒥᐊᖅᔪᐊᕐᒥ ᓂᐅᕋᐃᔪᒥᑦ. ᑕᐃᒪᓐᓇᐃᑦᑐᖃᕌᖓᑦ ᑖᓐᓇᖃᐃ 
ᐅᖁᒪᐃᑦᑐᖅ ᐱᓕᕆᒍᑎ ᓱᓕ ᑭᕕᓯᒪᕙᖃᐃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᑐᑐ. ᒐᕙᒪᓕᕆᓂᕐᒧᑦ ᐱᔨᑦᑎᕋᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᑦᑕᐅᖅ ᐊᐱᖅᓱᖅᑐᖅ. ᐄᓛᒃ, 
ᑕᐃᓐᓇ ᑖᓐᓇ ᐃᒫᓚᐅᕐᒪᓐ ᐊᒻᒪᓗᒃᑕᐅᖅ ᐊᕙᑎᒥᐅᑕᓕᕆᔨᒃᑯᑦ ᐅᖃᐅᑎᔭᐅᓯᒪᓕᖅᑐᓐ.  
 
ᑖᓐᓇ ᓱᓕᑦᑎᐊᖅᑐᖅ ᑲᑎᒪᔨᐅᔪᖅ, ᑖᓐᓇ ᐅᖁᒪᐃᑦᑐᖅ D9-ᖑᓂᕋᖅᑕᐅᔪᖅ 90 ft, ᑭᕕᓯᒪᔪᖅ ᐃᒫᓂ, ᑕᕆᐅᕐᒥ. 
ᑖᒃᑯᐊ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᐅᖃᑎᔭᐅᓚᐅᖅᑐᓐ ᑖᓐᓇ 90 ft. ᐃᑎᑎᒋᔪᒥ ᑭᕕᓯᒪᒻᒪᓐ. ᐅᖃᑎᔭᐅᓯᒪᓪᓗᖓ 
ᐊᕙᑎᒥᐅᑕᒧᑦ ᐅᓗᕆᐊᓇᖅᑐᑲᔾᔮᖏᓐᓂᕋᖅᑕᐅᓪᓗᓂ. ᑖᓐᓇ ᓲᕐᓗ ᐃᑲᕐᕋᓂ 24-ᒥ ᓲᕐᓗ 
ᐸᓂᑐᐃᓐᓇᓂᐊᕐᓂᕋᖅᑕᐅᓯᒪᒻᒪᓐ ᐅᖅᓱᖓ ᑖᒃᓱᒪ. 
 
ᐅᖃᖅᑎ: ᓯᕗᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄ, ᐊᐱᕆᒍᒪᓪᓚᑦᑖᕋᓗᐊᕐᕋᒪ ᑕᐃᒪᓐᓇᐃᑦᑐᖃᓚᐅᕐᒪᑦ. ᒥᓂᔅᑕ 
ᐅᖃᓚᐅᕐᒪᓂᓛᒃ ᑕᖅᑭᐅᓚᐅᖅᑐᒥ ᐅᕝᕙᓘᓐᓃᑦ ᑕᕝᕙᓂ ᑕᖅᑭᒥ ᐊᑐᖅᑐᒥ. ᑐᓴᖅᑎᑕᐅᓚᐅᕐᖏᒻᒪᑕ 
ᑭᒃᑯᑐᐃᓐᓇᐃᓐ. ᑕᒪᒃᑯᐊ ᑎᒥᐅᔪᑦ ᓲᕐᓗ ᐊᖑᓇᓱᒃᑐᓕᕆᔨᒃᑯᓘᓐᓃᑦ, ᑐᓴᖅᑎᑕᐅᓂᐊᕐᕋᓱᒋᓚᐅᕐᕋᓗᐊᕋᒃᑭᓐ ᓲᕐᓗ 
ᐅᖁᒪᐃᑦᑐᒥᒃ ᐱᓕᕆᒍᑎᒃ ᑖᓐᓇ ᑭᕕᓯᒪᓂᖓᓄᑦ ᐊᒻᒪᓗ ᐅᖅᓱᐊᓗᖃᑐᐃᓐᓇᕆᐊᖃᕐᓂᖓᓄᑦ ᐃᒫᓅᖅᓯᒪᓪᓗᓂ 
ᑕᕆᐅᕐᒧᓐ ᑭᕕᓯᒪᓪᓗᓂ. ᓱᓕ ᑭᕕᓯᒪᒻᒪᓐ.  
 
ᑕᐃᓐᓇᖃᐃ, ᑖᓐᓇᖃᐃ ᒥᓂᔅᑕ ᓱᒻᒪᑦ, ᖃᐅᔨᒪᕙ ᓱᒻᒪᑦ ᑐᓴᖅᑎᑕᐅᓚᐅᖏᒻᒪᖔᑕ ᑭᒃᑯᓕᒫᑦ ᑕᖅᑳᓂᒥᐅᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑕᐃᓐᓇ ᐃᑉᐱᒍᓱᒃᑐᖅ ᑲᑎᒪᔨᐅᖃᑎᒐ. 
ᐅᕙᖓᑦᑕᐅᖅ ᐃᑉᐱᒍᓱᒃᑎᐊᖅᐳᖓ ᐊᒻᒪᓗ ᑕᐃᒃᑯᐊ ᐱᓕᕆᔪᓐ ᑕᒪᑐᒥᖓ ᑲᒪᔪᓐ ᓇᓗᓇᖏᑦᑐᖅ ᖃᓄᓗᒃᑖᖅ 
ᐱᓇᓱᓚᐅᖅᑐᒃᓴᐅᔪᓐ.  
 



ᐅᓪᓗᑐᐃᓐᓇᖅ, ᑎᓯᐱᕆ 1, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2682

ᐅᖃᖅᑎ (ᑐᓵᔨᒃᑯᑦ) ᒪᒥᐊᓇᖅ, ᒥᓂᔅᑕ ᐸᕋᐅᓐ. ᐊᑏ, ᒥᓂᔅᑕ ᐸᕋᐅᓐ ᐱᒋᐊᒃᑲᓐᓂᕆᑦ. ᑐᓵᔾᔪᑎᖓ 
ᐊᔪᓕᓚᐅᐱᓪᓚᖃᐅᒻᒪᓐ.  
 
ᐊᖓᔪᖅᑳ ᓚᕖᓂᐊ ᐸᕋᐅᓐ: ᐃᓛᒃ, ᑕᐃᓐᓇ ᐊᐱᖅᓱᖅᑐᖅ ᖁᔭᓐᓇᒦᖅᑐᒍ ᐊᒻᒪᓗ ᐃᑉᐱᒍᓱᒃᑐᖅ ᖁᔭᓐᓇᒦᖅᓱᒍ. 
ᐃᑉᐱᒍᓱᖃᑕᐅᑦᑎᐊᖅᑐᖓ ᑕᐃᒪᓐᓇᒧᓐ. ᓇᓗᓇᖏᑦᑐᖅ ᑕᐃᒃᑯᐊ ᑲᒪᔨᐅᔪᑦ ᑕᒪᑐᒥᖓ ᐃᒫᖅᑐᖃᕌᖓᓐ 
ᐅᕝᕙᓘᓐᓃᑦ ᑕᒪᒃᑯᐊ ᐱᖁᑎᕐᔪᐊᓐ ᐃᒫᕌᖓᑕ ᓇᓗᓇᖏᓯᐊᖅᑐᓐ ᑲᒪᓇᓱᒡᒍᔪᓐ. ᖃᓄᓗᒃᑖᖅ 
ᐱᓇᓱᓚᐅᖅᑐᔅᓴᐅᔪᓐ. 
 
ᐊᒻᒪ ᐊᐱᕆᖅᑲᐅᒻᒪᓐ ᓲᕐ ᑐᓴᖅᑎᑦᑎᓚᐅᖏᒻᒪᖔᑕ, ᑕᒪᓐᓇ ᐅᕙᓐᓄᑦ ᑐᓴᖅᑎᑕᐅᓚᐅᖅᑐᖓ ᑭᓯᐊᓂ ᓲᕐ 
ᑐᓴᖅᑎᑕᐅᓚᐅᖏᒻᒪᖔᑕ ᑕᖅᑲᒃᑯᐊ ᓴᓇᔨᒃᑲ ᑐᓵᒐᒥᒃ ᐊᐱᕆᓂᐊᕐᕆᕙᒃᑲ. ᑐᓵᒻᒪᑕ ᐸᕐᓇᑐᒃᓴᐅᔪᑦ ᑕᐃᒪ 
ᒫᓐᓇᒧᑦ. ᐊᒻᒪ ᑐᓴᑐᐊᕐᕈᒪ ᑕᐃᓐᓇ ᑐᓴᖅᑎᓛᖅᑖᓗᖓ ᑖᓐᓇᓗ ᐃᓪᓗ ᑐᓴᖅᑎᑕᖃᐅᓗᒍ. ᐅᕙᒍᓪᓕ 
ᑐᓴᖅᑎᑕᐅᑲᐅᑎᒋᓚᐅᕐᕋᓗᐊᖅᑐᒍᑦ ᐅᕙᒍᑦ ᑲᑎᒪᔨᐅᔪᑎᒍᑦ ᑕᕝᕙᓂ Cabinet-ᖑᔪᑎᒍᑦ. ᐃᓛᒃ ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᐅᖃᖅᑏ. ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᑲᖅᑏ. ᖁᔭᓐᓇᒦᖅᐸᕋᑦᑕᐅᖅ ᒥᓂᔅᑕ ᑭᐅᑦᓯᐊᕐᒪᓐ. ᐄ, ᑕᐃᒪ ᐊᐱᕆᒃᑲᓐᓂᕈᒪᔭᕋ 
ᒥᓂᔅᑕ ᐅᓂᒃᑳᕈᑕᐅᓯᒪᔪᒥᒃ ᑭᐅᔾᔪᑎᖃᕈᓐᓇᕋᔭᕐᒪᖔᖅ ᑐᓴᖅᑎᑦᑎᔾᔪᑎᖃᕈᓐᓇᕋᔭᕐᒪᖔᖅ. ᑖᓐᓇ 
ᐅᒥᐊᕐᔪᐊᕐᓕᕆᓂᖅ ᐃᑉᐸᒃᓴᓂᒃ ᐱᒋᐊᖅᖢᒍ ᒥᑦᑎᒪᑕᓕᒃᒥᑦᑕᐅᖅ ᐅᒥᐊᕐᔪᐊᖅ ᓲᕐᓗ ᑲᓕᔭᐅᒋᐊᖃᓚᐅᕐᒪᓐ 
ᐋᖅᑭᓱᖅᑕᐅᓂᐊᕐᓗᓂ.  
 
ᑖᓐᓇ ᓴᓂᑭᓗᐊᕐᒥᐅᑕᖅ ᐅᖃᓚᐅᖅᑐᓂᑦᑕᐅᖅ ᑭᕕᔪᖃᓚᐅᕐᓂᒥᒻᒪᑦ ᐃᓛᒃ ᕿᒪᑦᑕᐅᓪᓗᓂ ᓯᑲᐅᑉ ᓄᓇᕗᑦ 
ᐃᒪᖓᓂ. ᑕᒪᒃᑯᐊ ᐱᖁᑎᒐᓚᐃᑦ ᓲᕐᓗ ᖁᐊᕈᑎᓚᐅᕐᒪᑕᑦᑕᐅᖅ ᖃᒪᓂᖅᑐᐊᕐᒥ ᐊᓯᖏᓐᓄᑦ 
ᓄᓇᓕᓐᓅᐸᓪᓕᐊᔫᒐᓗᐊᓐ.  
 
ᑕᒪᒃᑯᐊᕈᓘᔭᐃᑦ ᑐᓴᖅᑎᑕᐅᔾᔪᑕᐅᖃᑦᑕᕆᐊᖃᕋᓗᐊᕐᒪᑕ ᑕᐃᒪᖃᐃ ᐱᓕᕆᕝᕕᖓᖅᑲᐃ ᐃᓱᒫᓗᒍᑎᒋᔭᐅᔪᓂᒃ 
ᐅᖃᐅᑎᔭᐅᓯᒪᕙᓐ ᖁᕕᐊᓇᖏᑦᑐᓂᒃ. ᑐᓴᖅᑎᑕᐅᓯᒪᕚᓐ ᑖᒃᑯᓇᓐᖓᑦ ᓄᓇᕘᑦ ᒐᕙᒪᒃᑯᖏᑕ 
ᐃᖅᑲᓇᐃᔭᖅᑎᖏᓐᓂᒃ. ᑕᐃᒪᓐᓇ ᐅᒥᐊᕐᔪᐊᒃᑯᑦ ᑎᑭᑕᐅᕙᒃᑐᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒃᑯᐊ ᐊᐱᖅᑯᑎᒋᔭᖏᑦ ᒐᕙᒪᑦ ᐊᓯᖏᓐᓂ 
ᑐᓴᓚᐅᖏᑦᑎᐊᖅᑐᒍᑦ ᖁᕕᐊᓱᖏᑦᑐᓂᒃ ᐊᒻᒪᓗ ᐊᐱᖅᑯᑎᒋᒃᑲᓐᓂᖅᑕᖓ ᑕᐃᓐᓇ ᑎᑎᕋᖅᓯᒪᓗᒋᑦ 
ᐊᒡᓚᒃᓯᒪᑦᓯᐊᕐᓗᒋᑦ ᑐᓴᕈᑎᓂᒃ ᐱᔪᓐᓇᕐᒪᖔᑦᑕ ᑖᒻᓇ ᐊᐱᕆᖕᒪᑦ ᑲᑎᒪᔨᐅᖃᑎᒐ, ᑕᐃᒪᓐᓇᐃᑦᑐᓂᒃ 
ᑐᒃᓯᕋᕐᓂᐊᖅᐳᖓ ᑕᐃᒃᑯᐊ ᑕᑯᒃᓴᐅᖁᓗᒋᑦ ᐅᐱᓐᓇᕋᓂ ᑕᒪᒃᑯᐊ ᐱᓂᕐᓗᓚᐅᖅᐸᒃᑐᑦ ᐃᒃᑮᕌᓗᖕᒥ 
ᐊᖅᑯᓇᖅᑐᐊᓗᒃᑯᑦ ᐊᐅᓚᓇᓱᓲᑦ ᐱᓕᓵᖏᑦᑐᑦ ᑭᖑᓂᐊᓗᐊᒍᑦ ᑐᓴᕐᓇᖅᐸᓚᐅᕐᒥᔪᖅ ᖃᓄᐃᑦᑐᖃᖅᑐᖅ 
ᖃᓄᐃᑦᑐᖅᑕᖃᖁᓐᓇᖏᑦᑑᒐᓗᐊᑦ. 
 
ᑭᓯᐊᓂ ᐊᔪᕐᓇᖅᓯᖃᑦᑕᖅᑐᐊᓘᖕᒪᑦ ᐃᓛᓐᓂᒃᑯᑦ ᓇᓗᑉᓗᑕᓗ ᖃᓄᐃᑦᑐᖅᑕᖃᕐᓂᐊᕐᑐᒥ ᓯᕗᓂᐊᒍᑦ. ᑕᐃᒃᑯᐊ 
ᐅᓯᑲᖅᑕᖅᑏᑦ ᑲᓐᑐᕌᒃᖃᖅᑎᑕᐅᔪᑦ ᑖᑉᓱᒧᖓ GN-ᑯᓐᓄᑦ ᓇᓗᓇᖏᑦᑐᑦ ᐱᓕᕆᓇᓱᓪᓗᐊᕕᒃᑐᐊᓗᐃᓂᑯᐊ 
ᐱᔪᓐᓇᕐᓂᓗᒃᑖᕐᒥᓂ ᐊᑐᕋᓱᒃᑑᒐᓗᐊᖑᖕᒥᔪᑦ ᑕᐃᒃᑯᐊ ᑐᒃᓯᕋᖅᑕᐅᔪᑦ ᐃ, ᑐᒃᓯᕋᕐᓂᐊᕆᕙᒃᑲ ᐊᖏᖅᑕᕋ 
ᑕᑯᒃᓴᐅᔪᓐᓇᖅᓯᑐᐊᖅᐸᑕ ᑕᑯᒃᓴᐅᓕᖁᓂᐊᖅᐸᒃᑲ. ᖁᔭᓐᓇᒦᒃ, ᐅᖃᖅᑎᑦᓯᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᒃᑑᑦᑎᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 

ᐊᐱᖅᑯᑦ 406 - 2(3): ᒐᕙᒪᑐᖃᒃᑯᑦ ᓇᑲᑎᕆᓂᖏᑦ ᓄᓇᕘᒥ ᐅᖃᓕᒫᕆᐅᖅᓴᕈᑎᓂᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑖᓐᓇ ᐊᐱᖅᑯᑎᒋᔭᕋ ᒥᓂᔅᑕᒧᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ. 
 
ᑕᐃᒪᓐᓇᒐᓚᒃ ᑲᑎᒪᓚᐅᕐᒪᑕ ᑮᓇᐅᔭᓂᒃ 1 ᐱᓕᐊᓐᑖᓚᓂᒃ ᐊᑐᒃᑲᓐᓂᖏᓐᓂᖅᓴᐅᒍᒪᓪᓗᑎᒃ ᑖᒃᑯᐊ 
ᓇᑲᑎᖅᑕᐅᓚᐅᖅᑐᑦ ᐃᓛᒃ ᓇᑲᑎᕆᓚᐅᕐᒥᖕᒪᑕᑦᑕᐅᖅ ᐃᖅᑲᓇᐃᔭᖅᑐᓕᕆᔨᒃᑯᑦ ᐃᓐᓇᐃᑦ ᐃᓕᓐᓂᐊᕈᑎᒃᓴᖏᓐᓂ,  
 
ᒥᓂᔅᑕ ᐅᖃᕈᓐᓇᖅᐹ ᑖᒃᑯᐊ ᓇᑲᑎᖅᑕᐅᓚᐅᖅᑐᑦ ᑮᓇᐅᔭᑦ ᐅᖃᓕᒫᕆᐅᖅᓴᓂᕐᒧᑦ ᑎᑎᕋᕆᐅᖅᓴᓂᕐᒧᓗ ᖃᓄᑎᒋ 
ᐃᒃᐱᒋᔭᐅᖕᒪᖔᑕ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑖᒃᑯᐊ ᐊᑐᖏᑉᐹᓪᓕᖅᑕᐅᓂᐊᖅᑐᑦ ᓇᑲᑎᖅᑕᐅᔪᑦ 
ᐅᖃᐅᓯᐅᑎᓪᓗᒋᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑐᓴᖅᑎᑕᐅᑎᓪᓗᒋᑦ ᖃᓪᓗᓈᑦ ᓄᓇᖓᓐᓂ. 
 
ᐃᒃᓯᕙᐅᑕᖓᒃ ᑲᑎᒪᑎᓪᓗᒋᑦ ᒥᔅ ᐴᒃ...ᑐᓴᖅᑎᑦᑎᓚᐅᖅᓯᒪᖕᒪᑦ ᐅᕙᓐᓂᒃ. ᐊᒃᓱᐊᓗᒃ ᐊᐃᑦᑖᖑᒐᓗᐊᖅ 
ᐊᒃᑐᐃᓂᖃᕈᓐᓇᕐᒪᑕ ᑖᒃᑯᐊ ᓇᑲᑎᖅᑕᐅᔪᑦ ᖃᓄᕐᓗ ᐊᒡᒍᖅᑐᖅᑕᐅᓇᔭᕐᒪᖔᑕ. 
 
ᓄᓇᕗᒥ ᐊᒡᒍᖅᑐᖅᓯᒪᓂᖏᓐᓂ ᑲᓇᑕᒥ. ᐅᓄᖅᑐᒻᒪᕆᐊᓘᖕᒪᑕ, ᑲᓇᑕᐅᑉ ᒐᕙᒪᒃᑯᖏᑦ ᓇᑲᑎᕆᔪᐊᓘᖕᒪᑕ 
ᐊᕐᓇᐃᓪᓗ ᐃᓕᓴᕆᔭᐅᓯᒪᔪᑦ ᑲᑎᒪᔨᖏᑦ ᓇᑲᑎᖅᑕᐅᒋᓪᓗᑎᒃ ᐱᔪᒫᖅᑕᖏᑦ ᐊᒻᒪᓗ ᐱᓕᒻᒪᒃᓴᕈᑎᐅᔪᑦ 
ᓇᑲᑎᖅᑕᐅᔪᑦ ᑎᑎᕋᕆᐅᖅᓴᓂᕐᒧᑦ 100 ᑕᐅᓴᐅᓚᐅᕐᒥᖕᒪᑕ ᓄᓇᕗᒧᑦ ᑐᕌᖓᓂᐊᓚᐅᖅᑑᒐᓗᐊᖅ 
ᐅᓄᑲᓪᓚᒃᑐᐊᓗᐃᓪᓗ ᓇᑲᑎᖅᑕᐅᓚᐅᕆᓪᓗᑎᒃ ᑮᓇᐅᔭᖅᑐᕈᑎᒃᓴᑦᑎᓐᓂ. 
 
ᑲᑎᖢᒋᑦ ᐃᒻᒪᖄ ᓄᓇᕗᒥ ᓇᑲᑎᖅᑕᐅᓯᒪᔪᑦ ᐃᒻᒪᖄ 3 - 4 ᒥᓕᐊᓐᑖᓚᓂᒃ ᓇᑲᑎᕆᓚᐅᖅᑐᑦ 
ᐊᔾᔨᒌᖏᕈᓘᔭᖅᑐᐊᓗᖕᓂᑦ ᐊᑐᖅᑕᐅᒐᔭᖅᑐᓂᒃ ᐱᔨᑦᑎᕋᐅᑎᓄᑦ ᓄᓇᕗᒥ ᐊᑐᖅᑕᐅᒐᔭᖅᑐᓂᒃ ᑲᓇᑕᐅᑉ 
ᒐᕙᒪᒃᑯᖏᑦᑕ ᑐᓂᓯᒪᔭᖏᓐᓂ ᓇᑲᑎᖅᓯᒪᔪᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃᑕᐅᖅ ᒥᓂᔅᑕ ᑐᓴᖅᑎᑕᐃᓐᓄᒋᒐᕕᖓ ᑕᒪᑐᒥᖓ. 
ᐊᔭᐅᖅᑐᐃᖃᑕᒃᓯᒪᖕᒪᑕ ᑲᓇᑕᐅᑉ ᒐᕙᒪᒃᑯᖏᓐᓂ.  
 
ᓄᓇᕗᒥ ᑖᒃᑯᐊ ᑎᑎᕋᕆᐅᖅᓴᓂᕐᒧᑦ ᐱᓕᕆᔨᐅᖃᑦᑕᖅᑐᑦ ᐃᓱᒫᓗᑎᖃᓪᓚᕆᖕᒪᑕ ᓯᕗᓂᒃᓴᑦᑎᓐᓂ 
ᐃᖅᑲᓇᐃᔮᒃᓴᓂᑦ ᓇᓂᓰᓐᓇᖃᑦᑕᕆᐊᖃᕐᒪᑕ ᐊᒃᓱᐊᓗᒃ ᐃᑲᔪᖅᓱᐃᖃᑦᑕᕐᒪᑕ ᓄᓇᕗᒥ ᑕᐃᓐᓇ 
ᑎᑎᕋᕆᐊᖅᓴᔾᔪᑎᐅᔪᖅ. 

ᒥᓂᔅᑕ ᐅᖃᐅᔾᔨᔪᓐᓇᖅᐹ ᒪᓕᒐᓕᐅᕐᕕᖕᒧᑦ ᐊᔭᐅᖅᑐᐃᓯᒪᖕᒪᖔᑦ ᑲᓇᑕᐅᑉ ᒐᕙᒪᒃᑯᖏᓐᓂ ᑮᓇᐅᔭᐃᑦ ᑖᒃᑯᐊ 
ᐅᑎᖅᑎᑕᐅᖁᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᑦ ᐃᓱᒪᓕᐊᒥᖕᓂ ᐅᑎᕐᔭᕐᑎᓐᓂᐊᖅᐸᐃᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑎᑎᕋᓚᐅᖅᑐᖓ ᒥᓂᔅᑕᖓᓐᓄᑦ. ᑎᑎᕋᕆᐅᖅᓴᓂᕐᒧᑦ 
ᑮᓇᐅᔭᖅᑐᕈᑎᒃᓴᐃᑦ ᑕᐃᒃᑯᐊ ᓇᑲᑎᖅᑕᐅᓚᐅᖅᑎᓪᓗᒋᑦ ᐊᒻᒪᓗᑦᑕᐅᖅ ᐊᐅᓪᓚᖅᑎᑦᑎᓯᒪᓕᕐᒥᔪᒍᑦ ᒥᓂᔅᑕᒧᑦ. 
 
ᑲᓇᑕᐅᑉ ᒐᕙᒪᒃᑯᖏᓐᓂ ᐱᑎᑕᐅᓚᐅᖅᑐᒍᑦ, ᐅᖃᖅᑎ, ᐃᔨᒋᓂᖅᓴᐅᔪᒪᖕᒪᑕᒎᖅ ᐃᓕᓐᓂᐊᕈᑎᒃᓴᓂᒃ ᒍᕋᐃᑦ 12-
ᒧᑦ ᑎᑭᓪᓗᒍ, ᖃᐅᔨᒪᔪᒍᑦ ᑲᓇᑕᐅᑉ ᒐᕙᒪᒃᑯᖏᑦ ᐅᖃᖅᓯᒪᖃᑦᑕᕐᒪᑕ ᑕᐃᒃᑯᐊ Berger ᐅᓂᒃᑳᓕᐊᕆᓯᒪᔭᖓ 
ᒪᓕᒡᓗᒍ ᒍᕋᐃᑦ 12 ᐃᓗᐊᓂ ᐅᓂᒃᑳᖅᓯᒪᖏᒻᒪᑦ ᑕᐃᒃᑯᓂᖓ. 
 
ᐃᓕᓐᓂᐊᖅᑐᓕᕆᓂᖅ ᑕᒪᓐᓇ ᓄᓇᕗᑦ ᒐᕙᒪᒃᑯᖏᑕ ᐊᒡᒍᑐᖅᓯᒪᓂᕐᓗ ᑲᓇᑕᒥ ᑲᒪᒋᔭᐅᒻᒪᑕ ᑕᐃᒪᓐᓇ 
ᓇᑲᑎᕆᓕᓚᐅᖅᑐᑦ ᑲᓇᑕᐅᑉ ᒐᕙᒪᒃᑯᓐᓂ ᐃᑲᔪᕈᑎᒃᓴᓂᑦ. 
 
ᐅᖃᖅᑏ, ᑲᓇᑕᐅᑉ ᒐᕙᒪᒃᑯᖏᓐᓂ ᒥᓂᔅᑕᐅᔪᖅ ᐱᓕᕆᖃᑎᒋᓪᓗᒍ ᐱᔾᔪᑎᕗᑦ ᑕᐃᑲᑕᒃᓯᒪᔭᕗᑦ ᑕᑲᒃᑯᓄᖓ 
ᓄᓇᕗᒻᒧᑦ ᖃᓄᐃᒻᒪᑦ ᓇᑲᑎᖅᑕᐅᔭᕆᐊᖃᓐᖏᒻᒪᖔᑕ ᑕᐃᒃᑯᐊ ᕿᒥᕈᓇᖅᑕᐅᔭᕆᐊᖃᕐᒪᑕᓱᓕ ᒫᓐᓇᐅᔪᖅ. 
ᐅᖃᖅᑏ, ᓱᓖᓛᒃ ᒫᓐᓇ ᓇᓗᓇᐃᖅᓯᒪᐱᓪᓚᖏᑦᑐᑦ ᒐᕙᒪᐅᑉ ᒐᕙᒪᒃᑯᖏᑦ ᐅᕙᑦᑎᓐᓄᑦ ᓇᓪᓕᐊᓄᑐᐃᓐᓇᕐᓘᓐᓃᑦ 
ᑲᓇᑕᐅᑉ ᖓᒡᒍᖅᑐᖅᓯᒪᓂᖓᓄᑦ ᒥᓂᔅᑕᖓᓄ ᐃᓕᓐᓂᐊᖅᑐᓕᕆᔨᒃᑯᑦ ᓇᑲᑎᖅᑕᐅᓯᒪᔪᑦ ᐅᑎᖅᑎᑕᐅᓂᐊᕐᒪᖔᑕ? 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᑖᓐᓇ ᐅᖃᐅᓯᒋᒐᕕᐅᒃ. ᑕᐃᒃᑯᐊ ᑲᑎᒪᔪᐊᓗᐃᑦ 
ᓴᖅᔮᖅᑎᑕᐅᕕᖓᒍᑦ ᑕᓚᕖᓴᒃᑯᑦ ᑲᓇᑕᐅᑉ ᒐᕙᒪᒃᑯᖏᓐᓂ ᑲᑎᒪᔨᕋᓛᑦ ᑕᐃᒃᑯᐊ. ᐊᒃᓱᐊᓗᒃ 
ᐊᑲᖅᓴᓚᐅᖅᑰᔨᖏᒻᒪᑕ ᐱᐅᒃᓴᖏᓪᓗᑎ ᐊᕐᓇᐃᑦ ᑲᑎᒪᔨᖏᑕ ᐃᓂᓕᓴᕆᔭᐅᓯᒪᔪᑦ ᑮᓇᐅᔭᖅᑐᕈᑎᒋᒐᔭᖅᑕᖏᓐᓂ. 
ᐃᓱᒫᓘᑎᖃᕋᒪ ᐅᑲᖅᑏ, ᐃᓱᒪᒋᔭᖓ ᐅᑎᖅᑕᖅᑎᑕᐅᔾᔮᖏᑉᐸᑦ.  
 
ᒥᓂᔅᑕ ᓇᓗᓇᐃᖅᓯᔪᓐᓇᕐᐹ ᒪᓕᒐᓕᐅᕐᕕᒻᒥ? ᑕᐃᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ ᐅᑎᖅᑎᑦᑎᔮᖏᑉᐸᑕ ᑕᒪᑐᒥᖓ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᐅᒪᔭᒃᑯᑦ ᑖᒃᑯᐊ ᐱᓕᕆᐊᑦ ᓇᑲᑎᖅᑕᐅᓯᒪᔪᑦ 
ᑲᑎᑕᐅᓯᒪᔪᑦ ᓄᓇᕗᒻᒥ ᐅᖃᓕᒫᕆᐅᖅᓴᓂᕐᒧᑦ $378,000-ᓴᐅᒻᒪᑕ. $256,000 ᑕᐃᒃᑯᓂᖓ ᑎᑎᕋᓕᐅᖅᓴᓂᕐᒧᑦ 
$122,000 ᓄᓇᕗᒻᒥ ᓯᓚᑦᑐᓴᕐᕕᒻᒥᑦ. 

ᒫᓐᓇᐅᔪᖅ ᐅᖃᖅᑏ, ᑮᓇᐅᔭᖅᑐᕈᑎᒃᓴᑎᓐᓂ ᐊᑐᖅᑎᓪᓗᑕ ᕿᒥᕐᕈᓇᖅᑎᓪᓗᑕ ᓇᐅᒃᑯᑦ ᐃᑲᔪᕈᑎᒃᓴᓂᑦ ᓄᓇᕗᒻᒥ 
ᑎᑎᕋᕆᐅᖅᓴᓂᕐᒧᑦ ᑲᑎᒪᔨᖏ ᒥᔅ ᑯᕌᐳᑦ ᐊᐅᓚᑦᑎᔨᒋᔭᕗᑦ ᑕᐃᒃᑯᐊ, ᐊᒃᑯᓱᕈᑦᑎᐊᖅᑐᑎ 
ᐃᖅᑲᓇᐃᔭᖃᑦᑕᖅᓯᒪᒻᒪᑕ ᐊᕐᕋᒍᓗᑦ ᐊᒥᓱᑲᓪᓚᓐᓄᑦ. ᑖᒃᑯᐊ ᑕᕝᕙ ᐃᓚᖏᑦ ᐲᑕ ᔮᔅᑭ golf-ᑎᑦᑎᖃᑦᑕᑎᓪᓗᒍ 
ᐱᕐᔪᐊᕆᖃᑦᑕᓚᐅᕐᒪᒍ. 
 
ᓯᕗᓕᖅᑎᐅᑉ ᐱᖃᑎᒋᓪᓗᒍ ᑲᓇᑕᐅᑉ ᒐᕙᒪᒃᑯᖏᓐᓂ ᐊᔭᐅᖅᑐᐃᖃᑎᖃᕋᓱᑦᑐᒍ ᑕᒪᓐᓇ ᐱᓕᕆᓇᓱᒃᑲᑦᑎᒍ 
ᓄᓇᕗᒻᒥ. ᕿᒥᕐᕈᓇᒐᓱᓐᓂᐊᕆᕙᑦᑎᒍᑦ ᐊᑐᕈᒫᖅᑕᕗᑦ ᑕᓗᐃᒃᑯᐊ ᐃᓚᖏᑦ ᓇᑲᑎᖅᑕᐅᓯᒪᔪᑦ 
ᐊᑭᓕᖅᑕᐅᔪᓐᓇᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᔭᕋ ᒥᓂᔅᑕ ᑭᐅᔪᐊᓐᓅᒻᒪᓈᓯᑦ. ᒥᓂᔅᑕ ᐲᑕ ᔮᔅᑭ 
ᑕᐃᓯᕋᕐᒪᑦ golf-ᑐᓂᑦ ᒥᓂᔅᑕᓗ ᐃᓚᐅᖃᑦᑕᖅᓯᒪᒐᓐᓄ ᑕᐃᒃᑯᐊ golf-ᑎᓪᓗᒋᑦ. ᑕᐃᒪᓐᓇ ᑮᓇᐅᔭᓂᑦ 
ᐃᑲᔪᖅᑐᕈᑎᖃᖃᑦᑕᖅᓯᒪᒻᒪᑕ ᐅᖃᓕᒫᕆᐅᖅᓴᓂᕐᒧᑦ. 
 
ᐅᖃᖅᑏ, ᓄᓇᕗᒻᒥ ᐅᖃᓕᒫᕆᐅᖅᓴᓂᕐᒧᑦ ᑲᑎᒪᔨᐅᔪᑦ ᑖᒃᑯᐊ ᐊᑭᓕᖅᓱᑕᐅᖏᑦᑐᑎ ᐱᓕᕆᓕᕇᒪᑕ 
ᐃᖅᑲᓇᐃᔭᓕᕇᕐᒪᑕ ᑕᐃᒃᑯᐊ $250,000 ᓇᑲᑎᖅᑕᐅᓚᐅᖅᑎᓪᓗᒋᑦ ᐱᔾᔪᑎᒋᓪᓗᒍ. ᒥᓂᔅᑕ ᓇᓗᓇᐃᖅᓯᕋᑖᕐᒪᑦ 
ᕿᒥᕈᓇᒃᑲᒥᒎᖅ ᑮᓇᐅᔭᖅᑐᕈᑎᒃᓴᖏᓐᓂᑦ. ᐊᔪᖅᓴᓂᐊᖅᑐᕈᓘᒐᓗᐊᖅ.  
 
ᒥᓂᔅᑕᒧᑦ ᐊᖏᖅᑕᐅᔪᓐᓇᖅᐳᖔ ᐃᖅᑲᓇᐃᔭᖅᑎᖏᑦ ᑎᓕᖁᓪᓗᒋᑦ ᐱᔾᔪᐊᖑᓗᑎ ᐱᓪᓚᑦᑖᕐᓗᑎ ᑎᓕᖁᓪᓗᒋᑦ 
ᑮᓇᐅᔭᓂᑦ ᕿᓂᒃᑲᓐᓂᖁᓪᓗᒋᑦ ᓄᓇᕗᒥ ᑎᑎᕋᕆᐅᖅᓴᓂᕐᒧᑦ ᖃᑎᒪᔨᖏᑦ 2007-08-ᒥᑦ ᐱᑎᑕᐅᔪᓐᓇᓂᐊᕐᒪᑦ 
ᑲᓇᑕᐅᑉ ᒐᕙᒪᒃᑯᖏᑕ ᐃᓱᒪᓕᐊᖏᑦ ᐃᒡᓗᖔᖓᓄᑦ ᓵᑕᐅᖏᑉᐸᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐱᑕᓴᓐ. ᐄ, ᑕᐃᓐᓇ golf-ᑲᓪᓛᓗᒃ ᐊᔪᖏᑦᑐᐊᓗᒃ ᐊᖏᖃᑎᒋᕙᒋᑦ. 
ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐱᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᑭᕿᓯᑦᑎᐊᖏᓐᓇᒃᑯᑦ ᑕᐃᒃᑯᓂᖓ ᐊᐅᑦᑕᔫᒥᑦ 
ᑮᓇᐅᔭᕐᓂᑦ ᐊᑐᖅᑐᑦ debit card-ᒥ ᐊᑐᖅᑐᑦ golf-ᑐᑎ. 
 
ᑭᐊᓐ ᑐᕋᐃᑕᓐ golf-ᖃᑎᒋᓚᐅᖅᓯᒪᒐᒃᑯ 1980-ᒥ ᒥᓗᓚᐅᖅᓯᒪᔭᕋ ᐊᖅᓴᒧᑦ. ᒪᒥᐊᑉᐳᖓ ᒥᔅᑕ ᑐᕋᐃᑕᓐᒧᑦ 
ᐊᒻᒪᓗ ᕆᒃ ᒨᓱᒧᑦᑕᐅᖅ ᐋᓐᓂᖅᓯᓚᐅᖅᓯᒪᒐᒪ, ᒪᒥᐊᒃᑭᕗᖓ ᒥᔅᑕ ᐲᑕᓴᓐᒥ ᑖᓐᓇ ᒥᓗᓚᐅᖅᓯᒪᒻᒥᒐᒃᑯ 
ᐊᖅᓴᑯᓗᒻᒧᑦ. ᒥᔅᑕ ᐊᑭᓱᒃ ᐅᖃᕋᑖᕐᒥᒻᒪᑦ ᐱᓐᖑᐊᖃᑎᒋᓚᐅᕐᒥᒐᒃᑯ ᑐᓂᖅ ᑕᐃᒻᖑᑎᓪᓗᒍ. ᐅᖃᖅᑏ, 
ᐅᓪᓗᑐᐃᓐᓇᐅᑎᓪᓗᒍ ᖁᖓᓐᓇᓱᖃᑦᑕᕋᑦᑕ ᑲᑎᒪᕐᔪᐊᑎᓪᓗᑕ.  
 
ᑭᓯᐊᓂ ᒥᔅᑕ ᐲᑕᓴᓐ ᐱᕐᔪᐊᕌᓗᓐᒥ ᐃᓱᒪᓘᑎᒻᒥ ᒪᓕᒐᓕᐅᕐᕕᒻᒧᑦ ᓴᖅᑮᑎᒻᒪᑦ ᐅᖃᓕᒫᕆᐅᖅᓴᓂᕐᒧᑦ ᑐᕌᖓᔪᓂᑦ 
ᖃᐅᔨᒪᔪᒍᑦ ᓄᓇᕗᒻᒥ ᐅᖃᓕᒫᕆᐅᖅᓴᔭᕆᐊᖃᖅᑐᑦ ᐅᓄᖅᑐᒻᒪᕆᐊᓘᒻᒪᑕ ᐊᑉᐸᓯᓐᓂᖅᐹᖑᓪᓗᑎᓪᓗ 
ᐅᖃᓕᒫᕈᓐᓇᖅᑐᑦ ᑲᓇᑕᓕᒫᒥ ᓄᓇᕗᒻᒥ ᑖᒃᑯᐊ ᐅᖃᓕᒫᕆᐅᖅᓴᓂᕐᒧᑦ ᑲᑎᒪᔨᐅᔪᑦ ᐃᑲᔪᖅᑕᐅᔭᕆᐊᖃᕐᒪᑕ. 

ᐅᖃᖅᑏ, ᐅᑦᔨᕈᓱᒋᐊᖃᕋᑦᑕ ᒫᓐᓇ ᐊᑭᓕᒃᓴᖃᓕᕋᑦᑕ, ᐊᑭᓕᒃᓴᐃᔭᕋᓱᒋᐊᖃᑦᑐᑕᓗ ᒐᕙᒪᐅᓪᓗᑕ. ᑮᓇᐅᔭᐃᓪᓗ 
ᐊᒥᓲᖏᑦᑐᕈᓘᓪᓗᑎᒃ ᓯᐊᒻᒪᖅᑎᒋᐊᖃᑦᑕᕗᓐ. ᐅᖃᖅᑏ, ᒪᓕᒐᓕᐅᖅᕕᒧᓪᓗ ᐅᖃᕈᒪᔪᖓ ᐱᓪᓚᑦᑖᕐᓗᖓ. 
ᑮᓇᐅᔭᖅᑐᕈᑎᒃᓴᕗᑦ ᕿᒥᕐᕈᓇᓕᕈᑦᑎᒍ ᐱᕕᒃᓴᖃᕈᑦᑕ ᐃᑲᔪᕋᓱᓐᓂᐊᖅᑕᕗᑦ ᑕᐃᒃᑯᐊ ᐃᓱᒫᓘᑎᒋᔭᐅᔪᑦ 
ᓇᑲᑎᖅᑕᐅᓯᒪᓂᑯᑦ ᐊᑭᓕᖅᑕᐅᖁᓪᓗᒋᑦ. 
 
ᐅᖃᖅᑏ, ᐱᒻᒪᕆᐅᔪᓐ ᑲᓇᑕᐅᑉ ᒐᕙᒪᒃᑯᖏᑦ ᐃᑲᔪᖅᑐᐃᑉᐸᑕ ᓄᓇᕗᒻᒥ ᓇᑲᑎᕆᑎᓪᓗᒋᑦ ᐅᕙᒍᑦ ᒐᕙᒪᐅᓪᓗᑕ 
ᐊᒃᓱᐊᓗᒃ ᐱᔭᕐᓂᕈᓐᓃᖃᑦᑕᕐᒪᑕ ᐅᑎᖅᑎᑦᑎᓇᓱᒃᑲᓗᐊᖅᑐᑎᒃ ᑕᐃᒪᓐᓇ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐊᑐᕈᒫᑕᖏᑦ ᓇᑲᑎᖅᑕᐅᓚᐅᖅᓯᒪᒻᒪᑕ ᒫᓐᓇᐅᔪᖅ ᐊᑭᓕᒃᓴᓂᑉᐸᓪᓕᐊᑐᐃᓐᓇᓕᕋᑦᑕ ᐊᒻᒪᓗ ᑕᐃᒃᑯᐊ 
ᓇᑲᑎᖅᑲᐅᕙᓪᓕᐊᑐᐃᓐᓇᖅᑐᑎᒃ ᐱᓕᕆᔾᔪᑏᓐ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᑦᑐᒧᓐ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 
ᐊᐱᖅᑯᑦ 407 - 2(3): ᐋᓐᓂᐊᕕᓕᐊᕈᔾᔨᓂᕐᒧᑦ ᐃᓗᐊᓐᖏᓕᐅᕈᑎᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᒐ ᑐᕌᖅᑎᓂᐊᖅᑕᕋ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᒥᓂᔅᑕᖓᓐᓄᑦ.  
 
ᐅᖃᖅᑎᑦᑎᔩ, ᑕᐃᒪ ᑖᓐᓇ ᓴᖅᑭᑦᑎᒋᐊᖅᓯᒪᔪᖅ ᖃᐅᔨᒪᔭᕋᓗᐊᕐᕋ ᐅᓂᒃᑳᓕᐊᖑᔪᓂᒃ ᑕᐃᒪᓐᖓᑦ 
ᓅᑕᐅᓚᐅᖅᑎᓪᓗᒍ ᑖᓐᓇ ᖃᖓᑦᑕᐅᓯᓕᕆᓂᖅ ᐋᓐᓂᐊᕕᓕᐊᖅᐸᓪᓕᐊᔪᓄᑦ ᐊᒻᒪ, ᐅᖃᖅᑎᑦᑎᔩ, 
ᒪᓕᒐᓕᐅᖅᑎᐅᓪᓗᑕ ᖃᐅᔨᒪᖃᑦᑕᖏᓐᓇᑦᑕ ᑐᐊᕕᓐᓇᑐᒃᑰᐸᓪᓕᐊᔪᓂᒃ ᐅᕝᕙᓘᓐᓃᑦ ᐋᓐᓂᐊᕕᓕᐊᖅᐸᓪᓕᐊᔪᓂᒃ. 
ᑕᐃᒪ ᐅᓄᖅᑐᐊᓘᒻᒪᑕ ᑭᒡᒐᑐᖅᕕᒋᔭᑦᑎᓐᓂᒃ. 
 
ᓲᕐᓗ ᓄᓇᓕᒻᒥᒃ ᐊᑕᐅᓯᕐᒥᒃ ᐊᑕᐅᓯᐅᖏᑦᑐᒥᒃ ᑭᒡᒐᑐᖅᖢᓂ, ᓇᓕᐊᒃ ᐋᓐᓂᐊᕕᓕᐊᖅᐸᓪᓕᐊᒻᒪᖔᑕ 
ᖃᐅᔨᒪᔭᐃᓐᓇᕆᓲᕆᖏᓇᑦᑎᒍ. ᑕᐃᒪᓕ ᑕᒪᓐᓇ ᖃᓪᓗᓈᑎᑑᕈᓐᓇᖏᑦᑐᑦ ᑕᒪᒃᑯᐊ ᐃᓗᐊᖏᓕᐅᕈᑎᖃᓗᐊᕐᒪᑕ 
ᑕᕝᕘᓇ. ᑕᐃᒪ ᐊᐅᓚᐅᔾᔨᓯᒪᑐᐃᓐᓇᕋᓗᐊᕐᓗᓂ ᑖᓐᓇ ᐃᓄᒃ, ᐃᕐᖑᑕᒥᓂᓪᓘᓐᓃᑦ, ᕿᑐᓐᖓᒥᓂᓪᓘᓐᓂᑦ, 
ᖃᖓᑦᑕᐅᑎᓕᕆᔨᒃᑯᓐᓄᑦ ᐅᖃᓚᖏᑐᐊᖅᐸᓐ ᑕᐃᒪ ᖃᖓᑦᑕᐅᑎᔅᓴᖃᖏᒻᒪ ᐅᓪᓗᒥ.  
 
ᐱᓇᓱᐊᕈᓯᐅᕋᑖᖅᑐᒥᒃ ᖃᐅᔨᕋᑖᕆᕗᖓ ᑕᑉᐸᐅᖓᔭᒥᒃ ᑭᒡᒐᑐᖅᕕᔭᓐᓃᖔᖅᓯᒪᔪᓂᒃ ᖃᖓᑦᑕᐅᑎᒃᓴᖃᖏᓐᓇᒥᒎᖅ 
ᐅᓪᓗᓄᑦ ᑕᓪᓕᒪᓄᑦ ᑕᑉᐱᑲᓂ ᑐᔪᕐᒥᕕᒻᒦᒃᑐᑦ, ᐃᕐᖑᑕᕇᒃ. ᑕᐃᒪ ᖃᓄᖅ ᑕᒪᓐᓇ ᐊᑭᑦᑐᐹᓪᓕᐅᑎᓯᒪᓕᖅᐸ 
ᒐᕙᒪᒃᑯᓐᓄᑦ ᑕᐃᒪᓐᓇ ᐅᑕᖅᑭᖃᑦᑕᑎᓪᓗᒋᑦ ᑕᒪᒃᑯᐊ ᓲᕐᓗ ᑕᒻᒫᕐᑎᖅᕕᒃ ᑕᑕᓗᐊᖏᓐᓇᓚᒃᑖᓂᐊᕐᒪᑦ 
ᑕᐃᒪᓐᓇᐃᑎᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒐᕙᒪᒃᑯᓪᓗ 
ᑕᐃᒪᓐᖓ 40 ᒥᓕᐊᓐᑖᓚᓂᒃ ᖃᖓᑦᑕᐅᓰᓇᑯᓗᓐᓄᑦ ᐊᑐᖃᑦᑕᖅᑐᖅ. ᑕᐃᒪᓐᓇ ᑕᕝᕙ ᐊᑐᖃᑦᑕᖅᑐᒍᑦ 
ᓄᑦᑕᑎᑦᑎᓪᓗᑕ ᐅᓯᔭᐅᑲᑕᓪᓗᒋᑦ ᐃᓅᓕᓴᖅᑕᐅᓚᐅᖏᑎᓪᓗᒋᑦ ᓱᓕ ᐃᓄᐃᑦ. ᐊᑭᑐᔪᐊᓗᒐᓗᐃᓐ ᑕᐃᒪᓐᓇ 
ᐱᔭᕆᐊᖃᕋᑦᑕ, ᐱᔨᑦᓯᕆᐊᖃᕋᑦᑎᒍ ᐃᓄᖁᑎᕗᑦ. ᑕᒪᒃᑯᐊ ᐃᓅᓕᓴᖅᑕᐅᔭᕆᐊᓖᑦ ᓄᓇᓖᑦ ᓯᓚᑖᓂ.  

ᒫᓐᓇ ᐃᓚᒋᐊᕈᑎᒃᓴᖏᓐᓂᒃ ᑮᓇᐅᔭᖅᑐᕈᑎᒃᓴᓂᒃ 3.7 ᒥᓕᐊᓐᓂᒃ ᐊᑭᓕᒃᓴᖃᓕᖅᑐᒍᑦ ᖄᒃᑲᓐᓂᐊᒍᑦ 
ᑮᓇᐅᔭᖅᑖᖅᕕᒋᖃᑦᑕᑕᑦᑕ. ᐃᓅᓕᓴᖅᑕᐅᔭᖅᑐᖅᑐᓐ ᑐᐊᕕᓐᓇᑐᒃᑯᓐ ᐊᐅᓚᐅᑏᓐᓇᖏᓐᓄᑦ, 
ᖃᖓᑦᑕᐅᑏᓐᓇᖏᓐᓄᑦ.  
 
ᒪᓕᒐᓕᐅᖅᑎᐅᑉ ᐃᓱᒫᓘᑎᖓ, ᐱᑦᔪᑎᒋᓪᓗᒍ ᑖᓐᓇ ᖃᐅᔨᒋᐊᕆᐊᖃᑦᑕᕋ ᑕᓪᓕᒪᓄᑦ ᐅᓪᓗᓄᑦ ᐅᑕᖅᑭᓂᕐᒪᖔᖅ 
ᑕᑉᐱᑲᓂ. ᖃᐅᔨᒪᖏᑦᑐᖓ ᐃᒻᒪᖃᖃᐃ ᓄᓇᓕᒻᒧᖅᑲᐃ ᖃᖓᑕᓲᖅᑕᖃᓂᖏᓐᓄᑦ ᐊᐅᓱᐃᑦᑐᒥ ᐊᑕᐅᓯᖅ 
ᐱᓇᓱᐊᕈᓯᖅ ᑕᑉᐸᐅᖓᖃᑦᑕᕐᒪᑕ, ᖃᐅᓱᐃᑦᑐᒥ ᖃᐅᔨᒪᖏᑕᕋ, ᑭᓯᐊᓂ ᐊᑐᓂᒃ ᖃᓄᐃᓐᓂᓕᒫᑦᑎᐊᖑᔪᑦ 
ᖃᐅᔨᓴᖅᑳᕆᐊᖃᕋᑦᑎᒍ ᐊᑦᔨᒌᖏᑐᐃᓐᓇᐅᒻᒪᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ. ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ First Air-ᑯᑦ ᓇᓗᓇᐃᖅᓯᓚᐅᕐᒪᑕ ᓲᖃᐃ ᑖᕐᑯᐊ 
ᖃᖓᑕᓲᑎᑦᑎᔨᑐᐊᕆᒐᑦᑎᒍ. ᑕᐃᒪ ᓇᓗᓇᐃᖅᓯᓚᐅᕐᒪᑕ ᑎᓴᒪᐃᖅᓱᕐᓗᑎᒃ ᖃᖓᑕᖃᑦᑕᓂᐊᕐᓂᕋᑦᑐᑎᒃ ᐊᒻᒪ 
ᑕᒪᓐᓇ ᑲᔪᓯᑦᑎᐊᖅᑐᓂ ᓯᓚᑦᑎᐊᕙᐅᑐᐊᕌᖓᓐ.  
 
ᑭᓯᐊᓂᓕ ᑖᒃᑯᐊ ᑐᔪᕐᒥᕕᒻᒦᑦᑐᓐ ᑕᑕᓗᐊᕈᔾᔨᓯᒪᒻᒪᑕ ᐱᔭᕇᖅᓯᒪᑦᑎᐊᕐᕋᓗᐊᖅᑐᑎᒃ 
ᐋᓐᓂᐊᕕᓕᐊᕐᕈᑎᒋᓯᒪᔭᕐᒥᓂᒃ. ᑕᐃᒪᓕ ᑖᓐᓇ ᐋᓐᓂᐊᕕᒃᓴᖅ, ᑕᕝᕙᓂ ᕿᑭᖅᑖᓗᒻᒥ ᐋᓐᓂᐊᕕᒃᓴᖅ 
ᐱᔭᕇᖅᑕᐅᑉᐸᑦ ᑕᒪᓐᓇ ᑐᔪᕐᒥᕕᒃ ᐃᓱᒪᒋᑐᐃᓐᓇᖅᑐᒍ, ᑖᓐᓇ ᑐᔪᕐᒥᐅᕕᐅᑉ ᐊᖏᓂᖓ ᑕᐃᒪᓐᓇᐃᑎᓪᓗᒍ 
ᐊᖏᓪᓕᒋᐊᔾᔮᖏᑉᐸᑦ ᑕᐃᒪ ᐅᓄᕐᓂᓴᒃᑲᓂᕐᓂᒃ ᐅᑕᖅᑭᖃᑦᑕᓂᐊᕐᒪᑕ.  
 
ᖃᓄᕐᓕᑭᐊᖅ ᑖᓐᓇ ᒥᓂᔅᑕ ᖃᓄᐃᓕᖓᑎᑦᑎᓂᐊᖅᐸ ᑕᒪᓐᓇ ᐋᓐᓂᐊᕕᓕᐊᖃᑦᑕᖅᑐᓄᑦ ᐃᖏᕐᕋᖃᑦᑕᕐᓂᖅ 
ᐋᖅᑭᒋᐊᖅᐹᓪᓕᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᑐᔪᕐᒥᕕᓕᕆᓂᖅ ᐊᒻᒪᓗᑦᑕᐅᖅ 
ᐃᓅᓕᓴᖅᑕᐅᔭᖅᑐᖃᑦᑕᖅᑐᑦ ᑐᔪᕐᒥᕕᒻᒥ ᐊᕐᕌᒍᒥ ᓄᑖᒥ ᑕᐃᒃᑯᐊ ᑐᔪᕐᒥᕕᒻᒥᑦ ᓄᑖᒥᑦ ᐃᖃᓗᓐᓂ ᓴᓇᓂᐊᖅᑐᒍᑦ.  
 
>>ᐸᑦᑕᑐᖅᑐᑦ 
 
ᐊᒻᒪᓗᑦᑕᐅᖅ ᐃᔪᒪᓇᓱᒍᑎᓂᑦ ᑕᖅᑲᒃᑯᓄᖓ ᓴᖅᑭᑎᓐᓂᐊᖅᑐᒍᑦ ᑲᖏᖅᖠᓂᕐᒥ ᓴᓇᔭᐅᔾᔪᑎᒃᓴᖓᓂ 
ᑐᔪᕐᒥᕕᒃᓴᖅ. ᐃᖃᓗᑦᑑᑦᑎᐊᕐᒥᓪᓗ ᓴᖅᑭᔮᖅᑎᑦᑎᓂᐊᕐᒥᔪᑦ ᐊᐅᓚᑕᐅᓂᔅᓴᖓᓄᑦ ᐋᓐᓂᐊᕕᐅᑉ ᑕᒪᒃᑯᓂᖓ 
ᐱᔪᒪᓇᓱᒍᑎᓂᒃ ᓴᖅᑭᔮᖅᑎᑦᑎᓯᒪᓕᖅᑐᒍᑦ.  
 
ᐊᒻᒪᓗᑦᑕᐅᖅ ᑐᔪᕐᒥᕕᓕᕆᓂᖅ ᑕᒪᓐᓇ ᕿᒥᕐᕈᓇᓕᖅᑕᕗᑦ ᐃᖃᓗᓐᓂ ᓯᕗᒧᐊᑉᐸᓪᓕᐊᓕᕆᓪᓗᑕᓗ ᑕᒪᑐᒧᖓ. 
ᑐᓴᐅᒪᑏᓐᓇᕐᓂᐊᖅᐸᕋ ᒪᓕᒐᓕᐅᖅᑎᐅᖃᑕᐅᔪᖅ ᖃᓄᖅ ᓇᒧᓐᖓᐅᓕᕐᒪᖔᑦᑕ. ᑭᓯᐊᓂ ᐸᕐᓇᒃᓯᒪᔪᒍᑦ 
ᑐᒃᓯᕋᐅᑎᓂᑦ ᓴᖅᑭᑦᑎᔪᒪᓪᓗᑕ ᖁᕕᐊᓱᕝᕕᒃ ᐊᓂᒍᖅᓯᒪᓕᖅᐸᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᑐᑐ. 

ᐊᐱᖅᑯᑦ 408 - 2(3): ᕿᑭᖅᑖᓗᒻᒥ ᐋᓐᓂᐊᖅᑐᓕᕆᓂᕐᒧᑦ ᑳᓐᑐᕌᒃ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒋᔭᖓᓐᓄᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᐃᓄᓕᕆᔨᒃᑯᓐᓄᑦ.  
 
ᐅᖃᖅᑏ, ᒥᓂᔅᑕ ᓇᓗᓇᐃᖅᓯᕋᑖᕐᒪᑦ ᑐᓂᓯᓂᐊᕐᒪᑕᒎᖅ ᐱᔪᒪᓇᓱᒍᑎᓂᒃ, ᓇᓚᐅᑦᑖᕈᑎᓂᒃ ᑳᓐᑐᕌᓄᑦ. 
ᐊᐱᕆᔪᒪᔭᕋ ᖃᐅᔨᒪᔪᖓ ᓴᖅᑭᔮᖅᑎᑦᑎᖅᑰᓚᐅᕐᒪᑕ ᐊᕐᕌᓂ ᒪᑐᓚᐅᖅᓯᒪᔪᖅ ᑎᓯᐱᕆ 2005-ᖑᑎᓪᓗᒍ 
ᑳᓐᑐᕌᑦᑕᐅᒐᓱᐊᕐᓂᐊᖅᑐᓂᒃ ᕿᑭᖅᑖᓗᒻᒥ ᐅᓯᑲᖅᑕᖃᑦᑕᕐᓂᕐᒧᑦ ᑐᐊᕕᕐᓇᖅᑐᒃᑯᑦ ᖃᖓᑕᓲᒃᑯᑦ 
ᐊᐅᓪᓚᕆᐊᖃᖅᑐᓂᒃ. ᒥᓂᔅᑕᒧᑦ ᐅᓂᒃᑲᐅᔾᔭᐅᔪᒪᔪᖓ ᖃᓄᐃᓕᖓᓕᕐᒪᖔᖅ ᑕᒪᓐᓇ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᐅᒪᔭᒃᑯᓪᓕ ᑕᕝᕙᓐᖓᑦ 
ᑳᓐᑐᕌᑖᕈᑎᔅᓴᒍᒪᔪᑦ ᕿᒥᕐᕈᔭᐅᓚᐅᖅᓯᒪᔪᑦ ᐊᒻᒪᓗ ᑕᐃᒃᑯᐊ ᐱᓇᓱᓚᐅᖅᓯᒪᔪᑦ ᑖᒃᑯᐊ 
ᐊᔪᐃᓐᓇᒃᑲᓐᓂᕋᓱᓚᐅᕐᖓᑕ ᑕᐃᒃᑯᓄᖓ ᑕᐃᒃᑯᐊᓗ ᐊᑐᓕᖁᔭᐅᓚᐅᖅᑐᑦ ᑲᒪᒋᔭᐅᕙᓪᓕᐊᔪᑦ ᒫᓐᓇᐅᔪᖅ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪᒥᐊᕝᕕᒋᖅᑳᕐᓗᒍ ᒥᓂᔅᑕ ᐅᖃᕆᐊᖃᕋᑖᕋᓗᐊᕋᒪ ᐱᓕᕆᕝᕕᖓᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ. 
ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᒥᐊᓇᖅ ᐅᖃᕆᐊᖃᕐᓂᕋᓗᐊᕋᒪ ᑖᔅᓱᒧᖓ ᑕᓚᕖᓴᒃᑯᑦ ᔫᑕ ᑕᐃᕕᑎ 
ᕼᐊᓘᕈᒪᔭᕋ, ᐳᐃᒍᕐᓂᖅᑲᐅᒐᒪ.  
 
ᐅᖃᖅᑏ, ᒥᓂᔅᑕ ᐅᖃᖅᑲᐅᒻᒪᑦ ᕿᒥᕐᕈᔭᐅᓯᒪᓂᕋᓕᖅᑐᒋᑦ ᕿᒥᕐᕈᒥᒻᒪᑕᑦᑕᐅᖅ ᐊᓯᖏᓐᓂᑦ ᑕᐃᒪᓕᖃᐃ 
ᓇᓗᓇᐃᖅᓯᒍᓐᓇᖅᑯᖅ ᑭᓱᒥᑦ ᐱᔾᔪᑎᖃᖅᑐᑎᑦ ᑳᓐᑐᕌᑖᕋᓱᖁᔨᓲᖑᒻᒪᖔᑕ. ᕿᒥᕐᕈᑲᓐᓂᕋᓱᒥᒻᒪᑕ ᑭᒃᑯᑦ 
ᐱᐅᓛᖑᒐᔭᕐᒪᖔᑕ ᓴᖅᑭᑐᐃᓐᓇᕐᓗᒍᓕᑭᐊᖅ ᑕᐃᒃᑯᓄᖓ ᐱᓇᓱᐊᖁᔨᑐᐃᓐᓇᖏᓪᓗᑎᒃ.  
 
ᐅᖃᖅᑎ: ᒥᓂᔅᑕ ᐊᒡᓘᒃᑯᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᓐᓇᖃᐃ ᓴᖅᑭᑕᐅᑐᐃᓐᓇᖅᑐᒥᓂᐅᒐᓗᐊᖅ ᑭᓯᐊᓂ 
ᖃᐅᔨᒪᔪᖓ ᑕᖅᑲᒃᑯᓄᖓ ᑕᑯᔅᓴᐅᑎᑕᐅᓚᐅᖅᓯᒪᔪᑦ ᑳᓐᑐᕌᑖᕋᓱᐊᕈᒪᔪᑦ.  
 
ᐅᖃᖅᑲᐅᒐᒪ ᓈᒻᒪᓴᓐᖏᑦᑐᒥᑦ ᐊᔪᐃᓐᓇᕆᐊᖅᑐᖃᓚᐅᕐᖓᑦ, ᒫᓐᓇᐅᔪᖅ ᑕᐃᒪᐃᓕᖓᒻᒪᑦ. ᓄᑖᖑᔪᓂᑦ 
ᕿᒥᕐᕈᕙᓪᓕᐊᓐᖏᑦᑐᒍᑦ ᑭᓯᐊᓂ ᑳᓐᑐᕌᑖᖁᔨᓂᕐᒧᑦ ᑭᒃᑯᑐᐃᓐᓇᕐᓂᑦ ᐱᓇᓱᖁᔨᓚᐅᕐᒪᖔᑕ ᓇᓗᔭᕋ. ᖁᔭᓐᓇᒦᒃ, 
ᐅᖃᖅᑏ. 
 



ᐅᓪᓗᑐᐃᓐᓇᖅ, ᑎᓯᐱᕆ 1, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2689

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᑕᐃᒃᑯᐊ ᐱᓇᓱᐊᖁᔨᓚᐅᖅᑐᑦ ᐅᑯᓂᖓ ᑐᓂᓯᓪᓗᑎᒃ, 
ᑕᐃᒪᐃᓕᖓᓚᐅᖅᑐᑦ ᑏᓰᕝᕙ 2005-ᒥ. ᑐᑭᓯᐅᒪᒐᒃᑯᓕ ᑕᐃᒫᒃ ᐱᑎᑕᐅᓗᓂ ᕿᒥᕐᕈᔪᓐᓇᕐᖓᑕ 
ᐱᐅᓂᖅᐹᖑᔪᓂᑦ, ᐱᐅᓂᖅᐹᖑᒐᔭᕐᒪᖔᖅ ᓇᓕᐊ.  
 
ᑕᐃᒪᓕ ᐊᐱᕆᒍᒪᔭᕋ ᒥᓂᔅᑕᐅᔪᖅ ᕿᓂᖁᓪᓗᒋᑦ ᑕᒪᒃᑯᐊ ᐱᔪᒪᔾᔪᑎᐅᔪᑦ, ᐋᓐᓂᐊᕕᒻᒧᑦ 
ᐊᐅᓪᓚᕈᔾᔨᖃᑦᑕᕋᔭᖅᑐᓂᒃ ᕿᑭᖅᑖᓗᒻᒥ ᖃᓄᖅ ᐃᓱᒪᖃᖅᑰᖅᐹᑦ ᖃᓄᑎᒋ ᐊᑯᓂᐅᒐᔭᕐᒪᖔᑦ ᓄᓇᓕᓐᓂᑦ 
ᑕᕝᕗᖓ ᐅᐸᓐᓂᐊᖅᑕᖓᓄᑦ ᑕᒪᒃᑯᐊ ᕿᒥᕐᕈᓇᑦᑕᐅᕙᑉᐸᑦ ᐃᓱᒪᒋᔭᐅᕙᑉᐸᓗ ᑕᒪᓐᓇ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑖᒃᑯᐊ ᐅᖃᐅᓯᕆᔭᖏᑦ ᐃᓱᒪᒋᔭᐅᒋᐊᕋᔭᕐᒥᔪᑦ 
ᑕᐃᒪᐃᑦᑐᒥᒃ ᐱᔨᑦᑎᓂᐊᖅᑎᓪᓗᒋᑦ ᐊᓯᖏᓪᓗᔫᒃᓴᐅᒻᒥᔫᒐᓗᐊᑦ ᒪᓕᒃᑕᐅᒋᐊᖃᖅᑐᑦ ᓱᓇᒃᑯᑖᓄᑦ 
ᖃᓄᐃᑦᑑᔭᕆᐊᖃᕐᒪᖔᑦ ᖃᖓᑕᓲᑦ ᐊᒻᒪᓗ ᐊᑭᖏᑦ ᐃᓱᒪᒋᔭᐅᒋᓪᓗᑎᒃ, ᐊᒻᒪᑦᑕᐅᖅ ᖃᓄᖅ 
ᐊᑯᓂᐅᑎᒋᒐᔭᕐᒪᖔᑦ ᑭᓯᐊᓂ ᓇᓗᓇᐃᖅᓯᒪᓪᓚᕆᑦᑐᓂᒃ ᐱᓯᒪᖏᑦᑐᖓ ᑖᒃᑯᓄᖓ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᒥᓂᔅᑕᐅᔪᖅ ᐅᖃᖃᐅᒻᒪᑦ ᑕᐃᒃᑯᐊ ᓈᒻᒪᔅᓴᖏᑦᑐᖃᖅᑐᓂ 
ᐊᔪᐃᓐᓇᕆᐊᖅᑐᖃᒃᑲᓐᓂᓚᐅᕐᖓᑦ ᑕᐃᓐᓇ ᑐᓂᔭᐅᓂᖓᓄᑦ ᑳᓐᑐᕌᒃᖑᔪᖅ ᖃᐅᔨᒪᔪᖓ ᐃᒪᐃᖃᑦᑕᕐᓂᑰᒻᒥᔪᑦ 
ᑕᐃᒃᑯᐊ ᐊᐅᓪᓚᕈᔾᔨᔨᐅᕙᑦᑐᑦ ᐋᓐᓂᐊᔪᒥᒃ ᐊᖏᖅᑕᐅᒋᐊᖅᑐᕈᒪᓚᐅᖅᓯᒪᒻᒥᒻᒪᑕ ᒥᓂᔅᑕᐅᔪᓄᑦ. 
 
ᑕᐃᒪᓕ ᖃᖓ ᒥᓂᔅᑕᐅᔪᓄᑦ ᐊᖏᖅᑕᐅᒋᐊᖃᕋᔭᕐᒥᒻᒪᖔᑦ ᑐᓂᔭᐅᓚᐅᖏᓐᓂᖓᓂ ᑕᐃᓐᓇ ᑳᓐᑐᕌᒃᖑᔪᖅ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖃᐅᒐᒪ ᓈᒻᒪᔅᓴᖏᑦᑐᖃᓚᐅᖅᓯᒪᒻᒪᓂᓛᒃ 
ᐊᒻᒪᓗ ᕿᒥᕐᕈᓪᓗᑎᒃ ᑕᐃᒃᑯᐊ ᓄᓇᕗᒥ ᓇᒻᒥᓂᖃᖅᑐᓄᑦ ᐃᑲᔪᖅᑐᐃᔾᔪᑎᑦ ᑮᓇᐅᔭᓕᕆᔨᒃᑯᓐᓄᓚᐅᖅᓯᒪᖏᑦᑐᑦ 
ᐅᕝᕙᓘᓐᓃᑦ ᒥᓂᔅᑕᓄᑦ ᒫᓐᓇᐅᔪᕐᓕ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᔅᓴᕗᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᒃᑑᑦᑎᐊᒧᑦ ᒪᓕᒐᓕᐅᖅᑎ, ᒥᔅᑕ 
ᐲᑕᓴᓐ. 
 
ᐊᐱᖅᑯᑦ 409 - 2(3): ᓇᑲᑎᕆᓂᖅ ᑮᓇᐅᔭᖅᑖᕈᑎᓂᑦ ᐊᑦᑐᐃᓂᖓ (ᐲᑕᓴᓐ) 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᔪᖓ ᖁᓪᓕᖅ ᑲᑎᒪᔨᖏᓐᓄᑦ ᑕᒪᒃᑯᐊ ᐋᓐᓂᖅᑎᕆᓂᐅᔪᑦ 
ᐅᑭᐅᖅᑕᖅᑐᒥ ᐱᓕᕆᕙᒃᑲᓗᐊᖅᑎᓪᓗᒋᑦ ᑖᒃᑯᐊ ᑲᑎᒪᔨᐅᔪᑦ ᐊᕐᓇᓄᑦ ᐃᓕᓐᓂᐊᑎᑦᑎᑲᓐᓂᕋᓱᑦᑐᑎᒃ. 
 
ᑕᐃᒪᓕ ᒥᓂᔅᑕᐅᔪᖅ ᐊᐱᕆᔪᒪᔭᕋ ᖃᓄᖅ ᑕᐃᒃᑯᐊ ᓇᑲᑎᕐᓂᐅᓚᐅᖅᑐᑦ ᒐᕙᒪᑐᖃᒃᑯᓐᓂ 
ᐃᒃᐱᓇᕐᓂᖃᕐᓂᐊᕐᒪᖔᑕ ᑖᒃᑯᓄᖓ ᑲᑎᒪᔨᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐱᓕᕆᐊᓕᒃ ᐊᕐᓇᐃᑦ ᑲᑎᒪᔨᖏᓐᓄᑦ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᐅᓯᐅᕋᑖᓚᐅᖅᓯᒪᔪᖅ ᒐᕙᒪᑐᖃᒃᑯᓐᓂ 
ᓇᑲᑎᕆᓂᐊᖅᑐᑎᒃ ᑮᓇᐅᔭᖁᑎᒋᔭᐅᔪᓂᒃ ᑲᑎᒪᓚᐅᖅᓯᒪᒐᑦᑕ ᒐᕙᒪᑐᖃᒃᑯᓐᓂ ᐊᒻᒪᓗ ᐅᑭᐅᖅᑕᖅᑐᒥ 
ᒥᓂᔅᑕᐅᔪᓄᑦ ᐅᖃᐅᓯᖃᖅᑐᑎᒃ ᑕᒪᒃᑯᓂᖓ ᐅᖃᓚᐅᖅᑐᑦ ᐃᒃᐱᓇᓗᐊᔾᔮᖏᑦᑑᒐᓗᐊᑦ. 
 
ᑭᓯᐊᓂ ᑲᓇᑕᒥ ᐊᕐᓇᓄᑦ ᑲᑎᒪᔨᐅᔪᑦ ᐃᑲᔪᖅᑐᐃᒻᒪᕆᑉᐸᒻᒪᑕ ᑲᓇᑕᓕᒫᒥᒃ ᑲᑎᒪᔨᐅᔪᓄᑦ ᐊᕐᓇᓄᑦ. 
ᐱᔾᔪᑎᖃᓗᐊᖅᐸᑦᑐᑦ ᒪᑯᓄᖓ ᐊᔪᖅᓴᓂᖅᓴᐅᔪᓄᑦ ᐊᕐᓇᓄᑦ ᐋᓐᓂᖅᓱᖅᑕᐅᖃᑦᑕᕐᓂᖏᓐᓄᑦ. 
 
ᑖᒃᑯᐊᓕ ᑭᓪᓕᓯᐊᖅᑎᒃᑯᑦ ᑲᓇᑕᒥ ᓄᓇᖃᖅᑳᖅᓯᒪᔪᓄᑦ ᐊᕐᓇᓄᑦ ᐊᓪᓚᐃᑦ ᐃᓄᐃᓪᓗ, ᑲᓇᑕᒥ ᐊᕐᓇᓄᑦ 
ᑲᑎᒪᔨᓄᑦ ᖃᐅᔨᕚᓪᓕᑎᑦᑎᒐᓱᓐᓂᐊᕐᓗᑕ ᐆᑦᑑᑎᒋᓗᒍ ᐋᓐᓂᖅᑎᕆᖃᑦᑕᕐᓂᖅ ᑕᒪᒃᑯᐊ ᐱᓕᕆᐊᕆᔭᐅᔪᑦ 
ᑲᓇᑕᒥ.  
 
ᑕᕝᕙᓂ ᖃᓄᐃᓕᖓᓕᕐᓂᑦᑎᓐᓂ ᐃᓱᒪᓘᑎᖃᐅᖅᑐᒍᑦ ᐃᑉᐸᓴᕐᓗ ᐅᖃᒃᑲᓐᓂᓚᐅᕐᒥᔪᑦ 
ᐋᖅᑭᓱᐃᒃᑲᓐᓂᓂᐊᕐᓂᕋᖅᑐᑎᒃ ᑭᓯᐊᓂ ᑐᓴᖅᑎᑦᑎᓐᓂᖏᒻᒪᑕ ᑖᒃᑯᓄᖓ ᐊᕕᑦᑐᖅᓯᒪᔪᓂ ᐊᒻᒪᓗ ᑕᐃᒪᓕ 
ᒐᕙᒪᑐᖃᒃᑯᑦ ᒥᓂᔅᑕᖓᓐᓄᑦ ᓱᕐᓗ ᑲᑕᑦᑎᑦᑎᒐᓱᑦᑑᔮᕐᖓᑕ ᑲᑐᔾᔨᖃᑎᒌᒋᔭᒥᓂᒃ, ᐱᔾᔪᑎᒋᓚᐅᖅᑕᖓᓄᑦ 
ᑕᐃᒃᑯᓄᖓ ᐃᓱᒪᓕᐊᖏᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᓪᓗ ᑭᐅᒻᒪᑦ. ᐅᖃᓕᒫᖃᑦᑕᕋᑦᑕ ᐅᓂᒃᑳᖑᔪᓂᒃ ᑕᒪᑦᓱᒥᖓ 
ᐋᓐᓂᖅᑎᕆᖃᑦᑕᓂᕐᒧᑦ ᐊᕐᓇᓄᑦ ᓄᓇᕗᒻᒥ. ᐊᒃᓱᐊᓗᒃ ᐱᐅᖏᒻᒪᓐ. ᐊᒻᒪᓗ ᒐᕙᒪᑐᖃᒃᑯᓐᓄᑦ ᒥᓂᔅᑕᐅᔪᖅ 
ᓇᑲᑎᕆᒋᓪᓗᓂ ᑕᒪᒃᑯᓄᖓ ᑲᑎᒪᔨᐅᔪᓄᑦ.  
 
ᒥᓂᔅᑕᐅᔪᖅ ᐅᖃᕈᓐᓇᖅᑳ ᐅᖃᖃᑎᖃᖅᓯᒪᒻᒪᖔᖅ ᒐᕙᒪᑐᖃᒃᑯᓐᓂ ᓇᓗᓇᐃᖅᓯᑲᓐᓂᕐᓗᑎᒃ ᓱᒻᒪᑦ ᓄᓇᕗᑦ 
ᐊᓐᓂᑎᖅᑕᐅᖃᑦᑕᖅᑐᓐ ᐊᒥᓲᓂᖅᐹᖑᑎᓪᓗᒋᑦ,  



ᐅᓪᓗᑐᐃᓐᓇᖅ, ᑎᓯᐱᕆ 1, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2691

ᖃᑦᑏᓐᓇᐅᓂᖅᓴᓂᒃ ᑮᓇᐅᔭᖅᑖᖅᑎᑕᐅᒐᓱᒻᒪᖔᑕ ᐊᒥᓲᓂᖅᓴᐅᖏᑦᑐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪᐃᓛᒃ ᑲᑎᒪᓚᐅᖅᑐᒥᓂᐅᓂᕋᖅᑐᖓ 
ᒐᕙᒪᑐᖃᒃᑯᓪᓗ ᐊᒻᒪᓗ ᒥᓂᔅᑕᐅᔪᑦ ᐅᑭᐅᖅᑕᖅᑐᒥ. ᑕᐃᓐᓇ ᑲᑎᒪᖃᑎᒋᓚᐅᖅᑕᕗᓐ ᓴᖅᑮᓪᓗᑕ 
ᐋᓐᓂᖅᑎᕆᖃᑦᑕᓂᕐᒧᓐ ᐊᕐᓇᓂᒃ ᐊᒻᒪᓗ ᑕᐃᒃᓱᒪᓂᐅᑎᓪᓗᒍ ᐱᔪᓐᓇᖅᓯᓚᐅᕐᕋᑦᑕ ᐅᖃᖃᑎᒋᓪᓗᒍ ᑕᒪᒃᑯᐊ 
ᐋᓐᓂᑎᖅᑕᐅᖃᑦᑕᖅᑐᓐ ᐊᕐᓇᐃᑦ ᒥᒃᓵᓄᑦ ᑲᓇᑕᒥ.  
 
ᑖᒃᑯᐊ ᒪᓕᒃᑐᒋᑦ ᐅᓂᒃᑳᖑᓚᐅᖅᑐᓐ ᐃᓱᒫᓗᒍᑎᒋᓕᓚᐅᖅᑕᕋᓕ ᒐᕙᒪᑐᖃᒃᑯᓐ ᐅᖃᓚᐅᖅᓯᒪᒻᒪᑕ 
ᐃᓄᓕᕆᔨᑐᖃᒃᑯᓐ ᒥᓂᔅᑕᖓᓐᓄᑦ. ᒫᓐᓃᓐᓂᐊᖅᑐᖅ ᐱᓇᓱᐊᕐᕈᓯᐅᑉ ᓄᓐᖑᐊᓂ ᐃᑲᔪᖅᑐᐃᓂᕋᖅᑐᓂ ᐊᓪᓚᐅᔪᓐ 
ᐊᕐᓇᖏᓐᓂ 6 ᒥᓕᐊᓐ ᑖᓚᔅᓂᒃ ᕿᒫᕕᐅᔪᓂᒃ ᐱᖃᓯᐅᔾᔨᒻᒥᒐᑎᒃ ᐃᓄᓐᓂᒃ. 
 
ᐃᓚᖏᑦ ᒪᓕᒐᓕᐅᖅᑏᑦ: ᑲᓐᖑᓇᖅ! ᑲᓐᖑᓇᖅ! 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᐊᒻᒪᓗ ᓯᕗᓕᖅᑎᕗᑦ ᐅᖃᐅᓯᕆᖃᑦᑕᖅᓯᒪᒻᒥᔭᖓ ᐱᖓᓱᑦ 
ᐅᑭᐅᖅᑕᖅᑐᒥᐅᑦ ᐊᕕᑦᑐᖅᓯᒪᔪᑦ ᐊᔅᓱᕈᖅᓯᒪᒻᒪᕆᑦᑐᑦ ᐊᕐᕌᒍᓂᒃ ᑎᓴᒪᓂᒃ ᐱᖃᓯᐅᔾᔭᐅᒋᐊᖃᕐᓂᖏᓐᓄᑦ ᐃᓄᐃᑦ 
ᑖᒃᑯᓄᖓ ᐅᓂᒃᑳᓕᐊᖑᕙᑦᑐᓄᑦ ᐃᓕᓴᕆᔭᐅᖃᑕᐅᓯᒪᓗᑎᒃ. 
 
ᐊᒃᓱᕈᓐᓂᕆᕙᑦᑕᕋᓗᐊᕗᑦ ᐃᑉᐱᒋᔭᐅᔫᔮᖏᑦᑐᖅ ᑕᒪᓐᓇ ᐅᖃᐅᑎᒋᒃᑲᓐᓂᕋᓱᒃᑕᕗᑦ ᒐᕙᒪᑐᖃᒃᑯᑦ 
ᐃᑉᐱᓇᕐᓂᖃᕐᓂᖓᓂᒃ ᐱᔨᑦᑎᕈᑎᒋᔭᑦᑎᓐᓄᑦ ᐊᒻᒪᓗ ᐅᖃᐅᓯᕆᖅᑲᓂᕐᓗᒍ ᐋᓐᓂᖅᑎᕆᓂᐅᕙᑦᑐᖅ ᓄᓇᕗᒻᒥ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐃᓚᒋᐊᕈᑦ ᐊᐱᖅᑐᑎᒧᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑭᐅᑎᐊᕐᖓᓪᓗ ᒥᓂᔅᑕᐅᔪᖅ. ᐅᖃᐅᔾᔨᒍᓐᓇᖅᑲ ᑕᐃᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᐱᖅᑯᓯᕆᖅᑲᐅᔭᒃᑲ ᕿᒥᕐᕈᑲᓐᓂᓛᕐᒪᖔᑕ 2007-08 ᑮᓇᐅᔭᑦ ᐊᑐᖅᑐᒃᓴᓂ. 
ᑮᓇᐅᔭᓂᒃ ᓇᓂᓯᒃᑲᓐᓂᕈᓐᓇᕋᔭᕐᒪᖔᑕ ᑖᒃᑯᓄᖓ ᐊᕐᓇᓄᑦ ᑲᑎᒪᔨᐅᔪᓄᑦ ᐱᓕᕆᐊᕐᕆᕙᑦᑕᖏᓐᓄᑦ ᓄᓇᕗᒻᒥ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒻᒪᖃᑎᒋᓛᖅᑕᒃᑲ ᑕᐃᒃᑯᐊ ᐊᕐᓇᐃᑦ 
ᑲᑎᒪᔨᖏᑦ. ᐅᓐᓄᓴ ᐅᖃᐅᓯᖃᕐᓂᐊᕐᕋᑦᑕ ᑕᒪᒃᑯᓂᖓ ᐊᒻᒪᓗ ᒐᕙᒪᑐᖃᒃᑯᓐᓂᑦ ᐅᖃᐅᓯᐅᕋᑖᓚᐅᖅᑐᓂᒃ. 
 
ᐊᒻᒪᓗ ᐱᓕᕆᐊᕆᕙᑦᑕᖏᑦ ᐊᕐᓇᐃᑦ ᑲᑎᒪᔨᖏᑕ ᓯᕗᓕᖅᑎᐅᔪᖅ ᓴᖅᑮᓛᖅᑐᖅ ᐱᓇᓱᐊᕈᓯᐅᓛᖅᑐᒥᒃ 
ᐅᓂᒃᑳᖑᔪᒥᒃ ᓄᓇᕗᒻᒥ ᑲᑎᒪᓂᖃᓚᐅᖅᓯᒪᒻᒪᑕ ᐋᓐᓂᑎᖅᑕᐅᖃᑦᑕᕐᓂᖏᓐᓄᑦ ᐊᕐᓇᐃᑦ ᓱᕈᓰᓪᓗ. ᑕᕝᕙᓂᓗ  

ᐊᑐᓕᖁᔭᐅᓯᒪᔪᑦ ᓴᖅᑭᓛᖅᑐᑎᒃ ᑲᑎᒪᔭᖅᑐᖅᓯᒪᓚᐅᖅᓯᒪᔪᑦ 100 ᐅᖓᑖᓂ ᐊᕐᓇᐃᑦ ᐊᖑᑏᓪᓗ 
ᐃᓚᒋᔭᐅᓚᐅᖅᓯᒪᒻᒪᑕ.  
 
ᑕᕝᕙᓐᖓᑦ ᐱᒋᐊᖅᑐᒍ ᐊᒥᓱᑲᓪᓚᐅᓂᐊᕐᒪᑕ ᒐᕙᒪᐅᓪᓗᑕ ᑲᒪᒋᔭᕆᐊᖃᕐᓂᐊᖅᑕᕗᓐ. 
ᐃᓪᓗᖃᕐᓂᑐᐃᓐᓇᐅᖏᑦᑐᖅ ᐃᓕᓐᓂᐊᕐᓂᕐᓗᑦ ᑕᒪᒃᑯᐊᕈᔫᒻᒪᑕ.  
 
ᕿᒥᕐᕈᓂᐊᖅᑕᕗᓐ ᑖᒃᑯᐊ ᐊᑐᓕᖁᔭᐅᔪᓐ ᓴᖅᑭᓚᐅᖅᑐᓐ ᑲᑎᒪᑎᓪᓗᒋᑦ ᑕᕝᕗᖓ ᓯᕗᒧᐊᒍᑎᒋᒋᐊᕐᓗᒋᑦ.  
 
ᑕᐃᒪᓕ ᒫᓐᓇᐅᔪᖅ ᑮᓇᐅᔭᖃᑦᑎᑦᑎᓂᕆᕙᑦᑕᕗᑦ ᐊᕐᓇᓄᑦ ᑲᑎᒪᔨᖏᓐᓄᑦ ᑕᐃᒪᐃᓕᖓᑐᐃᓐᓇᓂᐊᖅᑐᓐ ᑭᓯᐊᓂ 
ᐊᓯᔾᔨᕋᔭᖅᑐᓐ ᑕᒪᒃᑯᐊ ᖃᓄᐃᓕᐅᕈᑎᒃᓴᐅᖃᑦᑕᖅᑐᓐ ᐋᓐᓂᑎᖅᑕᐅᕙᑦᑐᓄᑦ ᓄᓇᕗᒻᒥ. ᑖᒃᑯᐊ ᐃᓚᒋᒻᒪᒋᑦ 
ᐊᑐᓕᖁᔭᐅᓚᐅᖅᑐᓂ ᑲᑎᒪᓂᐅᔪᖅ ᓴᖅᑭᓚᐅᖅᑐᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᑦᔨᕆᖁᓪᓗᒍ ᓯᕿᓐᖑᔭᖅ ᐊᐱᖅᓱᓂᕐᒧᑦ ᓄᖑᑲᐃᓐᓇᒥᒻᒪᑦ. ᑲᑎᒪᔾᔪᑎᒃᓴᕗᑦ 7. 
ᑎᑎᖅᑲᒃᑯᑦ ᐊᐱᖅᑯᑏᓐ. ᑲᑎᒪᔾᔪᑎᒃᓴᕗᑦ 8. (ᑐᓵᔨᑎᒍᑦ) ᑭᐅᔾᔪᑏᑦ ᑎᑎᕋᖅᓯᒪᔪᓄᑦ ᐊᐱᖅᑯᑎᓄᑦ. ᑲᑎᒪᔾᔪᑎᒃᓴᖅ 
9. ᑭᐅᔾᔪᑏᑦ ᐅᖃᐅᓯᕐᖓᐅᑎᓄᑦ. ᑲᑎᒪᔾᔪᑎᒃᓴᖅ 10. ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ. ᑲᑎᒪᔾᔪᑎᒃᓴᖅ 11. 
ᐅᓂᒃᑳᖏᑦ ᑲᑎᒪᔨᕋᓛᑦ. ᑲᑎᒪᔾᔪᑎᒃᓴᖅ 12. ᐅᓂᒃᑳᖏᑦ ᑲᑎᒪᔨᕋᓛ ᕿᒥᕐᕈᓇᕐᓂᖅ ᐱᖁᔭᒃᓴᓄᑦ. ᒥᔅᑕ ᑐᑐ. 
 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖏᑦ 
 
ᑲᑎᒪᔨᕋᓛᑦ ᐅᓂᒃᑳᖓᑦ 010 - 2(3): ᒪᓕᒐᒃᓴᖅ 08 ᓈᓴᐅᓯᕆᓂᕐᒧᑦ ᒪᓕᒐᖅ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᒐᕙᒪᒃᑯᑦ ᐊᐅᓚᓂᖏᓐᓄᑦ ᓵᑦᑕᒃᓴᐅᓂᖏᓐᓄᑦ ᕿᒥᕐᕈᓚᐅᕐᖓᑕ 
ᐱᖁᔭᒃᓴᖅ 8, ᑎᓕᓯᓂᐊᕐᓂᕐᒧᑦ ᐱᖁᔭᕐᔪᐊᖑᔪᖅ, ᐊᒻᒪᓗ ᐅᓂᒃᑳᕈᒪᓪᓗᖓᑦ ᐋᖅᑭᒋᐊᖅᑕᐅᓚᐅᕐᒪᑦ 
ᑎᑎᕋᖅᑕᐅᑎᐊᖅᑐᓂᓗ ᐃᓱᒪᒋᔭᐅᒋᐊᕈᓐᓇᓚᐅᕐᖓᑦ ᑲᑎᒪᑐᐃᓐᓇᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒪᓕᑦᑐᒍ, ᐱᖁᔭᒃᓴᖅ 8 ᑲᑎᒪᔾᔪᑎᒃᓴᓅᖅᑕᐅᓂᐊᓕᖅᑯᖅ 
ᓇᒡᒐᔭᐅᒧᑦ. ᐅᓂᒃᑳᖏᑦ ᑲᑎᒪᔨᕋᓛ ᕿᒥᕐᕈᔭᐅᓂᖏᓐᓄ ᐱᖁᔭᒃᓴᖅ. ᒥᔅᑕ ᒪᑉᓴᓛᒃ. 
 
ᑲᑎᒪᔨᕋᓛᑦ ᐅᓂᒃᑳᖓᑦ 011 - 2(3): ᒪᓕᒐᒃᓴᖅ 16 ᐃᓚᒌᓂᑦ ᐱᓂᕐᓗᖅᑐᓂᑦ ᑲᒪᓂᕐᒧᑦ ᒪᓕᒐᖅ 

(ᒪᑉᓴᓚᒃ) 
ᒪᑉᓴᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑲᑎᒪᔨᕋᓛᑦ ᐊᔭᐅᖅᑏᑦ ᕿᒥᕈᓯᒪᔪᑦ ᐱᖁᔭᒃᓴᖅ 16 ᐃᓚᒌᓂᑦ 
ᐱᓂᕐᓗᖃᑦᑕᓂᕐᒧᑦ ᐃᑲᔪᕆᐊᓂᕐᒧᑦ ᐱᖁᔭᕐᒥᑦ ᐊᒻᒪᓗ ᐋᖅᑭᒋᐊᖅᓯᒪᓕᕐᖓᑦ ᑎᑎᕋᖅᑕᐅᒋᐊᒃᑲᓂᖅᑐᓂᓗ 
ᑲᑎᒪᑐᐃᓐᓇᑎᓪᓗᒋᑦ ᑲᒪᒋᔭᐅᒍᓐᓇᓯᓪᓗᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᒻᒪᓗ 68 ᒪᓕᒐᖅ ᒪᓕᓪᓗᒍ, ᐱᖁᔭᒃᓴᖅ 16 ᑲᑎᒪᔾᔪᑎᒃᓴᓅᓛᖅᑐᖅ 
ᓇᒡᒐᔭᐅᒧᑦ ᑎᓯᐱᕆ 4.  
 
ᑲᑎᒪᔾᔪᑎᒃᓴᖅ 12. ᐅᓂᒃᑳᖏᑦ ᑲᑎᒪᔨᕋᓛ ᕿᒥᕐᕈᓇᕐᓂᖅ ᐱᖁᔭᒃᓴᓄᑦ. ᑲᑎᒪᔾᔪᑎᒃᓴᖅ 13. ᓴᖅᑭᑕᐅᓂᖏᑦ 
ᑎᑎᖅᑲᐃᑦ. ᒥᓂᔅᑕ ᓇᑦᑎᖅ. 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 

 
ᓴᖅᑭᖅᑎᑕᐅᔪᖅ ᑎᑎᖅᑲᒃ 199 - 2(3): ᐅᓂᒃᑳᑦ ᒥᓂᔅᑕᐃᑦ ᑲᑎᒪᓂᖓ - ᑲᓇᑕᒥ ᒥᕐᖑᐃᓯᕐᕕᓕᕆᓂᕐᒧᑦ 

ᑲᑎᒪᔨᖏᑦ ᐅᑐᐱᕆ 2006 - ᐊᕙᑎᓕᕆᔨᒃᑯᑦ (ᓇᑦᑎᖅ) 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓴᖅᑮᔪᒪᔪᐊᖓ ᐅᓂᒃᑳᖑᔪᓂᑦ ᒥᓂᔅᑕᐅᔪᑦ 
ᑲᑎᒪᓚᐅᕐᓂᖏᓐᓂ ᐊᒃᑑᕙ 11-ᒥ 2006-ᒥ ᔨᐊᓗᓇᐃᕝᒥᑦ, ᒥᕐᖑᐃᓯᕐᕕᓕᕆᓂᕐᒧᑦ ᑲᑎᒪᔨᖏᑦ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑎᑎᖅᑲᖅ ᑕᒪᐅᖓᖅᑕᐅᓕ. (ᑐᓵᔨᑎᒍᑦ) ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᔅᑕ ᑐᑐ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 200 - 2(3): AT&T Enterprises-ᒃᑯᑦ ᐱᖁᑎᖏᑕ ᓂᐅᕕᐊᒃᓴᕆᕙᑦᑕᖏᑦ 

ᓅᑕᐅᓂᖏᑦ - ᑎᑎᖅᑲᒃ ᐳᕋᐃᐊᓐ ᔭᐅᐊᔅᑭᒧᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᓴᖅᑮᔪᒪᔪᖓ ᑎᑎᕋᖅᓯᒪᔪᓂᑦ ᐱᔾᔪᑎᖃᖅᑐᓂᑦ ᒥᓂᔅᑕᒧᑦ 
ᐃᖏᕋᔪᓕᕆᔨᒃᑯᓐᓄᑦ ᒪᕐᕉᓕᖅᑲᖓᒻᒪᑎ 1999-ᒥᓂᑦ ᐱᖁᑎᒋᔭᖏᓐᓂ ATNT-ᑯᑦ. ᖁᔭᓐᓇᒥᒃ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᑎᑎᖅᑲᖓ ᒪᐅᖓᖅᑕᐅᓂᐊᕐᒐᑦ. ᖁᔭᓐᓇᒦᒃ. (ᑐᓵᔨᑎᒍᑦ) ᓴᖅᑭᑕᐅᓂᖏᑦ ᑎᑎᖅᑲᐃᑦ. 
ᒥᓂᔅᑕ ᐊᒡᓘᒃᑲᖅ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 201 - 2(3): ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᑦ ᐊᕐᕋᒍᑕᒫᑦ ᐅᓂᒃᑳᖏᑦ 

2005-06 (ᐊᒡᓘᒃᑲᖅ) 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᐊᒥᒃ ᐅᖃᖅᑏ. ᓴᖅᑮᔪᒪᔪᖓ ᖁᓪᓖᑦ ᓄᓇᕗᑦ ᑲᑎᒪᔨᖏᑦ 
ᑲᑎᒪᔨᖏᓐᓄᑦ ᐊᕐᕋᒍᑕᒫᑦ ᐅᓂᒃᑳᖓ 2005-06 ᑕᐃᒪᐃᑦᑕᕆᐊᖃᖓᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᓐᓄᑦ 
ᐱᖁᔭᕐᔪᐊᖓᓄᑦ ᑕᕝᕙᓂᓗ ᐃᓗᐊᓂ ᓇᓗᓇᐃᖅᓯᓯᒪᒻᒥᔪᑦ ᓯᕗᓪᓕᐅᔾᔭᐅᖁᔭᖏᓐᓂ ᐱᒋᐊᖅᓯᒪᔭᖏᓐᓂᓪᓗ 
ᐊᒻᒪᓗ ᐅᖃᓕᒫᖅᑕᐅᖁᕙᕋ ᒪᓕᒐᓕᐅᖅᑎᓄᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᑲᑎᒪᔾᔪᑎᒃᓴᕗᑦ 13. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᔅᑕ ᑐᑐ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 202 - 2(3): ᑭᕙᓪᓕᕐᒥ ᐊᑐᖅᑐᐊᖅᑎᒃᑯᑦ ᐊᑐᖅᑐᐊᒐᖓᑦ - ᐃᓗᐊᒍᑦ 

ᑎᑎᖅᑲᒃ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓴᖅᑮᑲᓐᓂᕈᒪᔪᖓ ᑎᑎᖅᑲᐅᔪᒥᑦ ᐱᕙᓪᓕᐊᔪᓕᕆᔨᒃᑯᓐᓂ 
ᐃᖏᕐᕋᔪᓕᕆᔨᒃᑯᓐᓪᓗ. 
 
ᐱᔾᔪᑎᖃᖅᑐᖅ NBDC ᐊᖏᖃᑎᒌᒍᑕᐅᔪᑦ ᔮᓐᓄᐊᕆ 2003. ᑕᐃᒃᑯᐊᓗ KBDC-ᑯᑦ ᐱᕙᓪᓕᐊᓂᖓᓄᑦ 
ᓂᐅᕐᕈᑎᖃᓂᕐᒧᑦ ᐊᒻᒪᓗ..... 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᖁᔭᓐᓇᒦᑦ. ᑲᑎᒪᔾᔪᑎᒃᓴᕗᑦ 13. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᔅᑕ ᑐᑐ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 203 - 2(3): ᑭᕙᓪᓕᕐᒥ ᐊᑐᖅᑐᐊᕐᕕᒃᑯᑦ ᐊᑐᖅᑐᐊᒐᖓᑦ ᓄᓇᕘᒥ 

ᐊᑐᖅᑐᐊᕐᕕᒃᑯᓐᓂᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᒥᓂᔅᑕᐅᑉ ᑐᓪᓕᐊᓄᑦ ᖃᕋᓴᐅᔭᒃᑯᑦ 
ᑎᑎᕋᖅᑕᒥᓃᑦ (ᑐᑐ) 

 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᐃᒪ ᓴᖅᑮᒋᐊᒃᑲᓐᓂᕈᒪᒻᒥᔪᖓ ᐱᔾᔪᑎᖃᖅᑐᓂᒃ ᒥᓂᔅᑕᒧᑦ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᖃᑦᑕᖅᑐᓕᕆᔨᒃᑯᖏᑦ ᑖᒃᑯᐊ ᖃᕋᓴᐅᔭᒃᑯᑦ ᑎᑎᕋᖅᑕᒥᓂᐅᔪᑦ ᑎᓴᒻᒪ, ᓄᕙᒻᒪ 21, 
ᒐᕙᒪᒃᑯᓐᓄᑦ ᐊᖓᔪᖄᖓᓐᓄᑦ ᐊᒻᒪᓗ ᒥᓂᔅᑕᐅᔪᓂᑦ ᐊᒡᓚᒡᕕᖓᓂᖔᖅᓯᒪᔪᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᖃᐃᑦ ᓴᖅᑭᑕᐅᓂᖏᑦ. ᒥᓂᔅᑕ ᐊᑭᓱᒃ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 204 - 2(3): ᒥᓂᔅᑕᐅᔪᑦ ᑲᑎᒪᓂᖏᓐᓄᑦ ᐅᓂᒃᑳᖅ - ᐆᒻᒪᖁᑎᓕᕆᓂᕐᒧᑦ 

ᐅᔭᕋᕐᓂᐊᕐᓂᕐᒧᓪᓗ ᒥᓂᔅᑕᐅᔪᑦ ᑲᑎᒪᓂᖓᑦ, ᐋᒍᓯ 27ᒥᑦ 29ᒧᑦ, 2006 ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓐᓂᓗ (ᐊᑭᓱᒃ) 

 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ ᐅᖃᖅᑎ, ᒪᒥᐊᓇᖅ. ᓴᖅᑮᔪᒪᔪᖓ ᐆᒥᖓ, ᒐᕙᒪᑐᖃᒃᑯᑦ ᑲᓇᑕᒥᓗ 
ᐅᑭᐅᖅᑕᖅᑐᒥᓗ ᐆᒻᒪᖁᑎᓕᕆᓂᕐᒧᑦ ᑲᑎᒪᓂᐅᓚᐅᖅᑐᒥ ᐅᐊᐃᑦᕼᐅᐊᔅᒥ ᔪᑲᓐᒥ ᐊᒡᒌᓯ 26 - 29, 2006. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᐊᑭᓱᒃ. ᓴᖅᑭᖅᑕᐅᓂᐊᕐᖓᑦ. ᒥᔅᑕ ᐊᑭᓱᒃ ᐊᑎ, ᖁᔭᓐᓇᒦᒃ. ᑲᑎᒪᔾᔪᑎᔅᓇᕗᑦ 13. 
ᑎᑎᖃᐃᑦ ᓴᖅᑭᖅᑕᐅᓂᖏᑦ. ᒥᓂᔅᑕ ᓇᑦᑎᖅ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 205 - 2(3): ᒥᓂᔅᑕᐅᔪᑦ ᑲᑎᒪᓂᖏᓐᓄᑦ ᐅᓂᒃᑳᖅ - ᐃᖅᑲᓇᐃᔭᖅᑎᓄᑦ 

ᐋᓐᓂᖅᑐᓕᕆᓂᕐᒧᑦ ᒥᓂᔅᑕᐅᔪᑦ ᓄᓇᑦᑎᐊᕐᒧᑦ ᐊᒻᒪ ᓄᓇᕘᒧᑦ ᐅᑐᐱᕆ 10, 2006ᒥ (ᓇᑦᑎᖅ) 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᑯᓂᖓ ᓴᖅᑮᔪᒪᔪᖓ ᑐᑭᓯᒋᐊᕈᑎᒃᓴᓂ 
ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᑦ ᒥᓂᔅᑕᖓᓐᓄᑦ ᑲᒪᔪᓄᑦ ᐃᖅᑲᓇᐃᔭᖅᑐᓄᑦ ᐋᓐᓂᖅᑐᖃᕐᓂᖃᑦ ᑲᑎᒪᔨᖏᓐᓄᑦ 
ᓄᓇᑦᑎᐊᕐᒥ ᓄᓇᕗᒥᓗ ᐊᒃᑐᐸ 10, 2006 ᔭᓗᓇᐃᕝᒥ, ᓄᓇᑦᑎᐊᕐᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ ᓇᑦᓱ, ᑎᑎᖃᖏᑦ ᒪᐅᖓᖅᑕᐅᓕᑦ. ᑲᑎᒪᔾᔪᑎᒃᓴᕗᑦ 13. ᑎᑎᖃᐃᑦ ᓴᖅᑭᖅᑕᐅᓂᖏᑦ. 
ᒥᓂᔅᑕ ᐲᑯ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 206 - 2(3): ᓄᓇᕗᒥ ᓯᓚᑦᑐᓴᕐᕕᒻᒥ ᐊᐅᓚᑦᓯᔨᖏᑕ ᑭᐅᔾᔪᑎᖏᑦ 

ᖃᐅᔨᓴᖅᑕᐅᓂᖏᓐᓄᑦ ᐊᑐᓕᖁᔭᐅᓚᐅᖅᑐᑦ ᐅᑐᐱᕆ 2006ᒥ (ᐲᑯ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 207 - 2(3): ᓄᓇᕗᒥ ᓯᓚᑦᑐᓴᕐᕕᒃ ᐊᕐᕌᒍᑕᒫᖅᓯᐅᑎ ᐅᓂᒃᑳᖅ 2005-06 

(ᐲᑯ) 
ᓴᖅᑭᖅᑎᑕᐅᔪᖅ ᑎᑎᖅᑲᒃ 208 - 2(3): ᓯᕗᓂᑦᑎᓐᓄᑦ ᐆᒻᒪᖅᑯᑏᑦ: ᐃᑯᒻᒪᑎᒨᖅᐸᓪᓕᐊᓂᖅ: ᓄᓇᕗᒥ 

ᐆᒻᒪᖅᑯᑎᓕᕆᓂᕐᒧᑦ ᐃᓕᖅᑯᓯᓕᐅᕐᓂᖅ, ᑎᓯᐱᕆ 2006 (ᐲᑯ) 

ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐱᖓᓱᓂᒃ ᓴᖅᑮᓂᐊᕋᒪ ᐅᖃᖅᑎ, ᐅᑯᐊ ᓴᖅᑭᕈᒪᔭᒃᑲ 
ᓄᓇᕗᒥ ᓯᓚᑦᑐᓴᕐᕕᒻᒥ ᖃᐅᔨᓴᖅᑕᐅᓂᖏᓐᓄᑦ ᐊᑐᓕᖁᔭᐅᓚᐅᖅᑐᑦ ᐊᒃᑐᐸ 2006ᒥ ᐊᒻᒪᓗ ᓯᓚᑦᑐᓴᕐᕕᒻᒥ 
ᐊᕐᕌᒍᑕᒫᖅᓯᐅᑎᖓᓄᑦ ᐅᓂᒃᖄᖓ 2005-06. 
 
ᐊᒻᒪᓗ ᓴᖅᑮᔪᒪᒻᒥᔪᖓ ᐆᒻᒪᖁᑎᓕᕆᓂᕐᒧᑦ ᐃᑯᒪᑎᓕᒻᒧᑦ ᐋᖅᑭᕙᓪᓕᐊᓂᖅ ᐆᒻᒪᖁᑎᓕᕆᓂᕐᒧᑦ ᐋᖅᑭᒍᑕᐅᔪᑦ 
ᑎᓴᒻᒪ 2006 ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᓴᖅᑭᖅᑕᐅᓂᖏᑦ ᑎᑎᖃᐃᑦ. ᒥᔅᑕ ᑐᑐ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 209 - 2(3): ᑭᕙᓪᓕᕐᒥ ᐊᑐᖅᑐᐊᕐᕕᒃᑯᑦ ᐊᑐᖅᑐᐊᒐᖓᑦ - ᑎᑎᖅᑲᒃ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓐᓄᓗ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᐃᒪ ᓴᖅᑮᒃᑲᓐᓂᕈᒪᒻᒥᔪᖓ ᑎᑎᕋᖅᓯᒪᔪᓂ ᑕᐃᑦᓱᒧᖓ ᒥᓂᔅᑕᒧᑦ 
ᐱᕙᓪᓕᐊᔪᓕᕆᔨᒃᑯᓐᓄᑦ ᐅᖃᐅᓯᕆᕙᑦᑕᓐᓂᑦ ᒫᑦᓯ 21, 2003ᒥ ᑎᑎᕋᖅᓯᒪᔪᑦ ᑕᕝᕙᖓᑦ ᐃᖃᓗᒻᒥᐅᑕᐅᔪᒥᑦ 
ᑕᕝᕗᖓ ᐊᓪᓚᕝᕕᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᑎᑎᖃᖓ ᒪᐅᖓᖅᑕᐅᓕ. ᑲᑎᒪᔾᔪᑎᔅᓴᕗᑦ 13. ᑎᑎᖃᐃᑦ ᓴᖅᑭᖅᑕᐅᓂᖏᑦ. ᒥᔅᑕ ᑐᑐ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 210 - 2(3): ᑭᕙᓪᓕᕐᒥ ᐊᑐᖅᑐᐊᕐᕕᒃᑯᑦ ᐊᑐᖅᑐᐊᒐᖓᑦ - ᑎᑎᖅᑲᐅᓯᐊᖅ 

ᐳᕋᐅᓂᖕ ᑯᕌᑯᒃᑯᓐᓂᓪᓗ ᐅᓪᓗᖓ ᐊᐅᒡᒎᓯ 15, 2006 (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑎᑎᕋᖅᓯᒪᒃᑲᓐᓂᖅᑐᓂᑦ ᓴᖅᑮᔪᒪᒻᒥᔪᖓ ᑖᓐᓇ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᑦ ᐅᖃᐅᓯᕆᕙᑦᑕᕋ ᑎᑎᖃᐅᔪᖅ ᐊᒡᒌᓯ 15, 2006, ᐳᕋᐅᓂ ᑯᕌᑯᒥ KBDC-ᑯᓐᓄᑦ 
ᓇᓗᓇᐃᖅᓯᓯᒪᓪᓗᑎᒃ $196,746.76 ᐊᑭᓕᖅᑕᐅᒍᒪᔪᖅ ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᑐᑐ. ᓴᖅᑭᑕᐅᓂᖏᑦ ᑎᑎᖃᐃᑦ. ᒥᔅᑕ ᑐᑐ ᓱᓕ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 211 - 2(3): ᑭᕙᓪᓕᕐᒥ ᐊᑐᖅᑐᐊᕐᕕᒃᑯᑦ ᐊᑐᖅᑐᐊᒐᖓᑦ - ᖃᕆᓴᐅᔭᒃᑯᑦ 

ᑎᑎᖅᑲᒃ ᑎᐅᕆ ᐅᕌᔾᔪᔅᒧᑦ ᐳᕋᐅᓂᖕ ᑯᕌᑯᒃᑯᓐᓂᑦ ᓯᑎᐱᕆ 13, 2006ᒥ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑭᖑᓪᓕᖅᐹᖑᓕᖅᑐᖅ ᐅᖃᖅᑎ, ᑕᔅᓱᒧᖓ ᓱᓕ ᓴᖅᑮᔪᒪᒻᒥᔪᖓ ᒥᓂᔅᑕᒧᑦ 
ᐱᕙᓪᓕᐊᔪᓕᕆᔨᒃᑯᓐᓄᑦ ᑎᑎᖃᐅᔪᖅ ᖃᕋᓴᐅᔭᒃᑯᑦ ᑎᑎᕋᖅᑕᒥᓂᐅᔪᖅ ᑕᐃᔭᓐ ᑯᕌᑯ NBCC $112,912.49ᒥᒃ 
ᐊᑭᓕᖅᑕᐅᒍᒪᔪᑦ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᓴᖅᑭᑕᐅᔪᑦ ᒪᐅᖓᖅᑕᐅᓚᐅᕐᓕᑦ. ᖁᔭᓐᓇᒦᒃ. ᓴᖅᑭᑕᐅᓂᖏᑦ 
ᑎᑎᖃᐃᑦ. ᐱᖃᖅᑐᖓ ᐅᓪᓗᒥ.  

ᓴᖅᑭᖅᑎᑕᐅᔪᖅ ᑎᑎᖅᑲᒃ 212 - 2(3): ᐃᓅᓱᒃᑐᖅ ᒪᓕᒐᓕᐅᖅᑎᐅᖑᕐᓂᑦ 2006 - ᑲᑎᒪᐅᑎᒥᓃᑦ, 

ᒪᓕᒐᒃᓴᖅ 1 ᐊᒻᒪ ᕿᕐᓕᖅᑐᒥ ᓴᓇᔭᐅᓯᒪᔪᖅ (ᐅᖃᖅᑎ) 
 
ᒪᓕᒐᓕᐅᖅᑏ ᖁᕕᐊᓱᑦᑎᐊᖅᐳᖓ ᓴᖅᑮᒋᐊᔅᓴᖅ ᐊᒥᓱᑲᓪᓚᐅᔪᓂᑦ ᓯᕗᓪᓕᖅᐹᖑᔪᒥᑦ ᓄᓇᕗᒻᒥ ᐅᕕᒃᑲᐅᔪᑦ 
ᒪᓕᒐᓕᐅᖅᑎᐅᓐᖑᐊᖅᑎᓪᓗᒋᑦ ᐱᖃᓯᐅᑎᔪᑦ ᒪᑯᐊ, ᐊᔾᔨᓕᐅᖅᑕᐅᓯᒪᔪᑦ ᑲᑎᒪᓂᖏᓐᓄᑦ ᐊᔾᔨᖓᓂᓪᓗ 
ᑲᑎᒪᔾᔪᑎᖏᑕ ᑎᑎᕋᖅᑕᐅᕐᓂᖏᓐᓂᑦ ᐱᖁᔨᕗᖔᖅᑐᑎᒃ ᐃᓕᓐᓂᐊᖅᑎᐅᔪᓂᑦ ᐊᒻᒪᓗ ᐊᔾᔨᖓ ᐱᖁᔭᔅᓴᐅᔪᖅ 
ᐃᓱᒪᒋᔭᐅᓚᐅᖅᑐᖅ ᐅᕕᒃᑲᐃᓪᓗ ᒪᓕᒐᓕᐅᖅᑎᐅᓐᖑᐊᖅᑎᓪᓗᒋᑦ.  
 
ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ ᑖᓐᓇ ᐱᖁᔨᕗᖔᕈᑦ ᑎᓕᐅᕆᒃᑲᓂᕐᒪᑦ ᒪᓕᒐᓕᐅᕐᕕᓐᓂᑦ ᐃᓱᒪᒋᐊᒃᑲᓐᓂᖁᓪᓗᒋᑦ 
ᓴᖅᑭᑕᐅᓚᐅᖅᑐᓂᒃ ᑲᑎᒪᓐᖑᐊᕐᓂᖃᖅᑎᓪᓗᒋᑦ. 
 
ᐊᒻᒪᓗ ᐅᐱᒋᔪᒪᒻᒥᔭᒃᑲ ᑕᐃᒃᑯᐊ ᐃᓚᒋᔭᐅᓚᐅᖅᑐᑦ ᒪᓕᒐᓕᐅᖅᑎᐅᓐᖑᐊᖅᑎᓪᓗᒋᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᒃᓴᖅ 14. ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᓂᒃ. ᒥᔅᑕ ᐲᑕᓴᓐ. 
 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 
 
ᐱᒋᐊᖅᑎᑕᖅ 22 - 2(3): ᑲᑎᒪᓂᐅᑉ ᓄᖅᑲᖓᒋᐊᕐᓂᖓ - ᖃᐅᔨᒃᑲᐃᒍᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒃᑲᐃᔪᒪᔪᖓ ᑏᒦᕝᕙ 4-ᖑᓕᖅᐸᑦ ᓇᒡᒐᔾᔭᐅᒥ ᐅᓇ 
ᐱᒋᐊᖅᑎᓐᓂᐊᕋᒃᑯ, ᐊᐃᑉᐱᖅᑕᐅᓪᓗᖓ ᐃᖃᓗᐃᑦ ᑲᓇᓐᓇᖓᓄᑦ ᒪᓕᒐᓕᐅᖅᑎᒧᑦ. ᐊᒻᒪᓗ ᐱᔭᕇᕈᑦᑕ ᑕᒫᓂ 
ᐃᖃᓗᓐᓂ ᓄᖅᑲᖅᓯᒪᓂᐊᖅᑐᒍᑦ ᒫᔅᓯ 6, 2007-ᖑᕋᓱᓐᓂᖓᓂ.  
 
ᐅᖃᖅᑎ, ᓈᒻᒪᔅᓴᖅᐸᑦ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᓂᐊᖅᑐᖓ ᑖᓐᓇ ᐱᖁᔨᕗᖔᕈᑦ ᑲᒪᒋᓂᐊᕋᑦᑎᒍ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑏ, ᑕᐃᒃᑯᐊ ᐱᖁᔨᕗᖔᓕᐅᕐᓂᐊᕐᓂᕐᒧᑦ ᖃᐅᔨᒃᑲᐅᑦ ᒪᐅᓐᖓᐅᔾᔭᐅᓕ. 
ᓈᓴᐅᑎᓕᒃ 14. ᐱᖁᔨᕗᖔᓕᐅᕐᓂᐊᕐᓂᕐᒧᑦ ᖃᐅᔨᒃᑲᐅᑦ. ᓈᓴᐅᑎᓕᒃ 15. ᐱᖁᔨᕗᖔᓕᐅᓂᕐᒧᑦ ᖃᐅᔨᒃᑲᐅᑦ 
ᓯᕗᓪᓕᖅᐹᒥᑦ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᐃᑦ. ᓈᓴᐅᑎᓕᒃ 16. ᐱᖁᔨᕗᖔᕈᑏᑦ. ᒥᔅᑕ ᐲᑕᓴᓐ. 
 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᖏᖅᑕᐅᔪᒪᔪᖓ ᑖᓐᓇ ᐱᖁᔨᕗᖔᕈᑎᓕᐊᕋ ᑲᒪᒋᔭᐅᒍᓐᓇᕐᓂᐊᕐᒪᑦ.  
 
ᐅᖃᖅᑎ: ᖁᔭᓐᓇᒦᒃ, ᐲᑕᓴᓐ. ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᔅᓯᓐᓄᑦ ᐊᖏᖅᑕᐅᔪᒪᓪᓗᓂ ᐱᖁᔨᕗᖔᕈᑎᓂ 
ᐱᓕᕆᐊᕆᒍᒪᓪᓗᒍ ᐅᓪᓗᒥ. ᐋᒡᒑᖅᑐᖃᕐᒪᖔᑦ. ᐋᒡᒑᖅᑐᖃᓐᖏᒻᒪᑦ. ᒥᔅᑕ ᐲᑕᓴᓐ, ᑖᓐᓇ ᑲᔪᓯᒋᐊᕈᓐᓇᖅᑕᐃᑦ 
ᐱᖁᔨᕗᖔᕈᑏᑦ. 
 
ᐱᒋᐊᖅᑎᑕᖅ 22 - 2(3): ᑲᑎᒪᓂᐅᑉ ᓄᖅᑲᖓᒋᐊᕐᓂᖓ (ᐲᑕᓴᓐ) 

ᐲᑕᓴᓐ (ᑐᓵᔨᑎᒍᑦ): ᐅᖃᖅᑏ, ᐱᖁᔨᕗᖓ ᐊᐃᑉᐱᖅᑕᐅᓪᓗᖓ ᐃᖃᓗᐃᑦ ᑲᓇᓐᓇᖓᓄᑦ. ᒪᓕᒐᓕᐅᕐᕕᑉᐳᑦ 
ᐱᔭᕇᖅᐸᑦ ᑕᒫᓂ ᐃᖃᓗᓐᓂ, ᓄᖅᑲᖓᓚᐅᑲᓐᓂᐊᖅᑐᒍᑦ ᒫᔅᓯ 6, 2007-ᖑᕋᓱᓐᓂᖓᓂ.  
 
ᐊᒻᒪᓗ ᖃᖓᑐᐃᓐᓇᖅ ᒫᔅᓯ 6-ᖑᓚᐅᖅᑎᓐᓇᒍ ᐅᖃᖅᑎᓗ ᑕᐃᒪᐃᑦᑕᕆᐊᖃᕋᓱᒋᓂᐊᖅᐸᑦ ᒥᓂᔅᑕᐃᑦ ᑲᑎᒪᔨᖏᑦ 
ᐊᒻᒪᓗ ᒪᓕᒐᓕᐅᖅᑏᑦ ᐊᐱᕆᓚᐅᖅᑳᕐᓗᓂᒋᑦ ᓯᕗᕐᖓᒍᑦ ᒪᑐᐃᖅᓯᒃᑲᓐᓂᕈᓐᓇᖅᑐᖅ 
ᓄᖅᑲᓐᖓᓐᓇᐅᒐᓗᐊᖅᑎᓪᓗᒍ, ᖃᐅᔨᒃᑲᐃᓚᐅᖅᑳᕐᓗᓂ ᑐᑭᓯᑎᑦᑎᓗᓂᓗ ᒪᓕᒐᓕᐅᖅᑎᓂᑦ. 
ᐃᖅᑲᓇᐃᔭᒃᑲᓐᓂᕐᓂᐊᕐᓗᑎᓪᓗ ᑕᐃᒃᑯᐊ ᐃᓱᓕᔾᔪᑎᒋᓚᐅᖅᑕᖏᑦ ᒪᓕᓪᓗᒋᑦ.  
 
ᐅᖃᖅᑎ (ᑐᓵᔨᑎᒍᑦ): ᑖᓐᓇ ᐋᖅᑭᑦᑎᐊᖅᓯᒪᒻᒪᑦ ᐱᖁᔨᕗᖔᕈᒻᒧᑦ. ᓂᕈᐊᕈᒪᓕᕐᒪᑕ, ᐊᖏᖅᑐᐃᓐᓇᐃᑦ. 
ᐊᑭᖃᖅᑐᖅᑐᑦ. ᐱᖁᔨᖔᕈᑦ ᑲᔪᓯᕗᖅ.  
 
ᑲᑎᒪᔾᔪᑎᒃᓴᖅ 16. ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᖅ 17. ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 
ᑲᑎᒪᔾᔪᑎᒃᓴᖅ 18. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᖅ 19. ᑲᑎᒪᑐᐃᓐᓇᖅᑎᓪᓗᒋᑦ 
ᐃᓱᒪᒃᓴᖅᓯᐅᕈᑎᖃᕐᓂᖅ ᐱᖁᔭᒃᓴᓂᑦ ᐊᓯᖏᓐᓂᓪᓗ. ᐱᖁᔭᒃᓴᖅ 23, 24, 25 ᐊᒻᒪᓗ 26 ᒥᔅᑕ ᐹᓇᐸᔅ 
ᐃᒃᓯᕙᐅᑕᐅᓗᓂ.  
 
ᐊᒻᒪᓗ ᑲᔪᓯᒋᐊᓚᐅᓐᖏᓂᑦᑎᓐᓂ ᓄᖅᑲᖓᓚᐅᑲᓐᓂᐊᖅᑐᒍᑦ 1-ᒧᐊᖅᐸᑦ ᐅᑎᕐᓂᐊᖅᐳᒍᑦ.  
 
ᐃᖅᓱᖅᑏ. 
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 11:59ᒥ ᐊᒻᒪ ᑲᑎᒪᔨᕋᓛᑦ ᐱᒋᐊᖅᑐᑎᑦ 13:00ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐹᓇᐸᔅ): ᖁᔭᓐᓇᒦᒃ. ᐅᓐᓄᓴᒃᑯᑦ. ᑕᕝᕙᓃᑦᑐᑦ ᓈᒻᒪᒃᓯᖕᒪᑕ, ᒫᓐᓇ ᑲᑎᒪᓂᖅᐳᑦ ᑲᔪᓯᒋᐊᖁᓪᓗᒍ, 
ᒪᑐᐃᕋᒃᑯ. ᑲᑎᒪᔨᕋᓛᓂ ᑲᑎᒪᔾᔪᑎᒃᓴᖃᕋᑦᑕ ᐅᑯᓂᖓ ᑲᑎᒪᔾᔪᑎᒋᓂᐊᖅᑕᕗᑦ ᐱᖁᔭᒃᓴᖅ 23, 24, 25, ᐊᒻᒪᓗ 
26. ᑲᑎᒪᔨᕋᓛᑦ ᖃᓄᖅ ᐱᓕᕆᔪᒪᓕᖅᐸᑦ? ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑲᒪᒌᓐᓇᕈᒪᔭᕗᑦ ᐱᖁᔭᒃᓴᖅ 26, 27 
ᐊᑭᑐᔪᖅᑐᕈᑎᒃᓴᐃᓪᓗ ᑖᒃᑯᓄᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ ᐱᔭᕇᖅᐸᑕ 
ᐱᓕᕆᐊᕆᓂᐊᕐᓗᑎᒃᑯᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐃᕝᔭᕈᑕᐃᓚᒃ. (ᑐᓵᔨᒃᑯᑦ) ᐊᖏᖃᑎᒌᒃᐱᑖ ᑖᒃᑯᐊ ᐊᑭᑐᔪᖅᑐᕈᑎᒃᓴᐃᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᑲᔪᓯᖁᓪᓗᑎᒃᑯᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᒪᓕᒐᒃᓴᖅ 26 - ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2007-08 - ᐃᓱᒪᒃᓴᖅᓯᐅᖅᑕᐅᓂᖓ - 

ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᑉᐸᒃᓴᖅ ᒥᓂᔅᑕ ᒪᑐᐃᖅᓯᒋᐊᕈᑎᒥᓂᒃ ᓂᓪᓕᐅᑎᖃᓚᐅᕐᒪᑦ. ᑕᐃᒪ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓕᓐᓂᐊᖅᑐᓕᕆᔨᒃᑯᓪᓗ ᐃᒃᓯᕙᐅᑕᖓᑦ ᐅᖃᓕᒫᖁᓂᐊᓕᖅᐸᕋ 
ᒪᑐᐃᖅᓯᒋᐊᕈᑎᖏᓐᓂᒃ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑕᕆᔭᐅᓪᓗᖓ ᐋᓐᓂᖃᕐᓇᖏᑦᑐᓕᕆᔨᒃᑯᓐᓄᑦ 
ᐃᓕᓐᓂᐊᖅᑐᓕᕆᓂᕐᒧᓪᓗ ᒪᑐᐃᖅᓯᒋᐊᕈᑎᓂᒃ ᐅᖃᐅᓯᖃᕈᒪᓂᐊᖅᑐᖓ 2007-08 ᐊᑐᕈᒫᕐᓂᐊᖅᑐᑦ 
ᐊᑭᑐᔪᖅᑐᕈᑎᒃᓴᓄᑦ ᑲᒪᒋᔭᐅᑎᓪᓗᒋᑦ ᐃᓄᓕᕆᔨᒃᑯᓐᓄᑦ.  
 
ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᑭᑐᔪᖅᑐᕈᑎᒃᓴᖏᑦ 2007-08ᒥ ᒥᑭᓐᓂᖅᓴᐅᓕᖅᑐᑦ ᑕᐃᒪᖓᓂ 
ᐱᒋᐊᓚᐅᖅᓯᒪᖕᒪᑕ ᐱᔭᕇᖅᑕᐅᓚᐅᕐᓂᖏᑦ ᑕᐃᒃᑯᐊ ᐱᖓᓱᑦ ᐋᓐᓂᐊᕐᕖᑦ ᐱᔭᕇᖅᑕᐅᓚᐅᕐᓂᖏᑦ 
ᐱᔭᕇᖅᑕᐅᓕᕐᓂᖏᓪᓗ ᐱᔾᔪᑎᒋᓪᓗᒋᑦ. ᑕᐃᓐᓇ ᕿᑭᖅᑕᓂ ᐋᓐᓂᐊᕕᓕᐊᕆᔭᐅᔪᖅ ᕿᒥᕐᕈᓇᒋᐊᖅᑐᓚᐅᕋᑦᑎᒍᑦ, 
ᐅᐱᕐᖔᖑᓂᐊᖅᑐᒥ ᒪᑐᐃᖅᑕᐅᓂᐊᕐᓂᖓ ᓂᕆᐅᒋᔭᕗᑦ. 
 
ᐊᒻᒪᓗ ᑲᑎᒪᔨᕋᓛᑦ ᑖᒃᑯᐊ ᖁᕕᐊᓱᒃᑐᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ ᐊᑭᑐᔪᖅᑐᕈᑎᒃᓴᖏᑦ 
ᐊᑐᕈᒫᕐᓂᐊᖅᑐᑦ 2007-08 ᐃᓚᓕᐅᔾᔨᓯᒪᔪᑦ ᓴᓇᔭᐅᒃᑲᓐᓂᕐᓂᐊᕐᖢᓂ ᓄᑖᖑᕆᐊᖅᑕᐅᓗᓂᓗ ᕿᑭᖅᑖᓗᖕᒥ 
ᐋᓐᓂᐊᕕᒃ. ᐱᔨᑦᑎᕈᑏᑦ ᑕᐃᑰᓇ ᓱᓕ ᐊᑐᐃᓐᓇᕈᖅᑎᑕᐅᖃᑦᑕᕐᓂᐊᕐᒪᑕ ᐅᐃᒍᒋᔭᐅᓕᕐᓗᓂᓗ ᕿᑭᖅᑕᓂ 
ᐋᓐᓂᐊᕕᓕᐊᕆᔭᐅᔪᒧᑦ.  
 
ᒪᓕᒐᓕᐅᖅᑎᐅᔪᒍᑦ ᐊᐱᖅᑯᑎᖃᕋᑦᑕ ᐊᐱᖅᑯᑎᖃᖃᑦᑕᖅᓯᒪᔪᒍᑦ ᖃᓄᖅ ᑖᓐᓇ ᐋᓐᓂᐊᕕᒃ ᐱᖓᔪᒋᔭᐅᔪᖅ 
ᕿᑭᖅᑖᓗᖕᒦᑦᑐᖅ ᓇᖕᒥᓂᕆᔭᐅᓂᐊᕐᒪᖔᑦ ᒐᕙᒪᒃᑯᓐᓄᑦ ᐅᕝᕙᓘᓐᓃᑦ ᐊᑐᖅᑐᐊᖅᑕᐅᓂᐊᕐᒪᑦ. ᑖᒃᑯᐊ ᕿᑭᖅᑕᓂ 
ᐋᓐᓂᐊᕕᒃ ᒐᕙᒪᒃᑯᑦ ᐅᓂᒃᑳᖅᖢᑎᒃ ᓇᓗᓇᐃᖅᓯᓚᐅᖅᑐᑦ ᓇᖕᒥᓂᖅᑖᕆᓂᐊᖅᑕᖓᔾᔪᒡᒎᖅ ᑖᓐᓇ ᐋᓐᓂᐊᕕᒃ 
ᑕᐃᒫᑐᐃᓐᓇᖅ ᕿᑎᕐᒥᐅᑦ ᑭᕙᓪᓕᕐᒥᓗ ᓇᖕᒥᓂᕆᔭᐅᖕᒪᑕ ᖁᕕᐊᒋᔭᕗᑦ ᑕᐃᒪᓐᓇ ᐃᓱᒪᓕᐅᕈᓐᓇᕐᒪᑕ. 
 
ᕿᑎᕐᒥᐅᑦ ᑭᕙᓪᓕᕐᒥᓗ ᐋᓐᓂᐊᕖᑦ ᒪᑐᐃᖓᓕᖅᑐᑦ ᑭᓯᐊᓂ ᐃᓚᖏᑦ ᐱᔨᑦᑎᕈᑏᑦ ᓈᓯᒪᖏᒻᒪᑐᑦ 
ᐃᖅᑲᓇᐃᔭᖅᑎᑭᒃᓴᕐᓂᖅ ᐱᔾᔪᑎᒋᓪᓗᒍ. 
 
ᑲᑎᒪᔨᕋᓛᑦ ᐃᓱᒫᓗᑎᖃᖅᑐᑦ ᑕᐃᒪᓐᓇᑦᑕᐃᓐᓇᖅ ᐊᑲᐅᖏᓕᐅᕈᑎᖃᕐᓂᐊᕋᓱᒋᓪᓗᑎᒃ ᒪᑐᐃᖅᑕᐅᒍᓗᐊᖅᐸᑦ 
ᕿᑭᖅᑖᓗᖕᒥ ᐋᓐᓂᐊᕕᒃ ᒫᔾᔨ 2007-ᒥ ᖃᐅᔨᒃᑲᖅᑕᐅᔪᒪᓪᓗᑕᓗ ᖃᓄᐃᑦᑐᓂᒃ ᐱᓕᕆᐊᒃᓴᓂ ᐋᖅᑭᒃᓯᓯᒪᖕᒪᖔᑦ 
ᐅᐸᓗᖓᐃᔭᐅᑎᓂᒡᓗ. ᑕᐃᒪᐃᑦᑐᓂᒡᓗ ᑕᑯᓂᐊᕋᑦᑕ. 
 
ᐊᒻᒪᓗ ᑕᐃᒃᑯᐊ ᓄᓇᕗᒻᒥᐅᑦ ᐃᓕᓐᓂᐊᖅᑎᑕᐅᔭᕆᐊᓖᑦ ᐃᓅᓕᓴᐃᔭᐃᓂᐅᑉ ᒥᒃᓵᓄᑦ ᐃᓐᓄᒃᑕᐅᖃᑦᑕᕐᓂᐊᕐᒪᑕ 
ᑕᒪᒃᑯᐊ ᓴᖅᑭᑉᐸᓪᓕᐊᔪᑦ ᐊᒻᒪᓗ ᑕᒪᓐᓇ ᐃᓱᒪᒋᔭᐅᖃᓯᐅᔾᔭᐅᔭᕆᐊᖃᖅᖢᓂ ᐱᓕᕆᐊᖑᓂᐊᖅᑐᖅ ᐸᕐᓇᐅᑎᖓ 
ᐊᑐᕈᒫᕐᓂᐊᖅᑐᓪᓗ ᓴᖅᑭᑉᐸᑕ ᑲᒪᒋᔭᐅᓕᖅᐸᑕ.  
 
ᓄᓇᕗᒻᒥᐅᑦ ᐅᓄᖅᓯᕙᓪᓕᐊᑐᐃᓐᓇᖅᑐᑦ ᐋᓐᓂᐊᕕᓕᐊᖃᑦᑕᖅᑐᑦ ᐊᒻᒪᓗ ᑕᐃᒪᐃᑦᑑᓂᖓᓄᑦ 
ᐱᕙᓪᓕᐊᑎᑕᐅᓯᒪᖏᑦᑎᐊᖅᑐᑦ ᑕᐃᒃᑯᐊ ᑐᔪᕐᒥᕖᑦ ᖃᓄᖅ ᐋᖅᑭᒃᓱᖅᑕᐅᓯᒪᓂᖏᑦ ᐱᓗᐊᕐᓗᒋᑦ ᑕᒫᓂ 
ᐃᖃᓗᖕᓂᑦ. ᒫᓐᓇ ᑕᐃᓐᓇ ᑐᔪᕐᒥᕕᒋᔭᐅᖃᑦᑕᖅᑐᖅ ᑕᑖᖏᓐᓇᐅᔭᑦᑎᐊᐸᓗᖕᒪᑦ ᐊᒻᒪᓗ ᑐᑭᓯᐅᒪᑎᑕᐅᓯᒪᓪᓗᑕ 
ᑕᒪᓐᓇᒎᖅ ᐱᕙᓪᓕᐊᓂᖃᓐᖏᓗᐊᖅᑐᖅ. ᐊᔩᖃᑎᒌᖕᓂᒃᑰᕈᑎᖃᕐᒪᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑲᓇᑕᒥ 
ᐱᔾᔪᑎᒋᓪᓗᒋᑦ ᑕᒪᒃᑯᐊ ᓇᓪᓕᐅᒃᑯᒫᖅᑕᐅᓯᒪᖏᑦᑐᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᑲᔫᑏᑦ.  
 
ᒥᓂᔅᑕᒥ ᐃᖅᑲᓇᐃᔭᖅᑎᖏᓐᓂᒃᓗ ᑲᑎᒪᔨᕋᓛᑦ ᐊᔭᐅᕆᔪᑦ ᐸᕐᓇᐅᑎᓕᐅᖁᔨᓪᓗᑎᒃ ᑐᓐᓂᖅᑯᑕᐅᔪᒃᓴᓂᑦ ᑲᓇᑕᒥ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᑐᔪᕐᒥᕖ  

ᐱᔾᔪᑎᒋᓪᓗᒋᑦ ᓄᓇᕘᑉ ᐃᓗᐊᓃᑦᑐᑦ ᓯᓚᑖᓂᓗ. ᐃᓂᒃᓴᖃᑦᑎᐊᓐᖏᑎᓪᓗᒋᑦ ᑕᒪᒃᑯᐊ ᐋᓐᓂᐊᕕᓕᐊᖃᑦᑕᖅᑐᑦ 
ᐊᒃᓱᐊᓗᒃ ᐊᑲᐅᖏᑦᑐᖅ. ᒪᑯᐊᓗ ᐱᔨᑦᑎᕈᑏᑦ ᐅᓄᖅᑐᑦ ᐊᖏᕐᕋᒧᑦ ᖃᓂᓐᓂᖅᓴᐅᔭᕆᐊᖃᖅᖢᑎᒃ.  
 
ᑲᑎᒪᔨᕋᓛᑦ ᐅᔾᔨᕆᓚᐅᕐᒥᔪᑦ ᓄᓇᓕᖕᓂᑦ ᑐᓐᖓᕕᖕᓂᑦ ᑲᒪᒋᔭᐅᑯᑖᒋᐊᓕᖕᓄᑦ ᐃᒡᓗᓕᐅᕐᓂᖏᓐᓂᑦ ᐃᒡᓗᓕᖕᒥ 
ᐅᖅᓱᖅᑑᒥᓗ. ᑭᓯᐊᓂᓕ ᑖᒃᑯᐊ ᑕᐃᒪᓐᖓᓕᒫᑦ ᓴᓇᔭᐅᓂᐊᕐᓂᖏᑦ ᑭᖑᕙᖅᑎᑕᐅᖏᓐᓇᖅᑐᑦ. 
ᑕᐃᒪᐃᒃᑲᓗᐊᖅᑎᓪᓗᒍ ᓴᖅᑭᑦᑎᕙᓪᓕᐊᖏᑦᑐᑦ ᐱᖓᔪᒋᔭᖓᓂᒃᓗ ᑎᓴᒪᒋᔭᖓᓐᓂᒃᓗ ᑲᒪᓯᕝᕕᐅᓂᐊᖅᑐᓂᒃ.  
 
2004ᒥ ᒪᓕᒐᓕᐅᖅᑎᓕᒫᑦ ᑲᑎᒪᑎᑕᐅᑎᓪᓗᒋᑦ ᐊᕐᕕᐊᓂᑦ, ᐊᖏᖅᓯᓚᐅᖅᓯᒪᔪᒍᑦ ᓯᑕᒪᓂᒃ 
ᑲᒪᒋᔭᐅᖏᓐᓇᕆᐊᖃᖅᑐᓄᑦ ᐃᒡᓗᓕᐅᕈᒪᓪᓗᑕ ᓂᕈᐊᖅᑕᐅᓯᒪᕝᕕᒃᐳᑦ ᐃᓱᓕᕝᕕᖓ ᑎᑭᓚᐅᖅᑎᓐᓇᒍ.  
 
ᐅᓪᓗᒥᒧᑦ ᑎᑭᓪᖢᒍ, ᐅᓂᒃᑲᐅᔾᔭᐅᓯᒪᖏᑦᑐᒍᑦ ᓇᓃᑎᑕᐅᓂᐊᕐᒪᖔᑕ ᑖᒃᑯᐊ ᒪᕐᕉᒃ ᐃᖃᔪᖅᓱᐃᓯᒪᒐᓗᐊᖅᑎᓪᓗᑕ 
ᐊᒻᒪᓗ ᓄᓇᓖᑦ ᑐᒃᓯᕋᕋᓗᐊᖅᑎᓪᓗᒋᑦ ᑕᐃᒪᐃᑦᑐᓕᐅᕐᕕᐅᔪᒪᓪᓗᑎᒃ.  
 
ᐊᐃᑦᑖᕈᓱᒃᑐᒍᑦ 2007-08ᒥ ᐊᑐᕈᒫᕐᓂᐊᖅᑐᑦ ᐊᑭᑐᔪᓄᑦ ᐃᓚᓕᐅᔾᔨᓯᒪᖕᒥᖕᒪᑕ ᓄᓇᓕᖕᓂᑦ 
ᐋᓐᓂᐊᕕᐅᓂᐊᖅᑐᓂᒃ. 2008ᒥ 2012ᒧᑦ ᑕᓪᓕᒪᑦ ᐊᕐᕌᒍᑦ ᐊᑭᑦᑐᔪᖅᑐᕈᑎᒃᓴᐃᑦ ᒪᓕᒃᖢᒋᑦ, ᑐᐊᕕᕐᓇᖅᑐᑦ 
ᑲᒪᒋᔭᐅᔭᕆᐊᓖᑦ ᐋᓐᓂᐊᕕᓕᐊᕆᔭᐅᔭᕆᐊᓖᑦ ᐃᒃᐱᐊᖅᔪᖕᒥᑦ, ᑕᓗᖅᔪᐊᒥ, ᓇᐅᔮᓂᓪᓗ 
ᑭᖑᕙᕆᐊᖅᑕᐅᒃᑲᓐᓂᖅᓯᒪᓕᖅᑐᑦ ᐊᕐᕋᒍᓄᑦ ᒪᕐᕉᖕᓄᑦ.  
 
ᑖᒃᑯᓄᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐊᒻᒪᓗ ᐊᓯᖏᓐᓄᑦ ᒐᕙᒪᒃᑯᑦ ᑎᒥᖁᑎᖏᓐᓄᑦ ᑮᓇᐅᔭᑦ 
ᐊᖏᓗᐊᖅᑐᐊᓗᐃᑦ ᐊᓯᐊᓄᑦ ᓴᓇᔭᐅᔾᔮᖏᑦᑐᒨᒐᓗᐊᖅ ᐃᓕᔭᐅᖃᑦᑕᕐᓂᖓ ᑕᒪᓐᓇ ᐃᓱᒫᓘᑎᒋᔭᕗᑦ.  
 
ᒐᕙᒪᒃᑯᓐᓂᑦ ᐱᓕᕆᔨᖏᓐᓂᑦ ᐊᔭᐅᕆᔪᒍᑦ ᐃᓄᖕᓂᑦ ᑐᑭᓯᓇᓱᖅᑳᖃᑦᑕᖁᓪᓗᒋᑦ ᐸᕐᓇᐃᓕᕈᑎᒃ ᑕᐃᒃᑯᐊ 
ᓄᓇᓕᖕᓂᑦ ᐃᓱᒫᓘᑎᒋᔭᐅᔪᑦ ᐃᓕᐅᖅᑲᖅᑕᐅᖃᑦᑕᕐᓂᐊᕐᒪᑕ ᓲᕐᓗ ᓄᒃᑕᐅᑏᑦ ᐃᓐᓄᒃᐸᓪᓕᐊᓃᑦ ᐊᒻᒪᓗ ᐊᓯᖏᑦ 
ᓇᓗᓇᐃᖅᑕᐅᔪᑦ ᓄᓇᓕᖕᓂᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑲᑎᒪᔨᕋᓛᖏᓐᓄᑦ.  
 
ᐃᒃᓯᕙᐅᑖᖅ, ᑕᒪᔾᔭ ᐅᖃᐅᓯᒃᓴᒃᑲ ᓇᓗᖅᑯᑎᖏᑦᑐᖓ. ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᓂᓪᓕᕐᕕᖃᕐᓂᐊᕐᓂᖏᓐᓂᑦ 
ᐊᒻᒪᓗ ᐊᐱᖅᑯᑎᒃᓴᖃᕐᓂᐊᕐᓂᖏᓐᓂ. (ᑐᓵᔨᑎᒍᑦ ᓄᖅᑲᖅᑐᖅ) ᒪᓐᓇᓪᓗᐊᕕᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐊᓚᕋᓛᒃ. ᒫᓐᓇ ᐊᐱᕆᔪᒪᔭᕋ, ᒥᔅ ᐊᒡᓘᒃᑲᖅ ᑖᒃᑯᓂᖓ 
ᐊᐱᖅᓱᖅᑕᐅᕕᖕᒦᖃᑎᒋᓂᐊᖅᑐᓂ ᑕᑲᓇᓃᖃᑎᒋᔪᒪᖕᒪᖔᒋᑦ, ᒥᔅ ᐊᓪᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᒪᕐᕉᒃ ᑕᐅᓇᓃᖃᑎᒋᔪᒪᔮᒃᑲᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔨᕋᓛᑦ ᐊᖏᖅᐹᑦ ᑖᒃᑯᐊ ᐅᕗᖓ ᐊᐱᖅᓱᖅᑕᐅᕕᖕᒧᐊᖅᑕᐅᖁᓪᓗᒋᑦ ᑖᒃᑯᐊ 
ᐱᖃᑎᒋᔭᕆᐊᖃᖅᑕᖏᑦ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
  
ᐃᒃᓯᕙᐅᑖᖅ: ᐃᖅᓱᒃᑏ, ᑖᒃᑯᐊ ᐊᐱᖅᓱᖅᑕᐅᕕᖕᒧᑦ ᐃᓯᖅᑎᓚᐅᒃᑭᑦ. 
 



ᐅᓪᓗᑐᐃᓐᓇᖅ, ᑎᓯᐱᕆ 1, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑐᓐᖓᓱᒋᑦ, ᒥᔅ ᒥᓂᔅᑕ. ᑎᑎᕋᖅᓯᒪᓂᐊᕐᒪᑕ ᐃᒻᒪᖄ ᑖᒃᑯᐊ ᓴᓂᑦᑎᐊᕐᓃᑦᑑᒃ ᐊᑎᖏᑦ ᐅᖃᐅᓯᕆᒍᕕᒋᑦ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓕᖅᐱᓐᓂᑦ ᒥᓂᔅᑕᐅᑉ ᑐᖏᓕᖓ, ᕌᓐ 
ᐳᕋᐅᓐ. ᐊᒻᒪᓗ ᓴᐅᒥᓐᓂ ᐊᑭᑐᔪᖅᑐᕈᑎᓕᕆᔨᕗᑦ, ᕉᔅᒥᐊᕆ ᐳᕋᐅᓐ. ᑖᒃᑯᐊ ᐃᓚᒌᓐᖏᑦᑑᒐᓗᐊᒃ ᐊᑎᕈᓯᖏᑦ 
ᐊᔾᔨᒌᑐᐃᓐᓈᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᒡᓘᒃᑲᖅ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᓇᓗᓇᐃᖅᓯᔪᒪᒻᒥᔪᖓ ᒫᓂ 
ᐃᒃᓯᕚᖅᑐᒥᑦ, ᑕᐃᕝ ᕆᑦᓱᑦᓴᓐ. ᒥᓂᔅᑕᐅ ᑐᖏᓕᖓᑕ ᐃᑲᔪᖅᑎᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 
ᐃᓄᓕᕆᔨᒃᑯᓐᓄᓪᓗ ᐊᒻᒪᓗ ᑐᑦᑕᕐᕕᒻᒥ ᑖᓐᓇ ᑲᒪᔨᒋᔭᐅᓪᓗᓂ ᐃᖃᓗᑦᑑᑦᑎᐊᕐᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᒡᓘᒃᑲᖅ. (ᑐᓵᔨᑎᒍᑦ) ᐱᒋᐊᓚᐅᓐᖏᓐᓂᓐᓂ ᐃᖅᑲᐃᑎᑦᑎᒋᐊᒃᑲᓐᓂᕈᒪᒐᒪ 
ᐅᑯᓂᖓ, ᑖᓐᓇ ᒪᓕᒐᖅ 77(1) ᒪᓕᑦᑐᒍ, 10-ᒥᓂᔅᓯᓂᑦ ᐅᖃᓪᓚᒍᓐᓇᕐᕕᖃᖅᑎᑕᐅᓂᐊᖅᑐᓯ, ᐊᒻᒪᓗ ᒪᓕᒐᖅ 
77(2) ᒪᓕᑦᑐᒍ, ᐊᒻᒪᓗ ᐃᓱᒪᖅᓲᑎᒋᔭᐅᓂᐊᖅᑐᓂ ᐃᒃᓯᕙᐅᑕᕐᒧᑦ, ᑭᓇᑐᐃᓐᓇᖅ ᒪᓕᒐᓕᐅᖅᑎ 
ᐊᑕᐅᓯᐊᓐᖏᓪᓗᓂ ᓂᓪᓕᕈᓐᓇᖅᑐᖅ, ᑭᓯᐊᓂ ᐃᓘᓐᓇᖏᑦ ᑖᒃᑯᐊ ᒪᓕᒐᓕᐅᖅᑎᐅᖃᑎᖏᑦ 
ᓂᓪᓕᖅᑐᐃᓐᓇᐅᓯᒪᓕᖅᑎᓪᓗᒋᑦ. 
 
ᐊᒻᒪᓗ ᐅᖃᕈᒪᒃᑲᓐᓂᕐᒥᔪᖓ ᐊᔪᕐᓇᖏᑦᑕᕌᖓᑦ ᐊᐱᖅᑯᑎᔅᓴᖃᕐᓂᐊᕈᔅᓯᓗ ᑖᒃᑯᐊ ᒪᑉᐱᖅᑕᐅᑲᑕᓪᓗᑎᑦ 
ᐱᓕᕆᐊᕆᔭᐅᓕᖅᐸᑕ ᐊᐱᖅᑯᑎᒋᓂᐊᕐᓗᓯᐅᒃ. ᑭᓱᑐᐃᓐᓇᕐᓄᑦ ᑐᕌᖓᔪᓂᑦ ᐅᖃᐅᓯᒃᓴᖃᖅᐱᓰ? ᒥᔅᑕ 
ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᒥᓂᔅᑖ, ᐳᕋᐅᓐ 1, ᐳᕋᐅᓐ 2-ᓗ ᑐᓐᖓᓱᒋᔅᓯ 
ᓵᑦᑎᓐᓃᒃᑲᔅᓯ. ᒥᓂᔅᑕ ᐳᕋᐅᓐ, ᒪᒥᐊᓇᐅᒐᓗᐊᖅ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᒥᓂᔅᑕᕆᔭᐅᓐᖏᒻᒪᑦ, 
ᓇᓗᓇᖅᓯᔪᒋᐊᓪᓚᐅᒐᔭᕐᖓᑦ ᐳᕋᐅᒐᓵᓘᑎᓪᓗᒋᑦ ᑖᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᓵᔅᓯᓐᓃᑦᑐᑦ ᑐᓐᖓᓱᒋᔅᓯ. 
 
ᑐᓴᐅᒪᕈᓘᔭᖅᑐᒍᑦ ᐋᓐᓂᐊᖃᕐᓇᖏᑦᑐᓕᕆᓂᐅᑉ ᒥᔅᓵᓄᑦ ᐊᑕᐅᓯᐅᓐᖏᑦᑐᓂᒃ ᓂᓪᓕᐅᑎᖃᒐᓛᑲᐃᓐᓇᕈᒪᔪᖓ 
ᓄᓇᑦᑎᓐᓃᓐᖔᖅᑐᓂᒃ. ᑕᐃᒪ ᑕᐅᕙᓂ ᐅᖃᐱᓗᑦᑐᖃᕈᓘᔭᖃᑦᑕᖅᑐᐊᓘᒻᒪᑦ ᐋᓐᓂᐊᖃᕐᓇᖏᑦᑐᓕᕆᓂᐅᑉ 
ᒥᔅᓵᓄᑦ, ᐱᓗᐊᕐᓗᒋᑦ ᐋᓐᓂᐊᓯᐅᖅᑏᑦ ᒥᔅᓵᓄᑦ, ᐃᓚᖏᓪᓗ ᑐᓴᐅᒪᔭᑎᑦ, ᑭᐅᔾᔪᑎᒋᓯᒪᔭᑎᓪᓗ ᐊᒻᒪᓗ 
ᖁᔭᓐᓇᒦᖅᑐᒋᑦ ᑕᐃᒃᑯᐊ ᑲᒪᒋᔪᓐᓇᓚᐅᕋᕕᒋᑦ. 
 
ᑕᑯᔪᒪᓗᐊᓐᖑᐊᖅᑐᖓ ᑕᐃᒃᑯᐊ ᑭᒍᑎᓕᕆᔩᑦ ᓄᓇᑦᑎᓐᓄᐊᕐᔫᒥᖃᑦᑕᕈᒪᔭᒃᑲ ᐱᖓᓱᑦ ᑕᖅᑮᑦ 
ᐅᑕᖅᑭᒋᐊᖃᓲᖑᒐᑦᑕ. ᑭᒍᓯᕆᓕᕌᖓᒥᒃ ᐅᕝᕙᓘᓐᓃᑦ ᐃᓛᕐᓂᖓ ᐲᕐᓂᖅᐸᑦ ᒪᕐᕉᓐᓄᒃ ᐱᖓᓱᓄᓪᓗ 
ᑭᒍᑎᓕᕆᔨᒥᑦ ᑕᑯᔾᔮᓐᖏᑦᑐᑦ ᐊᒻᒪᓗ ᑕᐃᒪᐃᑎᓪᓗᒍ ᐃᓱᐊᓐᖏᑦᑐᕐᔪᐊᒻᒪᕆᐊᓗᒃ. 
 
ᐋᓐᓂᐊᓯᐅᖅᑏᑦ, ᓲᕐᓗ ᐋᓐᓂᐊᕐᓗᑎ-ᖓᓐᓂᑦ ᑕᐃᒪᐃᑕᐅᔪᒪᓐᖏᑦᑐᑯᓗᐊᐱᐅᔪᒍᑦ ᑕᐃᒪᐃᓕᖓᖅᑰᔨᖃᑦᑕᕐᒪᑕ. 
ᐱᐅᓯᕚᓪᓕᖁᒍᒥᓈᓗᑦ ᑕᒪᓐᓇ ᐊᕐᕌᒍᓂᑦ ᐊᒡᒋᖅᑐᓂᒃ. ᑭᒍᓯᕆᓪᓗᓂ ᐊᒻᒪᓗ ᐃᖅᑲᓇᐃᔭᓐᖏᑦᑐᓂ 
ᐱᓗᐊᓐᖑᐊᖅᑐᖅ. ᒪᕐᕉᓐᓄᑦ ᐱᖓᓱᓄᓪᓘᓐᓃᑦ ᑭᒍᓯᕆᓗᓂ ᑭᓯᐊᓂᐅᓇᕐᒪᑦ. ᑕᒪᓐᓇᓗ ᐱᐅᓇᓂ. ᑕᐃᒪᑐᖅ 
ᑕᒪᓐᓇ ᐱᐅᓯᕚᓪᓕᖅᑕᐅᓂᐊᖅᐳᖅ.  

ᐃᓚᖏᑦ ᑕᐃᒃᑯᐊ ᐋᓐᓂᐊᕕᓕᐊᖃᑦᑕᖅᑐᑦ ᒪᓕᑦᑎᖃᕆᐊᓖᑦ ᐱᓗᐊᕐᓗᒋᑦ ᑕᐃᒃᑯᐊ ᐃᓐᓇᐃᑦ ᐊᒻᒪᓗ 
ᖃᓪᓗᓇᐅᔭᕈᓐᓇᖏᑦᑐᑦ ᒪᓕᑦᑎᖃᐃᓐᓇᐅᔭᕆᐊᓖᑦ. ᒪᑯᓂᖓᓘᓐᓃᑦ ᖃᖓᑦᑕᐅᑎᖏᑦᑕ 
ᖃᓄᐃᓕᖓᒐᓗᐊᕐᓂᖏᓐᓂᑦ ᑐᑭᓯᐊᖃᑦᑕᖏᒻᒪᑕ, ᑕᐃᒪᐃᓐᓂᖓᓄᑦ ᒪᓕᑦᑎᖃᐃᓐᓇᖃᑦᑕᕆᐊᓖᑦ.  
 
ᐊᒻᒪᓗ ᑕᐃᒃᑯᐊ ᑳᓐᓱᖃᖅᑐᑦ ᐊᐅᓪᓚᖅᑎᑕᐅᔭᕌᖓᒥᑦ ᐃᓄᑑᑎᑕᐅᓪᓗᑎᒃ ᐃᓱᒫᓘᑎᖃᓕᓲᑦ ᕿᑐᕐᖓᒥᓐᓂᒃ 
ᐊᒻᒪᓗ ᕿᒪᒃᓯᒪᔭᒥᓐᓂᒃ. ᐃᓱᒫᓘᑎᖃᖅᓯᓐᓈᖃᑦᑕᖅᑐᑎᓪᓗ ᑕᐃᒃᑯᐊ ᐃᓚᖏᑦ, ᑖᓐᓇ ᑳᓐᓱᓕᒃ 
ᐆᑕᖅᑕᐅᔭᖅᑐᖅᓯᒪᑎᓪᓗᒍ.  
 
ᑕᒪᔾᔭᐸᓗᒃ, ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᓱᓕ ᐅᖃᐅᓯᒃᓴᑐᐃᓐᓇᕐᓄᑦ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊ ᐊᑭᑐᔪᖅᑐᕈᑎᒃᓴᐃᑦ ᕿᒥᕈᓇᕐᓗᒋᑦ ᐱᓕᕆᐊᖑᔪᒪᔪᑦ 
ᑕᑯᒃᒥᓇᕈᓘᔭᖅᑐᑦ ᑕᐃᒃᑯᐊ ᐃᓚᖏᑦ ᐊᑭᑐᔪᖅᑐᕈᑎᒃᓴᐃᑦ ᓄᑖᖑᕆᐊᖅᑎᑦᑎᔪᑕᐅᓂᐊᖅᑐᑦ ᐊᒻᒪᓗ ᐋᓐᓂᐊᕖᑦ 
ᓄᑖᑦ ᓴᓇᔭᐅᓂᐊᖅᑐᑦ. ᐱᓗᐊᖑᐊᕐᓗᒋᑦ ᐱᖓᓱᑦ ᐋᓐᓂᐊᕖᑦ ᐱᔭᕇᑕᐅᕙᓪᓕᐊᓕᖅᑐᑦ, ᓱᓖᓛᒃ 
ᐃᓱᒫᓘᑎᖃᕐᐳᖓ ᐋᓐᓂᐊᓯᐅᖅᑎᓐᖑᕆᐅᖅᓴᓂᕐᒥᑦ ᐃᓕᓐᓂᐊᑎᑦᑎᕈᑦᑎᓐᖏᓗᐊᕋᑦᑕ ᐅᖃᖅᑐᐊᓘᕙᒃᑲᓗᐊᖅᑐᒍᑦ, 
ᐄ, ᐊᒃᓱᕉᑎᒋᔭᕗᑦ ᑕᒪᓐᓇ ᐋᓐᓂᐊᓯᐅᖅᑎᑖᕋᓱᑦᑐᒍᑦ ᐱᓕᕆᕝᕕᒃᑎᓐᓂ ᑕᒫᓂ ᓄᓇᕗᒻᒥ. ᑕᐃᒃᑯᐊ ᐊᖅᑯᑎᒋᓗᒋᑦ 
ᓯᓚᑦᑐᓴᕐᕕᒃᔪᐊᖑᓂᕋᖅᑕᐅᔪᑦ ᖃᓪᓗᓈᑦ ᓄᓇᖏᓐᓂ. 
 
ᑭᓯᐊᓂ ᑕᐃᒪᐃᓕᒐᓗᐊᖅᑎᓪᓗᒋᑦ, ᐊᑭᑦᑎᕋᖅ ᒪᓕᒐᕐᓂᐊᓂᕐᒧᑦ ᐃᓕᓐᓂᐊᕐᕕᒻᒥ ᓴᖅᑭᑎᑦᑎᓚᐅᖅᓯᒪᔪᑦ 
ᐃᓚᐃᓘᓂᐊᖅᑐᐊᓘᓯᒪᖏᒃᑲᓗᐊᖅᑐᑎ ᒐᕙᒪᒃᑯᑦ. ᒪᒃᑯᐊ ᑮᓴᐅᔭᒃᓴᐅᑎᖏᑦ ᐊᓯᖏᑎᒍᓪᓗ ᐊᒃᓱᐊᓗᒃ 
ᐃᑲᔪᖅᓱᖅᑕᐅᓚᐅᖅᓯᒪᔪᑦ, ᑕᐃᓐᓇᓗ ᓇᔭᒪ ᐸᓂᑯᓗᐊ ᒪᓕᒐᕐᓂᐊᖅᑏᑦ ᑲᑐᔾᔨᖃᑎᒌᖏᓐᓄᑦ 
ᐊᖏᖅᑎᑕᐅᕌᓕᓐᓂᐅᓴᔪᖅ, ᐅᐱᒋᔮᓗᑉᐳᑦ ᑕᒪᓐᓇ. 
 
ᑭᓯᐊᓂ ᐋᓐᓂᐊᓯᐅᖅᑎᑭᒃᓴᖅᑎᓪᓗᑕ ᑕᒫᓂ ᑲᓇᑕ ᐃᓗᐊᓂ ᐊᒻᒪᓗ ᒥᐊᓕᒐᐃᑦ ᓄᓇᖏᓐᓂ ᐱᐅᓂᖅᓴᓂᑦ 
ᐋᓐᓂᐊᓯᐅᖅᑎᓐᖑᕆᐅᓴᓂᕐᒧᑦ ᐃᓕᓐᓂᐊᕈᑎᒃᓴᓂᑦ ᓴᖅᑭᑦᑎᒋᐊᖃᓂᐊᖅᑐᒍᑦ, ᖁᕕᐊᓱᓪᓗᑎ ᐊᓂᒍᐃᑦᑎᐊᕐᓗᑎ 
ᐃᓕᓴᖅᑐᑯᓗᐃᑦ ᐊᓂᒍᐃᔪᓐᓇᖃᑦᑕᓂᐊᕐᖓᑕ ᐃᓚᒥᓃᓪᓗᑎᒃ ᐱᔭᕇᕋᓱᓐᓂᒥᓄᑦ ᑎᑭᓪᓗᒍ. ᖃᓄᑭᐊᖅ 
ᐃᖅᑲᓇᐃᔭᖃᑎᒌᓐᓂᖃᕋᓗᐊᕐᒪᑦ. 
 
ᐄ, ᑖᓐᓇ ᓯᕗᓕᖅᑎᕗᑦ ᒪᓕᒐᕐᓂᐊᖅᑎᐅᓪᓗᓂ ᐊᓂᒍᐃᓯᒪᓪᓗᓂᓗ ᐃᓕᓐᓂᐊᕆᐊᖅᑎᓪᓗᓕᑕ 
ᐃᓕᓐᓂᐊᕆᐊᖅᓯᒪᓪᓗᖓ ᐊᒃᓱᕈᖅᐸᓚᐅᖅᓯᒪᔪᖓ ᑮᓇᐅᔭᑭᑉᐸᒃᓴᓚᐅᖅᓯᒪᓪᓗᖓᓗ 
ᐊᓂᒍᐃᒍᓐᓇᕋᔭᓚᐅᖅᓯᒪᖏᑦᑐᖓ ᑕᐃᒪᓘᖃᑦᑕᓕᕐᒪᑦ. ᐄ, ᑕᒪᓐᓇ ᑐᑭᓯᐅᒪᑦᑎᐊᖅᑐᑎᒃᑯ ᐅᐱᒋᓪᓗᑎᒃᑯᓪᓗ. 
ᐋᓐᓂᐊᓯᐅᖅᑏᑦ ᐋᓐᓂᐊᓯᐅᖅᑎᓐᖑᕆᐅᖅᓴᓂᕐᒧᑦ ᐃᓕᓐᓂᐊᖅᑐᑦ ᑕᐃᒫᑦᑕᐅᖅ ᐱᔭᐅᔭᕆᐊᓖᑦ. ᑖᒃᑯᐊ ᓲᕐᓗ 
ᒪᒃᑯᑦᑐᑦ ᐊᒃᓱᕈᖅᑎᑕᐅᔪᓐᓇᕐᒪᑕ ᐊᒻᒪᓗ ᓴᐱᓕᑐᐃᓐᓇᕆᐊᖃᖅᖢᑎᑦ. 
 
ᑕᐃᒪ ᑕᑯᔪᒪᔪᖓ ᐋᖅᑭᐅᒪᑦᑎᐊᓂᖅᓴᐅᔪᒥᑦ ᑕᐃᒪ ᐃᓱᕆᔮᕈᓐᓇᑦᑎᐊᕐᓂᐊᕋᑦᑕ ᐃᓱᕆᔮᕈᓐᓇᑎᐊᕐᓂᐊᖅᒪᑕ 
ᑕᒪᒃᑯᐊ ᐋᓐᓂᐊᓯᐅᖅᑎᓐᖑᕋᓱᐊᖅᑐᑦ ᓄᑖᓂᑦ ᐋᓐᓂᐊᕐᕕᓕᐊᕐᐸᓪᓕᐊᑎᓪᓗᑕ ᑕᐃᒪᓐᓇ 
ᐃᖅᑲᓇᐃᔭᖅᑎᖃᕆᐊᖃᕐᓂᐊᕋᑦᑕ ᐱᒻᒪᕆᐅᒻᒪᑦ ᑕᒪᓐᓇ. 
 
ᐊᒻᒪᓗᑦᑕᐅᖅ ᑖᓐᓇ ᐅᖃᐅᓯᕆᒍᒪᖅᑲᐅᒻᒥᔭᕋᑦᑕᐅᖅ ᐃᒃᓯᕙᐅᑖᖅ, ᐆᑦᑐᖅᓯᒪᒐᑦᑕ ᒥᑦᑎᒪᑕᓕᒻᒥ ᑕᐃᒃᑯᐊ 
ᓴᐅᓂᓕᕆᔨᒃᑯᑦ ᖃᐃᖃᑦᑕᕐᖢᑎᒃ ᒥᑦᑎᒪᑕᓕᒻᒧᑦ ᖃᐅᔨᓴᕐᖢᑎᒃ ᓲᕐᓗ, ᖃᐅᔨᓴᕐᖢᑎᒃ ᐃᓄᓐᓂᑦ 
ᖃᐅᔨᑎᑦᑎᓚᐅᖅᑐᑦ ᑕᒪᓐᓇ ᑲᔪᓯᑦᑎᐊᕈᓐᓇᕐᒪᒡᒎᖅ ᐊᑭᑭᓐᓂᖅᓴᐅᓪᓗᓂᓗ ᐃᓄᓐᓂᑦ ᐊᐅᓪᓚᖅᑎᑦᑎᓂᕐᒥᑦ 
ᒥᑦᑎᒪᑕᓕᒻᒥ. ᓲᕐᓗ ᖃᓪᓗᓈᑦ ᓄᓇᖓᕐᓅᖅᑎᑕᐅᖏᖔᖅᑐᑎ ᑕᑉᐸᐅᖓᖔᖃᑦᑕᕐᖓᑕ ᓘᑦᑖᑦ ᓄᑕᕋᒥᓂᓪᓗ. 

ᕿᒪᐃᒋᐊᖃᖏᓪᖢᑎᒃ ᐃᓚᒥᓂᓪᓗ ᐊᒻᒪᓗᑦᑕᐅᖅ ᐅᖃᐅᓯᖃᕈᒪᒃᑲᓐᓂᕋᒪ ᖁᔭᓐᓇᒦᕐᓗᒋᑦ ᑖᒃᑯᐊ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑕᐃᒪᓐᓇᐃᓕᐅᖅᓯᒪᒻᒪᑕ.  
 
ᐊᒻᒪᓗ ᐱᕙᓪᓕᐊᓂᖃᕆᐊᖃᑦᑐᑦᑕᐅᖅ ᐊᓯᖏᓐᓂᑦ ᑕᒪᒃᑯᓂᖓ ᐊᑦᔨᒌᖏᑦᑐᓂᒃ ᓘᑖᓲᓂᒃ ᐊᓯᖏᓐᓂᒃ ᓄᓇᓕᓐᓂ. 
ᒥᑦᑎᒪᑕᓕᒃᒥ ᑖᓐᓇ ᐆᑦᑑᑎᒋᔭᐅᑐᐃᓐᓇᓚᐅᖅᑑᒐᓗᐊᖅ ᑭᓯᐊᓂ ᑲᔪᓯᑦᑎᐊᕐᓚᐅᖅᑐᖅ ᐱᒋᐊᓚᐅᖏᓐᓂᐊᓂᓘᓐᓃᑦ. 
ᑕᐃᒪᓐᓇ ᓲᕐᓗ ᐊᔪᖅᓯᓯᒪᖏᖔᕐᓗᑎᒃ ᒫᑦᑐᕆᐅᒥᓘᓐᓃᑦ, ᐋᑐᕚᒥᓗ ᓘᑦᑖᓕᐊᖅᓯᒪᔪᓐ ᑕᐃᒪᓐᓇᐃᒍᓐᓇᕐᒪᑕ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᐃᖅᑲᐃᑎᑦᑎᒋᐊᒃᑲᓂᒍᒪᑐᐃᓐᓇᖅᑐᖓ ᑕᕝᕙᓂ ᐅᖃᐅᓯᒃᓴᑐᐃᓐᓇᒦᓐᓇᑦᑕ 
on Capital Estimates. Members Statement-ᖃᕈᓐᓇᑦᑎᐊᕆᓪᓗᑕᓗ ᓇᓕᐊᒃᑯᑐᐃᓐᓈᕐᕋᑦᑕ.  
 
ᓱᓕ ᐅᖃᐅᓯᒃᓴᑐᐃᓐᓇᖃᑦᑐᓄᑦ ᑕᕝᕗᖓ Capital Estimates-ᓄᑦ ᐅᖃᕈᒪᔪᖃᑉᐹ? (ᑐᓵᔨᒃᑯᑦ) ᒥᔅᑕ ᑐᑐ 
ᐃᓕᑕᕆᓚᐅᖏᓂᓐᓂ, (ᑐᓵᔨᒃᑰᕈᓐᓃᖅᑐᖅ) ᐅᓪᓗᒥ, ᒥᔅᑕ ᑐᑐ.  
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᓇᓪᓕᐊᒃ ᐅᓈ ᐅᕝᕙᓘᓐᓂᑦ ᐱᓐᓇ.  
 
ᐃᒃᓯᕙᐅᑖᖅ, ᐅᖃᐅᓯᒃᓴᖄᔾᔪᑲᓐᓂᖅᑐᖓᑦᑕᐅᖅ ᒥᓂᔅᑕᐅᑉ ᒪᑐᐃᕈᑎᒋᖅᑲᐅᔭᖏᓐᓂᒃ ᐊᒻᒪᓗᒃᑕᐅᖅ 
ᐊᐱᖅᓱᓐᓇᐅᑎᓪᓗᒍ ᐊᐱᖅᓱᕈᑕᐅᖅᑲᐅᔪᓂᒃ. ᑖᒃᑯᐊ ᑐᔪᕐᒥᕕᒋᔭᐅᖃᑦᑕᖅᑐᓐ ᐋᓐᓂᐊᖅᑐᓄᑦ ᐱᑦᔪᑎᒋᓪᓗᒋᑦ. 
ᕿᒥᕐᕈᒻᒪᑕᒎᖅ ᑳᑦᑐᓛᒍᑎᐅᔪᒃᓴᐅᒐᔭᖅᑐᒥᒃ.  
 
ᓄᑖᒥᒃ ᑐᔪᒻᒥᕕᐅᒐᔭᖅᑐᒥᒃ ᐃᖃᓗᒃᑑᑎᐊᕐᒥ ᐅᑭᐊᒃᓵᖑᓂᐊᖅᑐᒥ ᐋᖅᑭᒃᓱᐃᓂᐊᕐᒪᑕᒎᖅ ᑕᐃᑲᓂ 
ᐃᓕᓐᓂᐊᖅᑐᓄᑦ ᓇᔪᖅᑕᐅᖃᑦᑕᓚᐅᖅᓯᒪᔪᖅ ᑐᔪᕐᒥᕕᐅᒍᓐᓇᖁᓪᓗᒍ ᐋᓐᓂᐊᖅᕕᓕᐊᖃᑦᑕᖅᑐᓄᑦ ᐊᒻᒪᓗᒃᑕᐅᖅ 
ᑲᖏᖅᖠᓂᕐᒥ. 
 
ᒪᒥᐊᓇᖅ, ᑕᐃᒪ ᐅᖃᐅᓯᕆᓚᐅᕐᒪᒋᑦ ᑕᕝᕙᓂ ᐅᖃᐅᓯᓐᖓᐅᑎᒋᓚᐅᖅᑕᒥᓂ ᓇᓗᓇᐃᔭᖅᓯᒪᔪᖃᖏᒪᒡᒎᖅ ᑕᕝᕙᓂ 
ᐊᑭᑐᔫᑎᒃᓴᖁᑎᒋᔭᖏᓐᓂ. ᐅᖃᖅᓯᒪᓪᓗᓂᓗ ᑕᓪᓕᒪᒡᒎᖅ ᐅᑭᐅᖅ ᐊᑐᕐᓂᐊᖅᑐᓂᒃ ᑕᕝᕙᓂ ᐱᑕᖃᖏᒻᒪᑕ 
ᑐᔪᕐᒥᕕᒃᓴᐅᒐᔭᖅᑐᓂ. 
 
ᑭᓯᐊᓂ ᐊᐱᕆᖃᑦᑕᓂᐊᖅᑕᕋ ᒥᓂᔅᑐ, ᓇᑭᑦ ᑖᒃᑯᐊ ᑮᓇᐅᔭᑦ ᐱᔭᐅᓂᐊᕐᒪᖔᑕ ᐊᒻᒪᓗ 
ᐊᖏᖅᑕᐅᒋᐊᖃᕐᓂᐊᕐᒥᒪᑕᑦᑕᐅᖅ ᒪᓕᒐᓕᐅᖅᑎᑯᓐᓄᑦ ᑲᔪᓯᑎᑕᐅᓂᐊᖅᐸᑕ ᑮᓇᐅᔭᑦ.  
 
ᐊᒻᒪᓗᒃᑕᐅᖅ ᐱᖃᑖ ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒧᓐ ᑕᕝᕗᖓ ᑎᑭᒃᑯᑦᑕ ᒪᑉᐱᒐᕐᒧᑦ 6-ᒧᓐ, H-6-ᒧᓐ. 
ᐱᑦᔪᑎᖃᑦᑐᖅ ᐋᓐᓂᐊᕕᒻᒥᑦ ᑕᕝᕙᓂ ᐃᖃᓗᓐᓂ.  
 
ᐃᖅᑲᐅᒪᔪᒃᓴᐅᒻᒪᑕ ᑲᑎᒪᔨᐅᖃᑎᒃᑲ ᐳᓛᕋᑖᓚᐅᕋᑦᑕ ᑕᑉᐸᐅᖓ ᖃᐅᔨᒐᓱᐊᕐᓂᐊᖅᑐᖓ ᒥᓂᔅᑕᒥᒃ ᖃᖓ 
ᐱᐊᓂᒃᑕᐅᓂᐊᕐᒪᖔᖅ, ᐋᓐᓂᐊᕕᒃ ᒪᑐᐃᖅᑕᐅᒍᓐᓇᓂᐊᕐᒪᖔᖅ. ᑳᑦᑐᓛᒃᑎᒋᔭᐅᔪᖅ ᐃᖢᐃᓕᐅᕈᑎᖃᖃᑦᑕᓂᕐᒪᓐ 
ᐱᔭᕆᐊᖃᑦᑕᒥᓂᒃ ᐱᔭᕇᕉᓐᓇᐃᓕᓯᒪᔪᕕᓂᐅᓐᓂᕐᒪᓐ. ᑕᐃᒪᓐᓇ ᐊᑲᐅᖏᓕᐅᕈᑎᖃᒃᑲᓐᓂᕈᒪᖏᓐᓇᒪ. ᑕᕝᕙᓂ 
ᐃᓛᒃ ᐃᓕᓐᓂᐊᕐᕕᒻᒥ ᐱᐊᓂᒃᓴᕋᐃᓚᐅᖏᒻᒪᑦ ᐊᒻᒪᓗ ᒥᑦᑕᕕᒻᒥᓗ.  

ᑖᒃᑯᐊ ᐅᖃᐅᓯᒃᓴᒃᑲ ᑖᒃᑯᐊ ᒪᑉᐱᒐᐃᑦ ᐱᓕᕆᐊᕆᓕᕈᑦᑎᒍ, ᐊᐱᖅᓱᑲᓐᓂᕐᓂᐊᖅᐳᖓ ᒥᓂᔅᑕᒧᓐ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐅᖃᐅᓯᒃᓴᑐᐃᓐᓇᖃᑦᑐᓂᒃ ᐱᑕᖃᕈᓐᓃᕐᒪᓐ. ᐊᑏ, ᑕᐃᒪ ᒪᑉᐱᒐᕐᒧᓐ, 
ᒪᑉᐱᒐᓄᑦ ᓄᑦᑎᓕᖅᑕ, ᐱᒋᐊᕐᓗᑕ ᒪᑉᐱᒐᖅ H-6. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐅᖃᖅᑲᐅᒐᒪ ᒥᓂᔅᑕ ᐅᖃᐅᓯᕆᓚᐅᖅᑕᒥᓂ ᐅᖃᓚᐅᕐᒪᓐ 
ᑕᒪᒃᑯᐊ ᓄᓇᓖᑦ ᐊᕕᑦᑐᖅᓯᒪᓂᖏᓐᓂᒃ ᐊᖏᓂᖅᐹᓂ ᓄᓇᓕᐅᔪᓂᒃ ᑐᔪᕐᒥᕕᒃᑖᖅᑐᖃᕐᓂᐊᕐᒪᓐ ᑕᕝᕙᓂᓗ 
ᑎᑎᕋᖅᓯᒪᔪᖅᑕᖃᕋᓂ. ᑕᕝᕙᓂᓗ ᐱᑕᖃᕋᓂ ᐊᕐᕌᒍᓄᑦ ᑕᓪᓕᒪᓄᑦ ᐸᕐᓇᐅᑕᐅᓯᒪᔪᓂ.  
 
ᒥᓂᔅᑕ ᐅᖃᕈᓐᓇᖅᐹ ᖃᓄᖅ ᑕᒪᓐᓇ, ᑕᒪᒃᑯᐊ ᑐᔪᕐᒥᕖᑦ ᓴᓇᔭᐅᓂᐊᕐᒪᖔᑕ. ᐊᒻᒪᓗ 
ᐱᓕᕆᒃᑲᓂᕐᓂᐊᖅᑐᒃᓴᐅᓪᓗᑎᒃ ᑕᕝᕙᓂ ᐃᖃᓗᑦᑑᑦᑎᐊᕐᒥ ᐱᑕᖃᕐᓂᐊᕐᓂᕋᐃᓚᐅᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖃᓗᑦᑑᑦᑎᐊᖅ ᐱᒋᐊᖅᑳᕐᓗᒍ. 
ᐃᖃᓗᑦᑑᑦᑎᐊᕐᒥ ᑖᓐᓇ, ᑕᐃᓐᓇ ᑲᑎᒪᔨᐅᔫᖅ ᐊᐱᕆᖅᑲᐅᒻᒪᒍ ᑕᐃᓐᓇ ᐃᓕᓐᓂᐊᖅᑎᓄᑦ 
ᓇᔪᖅᑕᐅᖃᑦᑕᓚᐅᖅᓯᒪᔪᖅ ᓄᑕᐅᓐᖏᒻᒪᑦ ᒐᕙᒪᒃᑯᓐᓄᓪᓗ ᐱᖁᑎᒋᔭᐅᓪᓗᓂ ᑕᐃᔅᓱᒪᓂᑲᓪᓚᓪᓗ 
ᓴᓇᔭᐅᓚᐅᖅᓯᒪᓪᓗᓂ. 
 
ᓂᐅᕕᓚᐅᕋᑦᑕᓗ ᐱᖁᑎᒐᓚᓐᓂᑦ ᐃᒪᓐᓇ ᓄᑖᓐᖑᖅᑎᑕᐅᕙᓪᓕᐊᖁᓪᓗᒍ ᑕᐃᓐᓇ ᐅᖃᐅᓯᕆᔭᖅᐳᑦ, ᓲᕐᓗ 
ᒪᔪᕋᐅᑎᑖᖅᑎᑦᑐᒍ. ᐃᒻᒪᖃ ᐅᐱᕐᖓᔅᓵᒥ ᑕᒪᓐᓇ ᓴᓇᔭᐅᒋᐊᕐᓂᐊᖅᑰᕐᒪᑦ. ᑳᓐᑐᕌᑦᑐᔅᓴᓂᑦ ᑐᒃᓯᕋᖅᓯᒪᓕᖅᑐᑕᓗ, 
ᑕᐃᑲᓂ ᐃᓪᓗᕐᔪᐊᖅ ᓇᐸᕙᒌᖅᑐᓂ, ᐊᑭᑐᔫᑎᓂᒃ ᐊᑐᔾᔮᓐᖏᑦᑐᒍᑦ.  
 
ᑖᒃᑯᐊ ᒪᕐᕉᒃ ᑲᖏᖅᖠᓂᕐᒧᑦ, ᑲᖏᖅᖠᓂᕐᒥᐅᓄᑦ ᑕᐃᑲᓂ ᑐᔪᕐᒥᕕᑦᑕᖃᓐᖏᒻᒪᑦ ᐊᒻᒪᓗ ᐅᕙᓃᑦᑐᖅ ᒥᑭᔫᓪᓗᓂ. 
ᑕᐃᒪ ᑳᓐᑐᕌᑦᑎᔅᓴᓂᒃ ᑐᒃᓯᕋᕐᓂᐊᖅᑐᒍᑦ ᔮᓐᓄᐋᕆᐅᓕᖅᐸᑦ ᐅᕙᓂ ᑕᖅᑭᕗᑦ ᐊᓂᒍᖅᐸᑦ ᓴᓇᒋᐊᕐᓂᐊᖅᑐᒍᑦ 
ᑲᖏᖅᖠᓂᕐᒥᑦ ᑐᔪᕐᒥᕕᒃᓴᒥᑦ ᐊᒻᒪᓗ ᓄᑖᓐᖑᖅᑎᕆᓗᑕ ᐅᕝᕙᓘᓐᓃᑦ ᐃᓚᒋᐊᕐᓗᒍ ᑕᒫᓃᑦᑐᖅ ᐃᖃᓗᓐᓂ. 
ᑳᓐᑐᕌᑦᑎᔅᓴᖅᓯᐅᖅᓯᒪᓕᖅᑐᑕᓗ ᑖᒃᑯᐊ ᓴᓇᔭᐅᓂᖏᓐᓄᑦ. 
 
ᑮᓇᐅᔭᖅᑐᕈᑎᖃᕐᓂᐊᖅᑐᑦ ᑲᖏᖅᖠᓂᖅ ᐊᒻᒪᓗ ᐅᕙᓃᑦᑐᖅ ᑕᐃᒃᑯᐊ ᑲᓇᑕᒥ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᑮᓇᐅᔭᖅᑖᕆᖃᑦᑕᖅᑕᕗᑦ ᐊᑐᖅᑕᐅᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᒡᓘᒃᑲᖅ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᖅᐸᕋᓗ ᒥᓂᔅᑕ ᑭᐅᒻᒪᑦ. ᑕᐃᒪᓐᓇ ᑮᓇᐅᔭᕆᓐᖏᑕᑦᑎᓐᓂᑦ 
ᐊᑐᖅᑐᓂ ᐊᑲᐅᓂᖅᓴᐅᖃᑦᑕᕐᒪᑦ, ᐅᖃᖅᑲᐅᒻᒪᓪᓗ ᐃᖃᓗᑦᑑᑦᑎᐊᕐᒥ ᓴᓇᔪᖃᕐᓂᐊᕐᒪᑦ ᑲᖏᖅᖠᓂᕐᒥᓗ 
ᑐᔪᕐᒥᕕᒻᒥ. ᐃᒻᒪᖃ ᑲᖏᖅᖠᓂᕐᒦᑦᑐᖅ ᑕᐃᓐᓇ. 

ᐃᖃᓗᓐᓃᑦᑐᖅ ᑕᐃᓐᓇ ᑕᐃᒃᑯᓄᖓ ᓇᓪᓕᐅᒃᑯᒫᖃᐅᑎᖃᓐᖏᑦᑐᓄᑦ ᓲᕐᓗ, ᐊᑭᓕᖅᑐᕋᐅᓂᐊᕐᒪᑦ ᑲᓇᑕᐅᑉ 
ᒐᕙᒪᒃᑯᖏᓐᓄᑦ. ᐅᖃᓚᐅᕐᒪᑦ ᐃᖃᓗᑦᑑᑦᑎᐊᕐᒥ ᓴᓇᒋᐊᖅᐸᓪᓕᐊᓂᐊᕐᒪᑕ ᓄᑖᓐᖑᖅᑎᕆᓗᑎᒃ ᐃᓕᓐᓂᐊᖅᑐᓄᑦ 
ᓲᕐᓗ ᓇᔪᖅᑕᐅᖃᑦᑕᓚᐅᖅᑐᒥᑦ. ᓲᕐᓗ ᓄᑖᓐᖑᖅᑎᑕᐅᒋᐊᖃᕐᒪᑦ ᓱᓕ ᑮᓇᐅᔭᖅᑐᕆᐊᖃᕐᓂᐊᕐᒥᒻᒪᑦ.  
 
ᑕᕝᕙᓃᓐᖏᒻᒪᑕ ᐊᒻᒪᓗ ᑕᓪᓕᒪᓄᑦ ᐊᕐᕌᒍᓄᑦ ᑎᑎᕋᖅᓯᒪᔪᖅᑕᖃᓐᖏᑦᑐᓂ, ᑕᐃᒪ ᓇᑭᑦ ᑮᓇᐅᔭᑦ 
ᐱᓪᓚᑦᑖᕐᓂᐊᖅᑲᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑮᓇᐅᔭᑦ ᐃᖃᓗᑦᑑᑦᑎᐊᕐᒥ 
ᑐᔪᕐᒥᕕᓕᐅᕐᓂᕐᒧᑦ ᓄᑖᓐᖑᖅᑎᑕᐅᓗᓂ ᑖᒃᑯᐊ ᑮᓇᐅᔭᑦ ᐱᒋᐊᓚᐅᖅᑐᑦ 2006-07-ᒧᑦ ᐃᓕᔭᐅᓪᓗᑎᒃ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᒻᒪᑦ ᑕᕝᕗᖓ ᐃᓕᔭᐅᒃᑲᓐᓂᓚᐅᖅᐸ ᐊᕐᕌᒍᒧᑦ ᐊᑐᖅᑐᒧᑦ 
ᐊᑐᖅᑕᐅᓂᐊᕐᓗᑎᒃ ᑮᓇᐅᔭᑦ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕉᔅᒥᐊᕆ ᑖᓐᓇ ᐅᓂᒃᑳᖅᑎᓐᓂᐊᖅᑕᕋ 
ᖃᓄᐃᓕᐅᕈᐅᓚᐅᕐᒪᖔᖅ ᐃᖃᓗᑦᑑᑦᑎᐊᕐᒥᑦ ᑕᐃᒃᑯᐊ ᑮᓇᐅᔭᐃᑦ ᐊᑐᖅᑕᐅᒃᑲᓐᓂᕐᓂᐊᕐᓂᖏᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅ ᐳᕋᐅᓐ. 
 
ᕉᔅᒥᐊᕆ ᐳᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᓄᑖᓐᖑᖅᑎᑕᐅᓂᖏᑦ ᐃᖃᓗᑦᑑᑦᑎᐊᕐᒥ 
ᑐᔪᕐᒥᕕᐅᓂᐊᖅᑐᖅ ᑖᓐᓇ ᐱᐊᓂᑉᐸᓪᓕᐊᓕᕐᒪᑦ, ᑎᑎᕋᐅᔭᖅᑕᐅᓂᖓ ᑕᒪᓐᓇ ᑭᖑᕙᕆᐊᓚᐅᕐᒪᑦ 
ᔭᓗᓇᐃᒥᐅᑕᓄᑦ ᑎᑎᕋᐅᔭᖅᑕᐅᓚᐅᕐᒪᑦ ᐊᓯᔾᔨᖅᑕᐅᒋᐊᖃᓚᐅᖅᑐᓂᓗ. ᐊᒻᒪᓗᑦᑕᐅᖅ ᑲᑦᑎᕆᔩᑦ ᐊᖓᔪᖄᖓᑦ 
ᐅᖃᖅᑎᓪᓗᒍ ᐅᐊᔭᒐᓚᖏᓪᓗ. 
 
ᐊᓯᔾᔨᖅᑕᐅᖁᔭᐅᓚᐅᕐᒪᑕ ᓱᕐᓗ ᐃᓕᓐᓂᐊᕆᐊᖅᓯᒪᔪᓄᑦ ᓱᕐᓗ ᓇᔪᖅᑕᐅᖃᑦᑕᓚᐅᕐᒪᑦ ᑕᒪᒃᓄᖓ 
ᓇᔪᖅᑕᐅᓂᐊᕐᓕᕐᒪᑦ ᓱᕈᓯᓄᑦ ᐃᓐᓇᕐᓄᓪᓗ ᐊᒃᓴᓗᐊᓕᖕᓄᑦ ᐱᓲᑎᖃᖅᑐᓄᓪᓗ ᐃᓚᖏᑦ ᐅᑭᐊᒃᓵᖑᓚᐅᖅᑐᒥ 
ᓴᓇᔭᐅᒋᐊᕈᓐᓇᓚᐅᖏᒻᒪᑕ. 
 
2006-07-ᖑᓂᐊᖅᑐᒥᒃ ᑕᒪᒃᑯᐊ ᓄᑖᖑᖅᑎᑕᐅᓂᐊᖅᑐᑦ ᕕᕗᐊᕆᐅᓕᖅᐸᑦ ᑐᒃᓯᕋᕐᓂᐊᖅᑐᒍᑦ 
ᑳᓐᑐᕌᒃᑎᒃᓴᐅᓂᐊᖅᑐᒥᒃ. ᑖᒃᑯᐊ ᑮᓇᐅᔭᑦ ᓴᓇᔭᐅᒍᑎᒃᓴᐃᑦ 2006-ᒥᑦ 2007-08-ᒧᑦ ᓄᒃᑎᖅᑕᐅᓂᐊᖅᑐᑦ 
ᑮᓇᐅᔭᑦ ᑕᕝᕗᖓ ᐊᑐᖅᑕᒃᓴᐅᔭᕇᖅᓯᒪᔫᒐᓗᐊᑦ ᓄᒃᑎᑕᐅᑐᐃᓐᓇᕆᐊᖃᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑖᒻ ᐳᕋᐅᓐ. ᒥᔅᑐ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᓐᓇ ᖁᕕᐊᓇᖅᐳᑦ ᑕᐃᒪᓐᓇ ᑭᖑᕙᕆᐊᖅᑎᑕᐅᓂᖏᓐᓄᑦ 
ᐃᖢᕆᔮᕐᓂᖅᓴᐅᕗᒍᑦ ᐊᐱᖅᓱᒃᑲᓐᓂᕐᓂᐊᕐᓗᑕ, ᐊᐱᖅᓱᒃᑲᓐᓂᖕᓂᐊᕐᓗᖓ,  

ᐋᓐᓂᐊᕐᕕᒃ ᑕᒫᓃᑦᑐᖅ ᐱᔾᔪᑎᒋᓪᓗᒍ ᑕᑯᔭᖅᑐᖅᑎᑕᐅᓚᐅᕋᑦᑕ ᒫᓐᓇᓵᐸᓘᓚᐅᖅᑐᖅ. ᑖᒃᑯᐊ ᑲᑎᒪᔨᓗᒃᑖᑦ 
ᐅᖃᕈᓐᓇᖅᑐᒃᓴᐅᔪᑦ ᑕᐃᖕᓇ ᐱᐅᔪᒻᒪᕆᐅᓂᐊᕐᒪᑦ ᐋᓐᓂᐊᕐᕕᒃᓴᖅ.  
 
ᑖᓐᓇ ᓯᕗᓪᓕᖅᐹᖅ ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒧᑦ, ᑕᐃᓐᓇ ᓴᓇᔭᐅᔪᖅ ᐱᔾᔪᑎᒋᓪᓗᒍ, ᐱᐊᓂᒃᕕᒡᓴᕆᓂᐊᖅᑕᖓ 
ᐊᓯᔾᔨᖅᑕᐅᓯᒪᓕᖅᐸ ᐅᓪᓗᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᖏᓕᕋ ᐊᐱᕆᓂᐊᖅᑕᕋ ᑭᐅᖁᓗᒍ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᒥᔅᑕ ᐳᕋᐅᓐ. 
 
ᕌᓐ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ. ᐃ, ᓯᕗᓪᓕᕐᒥ ᑕᐃᒃᑯᐊ ᐃᖅᑲᓇᐃᖅᑕᐅᕕᒃᓴᖓ ᑎᓯᐱᕆ 2006ᒥ 
ᐃᖅᑲᓇᐃᖅᑕᐅᕝᕕᒃᓴᖃᓚᐅᖅᑑᒐᓗᐊᖅ ᐊᖏᖃᑎᒋᔭᐅᓪᓗᑎᒃ ᐊᓯᔾᔨᖅᑕᐅᒐᓚᓚᐅᖅᓯᒪᖕᒪᑦ ᐅᕙᑦᑎᓐᓄᓂᓛᒃ 
ᐊᓯᔾᔨᖅᑕᐅᔭᕆᐊᖃᓚᐅᖅᓯᖕᒪᑦ ᐊᓯᔾᔨᖅᑕᐅᓯᒪᓕᖅᑐᖅ ᕕᕗᐊᕆ 28, 2007-ᒧᑦ ᐱᔭᕇᖅᑕᐅᕕᒃᓴᖓ.  
 
ᐊᒻᒪᓗ ᐊᖑᒻᒪᑎᔪᖅ ᐃᖅᑲᓇᐃᔭᖅᑕᐅᓂᒃᓴᖓᓄᑦ ᑕᐃᓐᓇ ᐃᒡᓗ ᖃᐅᔨᓴᖅᑕᐅᒃᑲᓐᓂᕆᐊᖃᕐᒪᑦ 
ᐃᖅᑲᓇᐃᖅᑕᐅᓯᒪᒐᓗᐊᖅᐸᑦ, ᑭᓱᓕᒫᑦ ᐊᐅᓚᑦᑎᐊᕋᓗᐊᕐᒪᖔᑕ ᐃᓅᓕᓴᖅᑕᐅᔭᖅᑐᖅᓯᒪᔪᑦ ᑕᖅᑲᒧᖓ 
ᓄᒃᑎᖅᑕᐅᓚᐅᖏᓐᓂᖏᓐᓂ, ᐊᐅᔭᖓᓂᖃᐃ 2007 ᓄᒃᑎᕈᓐᓇᖅᓯᓛᖅᑐᑦ ᑕᐃᒃᑯᐊ ᐃᓅᓕᓴᖅᑕᐅᔭᖅᑐᖅᓯᒪᔪᑦ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐳᕋᐅᓐ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᐳᕋᐅᓐ ᓇᓗᓇᐃᖅᓯᕋᑖᕐᒪᑦ ᐅᓪᓗᖓ ᐊᓯᔾᔨᖅᑕᐅᓯᒪᓕᕐᒪᒡᒎᖅ 
ᑕᖅᑭᓄᑦ ᐱᖓᓱᓄᑦ ᑭᖑᕙᖅᓯᒪᕙᓪᓚᐃᓕᕆᓪᓗᓂ ᐱᔾᔪᑎᒋᓪᓗᒍᖃᐃ ᑭᓱᑭᐊᖅ, ᐊᓯᔾᔨᖅᑕᐅᓇᓱᓚᐅᖅᑐᖅ 
ᑖᒃᑯᓄᖓ ᐃᒻᒪᖃ ᓇᓗᓇᐃᖅᓯᔪᓐᓇᕐᒪᖔᑦ, ᑭᓲᖕᒪᖔᑕ ᑕᐃᒃᑯᐊ ᐱᔾᔪᑎᖏᑦ ᐊᒻᒪᓗ ᑭᓲᖕᒪᖔᑕ ᑕᐃᓐᓇ 
ᐊᓯᔾᔨᖅᑕᐅᖁᔭᐅᓚᐅᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᔅ ᐳᕋᐅᓐ. 
 
ᕉᔅᒥᐊᕆ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐋᓐᓂᐊᕖᑦ ᐃᒪᓐᓇ ᑖᓐᓇ ᐃᒡᓗ 
ᐸᓂᓗᐊᕌᓗᒋᐊᖃᖃᑦᑕᖏᒻᒪᑦ ᐋᓐᓂᐊᕖᑦ ᑕᐃᒪᓐᓇ ᐱᑐᐃᓐᓇᐅᖏᑦᑐᒥᒃ ᐅᖅᑰᓴᐅᑎᑕᖃᕆᐊᖃᕐᒪᒡᒎᖅ 
ᐃᓕᓯᔭᕆᐊᖃᕐᒪᑕ ᐃᒐᓛᑦ ᐃᓗᐊᓂ ᑖᒃᑯᐊ ᐃᓗᖃᑦᑕᕐᓂᐊᖏᒻᒪᑕ ᐃᒐᓛᖏᑦ. ᐃᓗᖃᑦᑕᕐᓂᖏᓐᓄᑦ 
ᐃᓗᔾᔭᐃᒃᑯᓯᑕᐅᔭᕆᐊᖃᕐᒪᑕᒎᖅ. ᐃᓗᑎᓪᓗᒋᑦ ᖃᐅᓯᓕᖅᑎᓪᓗᒋᑦ ᐃᒪᓐᓇ ᓱᕈᐃᔪᓐᓇᕐᒪᑦ ᐃᒡᓗᒥ, ᐊᒻᒪ 
ᐋᓐᓂᐊᖅᑖᕈᑕᐅᔪᓐᓇᖅᖢᓂ ᑕᒃᑯᐊ ᐊᓯᔾᔨᖅᑕᐅᔾᔪᑎᒋᓚᐅᖅᑕᖏᑦ, ᐋᖅᑭᒃᓱᖅᑕᐅᒃᑲᓐᓂᐊᕐᔪᒃᖢᑎᒃ 
ᐃᖅᑲᓇᐃᔭᖅᑕᐅᒃᑲᓐᓂᐊᕐᔪᑯᓗᒋᐊᖃᖅᖢᑎᒡᓗ. 
 
ᑖᒃᑯᐊ ᐃᓕᖅᑯᓰᑦ ᐊᑐᖅᑕᐅᒐᔪᒃᑐᑦ ᐃᒡᓗᓕᐅᖅᑎᓪᓗᒋᑦ ᑕᐃᒪᓐᓇ ᐃᓛᓐᓂᒃᑯᓪᓗ ᐃᒡᓗᒃᓴᐃᑦ ᐅᒥᐊᕐᔪᐊᒃᑯᑦ 
ᑎᑭᑲᐅᑎᒋᕙᖏᒻᒪᑕ ᓯᕗᓪᓕᖅᐹᒃᑯᑦ ᐱᔭᕐᓂᖏᓐᓂᖓ ᐱᔾᔪᑎᒋᓪᓗᒍ ᐃᒡᓘᑉ ᑕᐃᔅᓱᒪ ᓴᓇᔭᐅᒋᐊᓕᓚᐅᖅᓯᒪᔪᖅ 
2004-ᖑᑎᓪᓗᒍ. ᐊᓯᖏᑦᑕᐅᖅ ᐱᓕᕆᐊᕆᔭᐅᔪᑦ ᑕᐃᒪᓐᓇᑦᑕᐅᖅ ᑭᖑᕚᕐᔪᖃᑦᑕᓚᐅᕐᒥᖕᒪᑕ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐳᕋᐅᓐ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅ ᐳᕋᐅᓐ ᐅᖃᕋᑖᕐᒪᑦ ᐃᒡᓗᒃᓴᐃᑦ ᐃᓛᓐᓂᒃᑯᑦ ᑎᑭᖃᑦᑕᖏᒻᒪᑕ 
ᐅᒥᐊᕐᔪᐊᒃᑯᑦ ᐊᒡᒋᖅᑐᒃᑯᑦ ᓯᕗᓪᓕᖅᐹᒃᑯᑦ. ᑕᑉᐱᓐᓇ  

ᐃᓕᓐᓂᐊᖅᕕᒃ, ᐊᖅᓴᕐᓂᒃᑯᑦ ᐃᓕᓐᓂᐊᖅᕕᖓ ᑕᐃᒪᓐᓇᐃᓕᓚᐅᕐᒪᓐ. ᑭᖑᕙᕆᐊᖅᑕᐅᖃᑦᑕᓕᓚᐅᖅᓯᒪᒻᒪᑕ 
ᐱᔭᕇᖅᑕᐅᕕᒃᓴᖓ ᐅᒥᐊᖅᔪᐊᓐ ᑭᖑᕙᖃᑦᑕᕐᓂᖓᓄᑦ.  
 
ᐱᑦᔪᑎᒋᓚᐅᖅᑕᖓ ᑖᓐᓇ...ᕿᒥᕐᕈᓇᓚᐅᕐᒪᑕ ᑕᒪᑐᒥᖓ ᑭᓱᒥᒃ ᑭᖑᕙᕈᑎᖃᖅᓯᒪᒻᒪᖔᑕ ᕿᔪᐊᕐᔪᐃᑦ 
ᑎᑭᖃᑦᑕᖏᓐᓂᖏ ᑭᖑᕙᖅᑐᑎᒃ ᑎᑭᑉᐸᓐᓂᖏᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒪᑖᒻ ᐳᕋᐅᓐ. 
 
ᕉᔅᒥᐅᕆ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᐅᔪᖅ ᐊᑲᐅᖏᓕᐅᕈᑎᖃᓚᐅᖏᑦᑐᒍᑦ 
ᑳᑦᑐᓛᒃᑕᐅᓯᒪᔪᒥᒃ.  
 
ᐅᒥᐊᖅᔪᐊᑦ ᐅᓄᖅᑐᓐ ᐃᖃᓗᓐᓄᑦ ᑎᑭᖃᑦᑕᕐᒪᑕ, ᐃᓛᓐᓂᒃᑯᑦ ᐅᒥᐊᖅᔪᐊᖅ ᑕᑕᑦᑕᕌᖓᓐ ᐊᒡᒍᑐᖅᑕᐅᖃᑦᑕᕐᒪᑕ 
ᐅᓯᔭᒃᓴᖏᑦ ᑭᖑᓪᓕᒧᓪᓗ ᐅᒥᐊᖅᔪᐊᕐᒧᑦ ᐃᓕᔭᐅᕙᑦᖢᓂ ᑕᐃᒪᓐᓇᐃᓕᖃᑦᑕᓚᐅᕐᒪᓐ.  
 
ᐃᓪᓗᓕᒑᕐᔪᒻᒧᓐ ᑎᑭᓴᐃᑲᐅᑎᒋᓚᐅᖅᓯᒪᔪᒍᑦ ᐃᓪᓕᒃᓴᓂᒃ ᐊᒻᒪᓗ ᐃᓪᓕᕐᒥᒃ ᐃᓐᓇᖓᔪᓄᑦ, ᐃᔾᓕᒃᓴᒥᒃ 
ᐊᔭᐅᖅᑐᐃᔾᔪᑎᒃᓴᒥᒃ ᐱᔪᒪᒐᓗᐊᖅᑐᑕ ᑭᓯᐊᓂ ᑎᓯᐱᕆᐅᑉ ᓄᓐᖑᐊᓂ ᑎᑭᓚᐅᖅᑐᖅ. 
ᑎᑭᓴᐃᑲᐅᑎᒋᓯᒪᒐᓗᐊᖅᑐᑕ ᑕᐃᒪᓐᓇ ᑕᐃᒃᑯᐊ ᑕᕝᕙ ᐅᓯᑲᑦᑕᖅᑐᐃᓐ ᑕᐃᒪᐃᑎᑦᑎᓚᐅᖅᑐᓐ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑖᒻ ᐳᕋᐅᓐ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪᐃᓛᒃ, ᑕᑯᓇᒃᑎᑕᐅᓚᐅᕐᒥᒐᒪ ᑕᐃᒪᓐᓇ ᐊᖏᑎᒋᔪᐊᓗᒻᒥᒃ 
ᐱᓕᕆᐊᖃᑦᑎᓪᓗᒋᑦ ᐅᓄᑲᓪᓚᒃᑐᐊᓗᐃᓪᓗ ᐃᖅᑲᓇᐃᔭᖅᖢᑎᒃ ᑕᑉᐱᑲᓂ. ᐃᓄᖃᒃᑰᔨᖏᑦᑐᓂᓗ. 
ᐃᖅᑲᓇᐃᔭᖅᑐᐊᓘᓪᓗᑎᒃ. ᑕᐃᒪᓐᓇᐃᓚᐅᕐᒥᒻᒪᑕ ᐊᖅᓴᕐᓂᐅᑉ ᐃᓕᓐᓂᐊᖅᕕᐊᓂ. 
ᑕᐃᑲᓃᑦᑐᖃᖅᑰᔨᓐᖏᑎᐊᖅᑐᓂ ᐃᖅᑲᓇᐃᔭᖅᑐᓂᒃ.  
 
ᐃᒻᒪᖄ ᓂᕆᐅᓗᐊᖏᓐᓇᒪᖃᐃ, ᓂᕆᐅᕐᓂᖃᑦᑎᐊᓗᐊᖏᓐᓇᒪᖃᐃ ᐃᓚᖏᓪᓗ ᐃᖅᑲᓇᐃᖅᑕᐅᓇᓵᖅᐸᑦᑐᑎᒃ. 
ᐃᖅᑲᓇᐃᖅᑕᐅᖃᑦᑕᖁᒐᓗᐊᖅᑐᒋᑦ ᑕᒪᒃᑯᐊ ᐱᓕᕆᐊᑦ, ᐊᖑᒻᒪᑎᓗᒋᑦ ᐃᖅᑲᓇᐃᖅᕕᒃᓴᖏᑦ.  
 
ᑖᒃᓱᒧᖓᖃᐃ ᐃᖅᑯᓪᓕᐅᑎᔅᓴᖃᑉᐸ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᖏᓂᖅᐹᖑᖅᑰᒻᒪᑦ 
ᐱᓕᕆᐊᕐᕆᔭᐅᔪᖅ ᓄᓇᕗᒻᒧᑦ ᐅᓪᓗᒥᒧᑦ ᑎᑭᓪᓗᒍ ᐱᓕᕆᔭᐅᕙᑦᑐᑐᖃᐅᓕᕐᒪᑕ ᑭᓱᑐᐃᓐᓇᐃᑦ ᑕᒫᓂ. 
ᐅᖃᐅᓯᕆᕆᐊᕆᓕᓚᐅᖅᓯᒪᔭᕗᑦ 1997-98-ᒥ ᐅᖃᐅᓯᕆᔭᐅᕙᓪᓕᐊᓕᖅᑐᓂ ᒫᓐᓇᐅᔪᖅ ᐊᑭᑐᔪᖅᑐᕈᑎᒃᓴᐃᑦ 
ᐱᓕᕆᔾᔪᑎᒋᔭᐅᔪᑦ ᑕᐃᑯᖓ ᐃᖅᑲᓇᐃᖅᑕᐅᕙᓪᓕᐊᓕᖅᑑᒐᓗᐊᓐ.  
 
ᑭᓯᐊᓂ ᐃᖅᑲᓇᐃᖅᑕᐅᕕᒃᓴᖓ 2007-ᐸᒧᓐ ᓄᑦᑎᖅᑕᐅᓯᒪᓕᕐᒪᓐ. ᕿᑭᖅᑕᓂ ᑯᐊᐳᕋᐃᓴᓐᑯᑦ, ᓄᓇᓕᓐᓄᑦ 
ᒐᕙᒪᒃᑯᓄᓪᓗ ᐱᔨᑦᑎᖅᓯᒃᑯᑦ ᐊᓪᓚᒃᕕᖓᓐ  

ᑮᓇᐅᔭᓕᕆᔨᒃᑯᑦ, ᐊᓪᓚᒡᕕᕗᓪᓗ ᑕᐃᒃᑯᐊ ᕿᒥᕐᕈᓇᖃᑦᑕᕐᒪᑕ ᑖᒃᓱᒥᖓ ᐱᓕᕆᐊᕆᔭᐅᔪᒥᒃ ᐊᑯᓚᐃᒃᑐᒃᑯᓐ. 
ᐊᖑᒻᒪᑎᑦᑎᐊᓕᕋᓗᐊᕐᒪᖔᑕ ᖃᐅᔨᓴᖅᑕᐅᓗᓂ ᐊᖏᔪᐊᓘᒻᒪᓂᓛᒃ ᐱᓕᕆᐊᕆᔭᐅᔪᖅ. 
 
ᑐᓐᖓᕕᖃᕈᓐᓇᑐᐃᓐᓇᕋᒪ ᑭᓯᐊᓂ ᑐᓴᒐᒃᓴᐃᑦ ᑐᓂᔭᐅᓯᒪᔪᑦ ᐅᕙᓐᓄᑦ ᒪᓕᓪᓗᒋᑦ ᐅᓪᓗᒥᒧᑦ ᑎᑭᓪᖢᒍ ᕖᕗᐊᕆ 
2007-ᐸᒥ ᐃᖅᑲᓇᐃᖅᑕᐅᔪᒫᖅᑐᕉᖅ. ᖃᐅᔨᓴᖅᑕᐅᔭᕆᐊᖃᑦᑐᑎᓪᓗ ᓱᓇᒃᑯᑖᕌᓗᖏᑦ ᑕᑉᐱᑲᓃᑦᑐᑦ. ᑭᖑᓪᓕᕐᒥᓕ 
ᓄᑦᑎᑦᑎᐊᓕᕈᒫᖅᑐᓐ ᐋᓐᓂᐊᕕᑐᖃᒻᒥᒃ ᐃᒪᓐᓇ ᐋᖅᑭᓱᖅᑕᐅᓯᒪᑦᑎᐊᕐᓕᕐᓗᑎᒃ ᓄᑦᑎᖅᓂᐊᕐᒪᑕ 
ᐊᕝᕕᐊᕈᑎᖃᕐᓂᐊᖏᒻᒪᑕ ᑕᑉᐱᑲᓂ ᐅᓂᒃᓯᒪᔪᓐ.  
 
ᑕᕝᕙᓕ ᑭᓯᐊᓂ ᖃᐅᔨᒪᔭᕗᓐ ᐅᓪᓗᒥᒧᓐ ᐅᖃᐅᓯᕆᔭᕗᓐ. ᐃᖅᑲᓇᐃᔭᖃᑎᒋᖃᑦᑕᕋᑦᑎᒍ ᑕᐃᓐᓇ 
ᖃᓂᒋᔭᑯᓗᒋᓪᓗᒍ, QC-ᑯᓐᓂ ᐃᖅᑲᓇᐃᔭᖅᑐᓪᓗ ᐊᒻᒪᓗᒃᑕᐅᖅ ᑕᐃᒃᑯᐊ ᑐᓴᒐᔅᓴᐃᑦ ᐱᒍᒃᑭᓐ 
ᑐᓐᓂᖅᑯᑎᒋᔪᓐᓇᖅᓯᓛᖅᑕᒃᑲ.  
 
ᐃᒃᓯᕙᐅᑕ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ. ᐊᒻᒪᑦᑕᐅᖅ ᑕᐃᒪᓐᓇ ᑐᓴᐅᒪᑎᑕᐅᒻᒥᒐᑦᑕ, ᑐᓴᒐᒃᓴᓂᒃ ᐱᑎᑕᐅᖃᑦᑕᕋᑦᑕ 
ᒐᕙᒪᒃᑯᓐᓂᑦ. ᐃᒪᓐᓇᐃᓕᓂᐊᓕᖅᑐᕉᖅ, ᐃᒻᒪᓐᓇ ᐅᖃᐅᔾᔭᐅᓪᓗᑕ, ᒥᓂᔅᑑᓪᓗ ᐅᖃᐅᔾᔭᐅᓪᓗᑎᑐᒃ ᐱᓕᕆᕕᖓᓂᒃ 
ᐃᒪᓐᓇᐃᓕᐊᓂᐊᖅᑐᒎᖅ ᖃᖓᒃᑯ ᑕᐃᒪᐃᓕᐅᕐᓂᐊᕐᒪᖔᑕ. ᑐᓐᖓᕕᒋᓪᓗᒋᑦ ᐊᑐᖃᑦᑕᖅᓯᒪᔭᕗᓐ ᑕᕝᕙᓂ 
ᒥᓂᔅᑕᖓᑕ ᐃᓕᓐᓂᐊᖅᑐᓕᕆᔨᒃᑯᑦ, ᑖᔅᓱᒥᖓ ᓇᓗᓇᐃᖅᓯᑦᑎᐊᕈᓐᓇᕐᒥᔪᖅ. ᐄ, ᐊᑲᐅᓐᖏᑦᑐᖅ, 
ᐊᑲᐅᓐᖏᓕᐅᕈᑎᑕᖃᓐᖏᑦᑑᓚᔭᐅᕙᓪᓗᓂ, ᐊᑲᐅᓐᖏᓕᐅᕈᑎᑲᓪᓚᑦᑐᐊᓘᓪᓗᑎᒃ.  
 
ᑕᐃᒪᓐᓇᐃᓕᓲᖑᒻᒥᒻᒪᑦ, ᑕᐃᒪᐃᓕᔾᔪᑕᐅᖃᑦᑕᕐᒥᒻᒪᑦ ᑕᒪᓐᓇ ᑖᔅᓱᒪᓐᖓᐃᓛᒃ ᐱᓕᕆᐊᕆᔭᐅᔪᖅ. 
ᓄᓇᓕᓕᕆᔨᒃᑯᑦᑕᐅᖅ ᒥᓂᔅᑕᖓᑦᑕᐅᖅ ᑕᐃᒪᓐᓇ ᐱᖃᑕᐅᓪᓗᑎᒃ, ᐃᒻᒪᖃ ᓂᕆᐅᒃᓵᓕᓗᐊᖃᑦᑕᕋᑦᑕᐃ.  
ᓲᕐᓗ ᑲᖔᖅᑎᑕᐅᖃᑦᑕᖅᓯᒪᒐᑦᑕᐃᓛᒃ ᐊᓯᑦᑎᓐᓄᑦ, ᑕᐃᒃᑯᐊᓗ ᑲᖔᖅᑎᑦᑎᖃᑦᑕᖅᑐᑦ ᐊᖅᑯᑎᒋᕙᑦᑕᖏᑦ 
ᒪᓕᖃᑦᑕᕈᒪᓇᑎᒍ. ᐃᓕᓐᓂᐊᖅᑎᑯᓗᐃᑦ ᐃᓕᓐᓂᐊᓪᓗᐊᕋᓗᐊᖅᑐᑎᒃ ᐱᓇᓱᐊᕈᓰᓐᓂᒃ ᒪᕐᕉᓐᓄᒃ ᑕᑉᐱᑲᓂ 
ᐃᓕᓐᓂᐊᕈᓐᓃᓚᐅᕐᒥᒻᒪᑕ.  
 
ᑕᒫᓂ ᐱᐅᓯᕆᔭᐅᖃᑦᑕᖅᑐᑦ ᑳᓐᑐᕌᒧᑦ ᐃᓕᓐᓂᐊᕐᕕᓕᐅᖅᑐᑦ, ᐅᖅᓱᖅᑑᕐᒥᓘᓐᓃᑦ, ᒥᑦᑕᕐᕕᓕᐅᖅᑐᑦ, ᐊᕐᕌᒎᓐᓄᒃ 
ᒪᕐᕉᓐᓄᒃ ᑭᖑᕙᖅᓯᒪᓚᐅᕐᒪᑕ. ᑖᒃᑯᐊ ᐊᒃᓱᕉᑕᐃᓐᓇᑦᑎᐊᕌᓘᒐᓗᐊᑦ ᐱᓕᕆᒃᓯ ᑕᐃᒪᐃᓕᐅᖅᑎᑦᑎᓗᑎᒃ ᑕᐃᒪᓐᓇ 
ᐊᖅᑯᓵᒃᑲᓐᓂᖁᓇᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒪᑖᒻ ᒥᓂᔅᑕ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒫᓘᑎᒋᔭᖓᑦᑕᐅᖅ 
ᐃᓱᒫᓘᑎᒋᖃᓯᐅᑎᑦᑎᐊᕆᕙᕋ ᐊᓯᔾᔨᖅᓯᓐᓂᖅᐸᑕ ᑖᔅᓱᒪ ᐱᔭᕇᖅᑕᐅᕕᔅᓴᖓ ᐊᓯᔾᔨᖅᑕᐅᓐᓂᖅᐸᓂᓛᒃ 
ᑐᓴᖅᑎᑦᑎᑲᐅᑎᒋᓛᖅᐳᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓄᓕᕆᔨᒃᑯᑦ. ᓇᓗᓇᐃᕆᐊᖅᓯᒪᔪᑦ ᐊᑭᑐᔪᖅᑐᕈᑎᒃᓴᐃᑦ. ᒥᔅᑕ ᑐᑐ. 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅᐹᖅ ᐊᐱᖅᑯᑎᒋᓂᐊᖅᑕᕋ ᑖᒃᓱᒧᖓ ᐱᓕᕆᐊᒧᑦ, 
ᐊᑦᑐᐊᓂᖃᖅᑐᖅ ᐸᓯᔭᒃᓴᐅᓐᖏᔾᔪᑎᒃᓴᖅ.  
 
ᑕᐃᓐᓇ ᕿᒥᕐᕈᓇᓚᐅᕐᒥᒐᒃᑯ ᐋᓐᓂᐊᕕᒃᓴᖅ, ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᒥᓂᔅᑕ ᖃᐅᔨᒋᐊᕈᓐᓇᕐᒪᖔᑦ 
ᒥᓂᔅᑕᒥᑦ ᑕᐃᒃᓱᒥᖓ ᑲᒪᔪᒥᑦ. ᐃᓄᐃᑦ ᖃᔅᓯᐅᔭᕆᐊᖃᕐᒪᖔᑕ ᐃᖅᑲᓇᐃᔭᕐᓂᐊᖅᑐᑦ ᑳᓐᑐᕌᑦᑕᐅᓯᒪᔪᓄᑦ.  
 
ᐳᓚᕋᓚᐅᕋᑦᑕ ᑕᑉᐱᔅᓱᒥᖓ ᐱᖓᓱᐃᓐᓇᑯᓗᓐᓂᑦ ᐃᓄᓐᓂᑦ ᑕᑯᓚᐅᕋᒪ, ᑕᑉᐱᑲᓂ ᐃᖅᑲᓇᐃᔭᖃᑕᐅᔪᓂᒃ. ᑕᕝᕙ 
ᐃᓚᖓ ᐊᔾᔭᖅᓯᓚᐅᖅᑐᖅ ᑎᑎᖅᑐᒐᐅᔭᕐᓂᑦ ᐃᓗᓕᖃᓐᖏᑦᑐᕈᓗᓐᓂᑦ, ᐃᓚᖓᓪᓘᓐᓃᑦ ᓯᓚᒥ ᐊᒥᐊᕆᓪᓗᓂ, 
ᓯᓚᒥ ᓂᓪᓚᓱᑦᑐᐊᓗᒻᒥ ᐅᖅᑰᓇᕐᓂᖃᕈᓐᓃᖅᑐᒥᑦ ᐊᒥᐊᕆᓪᓗᓂ ᓯᓚᒥ.  
 
ᒥᓂᔅᑕᐅᖅᑲᐃ ᖃᐅᔨᒪᓐᖏᑕᖓᓘᓐᓃᑦ ᑕᒪᓐᓇ. ᖃᐅᔨᒋᐊᕋᔭᖅᑕᕕᓂᕆᔭᒃᓴᕆᒐᓗᐊᕐᒥᔭᖓ ᖃᐅᔨᓐᓂᕈᓂᐅᒃ 
ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᐃᒻᒪᖃ ᑭᐅᔪᒪᓐᓂᕈᕕᑦ. ᒪᑖᒻ ᒥᓂᔅᑕ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑉᐱᕈᓱᑦᑐᖓ ᐊᑐᖅᑕᐅᔭᕆᐊᖃᖅᑐᑦ 
ᒪᓕᒐᖅᑕᖃᖅᑐᖅ ᑳᓐᑐᕌᖓᑕ ᐃᓗᐊᓂ ᓄᓇᓕᓐᓄᑦ ᒐᕙᒪᓕᕆᔨᒃᑯᓐᓄᑦ ᐳᓴᓐᑎᖏᑦ ᑐᓂᔪᓐᓇᖅᑕᕋ.  
 
ᖃᑦᑎᓂᑦ ᐃᖅᑲᓇᐃᔭᖅᑎᖃᕆᐊᖃᕐᒪᖔᑕ ᐃᓄᓐᓂᑦ ᐋᓐᓂᐊᕕᒻᒥᑦ ᐊᑭᑐᔪᓂᑦ ᓴᓇᑎᓪᓗᒋᑦ ᕿᑭᖅᑕᓂ 
ᑯᐊᐳᕋᐃᓴᒃᑯᑦ ᐱᓕᕆᖃᑕᐅᑎᓪᓗᒋᑦ. ᑖᓐᓇ ᐊᐱᕆᔪᓐᓇᖅᑕᕋ ᒥᓂᔅᑕᐅᖃᑎᒐ, ᒪᓕᒐᓕᐅᕐᕕᒻᒧᓪᓗ 
ᐅᖃᐅᓯᕆᓛᕐᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᑖᒻ ᒥᓂᔅᑕ. ᑕᕝᕙᓃᓐᓇᑦᑕ H-6. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᐃᓄᓕᕆᔨᒃᑯᓪᓗ. 
ᐊᑭᑐᔪᖅᑐᓄᑦ ᓇᓗᓇᐃᔭᐃᔾᔪᑎᑦ. ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒡᒐᓃᓐᖏᑦᑑᒐᓗᐊᕐᒥᑦ ᐊᐱᕆᔪᒪᔪᖓ. ᐅᓇ ᐃᒃᓯᕙᐅᑕᕆᔭᐅᔪᖅ 
ᒪᑐᐃᖅᓯᔾᔪᑎᖓᓃᑎᓪᓗᒍ ᑖᒃᑯᐊ ᐋᓐᓂᐊᕐᕕᔅᓴᐅᓇᔭᖅᑐᑦ ᐱᖓᓱᑦ ᑭᖑᕙᕆᐊᖅᑕᐅᓯᒪᓂᖏᓐᓂᑦ ᐅᑭᐅᓐᓄᒃ 
ᒪᕐᕉᓐᓄᒃ. ᑕᐃᒪᐃᑦᑑᑎᓪᓗᒍ, $500-ᑕᐅᓴᓐ ᑖᓐᓇ ᓇᓗᓇᐃᖅᓯᒪᔪᖅ Minor Project-ᒧᓪᓗᑭᐊᖅ ᐅᕝᕙᓗᑭᐊᖅ 
Small Capitals ᐊᒻᒪᓗ ᑭᖑᓂᐊᓂ ᑕᑯᓪᓗᒍ. 
 
ᑖᒃᑯᐊ ᑭᖑᓂᐊᓃᑦᑐᑦ ᑭᕙᓪᓕᕐᒥ, ᓇᐅᔮᑦ, ᐅᓇ Replacement Health Centre 2006-07 ᑕᒡᕙᓂ 
ᐅᑭᐅᕆᔭᑦᑎᓐᓂ 305 ᑕᐅᓴᓐ ᑖᓐᓇᑭᐊᖅ ᐊᑐᐊᓂᒃᓯᒪᔫᖅ? ᑕᒡᕗᖓ ᐋᓐᓂᐊᕐᕕᒃᓴᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎ ᓇᓗᓇᐃᖅᓯᖁᒐᓗᐊᖅᐸᕋ 
ᓇᓕᐊᖕᓂ ᒪᒃᐱᒐᕐᒥ ᐅᖃᐅᓯᖃᕐᒪᖔᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᑕᒻ ᒥᓂᔅᑕ. ᒫᓐᓇ ᕼ-6-ᒦᑦᑐᒍᑦ. ᓇᓗᓇᐃᖅᓯᑦᑎᐊᕈᕕᖃᐃ ᒥᔅᑕ ᒪᑉᓴᓛᒃ. 

ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᖕᓇ ᑕᒡᕙᓂᓕᑭᐊᖅ ᓄᓇᕗᑦ Various ᕼ-6 ᑖᓐᓇ ᐃᓚᒋᖕᒪᖔᒍ ᑕᒡᕙᓂ  
ᑭᖑᓂᐊᓃᖔᖅᑐᑦ ᐃᑲᓂ ᓇᐅᔮᓂ ᑎᑎᕋᖅᓯᒪᓪᓗᓂ ᑖᓐᓇ 2006-07 ᐊᑖᓃᑦᑐᖅ 305 ᑕᐅᓴᓐ ᑖᓐᓇ 
ᐊᐱᖅᑯᑎᒋᓇᓱᒃᑕᕋ ᑕᒡᕙᓂ ᐃᓚᓕᐅᑎᓯᒪᖕᒪᖔᑦ ᓄᓇᕗᑦ Various-ᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᐃᒻᒪᖄ ᖃᐅᔨᒪᖃᑎᒌᑦᑎᐊᕐᓂᐊᕋᑦᑕ ᑖᓐᓇ Appendix-ᒥᑦᑐᖅ ᑕᐃᖕᓇ 
ᒪᒃᐱᒐᖅ Page-ᒥᑦᑐᒥᒃ ᐅᖃᓚᐅᕆᑦ. ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ Appendix 3 10. Page 10-ᒦᑦᑐᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᓂᕋᒃᑯ ᐅᐃᒍᖓ 10, 305 ᓇᐅᔮᓅᑦ 
ᑖᓐᓇᐅᓇ ᐊᐱᖅᑯᑎᒋᔭᐃᑦ? ᐱᖃᓯᐅᔾᔭᐅᓯᒻᒪᒻᒪᖔᖅ ᕼ-6 500ᖏᓐᓃᑦᑐᓃᒃ. 
 
ᑖᒃᑯᐊ ᕼ-6ᒥ ᒥᑭᔫᑕᐅᓂᖅᓴᓄᑦ ᐱᓕᕆᐊᓄᑦ ᓴᓇᒋᐊᕈᑕᐅᔪᓄᑦ ᐊᐃᑉᐸᖓᓗ ᓂᐅᕕᕐᓂᐅᓪᓗᓂ ᒥᑭᔫᑎᓂᒃ ᓱᕐᓗ 
ᓄᓇᓯᐅᑎᓂᒃ. 
 
ᐃᒫ ᒪᑐᖏᓐᓂᒃ ᐃᒐᓛᓂᒃ ᑕᒪᒃᑯᓂᖓ ᓴᓇᒋᐊᖃᑲᓪᓚᓕᕐᓂᕈᑦᑕ ᑖᒃᑯᐊ ᐊᑐᕋᔭᖅᑕᕗᑦ ᐱᖃᓯᐅᔾᔨᖏᑦᑐᕐᓕ 
ᑖᔅᓱᒧᖓ ᐱᓕᕆᐊᒥᒃ ᓴᓇᔭᐅᓂᖓᓄᑦ ᑎᑎᕋᐅᔭᖅᑕᐅᓂᖓᓄᑦ ᓇᐅᔮᓂ ᒥᑭᔫᓂᕋᖅᑕᐅᒐᔭᖏᒻᒪᓪᓕ ᑭᓯᐊᓂᓕ 
ᓄᑖᒥᒃ ᓴᓇᒐᔭᕐᖓᑕ ᐃᒡᓗᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᑐᑭᓯᑎᓐᓇᕕᖓ ᒥᓂᔅᑕ ᖁᔭᓐᓇᒦᖅᐸᒋᑦ. ᐃᓛᒃ, ᑕᒡᕙᓃᓪᓚᕆᖕᒪᖔᑦ 
ᖃᐅᔨᒪᖏᑕᕋ ᓴᓂᐊᒎᓕᕐᓂᕈᒪ ᐃᒃᓯᕙᐅᑕᐅᑉ ᓇᓗᓇᐃᕐᓂᐊᕐᒫᖓ ᓇᓗᓇᖏᒻᒪᑦ ᑕᐃᒪ ᑕᐃᑲᓂ 
ᑭᖑᕙᕆᐊᖅᑕᐅᓯᒪᒐᓗᐊᖅᑎᓪᓗᒋᑦ ᓴᖅᑭᑕᐅᔪᒃᓴᐅᑕᐅᔪᑦ ᐋᓐᓂᐊᕐᕖᑦ ᑖᒃᑯᓂᖓ ᓄᓇᓕᖕᓂᑦ ᐱᖓᓱᓂᒃ 
ᐃᓇᖏᖅᑕᐅᒃᐸᑕ ᑕᐃᒃᑯᐊ ᐋᓐᓂᐊᕐᕕᐅᔪᑦ ᑖᒃᑯᐊᓕᑭᐊᖅ ᓴᓇᔨᖏᑦᑕ ᐃᒡᓗᖁᑎᒋᔭᑦ ᐊᑐᖅᑕᐅᖏᓐᓂ ᑕᒡᕙᓂ 
apartments ᖃᓄᐃᑕᐅᓕᒑᕙᑦ ᐅᕝᕙᓘᓐᓃᑦ ᑕᐃᒃᑯᐊ ᐊᑐᖅᑕᐅᔪᐃᓐᓇᐅᓂᐊᖅᑐᑦ ᐋᓐᓂᐊᕐᕖᑦ 
ᖃᓄᐃᑕᐅᓕᒑᕗᒃᑭᐊᖅ, ᑕᑉᓱᒥᖓ ᑐᑭᓯᒋᐊᕈᒪᕗᖓ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃᑕ ᐃᒃᓯᕙᐅᑖᖅ. ᑎᑎᕋᖅᓯᒪᓂᖓᓄᑦ ᐋᓐᓂᐊᕕᒻᒧᑦ 
ᓇᐅᔮᓂᑦ ᐊᒻᒪᓗ ᐃᒃᐱᐊᕐᔪᖕᓂ ᐃᓱᒪᔅᓴᖅᓯᐅᕆᐊᖃᖅᑐᒍᑦ ᑕᐃᒃᑯᐊ ᐱᖃᓯᐅᑎᒐᔭᕐᒪᖔᑕ ᐃᓪᓗᒃᓴᕆᔭᐅᔪᓂ 
ᑲᑎᙵᔪᓂᒃ ᐃᖅᑲᓇᐃᔭᕋᔭᖅᑐᓄᓂᓛᒃ ᑕᐃᑲᓂ ᐋᓐᓂᕐᕕᖏᓐᓂ. 
 
ᒫᓐᓇᐅᔪᕐᓕ ᑖᒃᑯᐊ ᐃᒡᓘᒃ ᑕᕝᕙᓂᓴᐃᓐᓇᖅ ᓇᔪᕐᕕᖃᖅᑎᑦᑎᒻᒪᑕ ᓇᐅᔮᓂ ᐋᓐᓂᐊᕐᕕᓕᐅᕐᓂᐊᕐᓂᕈᑦᑕ 
ᐃᒡᓗᖃᖏᓪᓗᑎᒃ ᑲᑎᓐᖓᔪᒥᒃ ᓇᔪᖅᑕᐅᒐᔭᖅᑐᒥᒃ ᐃᖅᑲᓇᐃᔮᖅᑎᓄᑦ. ᐃᒡᓗᓕᕆᔨᒃᑯᓐᓅᕆᐊᖃᕋᔭᕐᒥᒐᑦᑕ 
ᕿᓄᓗᑕ ᐃᓪᓗᒃᓴᐅᒐᔭᖅᑐᓂᒃ ᐃᖅᑲᓇᐃᔭᖅᑎᓄᑦ. ᐃᒃᐱᐊᖅᔪᒃᑕᐅᖅ ᑕᐃᒪᐃᒻᒥᔪᖅ ᐊᒻᒪᓗ ᓇᐅᔮᑦ.  

ᑎᑎᕋᐅᔭᖅᐸᓪᓕᐊᒐᓗᐊᖅᑐᒍᑦ. ᐃᖅᑲᓇᐃᔭᖅᑎᒋᔭᒃᑲ ᐱᓕᕆᖃᑎᖃᖁᕙᒃᑕᒃᑲ ᐃᒡᓗᓕᕆᔨᖅᔪᐊᒃᑯᓐᓂᑦ 
ᐃᓱᒪᒋᔭᐅᒋᐊᖁᓪᓗᒋᑦ ᒥᑭᓐᓂᖅᓴᐅᔪᓂᒃ ᓄᓇᓕᖕᓂᑦ ᐃᒡᓗᑭᓐᓂᖅᓴᒻᒪᕆᐅᖕᒪᑕ.  
 
ᑕᒪᓐᓇᐃᓛᒃ ᐊᒃᓱᕈᕐᓇᖅᑑᒐᓗᐊᖅ ᐅᖃᖃᑎᖃᕈᒪᔪᒍᑦ ᐃᒡᓗᓕᕆᔨᖅᔪᐊᒃᑯᓐᓂᑦ ᓄᓇᓕᖕᓂᓗ ᒐᕙᒪᓕᕆᔨᒃᑯᓐᓂᑦ 
ᑕᐃᒃᑯᐊ ᑭᖑᕝᕕᖅᑕᐅᑎᓪᓗᒋᑦ ᐋᓐᓂᐊᕕᐅᔪᑦ. 
 
ᕿᒥᕐᕈᔭᕆᐊᖃᕐᒥᔭᕗᑦᑕᐅᖅ ᑕᒪᒃᑯᐊ ᖃᓄᐃᓕᐅᖃᑦᑕᕐᓂᐊᕐᒪᖔᑕ ᐋᓐᓂᐊᕕᖕᒥ 
ᐱᕕᖃᒃᑲᓐᓂᕆᐊᖃᕐᒪᖔᑕᓘᓐᓃᑦ.  
 
ᕉᔅᒥᐊᕆ ᐃᖅᑲᓇᐃᔭᖅᓯᒪᓕᖅᑐᖅ ᑖᓐᓇ ᐊᐱᖅᑯᑎᒋᔭᐃᑦ ᑭᐅᓇᓱᒃᑐᒍᑦ ᐃᓱᒪᒋᔭᕆᐊᖃᕋᑦᑎᒍᑦ ᑖᒃᑯᐊ 
ᐊᐅᓚᓂᕆᔭᖏᑦ ᐸᒡᕕᓴᖏᓪᓗᒋᑦ ᐋᓐᓂᐊᕐᕕᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᖑᓪᓕᖅᐹᖅ ᐊᐱᖅᑯᑎᒋᓂᐊᖅᑕᕋ. ᑕᐃᓐᓇ ᐃᓛᒃ 
ᐊᐱᖅᑯᑎᒋᓂᐊᖅᑕᕋᓗᐊᕋ ᑕᐃᓐᓇᓕ ᐊᑐᖅᑕᐅᔪᓐᓃᕐᓂᖅᐸᑦ ᖃᓄᐃᑕᐅᓇᔭᕐᒪᖔᑦ ᒫᓐᓇ ᐋᓐᓂᐊᕐᕕᐅᔪᖅ 
ᐃᓐᓄᒃᑕᐅᓯᒪᓕᕐᓂᖅᐸᑦ? ᑕᐃᓐᓇ ᖃᓄᐃᑕᐅᓂᐊᖅᐸᓕ ᑕᐃᒃᑯᐊ ᐊᑐᕈᓐᓃᖅᑕᐅᓂᐊᖅᑐᑦ ᑕᐃᑲᓂᑐᐊᖑᖏᑦᑐᖅ 
ᑕᐃᒃᑯᐊ ᐊᑐᕈᓐᓃᖅᐸᓪᓕᐊᓂᐊᖅᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑖᖅ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔭᕇᔭᖅᐸᓪᓕᐊᓕᖅᑎᓪᓗᑕ 
ᐃᒃᐱᐊᖅᔪᖕᓂᑦ ᓇᐅᔮᓂᓗ ᐋᓐᓂᐊᕕᒃᓴᐅᔪᓂᒃ, ᑕᐃᒃᑯᐊ ᐊᑐᐃᓐᓇᕐᓂᐊᕐᒪᖔᑦᑎᒍᑦ ᒪᓕᒃᑕᐅᔮᖅᑐᖅ ᑕᐃᒃᑯᐊ 
ᐃᒡᓗᖃᕐᓂᐊᕐᓂᖅᐸᑕ ᑕᐃᒃᑯᐊ ᐃᒡᓗᖃᕐᖓᑕ ᐊᖏᕐᕋᕆᕙᒃᑕᖏᓐᓂᑦ ᐃᒡᓗᑕᖃᖏᑉᐸᓪᓕ ᑕᐃᑲᓐᖓᑦ 
ᑭᓯᐊᓂᐅᓗᑕ. 
 
ᑕᐃᒃᑯᐊ ᐃᒡᓗᖃᖅᑎᑦᑎᓂᐊᖅᑲᑕ ᒐᕙᒪᒃᑯᓐᓂᖅᑲᐃ ᒪᓕᒃᑕᐅᕙᒃᑐᖅ ᐱᖁᑎᐅᔪᓄᑦ ᐊᐅᓚᑦᑎᔨᐅᔪᒧᑦ ᓄᓇᓕᖕᓂᑦ 
ᒐᕙᒪᓕᕆᓂᕐᒧᓪᓗ ᐱᔨᑦᑎᓐᓂᕐᒧᑦ ᐅᕝᕙᓘᓐᓃᑦ ᕼᐊᒻᓚᐅᔪᓂᒃ. 
 
ᑕᒪᒃᑯᐊ ᒪᓕᒃᑲᔭᖅᑐᒃᓴᐅᔪᑦ ᐃᓛᒃ ᒪᓕᒃᑲᔭᕐᒥᔪᖅ ᐱᑕᖃᕆᐊᖃᕋᔭᕐᒪᖔᑦ ᑕᒪᒃᑯᓂᖓ ᐊᖏᕐᕋᕆᔭᐅᔪᓂᒃ 
ᐋᓐᓂᐊᓯᐅᖅᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐊᐅᓚᑦᑎᔩᑦ ᐱᖁᑏᑦ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐊᐱᖅᑯᑎᒃᓴᖃᖅᑐᖓ ᒥᑭᔪᕈᓗᖕᒥᒃ ᑕᒡᕙᓂ H-6 various minor 
projects.  

ᑖᓐᓇ ᑕᐃᒪ ᐅᐱᕐᖔᑦ ᔫᓐ-ᖑᑎᓪᓗᒍ ᑕᕝᕙᓂ session-ᖃᖅᑎᓪᓗᑕ ᐊᐱᖅᓱᕈᑎᒋᓪᓗᒍᓗ ᐱᓚᐅᖅᓯᒪᒐᒃᑯ. 
ᐊᐅᔭᖅ ᐋᖅᑭᒃᑕᐅᕙᓪᓕᐊᓂᐊᖅᑑᔭᓚᐅᖅᓯᒪᓪᓗᓂ ᐋᓐᓂᐊᕐᕕᑦᑕ ᑕᐃᑦᓱᒪ ᓄᑖᑉ. ᓯᓚᑖ ᐃᓯᕆᐊᖅᑕᕐᕕᒃ ᐊᒻᒪᓗ 
ᑕᒪᒃᑯᓄᖓ ᓄᓇᓯᐅᑎᓄᑦ ᐋᓐᓂᐊᕕᓕᐊᖅᑐᓄᑦ ᓄᖅᑲᕐᕕᐅᖃᑦᑕᖅᖢᓂ. ᐊᒃᓱᐊᓗᒃ ᑲᑉᐱᐊᒋᔭᐅᖃᑦᑕᕐᒪᑦ 
ᑕᒪᒃᑯᓄᖓ ᓂᐅᓗᒃᑐᓄᑦ ᓂᐅᓗᒐᓚᒃᑐᓄᑦ. ᐃᓚᖏᑦ ᐋᓐᓂᐊᕐᕕᓕᐊᕈᒪᒐᓗᐊᖅᖢᑎᒃ ᓴᐱᑐᐃᓐᓇᖃᑦᑕᓚᐅᕐᒪᑕ.  
 
ᖃᓄᑭᐊᖅ ᑕᒪᓐᓇ ᐃᓱᒪᒋᔭᐅᓯᒪᖕᒪᖔᓪᓗ ᐋᖅᑭᒋᐊᕈᑎᒃᓴᖓᓂ ᓯᕕᖓᓗᐊᕈᓐᓃᖅᑎᒋᐊᕐᓗᒍ. 
ᓯᕕᖓᔪᖅᔪᐊᒻᒪᕆᐊᓘᖕᒪᑦ. ᖁᐊᔭᓐᓇᖅᓯᔭᕌᖓ ᑲᑉᐱᐊᓇᑐᐃᓐᓇᓪᓚᑦᑖᕐᒪᑦ ᓄᓇᓯᐅᑎᖃᖏᖢᓂ ᐱᓱᒐᓱᒃᖢᓂ 
ᑕᐃᒃᑯᐊ ᐊᒻᒪᓗ ᑕᒪᒃᑯᐊ wheelchair-ᒦᑦᑐᑦ ᒪᔪᕈᓐᓇᖃᑦᑕᖏᒻᒪᑕ ᑕᑉᐸᐅᖓ ᐃᑎᕈᒪᒐᓗᐊᖅᖢᑎ. ᑕᐃᓐᓇ 
ramp-ᖃᕋᓗᐊᖅᖢᓂ ᐋᓐᓂᐊᕐᕕᐊᓗ ᑖᓐᓇ ᑕᒪᐅᖓ ᑭᓯᐊᓂ ᑕᕝᕙᓐᖓᑦ ᑕᐅᓄᖓ ᐊᖅᑯᒻᒧᑦ ᑖᓐᓇ 
ᓯᕕᖓᔪᖅᔪᐊᒻᒪᕆᐊᓘᖕᒪᑦ. ᑕᒪᒃᑯᓄᖓᓘᓐᓃᑦ ᐃᓱᒪᒋᓇᓱᒋᐊᖓ ᐊᔪᕐᓇᕐᒪᑦ. ᖃᓄᐃᓕᖓᕙᑭᐊᖅ ᑕᒪᓐᓇ? 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᖅᑯᐃᓱᑦᑐᖓ ᑖᓐᓇ 
ᐅᖃᖃᑎᒋᒍᑎᒋᓚᐅᖅᓯᒪᒐᑦᑎᒍ ᑕᒪᓐᓇ ᑐᒃᓯᕋᐅᑕᐅᓚᐅᖅᓯᒪᔫᒐᓗᐊᖅ ᓄᓇᓕᓐᓂ ᒐᕙᒪᓕᕆᔨᒃᑯᓐᓄᓪᓗ. 
 
ᑭᓯᐊᓂ ᑐᓴᒃᑲᓐᓂᖅᓯᒪᖏᑦᑐᒍᑦ ᒫᓐᓇ ᖃᓄᐃᓕᖓᓕᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓚᖏᓛᒃ ᓂᐅᓗᖏᑦᑐᑎᒍᓪᓘᓐᓃᑦ ᐃᖢᐊᕆᓲᕆᖏᓐᓇᑦᑎᒍᑦ ᑕᐃᑲᓂ 
ᑐᒃᑑᔮᖅᑐᕐᒥ ᐱᓐᖒᓄᑦ ᒪᔪᕋᖃᑕᐅᓚᐅᖅᓯᒪᒐᒪ ᓂᐅᕌᓘᒃᑲᓗ ᑕᑭᓪᓗᑎᒡᓗ ᓴᖏᔪᐊᓘᒐᓗᐊᕐᒪᑎᒃ 
ᐱᒡᒐᓕᓚᐅᖅᓯᒪᒐᒪ ᑕᐃᒪᐃᑦᑑᓂᐅᔭᖏᑦᑎᐊᒻᒪᕆᒃᑐᑦ ᑕᐃᑲᓂ ᐊᒥᓱᐊᓘᖕᒪᑕ ᐊᐅᔭᐅᓂᐊᖅᑐᒥ 
ᐱᔭᕆᐊᑭᑦᑐᒻᒪᕆᑯᓗᖕᒥ. 
 
ᐊᑭᓗᒃᑐᑯᓘᒐᔭᖅᑑᔭᖅᖢᓂᓗ ᐋᖅᑭᒋᐊᒃᑲᓐᓂᐊᕐᔪᒡᓗᒍ ᖃᓄᖅ ᕿᔪᖕᓄᓪᓘᓐᓃᑦ ᐃᓱᒪᒋᔭᐅᒃᑲᓐᓂᖁᒐᓗᐊᖅᖢᒍ 
ᖃᓄᑭᐊᖅ ᒥᓂᔅᑐ ᐊᔭᐅᕆᐊᒃᑲᓐᓂᕋᔭᖅᐳᖃᐃ ᑖᒃᑯᓂᖓ Public Works-ᑯᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨ ᓄᖃᖅᐳᖅ) ᑲᖏᖅᖠᓂᕐᒥ ᑕᐃᒃᑯᐊ 
ᐅᖃᒪᖃᑎᒋᑦᑎᐊᕐᓗᒋᑦ ᕼᐅᓂᑦᓛᖅᐸᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᑖᒻ ᒥᓂᔅᑕ. ᑕᕝᕙᓃᓐᓇᑦᑕ ᕼ-6. (ᑐᓵᔨᑎᒍᑦ) ᐋᓐᓂᐊᖅᑐᓕᕆᔨᒃᑯᑦ. ᑕᖏᓕᓐᓄᑦ 
ᐱᖁᑏᑦ. ᒥᔅᑕ ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓵᖓᖃᐅᒐᓗᐊᖅᑐᖓ, ᒫᓐᓇ ᐱᒋᐊᖅᑎᑦᑎᓕᖅᐳᖓ 
ᑲᑎᒪᑐᐃᓐᓇᕐᓂᕆᕋᑖᖅᑕᕗᑦ ᐅᓂᒃᑳᖑᖁᓪᓗᒍ ᐃᓕᖕᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐋᕆᐊᒃ. (ᑐᓵᔨᒃᑯᑦ) ᐱᖁᔭᔨᖔᖅᑕᖃᖓᑦ ᓄᖃᕆᐊᕈᒪᓕᖅᑐᓂ ᑖᓐᓇ 
ᐊᐃᕙᔾᔪᑕᐅᔪᓐᓇᖏᑦᑐᑦ, ᓈᒻᒪᓴᖅᑐᑦ ᐱᖁᔨᕗᖔᕈᒻᒥᑦ, ᓈᒻᒪᔅᓴᖏᑦᑐᑦ ᐱᖁᔨᕗᖔᕈᑦ ᐊᖏᖅᑕᖅ. 
ᓂᑯᕕᓐᓂᐊᓕᖁᖓ ᐅᓂᒃᑳᕐᓂᐊᓕᕋᑦᑕ.  

(ᑐᓵᔨ ᓄᖃᖅᐳᖅ) ᒪᒥᐊᓇᖅ, ᒪᑖᒻ ᒥᓂᔅᑕ ᐃᒃᓯᕙᐅᑕᕐᓄᑦ ᐅᑎᕈᓐᓇᖅᓯᔪᑎᑦ ᐊᒻᒪᓗ ᑖᒃᑯᐊ 
ᑕᕝᕙᓃᖃᑎᒋᕋᑖᖅᑕᑎᑦ ᖁᔭᓐᓇᒦᖅᐸᒃᑲ, ᐃᒻᒪᖄᓗ ᐃᖅᓱᒃᑎᐅᑉ ᑕᕝᕙᙵᑦ ᐊᓂᑎᑦᑐᓐᓇᖅᓯᕙᖏᑦ. 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᔅᓴᕗᑦ 20. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᖏᖅᑕᐅᑲᐃᓐᓇᕈᒪᓪᓗᖓ ᐅᑎᕈᒪᓪᓗᖓ 
ᑲᑎᒪᔾᔪᑎᔅᓴᓂ ᓈᓴᐅᑎᓕᓐᓄᑦ 5.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᔅᓯᓐᓄᑦ ᐊᖏᖅᑕᐅᔪᒪᓪᓗᓂ ᐅᑎᕈᒪᓪᓗᓂ 
ᑲᑎᒪᔾᔪᑎᔅᓴᕗᑦ ᓇᒻᒪᖓ 5. ᐊᒡᒑᖅᑐᖃᕐᒪᖔᑦ? ᐊᒡᒑᖅᑐᖃᖏᒻᒪᑦ. ᑲᔪᓯᒍᓐᓇᖁᑎᑦ, ᒥᓂᔅᑕ ᐲᑯ. 
 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5ᒧᑦ: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᕕᐊᓱᑦᑎᐊᖅᑐᖓ ᑐᙵᓱᖁᔨᓪᓗᖓ ᑲᒥᓴᓇᐅᔪᖅ 
ᑖᒃᑯᓄᖓ ᐊᔪᖅᓴᓂᖅᓴᐅᔪᓄᑦ ᑕᕝᕙᓃᓚᐅᖅᓯᒪᒻᒥᔪᖅ ᐊᖏᕐᕋᖃᖏᑦᑐᓄᑦ ᑯᕆᔅᑏᓐ ᒪᒃᒥᓚ.  
 
ᐊᒻᒪᓗ ᐊᐃᑉᐸᕆᒻᒥᔭᖓ Lt. ᑭᐅᕈᓪᐋᓐ ᓯᑳᑦ ᐊᐅᓚᑦᑎᔨᐅᔪᖅ ᐃᖃᓗᓐᓂ ᑕᐃᒃᑯᐊᒎᖅ 
ᐱᑐᐃᓐᓇᕆᐊᖃᑦᑎᐊᓕᖅᑐᑦ ᐅᓐᓄᓴᒎᖅ ᑎᑭᓐᓂᐊᖅᑐᒃᓴᐅᓕᕋᓗᐊᖁᑦ ᐃᐊᑦᒪᓐᑕᓐᒥ ᑐᙵᓱᖁᓪᓗᒋᑦ. ᖁᔭᓐᓇᒦᒃ, 
ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑐᓐᖓᓱᒋᔅᓯ ᒪᓕᒐᓕᐅᕐᕕᒻᒧᑦ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪ, ᑐᓐᖓᓱᑦᑎᑦᑎᒐᓱᓐᖏᓐᓂᕋᖅᑲᐅᒐᒪᐃᓛᒃ 
ᕿᑎᕐᒥᐅᓃᓐᖔᖅᓯᒪᔪᓂᒃ ᑕᐃᕝ ᕆᑦᓱᑦᓴᓐ ᒥᓂᔅᑕᐅᑉ, ᐋᓐᓂᐊᖅᑐᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎᐅᔪᖅ, 
ᐊᓪᓚᕝᕕᖃᕐᒥᔪᒍᑦ ᑕᕝᕙᓂᔅᓴᐃᓐᓇᖅ. ᑐᓐᖓᓱᒋᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᑎᒃᓴᖅ 20. ᐅᓂᒃᑳᖏᑦ 
ᑲᑎᒪᑐᐃᓐᓇᖅᑎᓪᓗᒋᑦ. ᐹᓇᐸᔅ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐹᓇᐸᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᑎᑦ ᐅᖃᐅᓯᖃᖅᑲᐅᒻᒪᑕ ᐱᖁᔭᒃᓴᖅ 26, ᐊᒻᒪ ᐊᑭᑐᔪᓄᑦ 
ᐊᑐᕈᒫᕐᓂᐊᖅᑐᑦ, ᓄᖅᑲᕈᒪᓕᖅᑐᑎᓪᓗ ᐊᒻᒪᓗ, ᐅᖃᖅᑏ, ᐱᒋᐊᖅᑎᑦᑎᕗᖓ ᑲᑎᒪᑐᐃᓐᓇᕈᑕᐅᖅᑲᐅᔪᑦ 
ᐊᖏᕈᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 



ᐅᓪᓗᑐᐃᓐᓇᖅ, ᑎᓯᐱᕆ 1, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2713

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐱᖁᔨᕗᖔᖅᑐᖃᕐᖓᑦ. ᐊᐃᑉᐲᕙ ᑭᓇ? ᒥᓂᔅᑕ ᐊᒡᓘᒃᑲᖅ. 
ᐱᖁᔨᕗᖔᕈᑦ ᓈᒻᒪᑦᑐᖅ. ᓈᒻᒪᓴᖅᑐᑦ. ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ.  
 
ᑲᑎᒪᔾᔪᑎᒃᓴᖅ 21. ᐱᖓᔪᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᔅᓴᐃᑦ. 
ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ): ᖁᔭᓐᓇᒦᒃ, ᐅᖃᖅᑏ. 3-ᒨᖅᑲᑦ ᑕᕝᕙᓂ ᒪᓕᒐᓕᐅᕐᕕᒻᒥ ᐊᔾᔨᓐᖑᐊᒥᑦ ᒪᑐᐃᖅᓯᓂᐊᖅᑐᒍᑦ 
ᒥᔅᑕ ᓄᑕᕋᕐᒥ. 
 
ᑲᑎᒪᔾᔪᑎᒃᓴᐃᑦ ᑎᓯᐱᕆ 4ᒥ: 
 

1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᒃᓴᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ 

4. ᐅᑎᖅᑐᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᓴᖅᓯᓂᖅ ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᓂᒃ 

6. ᐅᖃᐅᓯᒃᑯᑦ ᐊᐱᖅᑯᑏᑦ 

7. ᑎᑎᖅᑲᒃᑯᑦ ᐊᐱᖅᑯᑏᑦ 

8. ᑭᐅᔾᔪᑏᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ  

9. ᑭᐅᔾᔪᑏᑦ ᒪᑐᐃᖅᓯᓂᕐᒧᑦ ᐅᖃᐅᓯᐅᖅᑲᐅᔪᓄᑦ 

10. ᐊᑎᓕᐅᖅᑕᐅᓯᒪᔪᑦ 

11. ᐅᓂᒃᑳᑦ ᑲᑎᒪᔨᕋᓛᖑᐃᓐᓇᖅᑐᓄᑦ ᐊᒻᒪ ᑲᑎᒪᔨᕋᓛᓄᑦ 

12. ᐅᓂᒃᑳᑦ ᑲᑎᒪᔨᓂᑦ ᐅᑯᓇᓂ ᖃᐅᔨᓴᕐᓂᕐᓄᑦ ᒪᓕᒐᒃᓴᓂᒃ  

13. ᑎᑎᖅᑲᓂᑦ ᐅᖃᓕᒫᕐᓂᖅ 

14. ᖃᐅᔨᒃᑲᐅᑏᑦ ᐱᖁᔨᕗᖔᓄᑦ 

15. ᖃᐅᔨᒃᑲᐅᑏᑦ ᐱᖁᔨᕗᖔᓄᑦ ᐅᖃᓕᒫᖅᑕᐅᒋᐊᕐᖓᕐᓂᕐᓄᑦ 

16. ᐱᖁᔨᕗᖔᕈᑏᒃ 

17. ᓯᕗᓪᓕᕐᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

18. ᑭᖑᓪᓕᕐᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

19. ᖃᓄᐃᑕᐅᓂᖏᓐᓄᑦ ᑲᑎᒪᕕᐅᓂᕐᓂᑦ ᐊᒻᒪ ᐊᓯᖏᓐᓂᑦ ᐃᓕᖓᔪᓂᑦ ᑕᒪᑐᒧᖓ 

• ᒪᓕᒐᒃᓴᖅ 08 

• ᒪᓕᒐᒃᓴᖅ 16 

• ᒪᓕᒐᒃᓴᖅ 23 

• ᒪᓕᒐᒃᓴᖅ 24 

• ᒪᓕᒐᒃᓴᖅ 25 

• ᒪᓕᒐᒃᓴᖅ 26 

20. ᐅᓂᒃᑳᑦ ᑲᑎᒪᔨᕋᓛᖑᐃᓐᓇᖅᑐᓂᑦ 

21. ᐱᖓᔪᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

22. ᑲᑎᒪᔾᔪᑎᒃᓴᐃᑦ ᖃᐅᑉᐸᒧᑦ. 

ᖁᔭᓐᓇᒦᒃ. 

 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᖅᑲᕐᒥᔪᒍᑦ ᓇᒡᒐᔾᔭᐅᕈᕋᓱᓐᓂᖓᓂ, ᑏᓰᕝᕙ 4, 1:30.  
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᖅ 14:02ᒥ ᐅᓪᓗᒃᑯᑦ



 

 

 


